
OYbYH Ayuk Di'ibu Matewu Jyaay

Jesukrista 'yaptujkuty

1Tyaadu du'un tu'ugu liste ma 'yity kuxjaay yu xyuujuty ja 'yaptujkadys Jesukristu,
di'ibu tuump'ajt aats'ajtu rey Davit, di'ibu tuamp'ajt aats'ajtudu Abraan.

2 Abraan yu'u teety'ajtu Isaa, di'ibu teety'ajtu Jakoob, di'ibu teety'ajtudu Judaa esu
myuga'axuty. 3 Judaa yu'a teety'ajtu Fares esu Zerw, di'ibu tyaak'ajtu Tamar, Fares yu'a
teety'ajtu Esrom, di'ibu teety'ajtu Aram, 4 di'ibu teety'ajtu Aminadap, di'ibu teety'ajtu
Naasén, di'iba teety'ajta Salmén. 5 Salmén yu'u teety'ajtu Booz, di'ibu tyaak'ajtu Raap.
Booz yu'u teety'ajtu Obeed, di'ibu tyaak'ajtu Rut. Obeed yu'u teety'ajtu Isa'ii, ¢ di'ibu
teety'ajtu rey Davit.

Davit yu'u teety'ajtu Salomonk, di'iba tyaak'ajtu ku'ekytyo'oxy di'ibu findo'oxy'ajtu
Uriias. 7 Salomonk yu'u teety'ajte Robwam, di'ibu teety'ajtu Abiius, di'ibu teety'ajtu
Asaa, 8 di'ibu teety'ajtu Josafat, di'ibu teety'ajtu Joram, di'ibu teety'ajtu Uziius, ° di'ibu
teety'ajtu Jotam, di'ibu teety'ajtu Akaz, di'ibu teety'ajtu Ezekiius, 10 di'ibu teety'ajtu
Manasés, di'ibu teety'ajtu Amodn, di'ibu teety'ajtu Josiius, 11 di'ibu teety'ajtudu Jekoniius
estt myuga'axuty ma ja tiempu ko ja babiléfiudu rey tmunejxy ja israelitu ja'ayuty tsimy
jap Babilofiu fiaaxéty.

12Ko tyaadu du'un fiajxy, Jekoniius yu'a teety'ajtu Salatyel, di'ibu teety'ajtu Zoroba-
bel, 13 di'ibu teety'ajtu Abyut, di'ibu teety'ajtu Elyakim, di'ibu teety'ajtu Azoor, 14 di'ibu
teety'ajtu Sadok, di'ibu teety'ajtu Akim, di'ibu teety'ajtu Elyut, 15 di'ibu teety'ajtu
Elyazaar, di'ibu teety'ajtu Matdn, di'ibu teety'ajtu Jakoob. 1¢ Jakoob yu'u teety'ajtu
Josee, di'ibu Mariiu muut pyejky. Esu Mariiu yu'u taak'ajtu ja Kristy, ja'a njuna'anum
ja Nindsun'ajtum Jesukristu.

17 Pes du'un oj kya'pxy majmajkts naska'axu Abraanu tyaump 'yaadsuty extu jabaat
ma rey Davit, es nan jamajmajkts naska'axua Davitu tysump 'yaadsuty extu jabaat ma
yu Babilofiu ryey dyajnejxy tsimy ja ja'ayuty jap fiaaxdty, es nan jamajmajkts naska'axu
extu jabaat ma myiifi jyajty ja Krists.

Jesus myifi jya'ty

18 Du'un myiifi jyajty ja Jesukristw. Yu Mariiy, Jesukristu tyaak, yu's naty pukanup ja
Josee. Es magnumu naty kyapuktu, Mariia oj wye'emy u'unkmuut mut ja Espiritu Santu
myuk'ajtun. 19 Josee jyiky'ajty tuy'ajtun muut es kyaj jyanayyajnida'xdna ma Mariis,

jyadimmastu'uddn wi'ix kyaju ja'ayuty tnijawudut.

20Ko du'un twinmaay, tu'uga Diost 'yanklus t'ijxy tsyuujéty mya'ayéty es 'yanmaaywu:

—Josee, Davitu tywump 'yaats, katu xyjaws es xy'axdjut ya Mariia éxtumu mnudo'oxy,
mut ko ja u'unk di'ibu yajminaampy yajja'taampy, yu's Espiritu Santu jya'a. 21 Yu Mariiu
tpaada'afi tu'uge u'ungu'unk, es xypyujtakut ja xyuu Jesus. Du'un txu'dtut mut ko
yajnitso'ogaampy ja jya'ayuty ko dyajtugoyannu pyojputy.

22 Tugekyu tyaadu du'an tyuun jyajtu es yajkuydyunut di'iba naty ja Diosu kyugajxpu
tu tnigajxy:

23 Yu kixyudo'oxy wa'amaamp u'unkmuut es tpaada'afi tu'uge myaangu'unk
di'ibu yajtukxu'ataamp Emanwel,
di'ibu ayuk wimbudsuump Dios ijtp mut udsajtum.

24 Xo ja Josee dyajwijy ja tsyuu mya'ay, du'un ttuufi éxtum ja Nindsun'ajtumu
'yanklusu naty tu tyuknipékyuty. Ta t'axa_iju jaMariiu éxtumu nudo' oxy es 0j tmunujxng
ma tsyuwuns. 25 Per kyaj tsyunaaydys éxtum tsywunudu kasaads ja ayuty extu ko ja
Mariiua dyajmiifl dyajjajty ja myaangu'unk. Es ja Josee tpujtaks ja xyuu Jesus.

2
Di'ibu tni'uxpikudu wi'ixe de'an yu mudsa'a tni''ixta ja mixyu'unk Jesus

1Ko Jests myiifi jyajty ma yu Belén kajpn, Judeen fiaaxéty, ma natys Eroodus ryey'aty
ma tadu naxwinudu, ta jyajtta Jerusalén naagudywu ja'ay di'ibu miinda ma xuu pyudsemy,
es jap tni'uxpékudu wi'ixe da'un yu mudsa'a. 2Es dyajtuadu:

—;Maa net jaisraelitudyu ryey di'ibu tu myifi tu jya'ty? Pes ndsoofi ma xuu pyudsemy.
Twu n'{xtuts ja myudsa'a es paadyuts nniminds es n'awdata'anduts.

3 Ko ja rey Eroodus tmudooyu tyaads, ta wye'emy amon, es nidugekyu nandu'un ja
Jerusalén ja'ayuty. 4 Netu rey dyajwooju nidugekyu ja teedywyindséinuty es ja di'ibuty
tsajptugdty ya'uxpujktup, es dyajtuuy:

—;Maa net myina'afi jya'ta'afi ja Kristu?

5Ta ja'ajuty 'yadsoodu:

—Jam Belén, Judeeu fiaaxdty; mut ko ja Diosu kyugajxpu tkuxjaay du'an:

6 Es mij Belén, Judeeu naaxaty,

kyaj mnugoogajpnuty ma tadw nax,

mut ko ma mij pyadsuma'an tu'ugu yajkutujkpu
di'ibu kywentu'ataambyuts ja nja'ayuty, ja israelituty.

7 Netu Eroodus tnigajxu ayu'udsyu ja di'iba naty tu jya'ttu, es dyajtuuy na'a du'un
meers naty tu kyuxe'eky ja mudsa'a. 8 Net yajkajxtu Belén, es ya"'anmaaydyu:

—Nujxtu jam, es uxta'aydyu tada mixyu'unk; es ko xypyaattut, awa'anuguts esuts u;
nandu'sn nyjx n'awdatyuts.

9 Mudu tyadu reyu 'yayuk figjxta ja ja'ayuty. Net ja mudsa'a di'ibu naty tu t'ixtu
ma ja naxuty, kyuxe'ky jatugok, es yu'wjuty tpanujxtu extw ko jyajttu ma naty ja
mudsa'a tu wyn'amu tujk nikejxm ma naty ja mixyu'unk. 10 Es yu'wjuty xyondakta ko
t'ijxtu ja mudsa'a. 1! Ta tyujkudu tugoty, es tpatta ja mixyu'unk mudu tyaak Mariiu.
Net fiaygyoxtunaaydyakudu es t'awdajttu ja mixyu'unk. Ta t'agajtu ja myay'dtyuty es
tmooydyu oorw, ja oybys pa'ak xu'kpu es jatu'ugu pa'ak xu'kpu di'ibu xyu'ajtypy mirra.

12 Dios anmaayudu tsyuujéty mya'ayéty es kadiibu jyumbittut ma Eroodus, paaty
tpyjkta wiink tu'u es jyumbijttu ma ja fdxuty.

Jesus yajmuge'eky

13 Ko tyaadu jyumbijtty, ta ja Josee t'ijxy tsyuujoty mya'ayéty tu'uga Diosu 'yanklus.
Ta 'yanmaayu:

—Pudu'uk. Munujx ja mnudo'oxy esu 'yu'unk, es nujxtu tsojk Ejiptu es wu'umdu
jap extu kots wj mij n'awdnudut es mjumbittut, mut ko Eroodus 'yuxta'ayaampy yu
mixyu'unk es dya'ooga'afi.

14 Netu Josee pyude'ky es tmunejxy ja mixyu'unk esu tyaak. Ta tsyo'ondu koots,
fujxnude Ejiptu. 15 Jap wye'emy extu koonum 'ye'ky ja Eroodus.

Tyaadu du'un tyuun jyajte es yajkuydyunut di'ibu naty ja Nindsun'gjtum tu
ttukkajxwa'xy ja kyugajxputy: “Jap Ejiptuts nnigaxe n'U'unguts.”

Eroodus tni'ana'amu es 'yooktut ja mixyu'unguty

16 Ko ja Eroodus tnija'aju ko ja di'ibu naty tu kyu'ixedu tu tyukxi'igads, yu's ko
oj kyaj 'yokjumbijnuds, ta jyantsytyugoyjyot'ambejky. Net tni'ana'amu nidugekyw
ja yedysjku'unguty 'yooktut, yu majtsk jumujtpu es waana mutskputy, jam Belén es
tugekyw myugajpnba'ajuty. Du'un ttuufi ma ja tiemps ma naty tim jawyiin tu kyuxe'eky
ja mudsa'a, éxtumu naty tu tyukmumadya'agadu yajxdn di'ibu oj kyu'ixuda. 17 Es mut
ko du'un dya'o'ktaaydyw ja una'ku'unk, net yajkuydyuui di'ibu naty ja Diosu kyugajxpu
Jeremiius tu dyajwe'emy kuxja'ay:
18 Yajmudooy ma Ramaa kajpn
ko puin jyu'uy ya'axy ya''ayow ya''ama'at.

es kyaj ttseky es pin pyumay pyutdjudut

mut ko tu naty 'yo'ktaayfiuds.

19Es ko 'ye'ky ja Eroodus, ta ja Josee tsyuujéty mya'ayéty t'ijxy ja Diosu 'yanklus jam
Ejipty, es 'yanmaaywu:

20 —pudu'uk. Tsoon yaa mudu mixyu'unk esu tyaak, es jumbitte ma ja israelitudyu
fax, mut ko tu 'yooktu di'ibu naty ya'oogaampy yu mixyu'unk.

21 Netu Josee fiejxy mudu mixyu'unk esu tyaak ma israelitu fidxuty. 22 Es ko Josee
tmudooy ko Arkelaww naty ana'amp jam Judeeu ko tkuwe'emy ja tyeety Eroodus, ta
tsyu'ku ko fujxaf jam. Es kom tu natys Dios 'yana'amxuty tsyuujéty mya'ayéty kudiiba
nujxut Judeew, ta oj Nejxy Galileew flaaxdty. 23 Ko oj jya'ty jam, ta oj tsyunaaydyaknbéky
ma ja Nazaret kajpn. Tyaadu du'un tyuun jyajta es yajkuydyunut éxtum jysnands ja
Diosu kyugajxputy: “Ya''anuumup ja Kristu: Nazarens ja'ay mij.”

3

Fwank Yajnubajtpu tkajxwa'xy ja Diosu 'yayuk ma muj it

1 Es ma tadu tiempu ja Fwank Yajnubajtpe myiint ma myj it Judeew, tkajxwa'xy, 2 es
jysna'afi:

—Yajjumbittu mjot mwinma'afiuty, mut ko ja tsajpétmudu kutujkun tu wyingdn.

3 Tyadu Fwank yu'a naty di'ibu ja Diosu kyugajxpu Isaiiu tu tkuxja'ay du'un:
Yajmuddy tu'ugu ja'ay ya'axy jyeky ma tu'ugs muj it:

“Yxkikudu ja Nindsun'ajtumu fua's tyu'u.
Yajtuwjudu tyu'aa.”

4 Yu Fwank yu's wyit'ajtypy ijty ja kameyu jumk es po'o twuun'dty, es yu'u ijty
jye'xy'ajtypy ja mu'u esu tsimba'ak. 5 Es ma ja Fwank fiimiinudu Jerusalén ja'ayuty
es nidugekyu di'ibu tsunaaydyup ma ja Jorddn mujnuuba'a, es tugekyu di'ibu Judeen
Naaxoty, © es tmayatstu ja pyojpu. Esa Fwank dyajnubéty ma ja Jorddn mujnuwu.

7 Es ko ja Fwank t'ijxy ko mayu fariseeuty esu saduseeuty fiiminudu ma yajnubéty, ta
t'anmaay:

—Miidsuty du'un éxtumu awa'andsa'afiun. Es éxtumu tsa'anuty tkuga'aktu ja juun
kudiibu tydyst, miits mjundndup xytyijy ko mnitso'oktut muda mnubajtun es ko du'un
ja Dios kyaj mduydydnudut éxtumu pojpw ja'ayuty. 8 Kyaj tyuy'ajtunuty! Jawyiin
xytyuk'ixtut mut ja mjiky'ajtun ko tuy'ajtun tu mjodumbittu,  es katwu mnayjyu-
na'anudw: “Ydsajtum yuw's tywump 'yaats ja Abraan.” Tuay'ajtun n'anwumu ko yu
Dios mbaat dyajtugatsys tyadu tsaa éxtum ja Abraanu tysump 'yaadsuty. 10 Es ja
Diosu tyawydyu'unsn tim wingoomp mudu pojpu ja'aysty, éxtum ko mudu jatsyw
ndukpo'tu'kum ja kepy di'ibu kyaj 'ydyuty. Paaty tugekyu kepy di'ibu kyaj tyuump'aty
oyaty, yajpo'tu'ugup es yajpujta'agut juundty. 11 Yj tydmuts miidsaty nyajnubéty mut
ja nuu es ya'{xut ma nidugekyu ja'ayuty ko miidsuty té mjodumbitte ma mbojputy.
Per miimp ja di'ibu myudajtypy ni'ige ja muk'ajtun es kyajts &j ndu'unuty. Es kyajts
xyfiitaksa esuts yu's nmudinut éxtum tu'ugu ja'ay ja tyuumbu di'ibu yajnujxup ja
kyu'uk. Yu's myajnubdtudup mut ja Espirite Santu esu juun. 12 Es yu's kyu'wjoty
tmudaty ja tyuumbajn es dyajwa'adsa'afi ja triigs, es yajpujku'ugut ja triige ma ja tsya',
es ja triige pyosta'ak yajno'ogut mut ja juun di'iba ni na'a kya'eeky.

Jestis fiubety
13 Net ja Jesus tsyo'ofi Galileew, es tnimiifi ja Fwank ma Jorddn mujnuu esa Fwank
yajnubatudut. 14 Tim jawyiin kyaj tjakupukan ja Fwank, es t'anmaay ja Jesus:
—Mijtsu du'an mjapatup xyajnubatuduts, jes wi'ixuts 4j mij nyajnubatut?
15Jesus 'yadsooju:
—Tyam wa'an du'unuty, mut ko oyu du'un es ndu'unum di'ibu Dios tsyejpy.
Net ja Fwank tkupejky.

16 Ko naty ja Jesus tu fiubajtta'ay, netyu pyudseemy nujoty. Ta pdjuns tsajp 'yawatsy
estt Fwank t'ijxy ko ja Diosut Jya'ajun kyuda'aky éxtum tu'ugu paku'unk, es fiiguda'agyuty
kyubajkkujxyu Jesus. 17 Es net yajmudooy jyuna'ai tsajpétm:

—Tyaadudsu da'un ja n'U'unguts di'ibuts njantsytsyejpy, di'ibuts muut njotkujk'aty.

4

Mujku'ugdpk tja'ixy esu Jests pyekytyunut

1 Netu Espiritu Santu yajnujxu Jesus ma myj it es ja mujku'ugdpk t'ixut wi'ix ja Jesus
dyajpekytyun. 2Justyikxyxyuu justyikxy ux 'yijty ni nu'an kyakaay. Ta pyatu ja yuu. 3 Ta
ja mujku'ugdpk tmuwingoofi ja Jesus, es t'anmaay:

—Pun mijtsa du'un ja Dios m'U'unk'ajtup, anuumu tyadu tsaa es jyumbitut tsajkaaky.

4Es ja Jesus t'adsooy:

—Ja Diosu jyaaybyajtun jyuna'afi: “Kyaj jyatyim'ya'ayudyu tsajkaaky muut jyiky'aty
ja ja'ay, tyukjiky'atup mut tugekyu Diosu 'yayuk.”

5 Net ja mujku'ugdpk dyajnejxy ja Jests ma Jerusalén kajpn, es dyajpejty ma mu;
tsajptujk kopk. ¢ Ta t'anmaay:

—Pun mijtsu du'un ja Dios m'U'unk'ajtup, naygyujubijpndxada, mut ko ja Diosu
jyaaybyajtun jyuna'afi:
Ja Dios tyuk'ana'amdup ja 'yanklusuty
es mgwentu'atudut.
Myajpudu'ugudup muda kyu's
kudiibu tsaa dyajtsayutut ja mdeky.

7 Netu Jesus t'adsooy:

—Nandu'un ja Diostt jyaaybyajtun jyuna'afi: “Katw xy'ijxmatsy ya# mWindsén Dios.”

8 Ta jatugok ja mujku'ugdpk dyajnejxy ja Jestus ma tu'ugs kopku kajxmbu, es ttuk'ijxy
nidugekyu naxwifiudu ja'aysty es ja myw;j'ajtun. ° Ta t'anmaay:

—Yjtsuts mij nmo'oyup tugekyu tyaadu pun xywyingoxtunaabyuts es xy'awdatuduts.

10 Net ja Jesus t'anmaay:

—Nujx, Satands. Mut ko ja Diosu jyaaybyajtun jyuna'afi: “M'awdatup ja mWindsién
Dios, es xymyudunut yu'ays je'eys.”

11 Net ja mujku'ugdpk tmastuty ja Jesus, esu anklus fiimiinudu yajkaay ya'ukuds, es
myuduunuds.

Jesus tkajxwa'xtso'ofi ja Diostt 'yayuk

12 Es ko Jesus dumudooy ko Fwangu naty 'yity pujxndugéty, ta oj fiejxy Galileew
Naaxoty. 13 Per kyaj oj wye'emy Nazaret, nik jap oj fiejxy tsunaabyw Kafarnaum,
mejyfibys'aay ma Zabulonga flax esu Neftalii fiax. 14 Tyaadu du'un tyuun jyajtu es
yajkuydyunut di'ibu ja Diosu kyugajxpu Isaiitt naty tu tkuxja'ay:
15Ja Zabulongu nax esu Neftalii fiax
est nax di'ibu jadsoo ma mejyfnun, ma xuu tsyi'ity es ma xuu pyudsemy,
ja nax ma Jorddn mujnuw mut ja Galileeu fiax,
ma jyiky'attu di'ibu kyaj 'yisraelituty,
16ja ja'ay di'ibu jiky'ajttu kubi'its ku'ook
tu t'ixta ja mujpu jaj te'xun.
Es ma yu di'ibu naty jiky'ajttup
ma éxtum mbaat njuna'anum 'yawaxu o'kun,
tu kyuxuuiiu mut ja jajun.

17 Net ja Jesus tkajxwa'xtsondaky es jyunari:

—Yajtugatsts mwinma'afuty es jodumbitte, mut ko ja tsajpétmudu kutujkun tu
wyingén.

Jesus twoy nimgjtdxku ajkxmajtsputy

18 Tu'uye'ebyu natyu Jests ma yu Galileew Myejyfibya'a, ko t'ijxy nimajtsk tukka'axa
una'k. Yu'sw natyw Simonk di'ibu nandu'un xyw'ajtypy Peedrs, es jatu'uk ja'adum ja
Andrés. Ajkxmajtstubu naty, ya's naty kyujubijpnajxtap ja 'yajkxmajtsn nujoty. 1° Netw
Jesus t'anmaay:

—Pamiinduguts, es sjts miits n'uxpujkpu'dttup es nmo'oydyut jatu'uga tuunk.
Tyamyw xyajtsonda'aktut es xy'uxta'ayut may ja ja'ayuty es xytyukniminduduts esuts
nandu'un yu'sjuty n'uxpujkpu'attut.

20 Netyu tnikaktu ja 'yajkxmajtsn es tpanujxtu Jesus.

21 Ko waanu 'yaknujxtu, ta Jests t'ijxy nimajtsk tukka'axu una'k, Santya'agu esu
Fwank, 'yu'ungudyu Zebedeew. Tamu naty ma tu'ugu barku mudu tyeety t'axuyu ja
'yajkxmajtsnuty. Netu Jesus oj yaxuds, 22 es nan jamyu tnikaktu ja byarku es ja tyeety.
Ta tpanujxts ja Jesus.

Jesusu mayjya'ay dya'axpeky

23Jesus tyuk'yo'oydyaabyu naty ja Galileew it, ya'uxpeky majaty ja tsyajptujk, nidu'uk
nidu'ugu kajpn tkajxwa'xy ja oybyws ayuk di'ibu fiigajxypy ja tsajpétmudu kutujkun, es
dya''aguda'aky ja ja'ayuty di'ibaty pujkudap. 24Ko oj tnijawuds Jestis ma tugekyu Siryu
naxwifiudu, ta ttuknimiindu nidugekys di'iba ayoodup mut kanak nax ja pujk ado'onun,
di'ibu pujkudup ja ka'oybyu pa'am, mo'tputy esu xixuty, esu Jesus dya''aguda'aky.
25 Pyanujxuda mayu Galileeu ja'ayuty es ja ja'ay di'ibu tsunaaydyup ma ja Dekapolus
kajpnuty esu Jerusalén, nu'un di'ibuty tsunaaydyup wiink tsoo Judeeu fiaaxéty es ma
Jorddn mujnuu ma xuu pyadsemy.

5
Jesusu mayjya'ay dya'uxpeky
1 Ko Jests t'ijxy ja mayjya'ay, ta pyejty ma ja kopkun, es flaxwe'tsy jam. Net
tyuknabikudu ja 'yuxpujkputy, 2 esu Jests ya'uxpujktsondakadu du'un:

Panuty kuni'xyuty

3 —Kuni'xy ja di'ibuty nay'uxkajpudup ko pyojpuja'ay'atty, pes yu's ittup ma tsajpdt-
mudu kutujkun.

4’Kuni'xy ja di'ibuty jusygyujk yaxkujkuduap, pesu Dios pa''ayowanudup.

5’Kuni'xy ja di'ibuty kyaj mywj pyaaduds, ja'a ko Dios mo'oydnudup ja naxwifiudu
éxtumu kyuma'af.

6 ’Kuni'xy ja di'ibuty jyantsytsyojktup es ttanut di'ibu Dios tsyejpy, ja'a ko du'un
yajpujta’aga'andu.

7’Kuni'xy ja di'ibuty naymyuma'xtujkudup, pes nanda'en muma'xtikudup ja Dios.

8’Kuni'xy ja di'ibuty wa'ats ja 'yanmuja'anuty, pes yu'udyu du'un ittup mudu Dios.

9’Kuni'xy ja di'ibuty yajtsipwa'xtup, pesu Dios pujta'agudup éxtumu 'yu'unguty.
10’Kuni'xy ja di'ibuty ijttup witsy po'oty mut ko jyiky'aty éxtumu Dios ttseky, pes yu's
{ttup ma tsajpdtmuds kutujkun.

1 ’Kuni'xy miidsuty ko ja ja'ayuty m'oojudu es mnixi'tk mdukxi'iguds, es m'udu'uts
mgajxtu'udsude miidsuty mut kots miits nmuduumbu'dtta. 12 Xonda'aktu es jotku-
jk'atte, mut ko ja Dios mmudajtxudup pujke'eky tsajpdtm muj may'aty di'iba
mmo'oydnudup, pes nandw'un tpajudijtte ja Diosu kyugajxputy di'ibu jiky'ajttu
maansmu naty miits mgajaa'atts.

Kaan esu jajun

13’Extum ja kaan dyajta'amdsu ja tsu'utsy kadiibu mya'aduat, miidsuaty mbaat xyjujp-
kuwa'agudu ja axuk'ajtun ya naxwiifi kudiibu ja'ayuaty mya'attut. Pun ja kaan tugeepy
ja tya'amts'at, ;ti muut mbaat nbujtdkum ja tya'amts'at jatugok? Ni wi'ix tsoo mbaat
kyanakytyufi, ;kudii? Je'eyu ya'uxko'ot esu ja'ayuty ttuktaandut.

14’Extum ja xuw xykyuds'xum ma njudijtum kudiiba ngunajp nguja'pxum, miidsadys
du'un éxtum ja jajun es xytyukni'ixudut ja ja'ay di'ibu du'un pojpu es wi'ixu du'un ja

Dios ttseky es njiky'ajtum. Du'un miidsuty éxtum tu'ugu kajpn di'ibw ijtp kopkkujxm,
'yixtup miidsuty mjiky'ajtun. 15 Ni pén tkayajtoye'eky tu'uge seeru juun es netyw
tkujiidsut muda armuun; nik ni'ige tpujta'aky kejxm ma ttukjajudya'ayut tugekyw ja
tugot. 16 Nandu'un jajtpu du'unuty, wa'an yu mjdjunuty tjajy muk éxtum mbaat ja ja'ay
t'ixtu ja oybyw mduunguty es t'awdattut ja mDeedys tsajpdtmuds.

Wi'ix ja Moisés ja 'yana'amun tyul

17°Kyaj xywyinmdydyut ko #j nyajtugoya'afi ja Moisest 'yana'amun o ja 'yuxpujkuna
Diostt kyugajxputy. jNi wi'ix tsoo! Ja'ats tw nnimifi esuts nguydyuna'afiuts. 18 Pes uj
n'anmaaydyupts miits ja tuy'ajtun, ja tsajp esu nax tugdyup jawyiin maansmu naty
kyatugoy tu'ugu letra kyukdn di'ibu ja ana'amun jya'a'ajtypy. Tugekyw yajkuydyu-
unda'aya'afi. 19 Paaty di'ibu kyaj tkuydydn tu'ugu tyadu ana'amun, oy yu'wjuty ja
yi'inum waanubu, es ttukni'ixut ja wiinkputy es kyaj tkuydydndut tadw ana'amun,
tyadu ja'ayu du'un 'yitut pi'ixy jujp amu'unk jam tsajpétm. Per di'iba kyuydyiimpy es
ttukni"ixu ja wiinkputy tkuydydnut, tyaadu du'un itup myj jam tsajpétm. 20 Tuy'ajtun
n'ansumuds, pun kyaj miits mjiky'ajttup tuy'ajtun muut kudiinum ja fariseeuty es ja
di'ibuty tsajptugdty ya'uxpujktup, kyaj mdékudut tsajpotm.

Win'ak'gjtun

21 "Miidsuty te xymyudowdu ko ja n'aptujk'ajtum ya"anmaaydyw: “Katw myaj-
ja'ay'eeky. Di'ibu ya'e'kypy tu'uk pén, yu's yajmunujxup ma tkumuddwut.,” 22 Per uj
n'anmaaydyupts miits ko di'ibu tyukjot'ambejkypy yu myugu'uk, yu's du'un yajpay-
o'oyup ja pyeky; di'ibu 'yoo yaxypy ja myugu'uk, patup es tyukkumudéwudut di'ibu
ana'amdup myj tsajptugdty; es di'ibu pyejty kyudakypy ja myugu'uk, kudsu'ugu ko
fujxut ayoodakndty ma junya'ank.

23’Es pun mmunejxypy ja mwindsu'kun ma artal es jam xyjamyetsy ko ja mmugu'uk
ta mij xymyudugoy, 24 nika'ak yu mwindsu'kun jam artal windum es nujx jawyiin
mnayyajti'igyade mude mmugu'uk. Net mjumbitut ma artal es xypyujta'agut ja
mwindsu'kun.

25 ’Pun ja pén mni'sunude es mmunejxyuty kumdaat, kajx'éyudu tu'aay kudiibu
mguyadkudut ma justisun, ja'a ko yu justisa mguydkudup ma ja polusiiv, es mbuj-
ta'agudup pujxndugdty. 26 Tuy'ajtun n'anwumudu ko kyaj mbudsémut jap extu ko
xykyubajtta'ayut tugekyu ja mbeky.

Ja'ay dyajtugdy ja pujk ukuna wyindsu'kun

27 'Miidsuty ta xymyudowds ko yajnigajxy jékyup: “Katu xyajtugdy ja pujk ukunu
wyindsu'kun.” 28 Per 4j n'anmaaydyup miits ko oytyim pénuty di'ibu 'yadsejpy tu'uga
toxytyujk es tmudugoya'afi, flapatypy éxtum muut tu tyugoy, oy je'eyu tu jyuna'an
jyodoty wyinma'afiéty.

29’Pun m'aga'afi wiin myajpekytyuunup, juut es naska'adsu jagam.” Waanu oy ko
xyajtugdyut tuk pedaze mnini'x es kudiinam ko mwu'amut muat amuumu mnini'x es
myajpyjta'agut ayoodakndty. 30 Es pun m'aga'afigys's myajpekytyuunup, niboot es
uxjuwip jagam. Waanu oy ko xyajtugdyut tuk pedaza mnini'x es kadiinem ko mwu'amut
mut amuums mnini'x es myajpujta'agat ayoodaknoty.

Kasgadu ja'ay naymyastu'ududu

31 'Nandu'un yajnigajxy jékyup: “Di'ibu myastu'udaampy ja fimdo'oxy, jawyiin
tsyékyuty tmo'oyut tu'uge neky ma jyuna'afi ko tmastu'uty ja fiudo'oxy.” 32 Per
4j n'anmaaydyup miits ko pén ja toxytywjk t'uxwejpy, pun kyaj ja'agyujxmuty ko
dyajtugdy ja pujk tkunua wyindsu'kuan, fia'aygyujxm ja toxytywjk dyajtugdy ja pujk
tkunu wyindsu'kun ko wiink yedyujk tpeky. Es ja di'ibu pyejkypy ja toxytywjk di'ibu
dyajmatstu'uty, nandu'un dyajtugdy ja pujk dkuna wyindsu'kun.

* 520 Xytyuk'ijxtimu Jests ko di'iba xyajpekytyu'unuam, yu's jot winma'afi, es kyaj yu'udyu
wiin, es ni ya'a ja ka'a. Ix Matews 15:17-20

Ja'ay wyanda'aky

33 'Nandu'sun miidsuty te xymyudoodu ko ya''anmaaydyw ja n'aptujk'ajtum: “Katu
xywyanda'aky tii andakungysjxm. Mguydytinubu du'un di'ibe mwandakypy ma Nind-
sun'ajtum.” 34 Per 4j miits n'anmaaydyup: Ni na'a mgajuna'andut “por tsyos” ko ti
xywyanda'aktut; es ni mudu tsajp, mut ko yu's ja Diosu 'yufaaybyajn ma yajkutiky; 35 es
ni na'a xykyawanda'aktut muadu naxwinuda, mut ko yu's du'un éxtum ma tkuxkapy ja
tyeky; es ni mudu Jerusalén, mut ko yu'a du'un ja kyajpnu Dios, ja muj Rey; 36 es ni mudu
mgubajk, mut ko kyaj mbaat xypyujta'aky poop o yuk tu'uk je'eys mwaay. 37 Du'ufin
mjuna'andut “oy” o “kyaj”, ja'a ko di'ibu fiikeempy yu ayuk, tyaadu du'san miimp ma yu
ka'oybywu.

Katu ja'ay naydyukmujumbitudu axauk

38 "Miidsuty tu Xymyadowda ko yajnigajxy Jekyup Mdukkabatup ja wiin ak wiin
est tuts ak tuts.” 39 Per 4j n anmaaydyup miits ko ja ja'ayuty mduna anudut axuuk,
kata miits xyniwa'k'dyuds. Pun mgojxup ma m'aga'afidsyoobu m'ama'atsy, koojumbit
jatuk adu'um. 40 Pun ja pén tsyiptuna'afi mut mij es mbujkaya'afuty ja mnixuy, mo'oy
nandu'sun ja mdsyamarra. 41 Pun jaa tu'ugu soldaadw o justisu agwans mdukmunsjx-
a'afnuty ja tsyemy tuk mil metra, munujx majtske du'snun jyagdmuty. 42 Ko pén ti
m'amdéwuadut, mo'oy; es pun ja ti pén m'amddyuty ani'xy, tuk'anu'x.

Wi'ixa mudsip yajtsokut
43 'Nan tu xymyudoodu ko yajnigajxy jékyup: “Mdsékup ja mmudujkpa'a, es
mduk'ak'atup ja mmudsip.” 44 Per wj n'anmaaydyup miits ko mdséktup ja mmudsiputy,
es mninu'xta'aktup ma Dios di'ibaty axuuk mduunudup. 45 Du'unu dun xya'ixudut
ko m'u'unk'atude mDeedyu tsajpétmudu. Pes yu's tyukni'aampy yu xuu ti'igyu ja
oyjya'ayuty es di'ibuty kyaju Dios tmudundu, es yajtiipy ma ja ja'ayuty di'ibu jiky'ajttup
tuy'ajtun muut es nandu'un di'ibuty kyaj jyiky'attu tuy'ajtun muut. 46 Pun miits
mdsojktup yu'uyw di'ibe miits mdsojkadup, ;wi'ix xymyubujkpude ko Dios miits
mgumaya'anudu? Pes extu yu pojpt ja'ayudys du'un tyuundup! 47 Pun mgajxpo'xtup
miidsuty yu'ays mmugu'uguty, ;ti oy'ajtuna dunu taadu? Pes extu di'ibuty kyaj
t'axkaptu Dios tyuundubu du'un. 48 Du'un éxtumu mDeedyu tsajpdtmudu wya'adsuty,

ittw miits wa'ats nanda'un.

6

Oybys tu'unun

17Ko xytyunds ja oybys, éxkum es xykyatindut mayjya'ayéty es yu's je'eyu t'ixtut
ti mduundup. Pun mdiimbys du'un, yu ja mDeedyw tsajpétmudu kyaj mmay'dtudut.
2 Paaty ko xypyudiakut mut tii di'ibu tugoy'ajtxudup, katu ja'ay xytyuknijdwut éxtum
'yadu'utstu di'ibu nay'andijudup jyiky'attu tuy'ajtun muut, mut ko du'un yu'wjuty
'yadu'utstu esu ja'ayuty 'yixudut ko dyaktu ja naybyuduke ma ja tsajptujk, o ma ja
myj tu'u di'ibu kajpnéty, es da'un mysjpudsémdu ko jyiky'attu tuy'ajtun muut. Pes
yj n'anmaaydyupts miidsuty ko mut yu'uys taadw, tu t'axdjudu ja myay'aty. 3 Per mij
ko xypyudukuya'anut di'ibu tugoy'ajtxup, mo'oy ayu'udsys, éxtum mbaat njuna'anum
kate m'anajiigya's xytyuknijawa di'iba tyiimpy ja a'oybyw. 4 Ko du'un xymyo'oy
ayu'udsys, net ja mDeedyw tsajpétmudu t'ixut di'ibu mdiimpy ayu'udsys, es yu'a
mmay'atudup.

Kgjxtdkan
5 ’Ko mgajxta'aktut, kate du'un xytyunde éxtum di'ibu nay'andijudup jyiky'attu
tuy'ajtun muuat. Yuw'wjuty kyajxta'aktu tans ma ja tsajptujk o ma ja myj tu'u di'ibu
kajpnéty es du'un ja ja'ayuty 'yixudut. N'anmaaydyup miidsuty ko ya'wjuty tu t'axdjudu
ja myay'aty. ¢ Per mij ko mgajxta'agut, tuke mgwartu tugoty es nayfii'agdjudu, es jap

ayu'udsys xymyugajxta'agut, es du'un mDeedyu tsajpétmudu di'ibu 'yijxypy ti ja'ay
tyuundup ayu'udsys, yu's mmo'oyudup ja mmay'aty.

7’Ko mgajxta'agut mij, katu je'eyu xynikajxpéty ja m'ayuk, éxtum 'yadu'utstu di'ibu
kyaj t'ixy'attw Dios es jyana'andu ko mut ko kyajxut ni'igs, jantsy tmudaty ko Dios
myudoo'itudut. 8 Kate miju du'un xytyufi, ja'a ko mDeety wa'ats tnijaww di'iba miits
mdugoy'ajtxup maanumu naty xykya''amdoy. ° Paaty ko miits mgajxta'aktut, du'un
mgajxta'aktut:
Tatitu'unk di'ibu ijtp tsajpdtm,
wa'an nidugekyu ja'ayuty mwindsu'agudu es m'awdatudu.
10 Min mij es myajkutukut ja ya naxwiifi,
es yajtunup ja mdsojkun yaa éxtum jam tsajpdtm.
11 Meegyuts tyam di'ibuts xytyugoy'ajtxup esuts ngay n'uugut.
12 Es xymya'xut wudsuty ja nbojpudyuts,
éxtumts wudsuty tu nma'xtu di'ibuts axuuk tu xytyundu.
13 Es kudii xyajkutiky es ja ka'oybyu xyajpekytyunst.

14 "Paaty ndukjaygyujkuds, pun miits mma'xtap ja di'ibaty mduunudup axusk, yu
mDeedyu tsajpdtmudu mma'xudup miidsuty nandu'un. 15 Per pun kyaj xymya'xtu di'ibu
mduunudup axuuk, ya mDeedyw tsajpétmudu nan kyaj mma'xudut ja mbojpu.

Ja'ay 'yayu'aty

16 Ko miits m'ayu'dttut, katu xypyujta'akte mwiin mjujputy ya''ayow ya''ama'at,
éxtum 'yadu'utstu di'ibu nay'andijudup jyiky'atta tuy'ajtun muut. Ye'gjuty tyuundubu
du'un esu ja'ayuty 'yixudut ko 'yayu'attw. Tuy'ajtun n'ansumu ko mudu taadu tu
dun tpukta yu myay'aty. 17 Per ko miits m'ayu'attut, wimbuj kupuj es naywyoogudu
yajxén, 18 kudiibu ja ja'aysty tjaygyukudut ko m'ayu'attu. Yu'swyw du'un ja mDeedyw
tsajpotmudu di'ibu fiija'ap ti ja'ay tyuundup ayu'utsy, es yu's mmo'oyudup ja mmay'aty.

Pujku'uktu ja m'oy'ajtun tsajpétm
19’Katu mjiky'aty xywyindsimy xywyinwuufl ja meefl ya naxwiifl, ma y juyujk afiimal
dyajwindugdy oytyiity, ma tyoww ja meefi es ma ja ma'tspu tnidékudu. 20 Nik oy
pujkea'ukta ja m'oy'ajtun jam tsajpétm, ma ni ti tkayajwindugdyut es ma kyajpu ma'tsps.
217a'a ko ma xymyudaty pujke'eky yu m'oy'ajtun, jamu du'an nanda'un 'yity yu mjot
mwinma'anuty.

Du'un ja wiin éxtumu kudu'xn
22°Yu mwiing da'an éxtum tu'ugse kudu'xn es tkuda'xut ja mdu'u. Pun oy yu mwiin,
mdu'uyo'oyup yajxén kude'xy. 23 Per pun yu mwiin ma'at, mjuditup kubi'its. Es pun kyaj
xytyuk'ixy ja mwiin, jnugoo jyantsyytksty ja koots'at ma mjudity!
Dios esa meen
24°Ni pén mbaat tkamuddn majtske wyindsén, ja'a ko pun tuump yajxén ma ja
jawyiimbu wyindstin, kyaj mbaat fakytydn yajxén ma ja mysmajtskpa. Es pun ja
myumajtskpa wyindsén tsyejpy ni'iga es tyufl yajxén mut yu's, kyaj mbaat ja jawyiimbu
tnakymyuduf. Kyaj mbaat xymyudufi yu Dios pun mbujtdkypy ja mwinma'afi es
ja mmujaa ma ja meefi. 25 N'anmaaydyup ko kate mnaydyukjotmaydyunudu di'iba
m'okkay m'ok'uuktup es mjiky'attut, es ti wit m'oktuktékudup. Pes mut yu'uyu
yu mjiky'ajtun es yu mnini'x di'ibu Dios ta mdukmay'atyuty, yu's du'un ni'ige oy
kudiinum ja mje'xy mbeky esa mwit mnijam. 26 Ixta yu joon juyujkuty. Kyaj fii'iptu
es ni kyatsiktu, es ni tkapujku'uktu ja pysjta'aky ma yu mok tujk. Pes yu mDeedyu
tsajpétmuda mooyudup yu jye'xy pyeky. Dios mdsojkudup miidsuty ni'ige kudiinum
ja joon juyujkuty. 27 ;Péna du'un mbaat dyaj'yéii ja jyiky'ajtun mut ko myay tyajy?
28 ;Ti ko mmay mdajts muade mwit mnijamuty? Ixte wi'ix aamyéty yondu ja pujy,
es ni kyatundu es ni kyata'akta. 29 Es n'ansumu ko ni ja rey Salomonk, mut tugekyu
tsyuj'ajtuna wyit, kyaj oj tyi'igys tsyuj'ajtun mut yu's. 30 Es pun ja Dios yajpijpy ja

pyjy di'ibu pi'tsp pojun es jakumbom yajno'knw, ;ti ko kyaj xymyubuktu es udsajtum
ya's xywyitxum? ;Es ti ko miidsuty je'eys waanu xymyubuktu? 31 Paaty kate mmay
mdajtu: “;Tii net n'okka'ay n'ok'ikum?”, es “; Tii net nwit'ajt nnijam'ajtam?” 32 Mut ko
jaja'ayuty di'ibu kyaj tmuadundu Dios maay tajtup mut tugekyu tyaadu. Pes ja mDeedyu
tsajpétmudu fija'ap ko mdugoy'ajtxudup tugekyu tyaadu. 33 Es du'un jotmo'oydyw ja
Dios es jyiky'attut éxtum yu'a yajkutiky, es m'axdjudup nandu'un tugekyu tyaaduty.
34 Pes kyaj xymyumay xymyudajtut pun ti bom uxtejm miimp kudakp, ja'a ko bom
bom miits xymyudattu di'ibu mmumay mmuddjup. Tu'uk tu'ugu xuu di'ibu mmumay
mmudajup.

7

Kyaj wiinkputy nagoo nbayo'oyam

1’Katu miits xypyayo'oydyu nugoo yu wiinkputy, kudiibu Dios mbekymyo'oyudut.
2 Mut ko éxtum miits xypyayo'oydyu ja wiinkputy, Dios nanda'un mbayo'oyudup
miidsuty. Extum mbaat njuna'anum, mut ja armuun di'ibu muut xykyijxy ja wiinkputy,
nan yu's muut Dios mgijxudut ja mja'ajuty. 3 ;Ti ko xy'ixy tu'uk ja kepywyayu'unk
di'ibu jap mmugu'uk wyiindty es kyaj mij xytyufia kwentu ja muj kepy di'ibu jap
mwiinéty? * ;Es wi'ix mjuna'afl: “Mugu'uk, n'okju'tumu tadu kepywyayu'unk di'ibu
jap mmudajtypy mwiindty”, es kyaj mnayjyawuty ko mij xymyudaty ja muj kepy jap
mwiinéty? > Mnay'andijyaty éxtumu ja'ay di'ibu jiky'ajtp tuy'ajtun muut. Yajpudsém
jawyiinu tada muj kepy di'ibu jap mwiinéty, es du'un mbaat xy'ixy yajxén es xyjuudut
tadu kepywyayu'unk di'ibu jap mmugu'uk wyiindty.

6 ’Katw xymyo'oy ja ukaty yu tsu'utsy di'ibu te fejxy windse'kan es nan katu
Xywysjy ja perla ma yu udsuam, ja'a ko ttuktaandut, ta mnijumbitudut es mduktsu'uts
mduknikudut.

Amdowdu, uxta'aydyu es koxtu jun'aa tujk aa

7’Amdowdu, es m'axdjudup; uxta'aydys, es mbaattup; koxtu jun'aa tujk aa, es
m'awatsxudup. 8 Mut ko di'ibu 'yamdeepy, 'yaxajup; es di'ibu 'yuxtaapy, pyatypy; es
di'ibu kyojxypy ja jun'aa tujk aa, awatsxup ja tywujk aa.

97; Pén nidu'uk miidsuty myo'oysp ja 'yu'unk tu'ugs tsaa ko 'yamdéwdst ja tsajkaaky,
100 tu'uge awa'andsa'af ko 'yamdéwdut ja ajkx? Kyaj pén, ;kudii? 11 Es miidsuty pojpu
ja'ayuty, mmooydyup ja oyatypys ja m'u'unk m'una'kuty, waanu ni'iga ja mDeedyu
tsajpétmudu tmo'oyut ja oyatypyw pénuty amdoojudup.

12’Pes du'un di'ibu miits mdsojktup es ja wiinkputy mdukmudinudut, miits mduk-
mudindubu taadu. Tyaadu du'an tu ya''awijtsmiky tugekyu ja Moisest 'yuxpujkun esu
Diost kyugajxputy.

Tujk aa xu'utspu
13 Tgkudu ma ja tujk aa xu'utspu. Ja'a ko wyoonuty ja kemy'aa es ja tu'u di'ibu nujxp
ma ja kutugo'oyun, es may ja ja'ayuty di'ibu nujxtup jap. 14 Per xyu'udsuty ja kemy'aa
es ja tu'u di'ibu nujxp ma ja jiky'ajtune winu xua wina tiempu, es niwaanuty yu's di'ibu
pyattup.

Ya'uxkajptup ja ja'ay éxtumu du'un 'yadu'utstu

15 "Naygywentu'dtudu ma yu anddkputy di'ibu jundndup ko yu'sjuty ja Diosu kyu-
gajxpt. Naybyujtakudup tuda'agyuty éxtumu borreegw, per du'unu dun yu'wjuty éx-
tumu waxka'uk awa'anun. 16 Miidsuty mbaat xy'uxkaptue mut éxtumu du'un 'yadu'atstu.
Kyaj yajtiky ya uuve ma ya apyfgyepy, es ni yu iige ma yu botonus pwjy. 17 Tugekyu
oykyepy yajkypy ja tyaump oy, es tugekyu axuk kepy yajkypy ja tysump axuuk. 18 Yu
oybyu kepy ni na'a kyatuump'aty axauk, es ni yu kepyu axuukpu kyatuump'aty oy.
19 Tugekyu yu kepy di'ibu kyaj tysump'aty oy, ya'uxpo'tu'kp es yajkujubipu juundty.

20 Paaty n'anuumudu ko miits m'uxkdptup pén oyjya'ay es pun kyaj 'yoyjya'ayuty mut
yu di'iba tyuundup.

Kyaj nidugekyu tyékudu tsajpétm

21 ’Kyaj nidugékyuty di'ibuts xy'anmaaydyup: “Windsén, Windsén”, tydkudut
tsajpdétm, yu'uyu tékuadup di'ibu tyuundup ja tsyojkunu nDeedyuts di'ibu jam tsajpotm.
22 Ko ja'ay yajpayo'oydyut, mayuts xy'ansumudut: “Windsén, Windsén, mut ja mxuu-
gyujxmuts tu ngajxwa'xyuts ja m'ayuk, es tuts nyajpudsémdu ja ka'Sybyuty, es tuts
may ndufi ja muj'ajtun.” 23 Nétuts 4j n'anwumut: “Ni na'ats miits tu ngaja'ay'attu.
iMastuttuguats miidsuty ka'oybys maduumbuty!”

24 ’Pes du'un di'ibuts xymyudoo'ijtp es ttun éxtumts @j n'anwumu, due'en éxtum
tu'ugu ja'ay kuwijy di'ibu kyoj ja tywjk ma tu'uge muj tsaade'eky. 25 Myiifi ja nuw tuu,
kyeemy ja mujnuu es myiifl ja muk poj ma tadu tujk. Per kyaj kyudaay, mut ko yu'a
pyotsy'sjx'ajtypy ja muj tsaade'eky. 26 Per ja di'ibuts xymyudoo'ijtp es kyaj tkuydyun
di'ibuts nja"anmaapy, du'un éxtum tu'ugu ja'ayu kujuumbu di'ibu kyuxkoj ja tywjk ma
yt pu'ujun. 27 Myiifl ja nut tuu, ja myjnut kyeemy es myiifi ja muk poj ma tadw tujk. Ta
kyudaadaay ja tujk.

28 K0 ja Jesus du'an jysnaandaay, ta ja ja'ayuty du'unu wys'smudyaaydyu ja'agysjxm
jaJesust 'yuxpujkun, 22 mut ko ya'uxpékudu éxtum tu'uk di'iba myudajtypy ja kutujkan,
es kyaj éxtumu di'ibu ya'uxpujktup ja di'ibuty tsajptugéty ya'axpujktup.

1Ko ja Jesus jysnajky jam kopkkujxm, may ja ja'ayuty oj pyansjxudu. 2 Ta fiimuwin-
goonu tu'ugu ja'ay di'ibu myudajtypy ja lepru pa'am. Ta fiaygyoxtunaaydydku Jesus
wyindum, es t'anmaay:

—Windstén, mij pun mdsejpy, mbaaduts xya''aguda'aky.

3 Net ja Jesus tka'unikoofi, es t'anuumu:

—Ndsejpyuts es m'aguda'agut.

Es ko t'anmaaydyaay du'un, netyw ja lepret puma'ay 'yagudaky. 4 Esu Jesus t'anmaay:

—Ix jaygyuku. Katw péin xy'anwemu. Nujx winguwa'ags ja teety, es yak ja mwind-
sa'kun éxtumu Moisés dyajnigutujku, es du'un nidugekyu ja'ayuty tnijawudut ko tu
m'aguda'aky.

Jestis dya''aguda'aky tu'ugu soldaadu windsuna tyuumbu

5 Ko Jesus jyajty ma ja Kafarnaum kajpn, tu'uge soldaade windséin fimiing, es
myunu'xtdks, ¢ 'yanu'amxuty du'un:

—Winds#n, yu nduumbuts mabajngujxy 'yity madsu ndujk, te xyujxnu es jyantsy'ayoy
muk.

7 Jesus 'yanmaay:

—UYjtsuts nujx nya''aguda'aky.

8 Ja soldaadu windstéin 'yadsooy:

—Winds#n, kyajts 4j xyfiituka es mij mdékut madsu ndujkun. Je'eyu ko mjuna'anst, es
aguda'agup ja nduumbuts. ° Yj ku'am nmudajtypyuts ja nwindstin di'ibuts xy'ana'amp,
es nandu'un nmudatyuts ja soldaaduty di'ibuts n'ane'empy. Kots n'anvumu yu'sjuty
nidu'uk: “Nujx”, ngjxp, es kots n'ansumsu jatu'uk: “Min”, miimp, es kots nduk'ane'emy
y& nduumbuts ti ttunut, tyiimpy.

10 Ko ja Jesus tmudooyu tyaadu, du'ufie oj wyw'umu es t'anmaaydyw di'ibu naty
panyjxudup:

—Tuy'ajtun n'anvemudu ko ma nidugekyw israelitu ja'ayuty, kyajts nbaaty ni pén mut
kajaa myubujkun éxtumu tyadwa ja'ay. ! Yjts miits n'anmaaydyup ko may myindut ja
ja'ayuty di'ibu tso'ondup ma xuu pyadsemy es ma xuu kyunaxy, es fiaxwaatstut kyay-
dyut mudu Abraan, Isaa esu Jakoob ma ja tsajpétmudu kutujkun. 12 Per ja di'ibu du'un
tu jyapaadudu es 'yittut ma yu tsajpétmudu kutujkun, yu'wjuty yajjubijppudsémdup

awa'atstuuy ma ja koots'dt, ma ja'ayuty jyu'sy ya'axtut es fiaydyutskaadudut mudu
ayo'on.

13 Net ja Jesus t'anmaay ja soldaadu windsén:

—Nujx ma mduyjk, es yajtinude du'un éxtum tu xymyubekyun.

Ta ja tyuumbu netywu oj 'yagudaknu.

Jestis dya''aguda'aky ja Peedru myw't toxytyujk
14 Jests oj Nejxy ma tyujku Peedry, es t'ijxy ja Peedra myw't toxytyujk mabajngujxy
pya'amgo'kna mudu muk juun. 15 Ta ja kya's ttoons. Net fiiwatsu ja juun. Ta pyuda'knu
es tmooy ja kya'ay 'yukun.

Jesus dya'"aguda'aky may ja puma'ayuty

16 Es ko oj tsyi'tnu ja xuw, net tmuminda ma Jesds may ja ja'ayuty di'iba myudajttup ja
ka'oybyu. Es mut tuk aagajxyw dyajpudseemy ja ka'oybyw, es nandu'un dya"agadaky
nidugekyu ja puma'ayuty. 17 Tyaada du'un jyajty es yajkuydyunut di'ibu fiigajx ja
Diosu kyuggjxpa Isaiiv ko jyunafi: “Yu's yajpudu'k ja nbagi'ix'ajtum es dyajnejxy ja
nba'am'gjtum.”

Pénuty pyatsoondndup ja Jesus

18 Jakumbom mejyfibyu'aay ko ja Jesus t'ijxy tyukmikyuty ja mayjya'ay, ta t'anmaay
ja 'yuxpujkputy es 'yawinnaxtut ma ja mejy. 1° Tu'ugua di'ibu tsajptugdty ya'uxpujkp ja
'yana'amun tmuwingooii ja Jesus, es t'anmaay:

—Windstén, nbangjxaambyuts mij oytyim maaty mnejxy.

20Jesus 'yadsooy:

—Yu wax myudajtypy ja 'yaank esu joon juyujkuty myudajttup ja pya'an, per uj
ja Naxwinudu Ja'ayudys Kyudunaabyw, kyajts nmudaty ja ngukdyuts madsu ngubajk
nyajpo'xut.

Z1Jatu'uk ja 'yuxpujkpu 'yanmaayu:

—Windstin, nbanujxapts mij, per exte koonumdsu ndeedyuts 'yoogut esuts n'okku'uy
n'oktajuduts, net nbanujxut.

22 Netu Jesus t'adsooy:

—Pamiinguts tyam es nika'ak yu o'kputy, wa'anu wiink ja'ayuty dyajnaxtékudu. Ja'ats
n'andijpy di'ibu kyaj jyotmaydyufiuty esu Dios tmudinut.

Jestis dyajmo'oty ja poj es dyajtamijtks ja mejyn

23 Net ja Jesus es ja 'yuxpujkputy tywjkude ma tu'ugu barks, es 'yawinnaxanuda ma
jamejyfi. 24 Ti'in myiifi tu'uge muk poj. Ta ja mejyn iiikapy extu tywjkuns nua barkoty.
Maabu natyu Jesus. 25 Ta ja 'yuxpujkputy oj fiingjxudu es oj yixudu. Ta t'anmaaydys:

—iYajtsoktuguts, Windsén! jTyap ngupa'tsuns!

26 Ta ja Jesus 'yanmaayudu:

—;Ti ko nugoo m'oktsu'kudu? Miits mmudajttup je'eyw waanu ja mmubujkunuty.

Ta pyude'ky ja Jesus, es t'ooy ja poj es ja mejyfi. Ta oj wyw'umudya'ay amonu es
tumijtkua. 27 Es ja 'yuxpujkputy ak du'ufie wys'smudyaaydyu, es fayjyandnudu:

—;Pénu da dunu tyaadu?, ko extu yu poj es yu mejyn te myamuddyuty.

Gadarw ja'ayuty di'ibu myudajttup ja ka'éybyuty

28 Ko Jesus jyajty mejyfifiindxy ma Gadaru fiax, majtska yedyujk pyudseemy kampy-
oondty. Ta Aimiinudu. Nimajtsk tmudatts ja ka'dybysty es nugoo jyantsy'awa'an'atts,
ko ni pin mbaat kyanaxy ma tadw tu'aa. 2° Ta oj yaxka'aktu:

—Diosu 'yU'unk, ;ti mdunaampy mut wudsuty? ;Tii ja'a mnumiimpy es xytyaydyu-
na'anduts maanum tkapaaty ja tiempu?

30 Natuknas'ixu jamu naty nimayu udsum jyu'xu'ukts, 31 es ja ka'dybyuty yajjundnudu
ja ja'ayuty, es ja Jesus t'anmaay:

—Pun xyajpudsumdndupts ma tyadu ja'ay, na'ijxtuguts esuts ndékut ma tadu ud-
sémuty.

32 Netu Jesus 'yadsooju:

—OQy. Tékudu.

Jaka'dybyuty pyudsuaumdu ma ja ja'ayuty, es tywjkudu ma ja udsémuty. Net nidugekyn
ja udsémuty fiwjxtu jantsy puye'egyu nax jujp'am es kyupuyu'knajxtu mejyfidty, es jap
oj jyi'xta'aydyu.

33 Di'ibu kywentu'ajttup ja udsum fay'adsu'kuduy, es kyaktu. Ko jyajty ma ja kajpn,
ta tmadyaktu tugekys tyaada éxtumu naty tu tyufl tu jyatyuty mut ja ja'ayuty di'iba
myudajtta ja ka'dybyuty. 34 Net nidugekyw ja kugajpnuty tsyo'ondu es tninujxtu ja Jesus,
es tmunu'xtdktu es pyudsémut jam es fujxut wiinktuuy.

9
Jestis dya''aguda'aky tu'ugu xux ja'ay

1Net ja Jesus jyambijns mut nan ja'aywu barks, es fiujxntt ma yu's ja Kafarnatiim kajpn.
2 Ko jam jyajty, ta tyuknimiinude tu'ugu ja'ay di'ibu te xyujxns, kyo'knue ma tu'ugu
mabajnu'unk. Ko Jesus t'ijxy ja myabujkunuty, ta t'anmaay ja puma'ay:

—Jotkujka. Yu mbojpu yajma'xp.

3 Net nidu'uguty ja di'ibuty tsajptugéty ya'uxpujktup twinmaaydyw: “Tyadw ja'ay
myudugeepy ja Dios éxtum jyuna'afi.”

4Komu Jesus fiija'abu naty di'ibu wyinmaaydyup, ta t'anmaaydyu:

—;Ti ko xymyudatte axuugu winma'afuty? 5 Kyaj flimgjaaty njuna'anem: “Yu
mbojpu yajma'xp”, mut ko kyaj ya'ixy pun tuy'ajtun. ;Tii kyaj dyw'snaty? Es
mjuna'andup miidsuty ko ni ptin tka"ansumut yu tyade xux: “Pudu'ak, es ngjx”, mut ko
netyu mbaat ya'ixy ko kyaj tmudaty ni ti muk'ajtun. ;Tii kyaj dys'anuaty? © Pes oy. Min
n'oktuk'ixtu ko uj, ja Naxwinudu Ja'ayudyu Kyudunaabyws, wjtsu du'an nmudajtypyuts
ja muk'ajtun ya naxwiifl es nma'xuduts ja pojps.

Net t'anmaay ja xux ja'ay:

—Pudu'uk. Yajmuk ja mmabajn es nujx ma mdujk.

7 Net ja xux ja'ay pyuade'ky es oj fiwjxnu ma ja tysjk. 8 Ko ja mayjya'ay t'ijxtu tyaads,
ta tsyu'kudu es t'awdajttu Dios mut ko tu tmo'oy ja myuk'ajtunu Jesus.

Jestis twoy ja Matews

9 Ta Jesus jam tsyo'ofl es t'ijxy tu'ugu ja'ay di'ibu xyu'ajtypy Matews, ja 'yu'uiie ma
yaj'yaky ja kugubety. Ta t'anmaay:

—Pamiinguts es n'uxpujkpu'atut.

Ta Matewwu pyude'ky, es tpadso'of ja Jesus.

10 Ma tadu xuu 'ya'ux'ajty ja Jesis ma yu Matews tysjk, mut mayu yajkugubajtputy es
nan niganaaguty di'iba 'yandijtup pojpu ja'ayuty, es ti'igys mut ja 'yuxpujkpudyu Jesus.
11 Es ko ja fariseeuty t'ijxtu tyaadw, ta dyajtuuds ja Jesusu 'yuxpujkputy:

—;Wi'ixe du'an ko yu mwindsén kyay 'yiiky mudu yajkugubajtputy es mudu pojpu
ja'ayuty?

12Jestis myudoo tyaadu, es t'anmaay:

—Kyaj tsyékyuty ja kudsooy ma yu di'ibu oy'ajt muk'ajttup, jaayw du'un ma yu
puma'ayjya'ayuty. 13 Nujx jattu di'ibu 'yandijpy ja Diosu jyaaybyajtun ma jyuna'ai:
“Yj ndsejpyuts es xymyudattut ja pa''ayo'on, es kyajts xytyukwindsu'uguduts ja juyujk
afiimaluty.”

Jestis dyajtéwds ti ko kya''ayu'aty

'Pes kyajts uj nwoy ja ja'ay di'ibu jiky'ajttup tuy'ajtun muut, yu's du'una pojpu
ja'ayuty es jyodumbittut.

14Net nija'ajuty ja 'yuxpujkpudyu Fwank Yajnubajtpu tnimiindu ja Jesus, es dyajtuudu:

—;Ti ko kya''ayu'attu yu m'axpujkputy éxtum 'yayu'attu fariseeuty es vudsuty, yu
'yaxpujkpudys Fwank?

15 Netu Jesus t'adsooy:

—;Tii mbaat 'yitte jotmaymyuut yu di'ibu te yajwéwde ma tu'ugu ja'ay pyeky
maanum ja pajkpu yedyujk 'yak'ity mut yu'sjuty? Miimp ja tiempa ma yajpujkudut ja
pujkpu yedyujk, taanumu du'un 'yayu'attut.

16"Ni pén tka'"abatsu tu'uga tyuk wit mudu jemywyit, mut ko ja jemywyit fivemukuat,
ta kyuudsut ja tuk wit waanu kajaa. 7 Ni yu vina jembyu kyaya''adamu ma yu tukpu
nuw'abutsunbyo'o, mut ko pun yajtuumbu du'un, ja po'o kuudsup, es du'un ja vinu es ja
po'o tyugdyut. Paaty n'ada'amum ja jembyw ving ma yu jembyu nut'abutsunbyo'o es
du'un yajmudatut yajxén nimajtska tyaaduty.

Jayru fivex es ja toxytysjk di'iba Jesusu wyit tyoon

18 Ma ja Jesus t'anuumudu tyaads, tu'ugu israelitudyw wyindsén jyajty ma ja Jesus,
faygyoxtunaaydyaku es t'anmaay:

—Yu nnuuxuts tu 'yeeky. Pan mnujxp mij es mgu'unikeempy, jiky'atup jatugok.

19 Netu Jesus pyude'ky es fiejxy mut yu's, ti'igys mudu 'yuxpujkputy. 20 Net tu'uga
toxytysjk puma'ay di'ibu majmajtsk jumujtu naty tmudajne windaxys, tmuawingoon
ja Jesus uxkua'p tsoo, es naydyukpatu ja wyit pa'a, 2! mut ko du'un fiayjyuna'afnuty:
“Mut yu'uyu kots nnaydyukpaadudut yu wyita Jesds, aguda'agupts.” 22 Per ja Jesus
wa'kambijt, t'ijxy ja toxytyujk es t'anmaay:

—Jotkujk, tu m'aguda'aky mut ko ta xymyubeky.

Ta netyu 'yagadaknu.

23 Ko Jesus jyajty ma ja windsunu tywjk, ta t'ijxy ko ja xtuxputy t'uxkujkunudu es
nyjx dyajnaxtukuydnudu ja o'kpu, es ja ja'ayuty jyantsyjya'sy jyantsyya'axtw. Ta
t'anmaaydyu:

24 —Pudsumdu yaa. Yu kixyu'unk kyaj tu 'yeeky. Maabu dun jam.

Ja ja'ayuty je'eyu ttukxi'ikta. 25 Ko ja Jesus dyajpudsuumdaay ja ja'ayuty, net tyujku
ma ja o'kpu es tku'amumajtsa. Ta ja kixyu'unk pyude'ky. 26 Ta yajmadyakwa'xtaay
oymyaaty yu tyada mu;j'ajtun,

Jesus dya'ijxpéky majtska wiints

27Ko pyudseemy jamu Jesus, majtsku wiints pyanujxuda es myuyaxkakadu:

—iPa''ayooduguts uadsuty, Davitu tyaump 'yaats!

28 Es ko Jesus jyajty ma ja tujk, net ja wiindsuty fiimiinadu, es yu's dyajtuuy:

—:Mmubujktup miidsuty ko #j mbaadudsu tyaada ndun?

Net ja'ajuty jyunandu:

—Ti ko kuadii, Winds#én.

29 Net ja Jesus ttoonw ja wyiin, es t'anmaay:

—Wa'an dyajtufi éxtum ja mmubujkunuty.

30 Ta ja wyiinuaty oj wyw'amdaaydyu yajxén. Jesus tyuknipwjkudu jantsy yajxdn,
'yanu'amxudu:

—Katu pén xytyuknijawudu.

31Per je'eyu yu'ujuty pyndsuumda ma ja Jesds, ta tmadyakwa'xtu ma tugekyu ja kajpn
di'ibu naty ja Jesus tu ttufl.

Jesus dya''agada'aky tu'ugs uum

32 Ko yu'udys naty jam pyudsumdu, naagudyu ja'ay dyajmiinde ma Jesus tu'ugu
yedyujk uum, di'iba naty myudajtypy ja ka'oybys. 33 Ko ja Jests dyajpudseemy ja ka'oy-
byu ma tada uum, ta ja uum oga'an oj kyajxy. Du'unt ja ja'ayuty oj wys'umudyaaydy,
es jyunandu:

—iNi na'anum kyaya'ixy du'un éxtumu tyaadus ma yu israelituty!

34 Per nik ni'igw ja fariseeuty fayjyuna'anudu:

—Tyaadu yajpudseempy ja ka'oybyu mut ko pyudékuty ja mujku'ugdpk.

Jestis tpa''ayooy ja ja'ayuty

35 Jesus dya''abudseemy tugekyu nax kajpn, es ya'uxpejky majatyu tsajptujk nidu'uk
nidu'ugu kajpn, es tkajxwa'xy ja oybyu ayuk di'ibu figajxypy ja tsajpétmuds kutujkun,
es dya''aguda'aky oytyim di'ibudys pujk ado'onun. 36 Ko ja Jesus t'ijxy ja mayjya'ayuty
fiminudy, ta tpa''ayoods, mut ko moon tujktubu naty éxtumu borreegu di'ibu kyajpu
lyijx'ijt kywentu'ajtpu. 37 Ta t'anmaaydyw ja 'yuxpujkputy:

—Tuy'ajtun ko ja pujta'aky oy mydyuty, per ja tuumbuty oytyim waanuty. 38 Paaty
amdowdu es munu'xta'aktu ja Dios, ja niWindsuna tyadu pujta'aky, es t'akkaxut ja
tuumbuty es min dyajpudu'ukts ja pujta'aky.

10

Jests twin'ixy nimajmajtsk ja 'yapdstaluty

1 Net ja Jesus dyaxu ja nimajmajtskpu 'yuxpujkputy, es tkutujkunmooy es dya-
jpudsémdut ja ka'oybyu es dya"aguda'aktut tugekyu oytyim di'ibudyu pujk ado'onun.
2 Tyaadudyu du'un ja xyuujuty ja nimajmajtskpu apdstuluty: Tim jawyiin Simonk
di'ibu nandu'un xyu'ajtypy Peedrs, es ja myuga'ax Andrés; Santya'agu esut myuga'ax
Fwank, 'yuna'kudyu Zebedeew; 3 Felipy; Bartolomee; Tomds; Matews ja yajkugubajtpy;
Santya'agu ja Alfeew myaank; Tadeew; 4 Simonk ja kananeeu ja'ay; esu Juudus Iskaryotu
di'ibu 6knum kyuyajk ja Jesus.

Jestis tkexy ja 'yuxpujkputujk Diosu 'yayuk kajxwa'xpu

5 Jesus ttuk'ane'emyu tyadu nimajmajtskpu es nujx 'yayuk kajxwa'xte mudua tyadu
kajxwijun:

—Katu mnejxy majaty tsywunudu di'ibu kyaj 'yisraelituty, es ni mgatékut majatyu
samaritana kajpn. © Nujxtu jamyuw ma ja borreegu tugoybyw ma yu flaxwifindu
Israel. 7 Nujx kajxwa'xta ko ja tsajpétmudu kutujken te wyingéfi. 8 Ya''aguda'aktu
ja puma'ayuty, yajjikypyéktu ja o'kputy, tukniwa'atstu di'ibu myudajttup ja lepra
pa'am, es yajpudsémdu ja ka'Sybyuty. Miits m'axdjudu tyadue muk'ajtun nadu'uis,
nan kate myajmujuydys ko du'un xytyindut. ° Katw xyajnujxta ni di'ibu meef, 10 ni
yua mdu'amgyujxmudu. Yu's je'eynw myajnujxtup ja mnixuy tu'uk. Kate xymyunujxta
wiinkpu mgu'uk es ni mdajk, mut ko di'ibu tuump, patup kya'ay 'yuugut.

11’Ko mja'ttut miidsuty ma tu'uga kajpn o rantsyws, uxta'aydyu jap tu'ugu ja'ay
di'iba ijtp windsu'ugu, es wa'amdu ma yu's tyujk exta koonum mdsoona'andut. 12 Ko
mdujktékudut, kajxpo'xtu es amdow ja Dios es kyunu'sudut yu'wjuty. 13 Punu tadu
ja'ay di'ibu ma tadu tujk nitujkup ja Diosu kyunu'xun, yajkuydydnup; es pun kyaj
nitékuaty, miidsuty ni tii mgatugo'oyxudut. 14 Es pun jam ma kyaj m'axdjudu es ni je'eyu
mgamudoo'ita'anudu, pudsumdu ma tadu tujk o tadu kajpn es winxittu yu naxjok ma yu
mdékyuty. 15 N'anwumudu tuy'ajtun ko ja'ay yajpayo'oydyust, ja tyaydyu'ununu tyada
kajpn waanu o'ktiéy kudiinum ja ja'ayuty majatys Sodomu kajpn esu Gomorrs kajpn.

Jestis tnigajxy ko ja 'yuxpujkputy yajpajudijtta'aktut

16 Ixtul Yijts miits ngajxtup éxtum ja borreegu waxka'uk agijky. Du'un m'ittut
pe'typy éxtumu tsa'afitin, per kyaj m'awa'an'attat. Itte éxtumu paku'unk. 17 Nay'ix'it
naygywentu'dtudua, mut ko ja'ayuty mguyakdnudup ma yu justisa, myajwopdnudup
ma tsajptujkuty, 18 es extu myajnujxudup gobernadoor windum es ma réyuty mut ko
n'apostulu'atty, es du'un xymyadya'aktuduts &j miidsaty ma yw'swjuty es ma di'ibu
kyaj 'yisraelituty. 1° Ko mguydkudut ma yu justisuty, kate mjotmay'ooktu wi'ix
m'okjuna'andut o wi'ix xy'ok'anwsmudut, ja'a ko mbaadudut ma mgajxa'andut, Dios
myajmi'inxudup ja m'aytkaty, 20ja'a ko kyaj miidsuty di'iba dun kajxdndup, yu's du'unu
mDeedyu Jya'ajun di'ibu mgugajxdnudup.

217Yy ja'ayuty kyuyaktup ja myuga'axuty es 'yoogut, esu u'unkteedyuty kyuyaktup
ja 'yu'unguty; ja u'unk sna'kuty myudsiptsoondup ja tyaak tyeedyuty es 'yooktut.
22 Nidugekyw naxwifiudu ja'ayuty mduk'ak'ata'afiuty miits mut wjtskysjxm. Es di'ibu
'yakmubejkypyum du'afium, yu'a nitso'ogup. 23 Ko mbajuditudut ma tu'ugw kajpn,

nyjx wiink tsoo. Tuy'ajtun n'anwumuds ko wj, ja Naxwifiudu Ja'ayudys Kyudunaaby,
minaambuts maanumu naty miits xykyatuk'yo'oydya'aydyunam nidugekys yu israelitu
kajpnuty.

24°Ni tu'ugua uxpujkpu kya'ity windsu'ugu ni'ige kadiinam ja di'ibu ya'uxpujkup, es
ni tu'ugs po'oduumbu kya'ity windsu'ugu ni'iga kadiinam ja wyindsén. 25 Ja uxpujkpu
mut ya'ayu ko du'un yajwindsu'ugut éxtum di'ibu ya'uxpujkup, es ja po'oduumbu mut
yu'uyu ko du'un yajwindsu'ugut éxtumu wyindsunun, Yjtsa du'un éxtum tu'uga kuduijk,
es miidsuty, da'un éxtumdsu njiikky nmugu'uk. Pun ja kudujk ya''ansumu mujku'ugdpk
Belzebuu, ;tii kyaj waanu axauk ya''ansumudut ja di'ibu tsysunaaydyup ma ja jyaun
tyujk?

Pén yajtsu'ugup

26 Paaty katu xytsyu'ugudu ja'ayuty. Ni ti kya'ity ayu'udsyws di'iba kyaj nide'xyuty,
es kyaj ni ti ayu'udsyubu di'iba kyaj yajnijawst. 27 Di'ibu n'anmaaydyup ma ja koots'at,
kajxwa'xtu miits ma ja xuui'at; es di'ibu n'anmaaydyup ayu'udsys, nigajxte miidsuty
muk extw tujkkwjxm. 28 Katw xytsyw'ugudu di'ibu ya'e'kypy yu'uyw nini'x es kyaj
mbaat dya'eeky ja anmuja'an; ja'a du'an mjaw mdsu'ugup di'ibu mbaat dyajkutugdy ma
ayoodakn ja nini'x es nanda'un ja anmuja'an.

297 Tii kyaj yajteeky majtsku joonu'unk mut tu'uge meefiu'ungu? Es ni tu'ugu tadu
joonu'unk kyaka'ay naxwiifi pun kyajpu mDeedyuty dyajkutiky. 30 Es extu yu mwaay
myudajtypy ja Dios madsyoy tu'uk tu'uk. 31 Katu mdsu'ugudu. Miidsudyu du'un ja Dios
mmudajtudup kumay waans ni'ige kadiinem may ja joonu'unguty.

Panuty ja Jesus 'yuxkajptup mayjya'ayoty
32 "Nidugekyu ja'ayuty di'ibuts xy'axdjup éxtumu wyindsansn ya mayjya'ayodty,
gjtsuts nandu'un n'axdjup éxtumdsu nja'ayuty madsu nDeedyuts di'ibu jam tsajpotm.
33 Di'ibuts xy'uxtijp mayjya'aySty ya naxwiifi, nan n'axtijupts 4j madsu nDeedyuts di'ibu
jam tsajpdtm.

Jesuskywjxmu ja'ay yajtsiptékudu

34 ’Katu mjuna'andu miidsuty kots &j te nmumifi yu jotkujk'ajtun ya naxwiifi. Kyaj
yu'ujuty; ya's du'unu jotmay je'eyw. 35 Tyam tu nmifiuts yajtsiptujkubu mut ja ja'ayuty.
Ja u'unk una'k tsyiptunat mudu tyeety, ja u'unktagk mudu fiwux esu xekxy ttuk'ak'atut
jaxyekx. 36 Extu nidu'uk nidu'uk fiaymyudsip'atudut di'ibu tsunaaydyup ma ti'igys tujk.

37°Di'ibu tsyejpy ja tyeety o ja tyaak ni'igu kudiinum uj, kyaj fiitékuty nja'ay'atuduts;
es di'ibu tsyejpy ja myaank o ja fiwux ni'ige kadiinum uj, kyaj fiitékuty nja'ay'atuduts;
38 es di'ibuts kyaj xypyanejxy es kyaj jyiky'aty éxtum tu'ugu ja'ay di'ibu pyagiipy ja
kyruuz ko 'yo'kun tninejxy, kyaj fiitékuty yu'a nja'ay'atuduts. 3° Di'ibu yajtso'ogaampy
ja jyiky'ajtun, yajtugdyup; per di'ibu yajtugeepy ja jyiky'ajtun mut wjtskywjxm, nit-
so'ogup.

Wi'ixa Dios ti ttuunambity

40°Di'ibu miits m'axdjudup, xy'axdjupts #j nandu'un; es di'ibuts wj xy'axadjup, 'yaxajup
nandu'un di'ibuts xykyajx. 41 Di'ibu 'yaxdjup ja Diosu kyugajxpua mut ko Dios kyuga-
jxy'atyuty, 'yaxdjup nan ja du'ambu may'aty éxtum di'ibu yajmeepy ja Diosu kyugajxpu;
es di'ibu 'yaxdjup tu'ugu ja'ay di'ibu jiky'ajtp tuy'ajtun muut ja'agyujxm ko jyiky'ajty
tuy'ajtun muut, 'yaxdjup nan ja du'umbu may'aty éxtum di'ibu yajmeepy ja ja'ay di'ibu
jiky'ajtp tuy'ajtun muut. 42 Es di'iba myeepy tuk vasu wa'ats nuu tu'uge u'unk ana'k
ja'agyujxm kots 4j nja'ay'aty, tuy'ajtun ko kyaj wyw'amut uxkumay.

11
Fwank Yajnubajtpu kyexyye'ebyuty
1Ko Jesus t'anmaaydyaaydyu du'un ja nimajmajtskps 'yuxpujkps, ta jap tsyo'ofi es
fejxy ya'uxpujkpu es ayuk kajxwa'xpu ma tadw israelitudyw kyajpn wingénuty.

2 Ko Fwank di'ibu naty ijtp pujxndugéty, tmudooy di'iba natyw Kristu tyiimpy, net
tkejxy ma Jests naaguty di'ibu yu's pangjxudup, 3 es dyajtuuy:

—;Tii mijtsu da'un ja Kristu di'iba minaamp, o n'awixtapts ja wiinkpu?

4 Netw Jesus 'yadsoojudu:

—Nujxtu es tukmumadya'aktu ja Fwank di'ibu miits tu xy'ixte te xymyudowdu.
5> Tukmumadya'aktu wi'ix tyam ja wiints 'yixtu, ja sxneybyu tu yo'oybyéky yajxén,
di'ibu ja lepru pa'am myudajtypy tu 'yaguda'akts, ja nadtuty mudoonudup, ja o'kputy
jikypywjktuap, es ja ayoobw ja'ayuty ya''awa'anudup ja oybyw ayuk. ¢ Kuni'xy ja di'iba
kyaj dyajtugdy ja myubujkun ma 4.

7 Ko tyaaduty oj finjxnuds, ta ja Jesds tmadyaktso'ofi ma ja ja'ayuty éxtumu du'un ja
Fwank, es t'ansuamudu:

—;Tii dun miidsuty oj xyfingjxta es xy'ixa'anda ma myj itun? ;Tu'ugu tsajkdpyfi
di'ibu tu wyinxijtta'aysty ja poj? 8 Es pun kyaj, ;tii dan oj xy'ixtu? ;Tu'uga yedyujk
oy xyoxypyw? Miits mnija'adup ko di'ibu dun nayxyojxudup jam 'yitte ma tywjkudyu
réyaty. 9 ;Per tii dun oj tu xy'ixtu? ;Tu'ugwe Dioswt kyugajxpu? Yu's du'un. Yu's
tu'uk di'ibu waans ni'ige tmudaty ja muj'ajtun kudiinems wiinkputy ja Diosu kyugajxps.
10 Fwank yu's de'un di'ibu ja Diost jyaaybyajtun myadyakypy ma jyuna'afi:
Ngejxypyuts jawyiin ja n'ayuk kajxwa'xputs
es mya''awatsxudut yu mnu's mdu'u.

11 Tuy'ajtunuts njuna'ai: Kyaj pén ja Diosua kyugajxputy ja jékyup waanu tmudattu
ja muj'ajtun kudiinum ja Fwank Yajnubajtpy; per waanu tmudaty ja muj'ajtun oytyim
pénuty ijttup ma ja tsajpdtmudu kutujkun.

12°Es ma yu Fwank Yajnubajtpu dyajtsondadky tkajxwa'xy ja Diosu 'yayuk es extu
tyambaat, ta ja ja'ayuty di'ibu tujkudup ma tsajpétmudu kutujkun. Du'un ja'ajuty
éxtumu mayjya'ay di'ibu ti'igyw tuktonu tukuydndup ma tu'u xu'utspa. 13 Di'ibu ja
Moisés es nidugékyudyu Diosu kyugajxputy fiikaktu kuxja'ay ma ja Diosu jyaaybyajtun
maanumu naty kyamifi ja Fwank, tugekyu tnigajxy ko myina'af jya'ta'afi ma ja Dios
yajkutuka'afi. 14 Es pun miits mmubukdndup, Fwank yu's du'un éxtum ja Diosu
kyugajxpu Eliius di'iba jaminan. 15 Di'ibu mudoodup, wa'an tjaygyukudu.

167, Tits muut mbaat n'ijxkijxys ja ja'ay di'ibaty tyam jiky'ajttup? Kexu'ktup éxtum ja
una'ku'ungun di'ibu ufiaaydyup es kyuyattu maaydty, es ya'ax jyoktw mudu myutkuyajt-
puty: 17 “Tuts njaxu'uxy di'ibu ya'ajtsp, es kyaj tu m'atsty; es tu n"dyuts di'ibu muut ja
o'kpu naxtuks, es kyaj tu xykyoxtu mguj mgaadsyuty es ni tu mgaju'aydyw.”

18 "Pes kyaj ja Fwank Yajnubajtpu tkay éxtumu ja'ay ti ttsoktw, es kyaj t'iiky ja
ving, es miits mjuna'andua ko yu's mysjku'umudan. 19 Es uj, ja Naxwinudu Ja'ayudya
Kyudunaabyu, kaabyuts es n'i'kypyuts ja ving, es miits mjuna'andu: “Kax es amu'uuk,
es myutnaymyaayup ja pekyjya'ayuty esu yajkugubajtputy.” Per di'ibu tu t'axdjudu yu
oybyu uxpujkun es jyiky'attu éxtumu Dios ttseky, tadu ja'ay dya'ixudu ko 'ydyuty di'ibu
Dios tyiimpy.

Kgjpn di'ibu kyaj jyodambitta

20 Net ja Jesus dyajtsonddky t'ooy ja kajpnuty ma naty tu ttuii may ja muj'ajtun, ja'a
ko yu ja'ayuty jap kyaj jyodumbitta. Es du'an t'anmaaydys:

21 —;Puroobu mijts Korazin kajpn, es puaroobu mijts Betsaydu kajpn! Ja'a ko pun
kooxyup yajtuufi ma Tira kajpn esu Sidén kajpn yu muj'ajtun éxtumts nbujta'aky
ma miidsuty, tadu kajpn jékyupxyup dya'ixyuty yu jyotmay mudu pyojpukysjxm, es
jyodumbijtxyup mudu Dios. 22 Per 4j n'anmaaydyup miits ko ja'ay yajpayo'oydyut, miits
m'axdjudup tu'uge tuydyu'unun muk es kyaj dyw'unuty ma Tira es ma Sidén. 23 Es
mij Kafarnaim kajpn, di'ibu naybyujta'aganup muj kajxm extu ma tsajpun, jja Dios
yt's mbujta'agudup ma ayooddkn! Ja'a ko pun wjxyupts nbujtak ma Sodomu kajpn yu
mu;j'ajtun éxtum ma mijun, tada kajpn taaxyup tyambaat. 24 Per 4j n'anmaaydyup miits,

ko ja'ay yajpayo'oydyut, miidsuty myajndxup waans ni'ige muk ja tuydyu'unun es kyaj
dyu'unuty ma Sodomu ja'ayuty.

Nimiinduguts es mbo'xtut

25 Ma tadu tiempw ja Jesus kyajxtaky, es jyunan:

—Tatitu'unk, n'awdajtypyuts mij di'ibu Windsun'ajtp tsajpétm es ya naxwiif, ja'a ko
mij tu xyu'utsy ja m'ayuk mut ja ja'ayuty di'ibu yajtijtup uxpékyuty es wijyjya'ayuty,
per mij tu xytyuk'ixy ja ja'ay di'ibu du'un éxtum una'ku'unguty. 26 Es oy, Tatitu'unk, ko
du'un tu xytyufi éxtum mij xytsyekyun.

27Ta ja Jesus t'anmaaydy ja ja'ayuty di'iba naty mudoo'ijtudup:

—Yu nDeedyuts tuts xytyukkuduka oytyim tiity tugekys. Ni pénuts xykya'ixy'aty
yajxon, ja Diosu 'yU'unk, yu'uyu du'un ja nDeedyuts; es nan ni panumts tka'ixy'aty
ja nDeedyuts, ujtsa dun je'eyu es di'ibatyuts uj ndsejpy es nduk'ixy'dtuduts.
28 Nimiinduguts miits nidugékyuty di'ibu tu ya"anu'xudu ja tyuunk es ja tsyemy
kys'uyuty, es gjtsuts miits nmo'oydyup ja mbo'xtakn. 29 Kupuktu tyadu kukap di'ibuts u;
nbujtakypy ma miidsuty, es uxpukta ma ujts ja ndu'ununuts, mut ko #j nmudajtypyuts ja
ma'xtujkun es yujy tuda'agyuts, es pyaadup ja po'xtakn yu m'anmuja'anuty. 30 Ja ngukap
di'ibuts 4j nbujta'agaampy ma miidsuty, kyaj tsyiputy xyajnujxtut, es ja tsemy di'ibu
muut xykyu'ayut, to'tsyky yu'ua.

12

Jesusu 'yuxpujkputy tkutujts ja triige saabudu xuu

1 Ma tu'uge saabudu xuu Jesis mut ja 'yuxpujkpu fnajxtu triige kamoty, es ja
'yuxpujkputy tkutdjtu ja triige, es twinxatsts, es tju'xta ja pyajk, mut ko yu'ooguds.
2Ko ja fariseeuty t'ijxtu taadw, ta t'anmaaydys ja Jesus:

—Ix yu m'uxpujkputy, ja'a tyuundup di'ibu kyaj fiigutikyuty ma ja po'xunxus.

3Ta ja Jesus 'yadsooju:

—;Tii kyajnam miits xy'uxpuktu di'iba tyuun ja Davit ko yu's es ja jyamyuuduty
tmudajttu ja yuu? 4 Net tysjka Davit ma ja Diosu tywjk, es tju'ty ja tsajkaaky di'ibu
kuni'xy, es tkaay yu's es nandu'un tmooydyu jyamyuuduty. Es kyaj jyanigutikyuty es
ya'ujuty tkdydyut, yu's je'eyu ja teety kydydyup. 5 ;0 kyajnum xy'uxpukts ja Moisest
'yana'amun ko ja teety ma ja muj tsajptujk kyaj pyo'xtu ma ja po'xunxuu?, es nan ni
tyaadu tu kyapekytyundu. © N'anmaaydyup ko taa ja yaa tu'uk di'ibu ni'ige mydjuty
kudiinum ja muyj tsajptujk. 7 Miidsaty kyajnum xyjaygydkudu di'iba dun 'yandijpy ja
Dios ma yu jyaaybyajtun ma jyuna'af: “Yj ndsejpyuts es xymyudattut ja pa''ayo'on, es
kyajts ndseky es xytyukwindsu'uguduts ja juyujkuty.” Kooxyup xyjaygyukuds, kyajxyup
xypyekymyo'oy ja ja'ayuty di'ibu tu kyapekytyufi. 8Ja'a ko uj, ja Naxwinudu Ja'ayudyu
Kyudunaabyu, nmudajtypyuts ja kutujkun ma yu tadu po'xunxuu.

Yedywjk di'iba myudajtypy ja kyu's tuk adu'um tu'uats

9Ta ja Jesus tsyo'ofl jam es tyujka ma tu'ugu tsajptujk. 10Japu naty tu'ugu yedyujk
di'ibu myudajtypy ja kyu'a tuk adu'um tu'uts. Es kom ja fariseeuty 'yuxtaaydyup wi'ix
t'okpujtdkudu pyojpu ja Jesus, ta dyajtuudu:

—;Tii mbaat 'yaguda'aky tu'ugs puma'ay ma po'xunxus?

11 Ta ja Jesus 'yadsooju:

—Pén miidsuty nidu'uk myudajtypy tu'uga byorreegu es kyundxut ma tu'ugu jut ma
yu po'xunxut, ;ti kyaj nyjx xyjuudyu? 12 Pes, jwaanu oy es tu'ugw ja'ay nbudujkum es
kudiinum tu'ugua borreegu! Paaty mbaat ndu'unuam ja oybys ma po'xunxu.

13 Ta ja Jesus t'anmaay ja yedyujk:

—Xajtaw.

Es ko xyajtuuy, ta oj 'yaguda'aky éxtum jatuk adu'umbu. 14 Ta pyudsuumdu ja
fariseeuty, es Naymyujkudu es jyuntutuundu wi'ix mbaat ja Jesus 'yeeky.

Wi'ix ja Diostt kyugajxpw Isaiizt tnigajxy ja Jesus

15 Ko Jesus tnija'aju tyaadw, ta jap tsyo'ofi, es may ja ja'ay oj pyansjxudu. Jesus
ya'agudak ja puma'ayuty, 16 es ttuknipujktu es kyaj tkajx tmadya'aktut mayjya'ayoty.
17 Tyaadudsu du'un jyajtu es yajkuydyunut di'ibu ja Diosu kyugajxpu Isaiiv kyuxjaay ma
Dios jyunan:
18 Tyaadu du'un ja nmuduumbuts
di'ibuts 4j te nwin'ixy,
di'ibuts 4j ni'ige ndsejpy
es di'ibuts #j muut njotkujkuty.
Nbujta'agupts ja nja'ajunsats ma yu'a
es tkajxwa'xut ma yu naxwifiudu ja'ayuty kots nbayo'oy mut ja tuy'ajtun.
19Kyaj tsyiptanut es ni kyaya'ax kyajokat,
es ni kyayajmuddéwdu kyajxy tu'ujéty.
20 Kyaj ttajut ni tu'ugu tsajkdpyfi ja neybyw,
ni tkaya'oogut ja kudu'xnu myetsyu di'ibu ooganup,
extu koonum dyajpujta'agut ja tuy'ajtun.
21Es ma yu'un ja naxwifiudu ja'ayuty t'awix tjujp'ixtu yu nitsokun.

Jesuis yajnigajxy ko dyajturi ja mujku'ugdpk ja kyutujkun

22Ta ma ja Jesus dyajnujxta tu'ugs ja'ay wiints es uum, di'ibu myudajtypy ja ka'oybyu.
Jesus ya''agudak éxtum mbaat ja ja'ay 'yixy es kyajxy. 23 Nidugekyu ja ja'ayuty du'ufiv
wys'umudyaaydyu es jyanandu:

—;Tii ja'a da dunu tyaadu ja Davitu tysump 'yaats?

24Es ko ja fariseeuty tmudoodu tyaadw, net fiayjyunanudua du'un:

—Tyaadu yajjugékypy ja ka'oybyu yu'ayw mut ja mujku'ugdpk Belzebuu kyutujkun.

25 Jesus fiija'abu naty di'iba wyinmaaydyup, es t'anmaaydyu:

—Oytyim di'ibuty ja kutujkun ma ja ja'ayuty faywya'xudu es fiayfitsiptanuds, dae'un
fayyajkutugdyuds; es pun tu'uga kajpn o di'ibu tsunaaydyup ja ja'ay tuk juun tuk tajk
fnaywya'xudu, kyaj mbaat jyeky. 26 Es nandu'un pun ja mujku'ugépk Satands yajpud-
seempy ja myuga'oybyw, ta flaywya'xudu. Pes ;wi'ix mbaat jyeky ja kyutujkun? 27 Es
pun tuy'ajtun éxtum mjuna'andu kots 4j nyajpudsémy ja ka'oybyw mut ja mujku'ugdpk
Belzebuu kyutujkun, ;ti kutujken myudajtypy miidse m'uxpujkputy es dyajpudsémy ja
ka'oybyu? Paaty ku'umu m'uxpujkputy dya'ixudu ko miits mgajxtugdydyu. 28 Per pun
wjts mut ja Diosu Jya'ajun nyajpudsémyuts ja ka'oybyw, tu naty ya'ixy ko tu wyingdn ja
tsajpdtmudu kutujkun ma miidsuty. 29 ;Wi'ix mbaat pén tu'uk tyaka ma yu kudsu'agubu
ja'ayu tywjk es tpujkudu di'ibu myudajtypy pun kyaj jawyiin t'awasnmiky? Da'ans dun
mbaat tjuuty di'ibu jap tugoty.

30°Di'ibu kyaj 'yity mut ), yu's du'un xymyudsip'ajtputs; es di'ibu kyaj dyajmiky mut
), ya'a du'un 'yuxka'tsypy.

31’Es n'anuumudu ko yu ja'ayuty mbaat yajme'xy tugekyw oytyim di'ibudyu pyojputy
estt 'yaxuk kajxy, per pun myugajxtugeepy ja Espiritu Santy, taadu kyaj mbaat yajme'xy.
32Qytyim pénuty di'ibuts 4j, ja Naxwinudu Ja'ayudys Kyudunaabys, xykyajxpatp axusk,
mbaadu taadu yajme'xy, per di'ibu tkajxpatp axuuk ja Espirite Santw, yu's muut
naybyekytyékudut es ni na'a Dios kyapojpuma'xudut, ni ma tyads naxwinudu es ni ma
ja di'iba miimp.

Jya'ay'ajtun ja ja'ay yajtuk'uxkajp

33"Pun oy ja kepy, tuemp'ajtp oy; es pun ja kepy kyaj 'ydyuty, nan axuuk ja tyasmp.
Ja kepy ya'uxkapy ma ja tysumbun. 34 jMiidsuty du'sun éxtumu awa'andsa'afiun!
(Wi'ix mbaat xymyadya'aktu ja oybya es miidsuty ka'um m'axukja'ay'ajttup? Ja'a ko
ja aa kyajxypy ja di'iba yajpi'ipy yajkejpy jodoty. 35 Paaty ja ja'ayw oyjya'aybyu tsuj
kyajxy myadya'aky mut ko ijtp jyodoty ja oybyw; per ja axuk ja'aybyw myadyakypy ja
tsaatsykyubétypya mut ko ijtp jyodoty ja axuk'ajtun. 3¢ Per @j n'anmaaydyup miits

ko ja'ay yajpayo'oydyut, nidugekyu tkaydktudu kywentu di'ibaty tu tkajxtu di'ibu tu
tkapawinmay. 37Ja'a ko mut ja mgu'umgajxy ja Dios mbayo'oyudut. Es pun oy mgajxy, ta
mnujxtut ma ja jiky'ajtuna wing xaw wina tiempu; per pun axuuk te mgajxy, ta mnujxtut
ma ja tuydyu'ununa wine xua wing tiemps.

Jestis ya"'amdoy es dya'txadut tu'ugs muj'ajtun

38 Net t'anmaaydyu ja Jesus naagudyu fariseeuty es ja di'ibuty tsajptugdty ya'uxpujk-
tap:

—Winds#n, nja'ixandupts es mij xytyunut tu'ugs ijxwa'smun di'ibe myudajtypy ja
myj'ajtun, es vudsaty nnijawst ko tay'ajtun di'ibu mgajxypy.

39 Jesus t'adsooy:

—Ja pojpu ja'ayuty di'ibuty myastattup ja Dios 'yamdoodup tu'ugs ijxwa'emun di'ibu
myudajtypy ja muj'ajtun, per kyaj yajmo'oya'afi yu wiinkpu ijxwua'amun, yu'ayu da'an
ja jya'aju yu Diosu kyugajxpu Jonds. 40 Mut ko du'un éxtum ja Jonds 'yijty muj ajkx
jodoty tuguk xuu es tuguk ux, nandu'un uj, ja Naxwifiudu Ja'ayudyu Kyudunaabyw,
n'ita'af tuguk xuu es tuguk ux naaxdty. 4! Ko ja'ay yajpayo'oydyut, ja ja'ayuty di'ibu
jékyup ijtte ma Ninive kajpn jyikypyaéktut ti'igyw mut di'ibu tyam jiky'ajttup. Es
yu'wjuty Niguxu'uktut ko pekyjya'ayuty di'ibu tyam jiky'ajttup, ja'a ko yu Ninive ja'ayuty
myudoo'ijtta ja Jonasu 'yayuk es jyodumbijttu, es taa ja yaa tu'uk di'ibu myudajtypy
ni'igu ja muj'ajtun kudiibum ja Jonas. 42 Es ko ja'ay yajpayo'oydyut, yu toxytysijk di'ibu
ijt reynu jékyup ma nax ma jumboj myif, jyikypyuka'an ti'igyw mut ja ja'ayuty di'ibu
tyam jiky'ajttup, es yu'a niguxu'ugup ko pekyjya'ayuty di'ibu tyam jiky'ajttup, ja'a ko
yu'st jagam tsyoon es tmudowa'af ja rey Salomongu kyajxwijun, es taa ja yaa tu'uk di'ibu
myudajtypy ni'igs ja muj'ajtun kadiibum ja rey Salomonk.

Ka'oybyu di'iba jatugok jumbijtp
43’Ko tu'ugu ka'oybyu pyudsemy ma tu'ugu ja'ay, net jyudity tu'uts ittum es t'uxta'ay
ma 'yokpo'xut. Es ko tkapaaty, 44 net fiayjyuna'afiuty: “N'okjumbityuts jatugok ma tadu
ja'ay.” Es ko jyambity, net t'ijxy ja ja'ay éxtum tu'ugu tujk pade'eky ja'xe'ekypyu es
tukwa'ats. 4> Net nuyjx dyajmin janijuxtujkpa myuga'oybyu di'ibu waanu axuukpu, es
mut yu's tyskuya'an tsunaabyu ma tadu ja'ay, es du'unu tadu ja'ay wye'emy waanu
axuuk kudiinum jawyifiup. Es du'un nandu'un jyata'afi ja axuk ja'ay di'ibu tyam
jiky'ajttup.
Jesus tyaak es myuga'axuty
46 TAmnumu natyu Jesus t'akmugajxy ja ja'aysty ko jyajtte ja tyaagu'unk es ja
myuga'axuty. Japys tuja'p oj wyw'umdu es tmugajxa'ands ja Jests. 47 Nidu'ugu ja'aysty
t'awa'ant ja Jesus:
—Yu mdaagu'unk est mmuga'axuty tyap tuja'p, es yu'sjuty mij mmugajxanudup.
48 Es ja Jesus t'adsooy di'ibu naty awa'anup:
—;Pandsu du'un ndaak'ajtypy, es péndsu du'un nmuga'ax'ajtypyuts?
49 Ta ttukni'ijxu ja 'yuxpujkputy, es t'anmaay:
—Tyaadudsu du'un éxtum ja ndaaguts es éxtum ja nmuga'axudyuts. 50 Mut ko oytyim
pénuty di'ibu tyiimpy ja tsyojkandsa nDeedyuts di'iba jam tsajpétm, yu'udsu du'un
éxtum ja nmuga'axuts yedyujk toxytyujkuty es éxtumdsu ndaagun.

13
Triigawyjpa éxtums ijxpajtan

1 Ma tadu xuu Jesus tsyo'ofl ma ja tujk es oj fiejxy mejyiibyu'aay, es fiaxwe'tsy jam. 2Ta
ja ja'ay may jyantsyfiaymyujka ma yu's. Ta Jesus tyujka ma tu'ugu barka es iaxwe'tsy
jam, es nidugekyu ja ja'ayuty wya'umdu japyw ma pu'u jot. 3 Net tyujka ya'uxpujkpu
mut kanak nax ijxpajtun, es jyunan:

—Tu'ugs triigawyjps 'yojtsy wejpsa. 4 Es ma oj twyjy, oj nanda'un kya'ay ja tysumt
ma padu'u, es ja joon tpiida. 5 Es nandu'un kya'ay ja tysumt ma ja tsaade'eky patku'p

es wingwjxy kyaj kytékuty ja nax. Paadyw tadu tuemt pojun myujxy mut ko wingujxy
je'eyu ja nax. ©Es ko ja xu'dn myiifi, net tyutsy, mut ko kyaj 'yaatske'eky. 7 Jatuk peky
ja tuamt kya'ay ma ja apyf jawyiin myujxy, ta dyajji'xy ja triigu. 8 Es jatuk peky ja
tuumt kya'ay oyfiaaxéty. Ta byeen oy tywump'ajty. Naaguty wyinjunajky mugo'pxu
triiga tu'uk tu'ukpu taumt, naaguty tuga'px es naaguty i'px majk. ° Di'iba mudoodup,
wa'an tjaygyukudu.

Ti ko ja Jesus ya'axpeky mudw ijxpajtun

10 Ta ja uxpujkputy tmuwingoonds ja Jesus, es dyajtuudu:

—;Ti ko xymyumadya'aky ja ja'ay mudu ijxpajtun?

11Ta Jesus 'yadsoojudu:

—Ja Dios mduknija'adup miidsuty di'iba kyaj yajnijaws ijty wi'ix ya'a yajkutiky, per
jawiinkpu ja'ayuty kyaj tnijawadu. 12Ja'a ko di'ibu myudajty jyaygyejpy, ak'yajmo'oyup
waant ni'igy; es t'aktimmudatut waana may; es di'ibu myudajtypy waandi'kns, ak-
tim'yajpujkudya'ayup di'ibu myudajtypy. 13 Paaty ndukmumadya'akte mudu ijxpajtun,
mut ko yu'ujuty ijxtup, per du'un yu'ujuty éxtum kyadim'ixtu; es mudoodup, per kyaj
tjaygyukudu éxtum tkadimmudowds. 14 Es du'un éxtum yu'wjuty yajkuydyufi éxtum ja
Diosu kyugajxpu Isaiit jyunai:

Oy miidsuty xyjamudowds,

ni na'a xykyajaygyukudut;

oy xyja'ijxpuds,

ni na'a xykyamuwinma'afibyaattut,

15 mut ko tyadu ja'ayudys jyot tu jyumbittu juun,
kyaj myudowdu

es tu ja wyiin dyajpi'itsts,

du'un tka'ixtut mut ja wyiin

es tkamudéwut mut ja tyatsk,

es kyaj tjaygyukudut mut ja jyot,

es kyajts uj xynimindut esuts nyajnitso'ogut.

16 "Per kuni'xy miidsuty, mut ko m'ijxtup es mmudoodup. 17 Tuy'ajtunuts miits
n'ansumudu ko may ja Diosu kyugajxputy esu ja'ayuty di'ibu jiky'ajttu tuy'ajtun muut
tja'ixandu tyaadu di'iba miits m'ijxtup, per kyaj oj t'ixty; jyamudowandu di'ibu miits yu
tyaada mmudoodup, per kyaj oj tmudowds.

Jesus tkajxte'xy ja triigawyjpu éxtumu ijxpajtun

18’Mudowdu di'iba myadyakypy ja ijxpajtun ma ja ja'ay oj twajy ja triiga. 1° Di'iba
myudoodup wi'ix ja tsajpétmudu kutujkun es kyaj tjaygydkudu, du'un yu's éxtum
ma ja tuamt kya'ay tu'aay. Myiifi ja mujku'ugdpk es pywjkxu ja Diosu 'yayuk di'ibu
du'un ni'ipyun jyodoty. 20 Ma ja tuamt kya'ay ma ja tsaade'eky patku'p, ja'a 'yandijpy
ja ja'ayuty di'ibu myudoodup ja Diosu 'yayuk es t'axdjudu xonda'aky 'yaa xonda'aky
jyot. 21 Du'un yu'w éxtum ja triigu di'ibu kyaj kydkuty ja 'yaats, kyaj jyakta. Ko
tyukmin tyukja'tadu ayo'on jotmay mut ja'agywjxm ja Diosu 'yayuk, net tmastu'uty ja
myubujkun. 22 Ma ja tuumt kya'ay ma ja apyfi myuxy, ja'a 'yandijpy ja di'ibu myadoodup
ja Diosu 'yayuk; per ja'ayw wyinma'ai'ajttup di'ibu tyukjiky'attup ya naxwiifi es ja
jotkujkja'ay'ajtun win'a'un winxdjudup, es tkajamyetsy Diosu 'yayuk, es kyaj dyajmuj
dyajmdyudu ja Diosu 'yayuk ma tyadu ja'ayuty. 23 Es ma ja tuamt kya'ay oynaaxéty, ja'a
'yandijpy ja di'iba myudoodup ja Diosu 'yayuk es tjaygyukudu, es dyajmuj dyajmdyudu.
Naagudyu du'un éxtum ma di'ibu ja tuamt du'un tusemp'ajt mugo'px, esu wiinkpu du'un
éxtum ma di'iba tuump'ajt tugu'px, o éxtum ma di'iba tuump'ajt i'px majk.

Axuukpu ujts éxtumu ijxpajtun
24Jesus tpyjtakyu tyadu jatu'ugw ijxpajtun:

—Ja tsajpétmudu kutujkunu du'un éxtum tu'ugu ja'ay ko twujy ja oybyw triige ma yu
fax. 2> Es ko myanajxta'aydyw, ta tyeku tu'uge myudsip ma naty tu twajy. Ta twyjy
ja axuukpu ujts tuamt. 26 Ko naty ja triige yon es tywump'atans, ta kyuxe'ky es tap
tmut'yéil ja axaukpu ujts di'iba ja myudsip oj ttukwuju. 27 Ta ja maduumbutujkuty oj
t'anwumu ja wyindsén: “Windsién, pun ja tuemt oyu naty di'ibu yajwyj ma yu mnax,
;maa dun tsyoonu tadu axuukpu ujts?” 28 Net ja wyindsén 'yadsoojudu: “Nidu'uguty ja
nmudsipudst da'un tu 'yada'utsy.” Ta ja myaduumbuty dyajtuudu ja wyindsén: “;Ti
mdsejpy esuts nujx n'uxwijxu'vkta tada axuakpu ujtsu?” 29Es ja wyindsiéin 'yadsoojudu:
“Kyaj, mut ko najx yajwijxe'egyu tadu axuukpu ujts, pudu'agap nandu'un tadu triigu.
30 Nik mastu'utte. Wa'an dyori ti'igys exta koonum myutkut ja triige. Taanem ngaxtut
es xyajpudu'uktut jawyiin ja axuukpu ujts es xy'awaundut adsimy'am es yajno'kta'ayut.
Es ok xypyujku'uktut ja triige ma ja ndriiga tujkats.”

Mortds tesmt éxtumu ijxpajtan
31Jesus nandu'un tpyjtaky jatu'uga tyadw ijxpajtun:
—Ja tsajpdtmude kutujkun du'un éxtum tu'uge mortds pajk ko tu'ugu ja'ay twwjy
kyamoty es tnaxnijeepy. 32 Tyadu tuumt byeen jyantsymyutsk'atyuty; per ko yeeky,
waana myj yoombéty éxtum mbaat ja joon juyujk faybye'efiuty ma yu xye'endsyun.

Levaduurs éxtumt ijxpajtun
33 Nandu'un tpujtakyu tyadw jatu'ugu ijxpajtun:
—Yu tsajpétmude kutujken du'an éxtum ja levaduura di'ibu tu'ugu toxytywjk
pysjtakypy ma mayu arinu es ttuktij'yo'oy koonum naydyuktujkudya'ayuty.

Ti ko ja Jesus ya'axpeky mudu ijxpajtan
34]Jesus t'anmaay tugekyu tyaadu ja ja'ayuty mudu ijxpajt, es ni tii tkatukmumadyaky
pun kyaj dyajtud ja ijxpajtun. 35 Tyaadu da'un jyajty es yajkuydyunut éxtum ja Diosu
kyugajxpu jyunafi ma tkuxjaay:
Nmugajxupts mudu ijxpajtan,
n'anwumupts di'ibu tu 'yity ayu'udsyu extu ma Dios ja naxwifiudua dyajkojy.

Jesuss tkajxte'xy ja axuukp ujts éxtumu ijxpajtun

36 Ko ja ja'aysty oj Nujxtaaynudw, ta ja Jesus tywjku tyugoty. Ta fiimiinude ja
'yuxpujkputy es 'yanmaayudu:

—Tukjaygyujkuduguts ja 'yijxpajtana tade axuk ujts ja'aygyamoty.

37Ta ja Jesus 'yanmaayudu:

—Di'ibu wyijpy ja oybyu triige tuumt, yu's du'un ja Naxwifude Ja'ayadys Kyudua-
naabyu, 38 es ja naxwifiudu ja'ayuty yu'a du'un ja kam. Ja oybyu tuumt ja'a du'un ja
Diost myuduumbuty, es ja axuk ujts ja'a da'un ja ka'oybys myuduumbuty, 39 es ja di'ibu
wyijpy ja axuk ujts tuumt, yu'a du'un ja mujku'ugdpk. Ja pujta'aky ja'a 'yandijpy ko ja'ay
yajpayo'oydyut, es di'ibu yajpudu'ktup ja pujta'aky, ja'a du'un ja Diosu 'yanklusuty. 40Es
du'un éxtum ja axuk ujts yajwijxmiky es yajpujta'aky juunoty es tydyut, du'un nanda'un
jyata'ai ja xuu ko ja naxwinudu ja'ay yajpayo'oydyut. 41 Es uj ja Naxwinudu Ja'ayudyu
Kyudunaabyu, ngajxupts ja n'anklusuts es dyajjuga'aktut madsue ngutujkun tugekyu
di'ibu adétstup axuuk es di'ibu wiinkputy yajpekytyuundup. 42 Yajpujta'aga'andu ma ja
jaun jorna ma ja'ay jya'ay ya'axtut es fiaydyutskaadudut mut ja ayo'on. 43Es net di'ibaty
jiky'ajttup éxtumu Dios ttseky, du'un nujx jyaj tyu'xtu éxtum ja xuw ma yu Dios Teedyu
kyutujkun. Di'ibu mudoodup, wa'an tjaygytkuds.

Ni'iga tsyooxuty di'iba yu'utsy éxtumu ijxpajtun
44°Yw tsajpotmude kutujkan du'un éxtum ja meefiu tajuba. Ko tu'ugw ja'ay tpaaty,
ta dyu'utsy nan jamyu jatugok, es jyantsyxyon nujx tteeky tugekyw di'ibu myudajty
jyaygyejpy, es tjuyu tadu nax.

45’0 nandu'unu du'un ja tsajpétmudu kutujkun du'sn éxtum tu'uge ajuuy ado'kpu
di'ibu 'yuxtaapy ja oyatypyu perly; 46 es ko tpaaty tu'uk di'ibu oydsyooxuty, ta nujx
tteeky tugekyu di'ibu myudajty jyaygyejpy, es tjuys tadu perls.

Ajkxmagjtsn éxtamu ijxpajtan

47 'Nanda'una du'un ja tsgjpétmudu kutujken éxtum tu'ugs ajkxmajtsn. Ko ya-
jkujubipu mejyfidty, ta tmatsy kanak naxu ajkx. 48 Ko 'yutsut ja ajkxmajtsn, ta ja
ajkxmajtsputy dyajpudsémdut pu'ujétm. Ta fiaxwaatstut es twimbiwdut ja ajkx, es
tpujku'ugut ja oyatypyu katsyoty es t'uxwijut di'iba kyaj 'yoyuty. 4° Du'an myina'afi
ko ja'ay yajpayo'oydyut. Es myindut ja dnklusuty es dya''abekyuya'ani di'ibu kyaj
'yoyjya'ayuty, es kyaj 'yok'ijnudut mut ja oyjya'ayuty. 50 Ta tpujta'agut ja axuk ja'aydyujk
ma ja jornu yeefl, ma ja'ay jyu'ay ya'axtut es naydyutskaadudut mut ja ayo'on.

Oyatypyu est jembyu di'ibu pujke'eky ijtp

51Net ja Jesus dyajtuudu:

—;Mjaygyujkadup miidsuty tugekyu tyaadu?

Ta ja'ajuty 'yadsoodu:

—Njaygyujkudupts Windsan.

52Es ja Jesus 'yak'anmaayudu:

—Nidugekyu ja di'ibuty tsajptugéty ya'uxpujktup di'ibuts tu xyfiiminda éxtumdsu
n'uxpujkpu esuts ndukni'ixut ja tsajpdtmudu kutujkun, yu's du'un éxtumu kudujk di'iba
jyu'typy ma tu tpujke'eky ja oyatypyu jembyu esu di'ibu tunyup.

Jesus jam Nazaret

53 Ko Jesus tpujtaktaays tyadu ijxpajtun, ta oj jap tsyoofl >4 es jyajty ma ja kyu'um-
gajpn, es jap tysjka ya'uxpujkpu tsajptugdty ma tadu kajpn. Es ja ja'ayuty du'uiiu
wyw'amudyaaydys, es jyuna'andu:

—;Maa dunu tyaadu ta tjaty nagoo yu wijy'ajtun, es wi'ixa da'un ko ttufl ja muj'ajtun?
55 Yu'udsu tyadw tsajtspa myaank es ttaak'aty ja Mariiu, es tmuga'ax'aty ja Santya'ags,
Josee, Simonk estt Juudus, 56 esu myuga'axtoxytyujkuty nan yaa tsyaunuda ma udsajtam.
;Maa dunu tyaadu tugekyu tu tjaty?

57 Paaty kyaj tjatunandu kwentw. Esu Jesus 'yanmaayudu:

—Nidugekyu ja ja'ay twindsu'ugudu ja Diost kyugajxps, jamyu kyaj yajwindsu'uga ma
fax kyajpn es ma kya'umdujk.

58 Es kyaj nugoo ttuufi ja muj'ajtun jap, mut ko ja ja'ayuty kyaj myubujkudu.

14

Fwank Yajnubajtpu 'yeeky

1 Ma tadu tiempu Eroodusu naty gobernadoor'ajtp Galileew. Ta tmudoy wi'ixa naty
yajmadya'aky ja Jesus. 2 Ta t'anmaaydyu di'ibu naty jap muut:

—Taadu yu's ja Fwank Yajnubajtpu. Tu jyikypyeky ma tu 'yeeky, paaty tmudaty ja
muk'ajtun es ttuiiu tyada muyj'ajtun.

3 Pesut Eroodus tu naty t'ok'yajmajtsubu Fwank es tu t'ok'yajkuawa'unubu pujxndugdty
ja'agyujxm ja myuga'ax Felipu findo'oxy, di'ibu xywu'ajtp Erodiius. 4 Ta natyw Fwank
t'ok'anmaapy ja Eroodus:

—Kyaj nigutikyuty es xymyudatut éxtumu mnudo'oxyun.

5 Eroodus jyaya'oogan ja Fwank, per tsyu'ks ja ja'ayuty mut ko jyuna'andua ko Fwank
ya'ajuty ja Diosu kyugajxpu.

© Es ma naty ja Eroodus yajmujtifi ma dya''abety ja jyumujt, ja Erodiiusa fiwux oj
tyuku ajtspu mayjya'aywyindum. Es nugoo oj t'oktsojknu ja Eroodus, 7 extu wyandak
tmo'oya'afi oytyim tiity di'ibu amdoop. & Net ja kiixy oj wyinma'afi myo'oyuty jawyiin
ja tyaak. Ta t'anmaay ja Eroodus:

—Meegyuts palanganoty ya Fwank Yajnubajtpu kyubajk.

9 Mudu tyaadu oj ja rey Eroodus myay tyajy. Es kom tu naty twanda'aky es tu
tmudowdu ja jabye'xyuty, ta jyunai es yajmo'oyut. 10 Net tni'ana'amu es yajniboodut ja
kyubajku Fwank jap pujxndugdty. 11 Net tmumiinda ma tu'uga palangans. Ta tmooydyu
ja kiixy, es ja kiixy ttukkudujku ja tyaak.

12 Net jyajttu di'ibaty ya'uxpujktup ja Fwank. Ta dyajnujxudu fiini'x es oj dyajnax-
tékudu, es dknum oj t'awdnudu ja Jesus.

Jestis dyajkdy nimuagoxk mil naxy ja ja'ay

13 Ko Jesus tmudooyu tyaadw, ta jap tsyo'on yu'uyw mudu 'yuxpujkputy ma tu'uga
barku es fiwjxnu muyj ittum. Per ja ja'ayuty fiija'adue. Ta majatyu kajpn tpadso'ondu
tekykyu'am. 14 Ko Jesus ttukpudseemy ja barku, ta t'ijxy ja mayjya'ay es tmudajty
ja pa''ayo'on mut yu'wjuty, es dya''agudaky ja pa'am ja'ayuty di'ibu naty ja'ajuty
myumiindup. 15 Es ko tsyu'ujuny, ta ja Jesusa 'yuxpujkputy fiimiinads es 'yanmaayudu:

—Tu tsyu'uns, es ni pén yaa kyatsuunua ma tyadu it. Wa'an tnujxnudu tyadu ja'aysty,
es nyjx tjuydyw kya'ay 'yukan ma wingombu kajpn.

16Jests t'anmaay:

—Oy kyanujxtut. Mo'oydyu miidsu kya'ay 'yukun.

17 Ta ja'ajuty 'yadsoodu:

—Kyajts ti may nmudattuy, je'eyu mugoxku tsajkaagyu'unk es majtsku ajkxu'unk.

18 Ta Jesus t'anmaaydyu:

—Yajmindu yaa.

19 Ta tni'ana'amu es ja ja'ayuty fiaxwaatstut muuydty. Net tkone'ky ja mugoxkpu
tsajkaagyu'unk es ja majtskpu ajkxu'unk, es pyat'ijxy tsajpétm. Ta jyunafi:

—Nja'aygyudakypyuts mij Tatitu'unk.

Ta ttujkwa'xy ja tsajkaaky es tmooydyw ja 'yuxpujkputy, es ja'ajuty dyajwa'xtu ma
ja mayjya'ayun. 20 Nidugekyu kyaaydyaaydyu jotkuda'aky. Es Sknum dyajmujktu
majmajtsk katsy ja tsajkaaky tyuktuku di'ibu nadujku. 2!Ja'a du'un kyaaydyw mugoxk
milu yedyujk, es kyaj ndukpuwijtsum ja toxytyujk esu una'ku'unguty.

Jestis yo'oy nat wyingujxy

22 Net Jesus dyajtujkudu ja 'yuxpujkputy barkoty es 'yawinndxtut ma ja mejyfi, es
ja Jesus 'yakwe'emy mut ja mayjya'ay, flayjyuagajxuans. 23 Ko Jesus fiayjyugajxtaays, ta
pyatujku naydyi'igys ma tu'ugu kopk es tkajxta'aga'an. Ko oj kyoodsuns, nadyi'igyw
naty jam.

24 Ko naty ja barka nujxnu mejyfigyujk'dm, ja barku jyantsywyépyuty ja mejyn ko
nikapy, mut ko ja poj xidsoo yadsoo jyantsymyifi ma yu'wjuty. 25 Méfiumu Jesus
myuwingoonudu yu'ajuty, tyu'uyo'oy nuw wingujxy. 26 Ko ja 'yuxpujkputy 'yijxuda
tyu'uyo'oy nua wingujxy, ta tsya'kudu, es yaxkaktu mudu tsu'ugu:

—iYu'a da'un tu'ugs ijxma'tun!

27 Esu Jesus myugajxt, es 'yanmaayu:

—Jotmukta'aktu! Yjtsu du'un. Kate mdsu'ugudu.

28 Ta ja Peedra myugajxu es 'yanmaayu:

—Winds#én, pun mijtse dua'an, yajnujxkuts nua wingajxy exte ma mijun.

29 Esu Jesus 'yanmaays:

—Pes min.

Ta ja Peedru ttukjunajky ja barku es fiejxy ye'epy nuwt wingujxy jadsoo ma natyw Jesus.
30 Es ko fiaygyujamyajtse mut ja myuk'ajtuna poj, ta tsya'ka es oga'an kyinanna. Ta
yaxkeky:

—Yajtsékuts, Windstn.

31 Netyu Jesds tku'umumajtsu, es t'anmaay:

—iTim waant je'eya xymyudaty ja mabujkun! ;Ti ko tu xykyamuabeky?

32 Ko yu'ujuty tywjkude ma ja barkw, ta myo'ty ja poj. 33 Net ja di'ibu naty japuty
barkoty t'awdajttu ja Jesus, es t'anmaaydyw:

—Jantsy tuy'ajtundumu de'un ko mij ja Dios m'U'unk'atyuty!

Jesuis dya''aguda'aky ja puma'ayuty jap Jenesaret
34 Tninajxtu ja mejyi es jyajtta ma Jenesaret fiaaxéty. 35 Ko ja ja'ayuty di'ibu jap tsu-
naaydyup t'uxkajptu ja Jesus, ta tjantsymyadyaagudijtte ma tugekyu tadu naxwifiudu.
Ta dyajmiinda ja puma'ayuty ma natyu Jesus, 3¢ es tmunu'xta'aktu es tna'ixut es
oyjye'eyu pyatxudu wyit pa'a; es nidugekys di'ibu oj tyénudu, agudaktu.

15
Di'ibu ja'ay ya"adétsup axuuk

1Net tmuwingoondu ja Jests naagudyu fariseeuty es ja di'ibuty tsajptugdty ya'uxpujk-
tup. Jamu naty tu tsyoonda ma yu Jerusalén kajpn. Ta dyajtuudu:

2 —;Ti ko yu m"axpujkputy tkakuydyundsu ja kyostimbrudyw n'aptujk'ajtum?, ja'a ko
kyaj yajxén tpujta kyu's jawyiin ma kyaya'andu.

3Es ja Jesus 'yadsoojumbijtu:

—;Es ti ko nanda'un miits xykyakuydyundu ja Diosu 'yana'amun es xypyadundut ja
mgu'umgostimbruty? 4 Mut ko Dios jyunafi: “Mwindsu'ugup ja mdagk mdeety”, es
“ja di'ibu kyajxpejkypy yu tyeety o yu tyaak, oogup yu's.” 5 Es miits mjundndup ko
tu'ugu ja'ay mbaat t'anuumu yu tyaak tyeety: “Kyaj mbaat nbuduks, mut ko tuts nduk-
windsu'ugu Dios tugekyu di'ibuts nmudajtypy es mbudékuxyup.” ¢ Es oytyim pénuty
di'ibu du'un junaamp, kyaj fiakytsyékyuty ja tyaak tyeety tpudiékut. Du'un miidsuty
tu xymyastu'utte éxtum ni ti tkatsooty ja Diosu 'yana'amun es xy'akpaduna'andu ja
mgu'umgostimbruty. 7 Miidsuty di'iba nay'andijudup es jyiky'attu tuy'ajtun muut,
yajxén tjamadyaky ja Diosu kyugajxpu Isaiit éxtumu du'un miidsaty ko tkuxjaay:

8 Tyadu ja'ay xywyindsu'kupts wingu'ay agu'ay,

per ja jyot wyinma'ai jagam 'yity ma sjun.

9Ni ti tkatsooty ko flaybyujta'agudu es xyja''awdattuts.
Ja 'yuxpujkunuty yu'ayu du'sn ja ja'ayu 'yana'amun.

10Es ta ja ja'ay dyaxudu es t'anmaaydyu:

—Mudowds es jaygyukudu. 11 Di'ibu tujkup aajoty, kyaj yu'udyu ja'ay ya''adu'udsyuty
axutk. Ja'a du'un ja ja'ay ya''adétsup axuuk di'ibu pudsuump aajoty.

12Net ja 'yuxpujkputy fiimiinudu es 'yanmaayudu:

—;Mnija'ap ko yu fariseeuty tu 'yakudu ko tu tmudoy ko du'un te mjuna'ai?

13 Es ja Jesus 'yadsooy:

—Oytyim di'ibudyu kepy di'ibuts ja nDeedyuts di'ibu jam tsajpétm kyaj tu tkojy,
ya'uxwijxu'kp 'yaadséty. 14 Mastu'uttu. Wiindsadys's. Wa'an twijts'yo'oyudu jatu'uga
\_Nitints. Es pun tu'uga wiints wyijts'ye'epy ja myuwiints, nimajtsk kyundxtut ma tu'ugu
jut.

15 Ta yu Peedru t'anmaay ja Jesus:

—Tukjaygyujkuduguts yu tyadw ijxpajtun.

16 Ta Jests 'yanmaayudu:

—;Nan kyajpu miits xyjaygyukadu? 17 ; Tii kyaj xyjaygyukadu ko di'ibu najxp aajéty,
jap kyuda'aky jodoty es dknum faxy? 18 Per di'ibu pudsaump aajéty, yu's dun miimp
jodoty winma'afiéty, esu tyaada du'un di'iba axuuk ya''adutsypy ja ja'ay. 1° Mut ko jodoty
winma'andtyu du'un pyudsemy yu axuk winma'a, yu yajja'ay'o'k, ko yu ja'ay dyajtugdy
ja pyjk dkuns wyindsu'kan, ya mu'induunk, yu ma'tsk, yu andakun es yu ni'o'o niyaxuk.
20 Tyaadudyu du'un ya''adutsypy axuuk ja ja'ayuty, per ko nga'ayum, oy ngakubijumbu,
kyaj ja'ay dya''axuugu.

Toxytywjk kyaj 'yisraelituty tmubeky ja Jests
21 Tatsyo'ofl ja Jesus jap es oj fiejxy wingén ma Tira kajpn esu Sidén kajpn. 22Es tu'ugu
kananeeu toxytyujk di'iba tsunaapy ma tada naxwifiuds, tnimiifi ja Jesus, es tmugajxy
jantsy muk:

—Windstn, tysamp 'yaats ja Davit, pa''ayooguts &j mij! Ya nnauxuts myudajtypy ja
ka'oybyu es nugoo 'yoktsaatsyjajns.

23 Esu Jesus kyaj ni wi'ix kya''adsooju. Net ja 'yuxpujkputy fimiinuda, es myunu'x-
takadu:

—Anuwumu tadu toxytyujk wa'an tnejxy, ja'a ko yax jojkp xypyami'inum.

24Jesus t'adsooy ja 'yuxpujkputy:

—Ja Didsuts tu xykyexy jaayw ma yu tugoybyu borreeguty ma yu naxwifiudu Israel.

25Es ja toxytysjk myawingoonu es fiaygyoxtunaaydydku Jesus wyindum, es t'anuumu:

—i{Windsén, pudujkuguts!

26 Esu Jesus 'yadsooju:

—Kyaj 'ydyuty esu u'unk una'k nbujkum ja tsyajkaaky es nmo'oyum ja dkuty.

27Ta ja toxytyujk 'yadsooy:

—Tuy'gjtunu's, Windsén. Per ja uk kyaaydyup ja tsajkaakywydy di'ibu ka'ap ma ja
wyindsung myeest.

28 Net ja Jesus jyunan:

—iByeen jyantsymy#juty ja mmubujkan! Wa'an dyajkuydyuii di'iba mij mdsejpy.

Netyw ja finux 'yagudaky.

Jesus dya''aguda'aky may ja puma'ayuty
29 Ta Jesus tsyo'ofl jap es flajxy ma yu Galileew Myejyfibya'a. Ta pyatujkue ma tu'ugu
kopk. Jam flaxwe'tsy. 30 May ja ja'ayuty oj fiejxy ma yu's naty, es oj tmunujxtu uxneyby,
wiints, uumuty, kuttkputy, es mayw wiinkputy ja pa'am ja'ayuty. Jap tpujtdktu Jesus
tyeky'ujxy es yu'a dya''agudaky. 31 Es du'uiiu ja ja'ayuty wyw'umudyaaydys ko t'ijxta ko
ja uumuty kajxtup, ja uxneybyu ye'epy, ja kutukpu wye'emy jatugoku kyu's yajxon, es
ja wiindsuty ijxtup. Ta t'awdattu Dios.

Jesus dyajkdy nimgjtdxk mil naxy ja ja'ayuty

32 Net ja Jests dydxudu ja 'yuxpujkputy, es t'anmaaydys:

—Nmudajtypyuts ja pa'ayo'on mudu tyadu ja'aysaty, mut ko tu 'yijnuda tugek xuu ja
yaa mut #j es kyaj tmudatte ti 'yokju'x 'yokptiktup. Kyajts ngaxa'afi ayuu ma yu tysjkaty,
éxkum muum du'ufiu 'yokkudaanudu tu'aay.

33 Net ja 'yuxpujkputy 'yanmaayudu:
tsy;giitr wi'ix mbaat nbatum ja kya'ay 'yikunu tyadu mayjya'ay? Ma tyads it kyaj pén

34Ta Jesus 'yadsooy:

—;Naak xymyudattu tsajkaaky?

Ta ja'ajuty 'yadsoodu:

—Juxtujk, es naagudys ajkxu'unk.

35 Ta tni'ana'amu es ja ja'ayuty flaxwaatstut naxksjxy. 3¢ Ta tkone'ky ja juxtujkpu
tsajkaaky es ja ajkxu'unk. Ta tja'aygyudaky ja Dios. Net ttujkwa'xy ja tsajkaaky
es ttuknuku ja ajkx, es tmooy ja 'yuxpujkputy es dyajwa'xut ma ja mayjya'ayuty.
37 Nidugekyu kyaay 'yuktu jotkuda'aky, es dyajmujkts juxtujk katsy ja nadeks. 38 Di'ibu
kaay uktu ja'a wyinuty nimajtaxk mila yedywjk, es kyaj yajmadsydy ja una'ku'unk es ja
toxytywjkuty. 39 Ta ja Jesus flayjyugajxunt, es tysjkunu ma ja barku es oj iwjxna ma yu
Magdalw it.

16

Fariseeuty es saduseeuty t'amdowdu tu'ugs muj'ajtun
1Ja fariseeuty es ja saduseeuty oj tninujxtu Jesus es t'ixa'andu wi'ix t'ok'yajka'adut.
Ta t'amdoodu es tyuk'ixudut tu'ugs ijxwa'umuna mujpu di'iba tsajpdtm. 2 Es ja Jesus
'yadsooy:
—Ko tsyu'uju miits mjuna'andu: “Poju'agaamp bom. Ix tsaptsw tsajp.” 3 Es jépyup
mjuna'andw: “Tyam kyaj pyoju'uga'afl. Ix tsaptsu tsajp es mudu yoots.” Mnija'adup

xyajnikajtut ja tiempw tsajpdtmuds, jwi'ix xykyanijdwudse xyajnikajtut di'ibu tuun
jajtup ma tyadu tiempu? 4Ja pojpu ja'ayuty di'ibuty myastuttup ja Dios, 'yamdoodup
tu'uga ijxwa'umun di'ibu myudajtypy ja muj'ajtun, per kyaj yajtuk'ixa'anda wiinkpu
ijxwua'amun, yu'ayu du'un ja jya'aju Jonds.

Ta Jesus tmastuty, es oj fiejxy.

Fariseeadyu 'yuxpujkun

5Ko ja Jests mut ja 'yuxpujkputy tysjkuda barkoty es 'yawinnaxa'anda ma ja mejyi,
jya'aydyugooydys 'yuxpujkputy dyajnujxtut ja tsyajkaaky. ¢ Net ja Jests t'anmaaydyw ja
'yuxpujkputy:

—Jaygyukuady, mnaygywentu'atudup mut ja lyevaduurs fariseeuty esu saduseeuty.

7 Net ja 'yuxpujkputy fayjyananudu ak yu'sjuty:

—Ja'a da'un mut ko kyaj te njamyajtsam nyajmi'inum ja tsajkaaky.

8 Jesus fiija'ap wi'ix ja'a fiayjyuna'anudu, ta t'anmaaydyu:

—;Ti ko mjuna'andu ko kyaj xymyudattu tsajkaaky? jWaandi'kna mubujkun xymyu-
datte miidsuty! 9 ;Kyajnum xyjaygyukuds, ni xykyajamyatstunum ja mugoxkpu
tsajkaaky di'ibuts nyajwa'x ma nimugoxk milu ja'ayuty, es naak katsy xy'ak'yajmu-
jktu? 10;Ni xykyajamyatstu ja juxtujkpu tsajkaaky di'ibuts nyajwa'x ma yu nimajtaxk
milbu ja'ayuty, es naak katsy xy'ak'yajmujktu? 11 ;Wi'ixe du'un ko miidsuty kyaj
xymyuwinma'afibyaattu ko 4j kyajts yu'ajuty nmadya'aky ja tsajkaaky ko n'anmaaydyu
es mnaygywentu'dtudut mut ja lyevaduurs ja fariseeuty es ja saduseeuty?

12 Net tjaygyujkudu ko Jesus yu'a naty myadyakypy ja fariseeudys 'yuxpujkun esu
saduseeudys 'yuxpujkun.

Peedru tnigajxy ko Jesus ja'a ja Kristu

13 Ko jap tsyo'ofl ja Jesus, es jyajty Sesareew Filipu flaaxdty. Ko jap jyajtty, ta ja Jests
dyajtuudu ja 'yuxpujkputy:

—;Wi'ix ja ja'ayuty jysna'andu mut wj, ja Naxwifinda Ja'ayudys Kyudunaabyu?

14]Ja 'yuxpujkputy 'yadsoojudu:

—Naaguty jyuna'andu ko mij mja'ajuty ja Fwank Yajnubajtpu. Naaguty jyuna'andu ko
m'Eliiusuty, es jundndup ja wiinkputy ko mijtsu du'un ja Jeremiius o jatu'ugu wiinkpu
Diosu kyugajxpu.

15 Ta ja Jesus dyajtuudu ja 'yuxpujkputy:

—Es miidsuty, ;jwi'ix mjuna'ands, pandsu dun 4j7

16 Netu Simonk Peedru 'yanmaayu:

—Mijtsu du'un ja Krists, ja Diosa 'yU'unk.

17 Net ja Jesus 'yadsooy:

—Kuni'xy mij, Simonk, Jonasu 'yu'unk, mut ko ni pén ta mgatuk'ixyudyu tyaads,
yu'uyu du'unu nDeedyuts di'ibu ijtp tsajpétm. 18 Mijtsu du'un Peedru (di'ibu 'yandijpy
tsaa). Du'un mijts éxtum ja tsag ma tu'ugu tujk tsyonda'aky. Mijtskywjxm may ja
ja'ay xymyubiktuduts, es ni ja o'kun tkamumada'agut ja ja'ayuty di'ibuts xymyubéktup.
19 Yijtsuts mij nmo'oyup ja tsajpdtmude 'yawatsn ma Dios yajkutiky. Di'ibu mij
m'awi'impy ya naxwiifi, nandu'un ya"awaunup tsajpétm; es di'ibu mij m'agejpy ya
naxwiifi, nan ya"agdjup tsajpotm.

20 Net ja Jesus ttuknipujktu ja 'yuxpujkputy es kudiiba pén t'anuumut ko yu's du'un
ja Krists.

Jesus tnigajxy ja 'yo'kun

Z1Es net oga'an ja Jesus t'awa'anudu ja 'yuxpujkputy ko tsojkup yu'a fiwjxut Jerusalén,
es ko kanak peky ya''ayowa'anudu yu mujja'aydyujkuty esu teedywyindsénuty es ja
di'ibuty tsajptugdty ya'uxpujktup. Ya''anmaaydywu extu ko ja'ay ya'ooga'anudu, per ko
tyugukxubatut jyikypyuka'afi. 22 Net ja Peedra dyajnejxy wiink tsoo ja Jesus, es t'ooy. Ta
t'anmaay:

—Nindsun'ajtum, jni tkatsdkut ja Dios, es ni na'a du'un mgajatut!

23 Es ja Jesus wya'kumbijty es t'anmaay ja Peedrs:

—iNikakuats mij, mujku'ugdpk Satanas! Je'eyuts mij xy'adsipy. Mij kyaj mwinmay
éxtumu Dios, je'eyu du'un éxtumu ja'ayuty.

24 Net ja Jesus t'anmaay ja 'yuxpujkputy:

—Pun jaats pén xypyanujxa'afi, tsojkuap tmastu'udut ja kyuw'am winma'afi es jyiky'atut
éxtum tu'ugu ja'ay di'iba pyagiipy ja kyruuz ko 'yo'kun tninejxy, esuts xypyatsoonut.
25 Mut ko di'ibu jiky'ataamp mudu kys'sm winma'afi, du'umbu ja'ay yajtugeepy ja
jyiky'ajtan, per di'ibu jiky'ataamp éxtumts &j ndukni'ixu, du'ambu ja'ay kyaj dyajtugdy
jajyiky'ajtun. 26 ; Ti tyimpatypyu tadu ja'ay, oy tjaniwindsun'ajtpu tugekyu naxwifiuds,
pun yajtugeepy ja jyiky'ajtan ma Dios? ;O ti mbaat ja ja'ay dyaky es kya''ayéwut winu
xutt wing tiempu? 27 Mut ko 4, ja Naxwifindu Ja'ayudys Kyudunaabyw, nmina'afiuts mut
ja myuj'ajtunudsu nDeety es mudu 'yanklusuty, es nétuts nmo'oydyut éxtum nidu'uk
nidu'uk tu 'yadu'utsta. 28 Tuy'ajtun n'ansumudu ko ta yaa naaguty di'ibu kyaj 'yooktut
maanum tka'ixy 4j, ja Naxwifiudu Ja'ayudyu Kyudunaabys, kots nminut yajkutujkpu.

17

Jesus tyugatsy

1 Ko tudujk xuw fajxy, ta ja Jesus dyajnejxy ja Peedrw, Santya'age esu Fwank,
myuga'axu Santya'agua, es pyatdékudu ma tu'uge kopks kujxmbu. 2 Es jam ja Jesus
tyugajtsy éxtumu du'un yu's. Yu wyiin jywjp jyantsytye'xy éxtum ja xuw, es ja wyit
tyugajtsy poop éxtum ja jajun. 3 Es ti'in yu'ujuty t'ijxtu ja Moisés esu Eliius myadya'akta
mudu Jesus. 4 Net ja Peedru t'anmaay ja Jesus:

—Winds#én, joy ko udsajtum nyaa'ajtum! Pun mdsejpy, n'ok'ya'dyuduts tuguugu
uxkuda'ak tujk, tu'uk mij mja'a, tu'ugu Moisés jya'a es jatu'uk tja'a'atut ja Eliius.

5Maanumu naty ja Peedrs 'yakkajxy, tu'ugs yoots jantsy tu'xp 'yabijtty, es ma ja yoots
yajmudooy ko jyuna'afi:

—Tyaadudsu du'un ja n'U'unguats di'ibuts &j njantsytsyejpy es di'ibuts &) muut
njotkujke. Mumudowdu yu's!

6 Ko tyaadu tmudoodu ja uxpujkputy, ta Nayjyujpuda naxkujxy es jyantsytsyu'kuds.
7 Net ja Jesus Aimiinudu ja'ajuty, Ninaxkuxdjuduy, es 'yanmaayu:

—iPudu'uktu! {Kate mdsu'ugudu!

8 Es ko 'yijxu'kty, kyaj tnaky'ijxta ni pén, yu'ayu ja Jests naydyi'igys.

9 Ko naty jam wyinjunakts ma ja kopk, ta ja Jests tyuknipujkuds:

—iKatua pén xytyukmumadya'agyu tyaadu di'ibu tu xy'ixte extw koonum uj, ja
Naxwifiudu Ja'ayudys Kyudunaabys, naty tu njikypyeky madsu naty tu n'eeky!

10 Net ja uxpujkputy dyajtuudu ja Jesus:

—;Es ti ko jyuna'andu di'ibuty tsajptugdty ya'uxpujktap ko koonum Eliius myina'afi
jawyiin?

Jesus 'yadsooy:

—Tuy'ajtuns's ko Eliius miimp jawyiin es dya'oyuya'afi tugekyu. 12 Per 4j n'anmaay-
dywup miits ko Eliius tu myifi, es ja ja'ayuty kyaj 'yuxkajpuda. Yu'syw tyuunda mut
yu'a di'ibu yu's tsyojktw. Du'en nandu'un wj, ja Naxwifiudu Ja'ayudys Kyudunaabyw,
xya''ayowa'anduts yu'ajuty.

13 Net ja 'yuxpujkputy tmuwinma'afibyattu ko Jesds yu's naty myadyakypy ko ja
Fwank Yajnubajtpu yu's du'un ja Eliius.

Jesus dya'"aguda'aky tu'uge mixy di'ibu ka'oybyu myudajtypy
14Ko jyajtte ma naty ja ja'ayuty, ta ja Jesus dimujwa'ks tu'ugs yedyusjk, es naygyoxtu-
naaydydka wyindum, es 'yanmaayu:
15 _Winds#n, pa"ayéwuts ja n'u'unk, éxtum dyajnéaxy ja ayo'on ko myo'oty. Kanak ok
jyungujubipy es kanak ok fiugujubipy. 16 Tyaats tu njayajmifi ma yu m'uxpujkputy, per
kyaj tu tmumada'aktu dya''aguda'agut.

17Ta ja Jesus 'yadsooy:

—;Exta mabaatnumts n'akmumada'aguduts yu ja'ayuty di'ibu kyaj jyiky'attu éxtum
jyatsékyuty es kyaj Dios tmubuktu? Yajmin ja yaa ja mixyu'unk.

18 Net ja Jesus t'oobudseemy ja ka'oybyu ma ja mixy. Ta netyu 'yagudaky.

19 Oknum ja uxpujkputy myadyakta mut ja Jesus wiink tsoo, es dyajtuuds:

—;Ti kots uudsuty ta ngamumada'aktu nyajpudsémuduts ja ka'oybyu?

20Jesus oj 'yadséwudu:

—Mut kooxyup miits xymyudatte waandi'kne yu mmubujkenaty.  Tuy'ajtun
n'ansumuds kooxyup xymyudattu ja mubujkan, oy du'anun je'eyu éxtumu mortds pajk,
m'anmaapxyup miidsuty tyadu kopk: “Juga'ak yaa es nujx wiink tsoo”, es jugakpxyup. Ni
ti di'ibu kyaj m'o'oyxyudut ko xymyudattu ja mubujkun. 21 Tyaads du'umbu ka'oyby,
ya'ays muut pyudsemy ko n'ayu'ajtum es ko ngajxtakum.

Jestis tnigajxy myamajtsk ok ja 'yo'kun
22 Maanumu naty 'yakjudittu ti'igys ma yu flaxwiniudu Galileew, Jesds t'anmaaydyu:
—Yu Naxwinudu Ja'ayudyu Kyudunaabyu yajtukkudukuya'afi ja ja'ayuty di'ibu kyaj
kyupékudu, 23 es dya'ooga'andu, es ko tyugukxubatut, jyikypyuka'an.
Ko du'un oj ya''anuumuds, ta oj jyantsyjyotmaybyukts.

Tsajptujk kugubajtun

24Es ko Jesus es ja 'yuxpujkputy jyajtta Kafarnatim, ja di'ibu yajkugubajttup ma ja muy;
tsajptujk oj tninujxtu ja Peedry, es dyajtuudu:

—;Ti kyaj t'aydkut miidsudys mwindsén ja tsajptujk meen?

25 Peedru 'yadsooy:

—iTi ko kudii!

Es ko Peedru tyujku tugoty, ta Jesus oj jawyiin jyuna'an:

—;Wi'ix mjuna'afi, Simonk? ;Pén yajtukkuabajtp ja ayaku ja réyuty, ja jya'ayuty, o yu
wiink ja'ayuty?

26 peedru 'yadsooju:

—Yu wiink ja'ayuty.

Jesus 'yadsooy:

—Punu du'un, ja jya'ayuty kyaj kyubety. 27 Per kudiibu nmudugo'oyum ni pén, nujx
ma yu mejyil es xylyut ja ajkx. Es di'ibu jawyiin mxiipy, 'yaajéty xypyaadut tu'ugs meent
di'ibu mbaat muut xykyubajtta'ay ja mgugubety es ja nja'ats. Es nujx xykyubety.

18
Pun ni'ige my;j

1 Ma tyaadu du'un jyajty, ja 'yuxpujkpudys Jests fiimiinudu es yajtuujudu:

—;Pén ma wudsuty waana muj tsajpétm?

ZNet ja Jesus dyaxu tu'ugua una'ku'unk, es tpujtaky kujk'am ma ja 'yuxpujkputy, 3 es
t'anmaaydyu:

—Tuy'ajtun n'anvumudu, pun miidsuty kyaj mdugatstu es mjumbitut éxtumu tyadu
una'ku'unk, kyaj mdékat ma ja tsajpétmudu kutujkun. 4 Es du'un di'ibu ni'ige myu-
dajtypy ja muj'ajtunu tsajpétmudu, yu'ayu du'un di'ibu yuunk naxypyup es jyumbity
éxtumu tyadu una'ku'unk. 5 Es ja ja'ay di'ibu 'yaxdjup mududsu nxuugysjxm tu'ugu
una'ku'unk éxtumu tyaadu, nan xy'axajupts 4j.

Puroobuty ko pekyoty nyajka'am ja wiink ja'ay
6’Es pun ja pun dyajpekykya'ay nidu'uga tyada una'ku'unk di'ibuts 4j xymyubujkp,
waanu oy pyudsu'amxuty yu'a kooxyup yajtuk'yo'kmuwuuns tu'uge muj paan es yajku-
jubijpnaxat mejyfidty. 7 jPuroobw naxwifinds ja'ay, ja'a ko may di'ibu yajpekytyuump!
Du'uflam jyata'al, per jpuroobu tadu ja'ay di'ibu wiinkpu yajpekytyiimpy! 8 ’Paaty pun
myajpekytyuuntp tu'uge mgu's o tu'uge mdeky, niboot es uxjuwip jagam. Waanwu oy ko

mnujxut tsajpétm ma ja jiky'ajtuna wine xuu wina tiemps, éxtum mbaat njuna'anum
kutuk o tekytyuk, es kadiinum ko myajpujta'agut ma ayooddkn mut majtsk adu'umudyw
mgu's mdeky. 9 Es pun myajpekytyuunup tu'uga mwiin, juut es uxka'ats.” Waanu oy ko
mnujxut tsajpétm ma ja jiky'ajtune wine xuu wine tiemps, éxtum mbaat njuna'anum
mut tuk adu'um je'eyuw mwiin es kudiinem ko myajpujta'agut ma ayoodakn mut majtsk
adu'umudys mwiin.

Borreegu di'ibu tugoy ijxpajtun

10 "Katu xy'uxtijy ni tu'ugu tyadu una'ku'unk. Pes n'anwumudu ko jam tsajpétm
ja anklusuty wyin'ijxtuudup ja nDeedyuts tsajpétmudu. 11 Mut ko 4j, ja Naxwinudu
Ja'ayudyu Kyudunaabys, te nmifuts esuts nyajnitso'oga'afi di'iba naty tu tyugoy.

12’N'okpujtdkem pun ja pén tmudaty mugo'pxu byorreegu es 'yux'yo'oy tu'uk, ;ti
kyaj dyajwu'amut yu tade majta'px majmokx majtdxkpu jamyw ujtséty, es nujx t'uxta'ay
tadu tu'ukpu? 13 Es pun pyatypy, tuy'ajtunats nmudaty ko xonda'agup ni'ige mudu tadu
tu'ukpu kudiinem mude tadu majta'px majmdkx majtixkpu di'ibu kyaj tu 'yux'yo'oy.
14Es nandu'unu du'un yu mDeedyuty di'ibu ijtp tsajpétm, kyaj ttseky tyugdyut ni tu'ugu
tyada una'ku'unguty.

Wi'ix nmugu'uga pyeky mye'xyuty

15’Pgn yu mmugu'uk mmudugooyup, madya'ak muut nimajtskyw, es tukmumadya'ak
di'ibu tu mdukmuduundugdyuty. Pun mjaygyujkxup, tu dun oy mwe'emy mut ja
mmugu'uk. 16 Pun kyaj mjaygyukuaty, munujx tu'uk o majtsk di'iba myudéwdup, es
du'un tugekyu ja w'unun yajtukmadya'agut wi'ix jysna'andu ja majtskpu o tuguukpu
di'ibu naty tu tmudoo'ittu. 17 Es pun nan ni yu's tkamumudoy es tjaygyukut, anuumudu
ja mumubujkputujk ma faymyukudu. Es pun kyaj tjaygyuku, wa'an du'un fidxut éxtum
tu'uk di'ibu kyaj tmubeky ja Dios o éxtumu yajkugubajtpu. 18 Tuy'ajtun n'ansumudu ko
di'ibu miits m'awu'undup ya naxwiifi, ya"'awuunup nandua'san tsajpétm, es di'ibu miits
m'agajtup ya naxwiifi, ya''agajup nandu'un tsajpotm.

19’Nandu'una du'un pun ya naxwiifi nimajtsk miits xyajti'igyads m'ayuk es xy'am-
dowa'afi oytyiity, mmo'oyudubu'a ja nDeedyuts di'iba jam tsajpétm. 20 Mut ko ma
nimajtsk o niduguuk mnaymyuikudu es xy'awdattuts, jamuts uj n'ity kujk'dm ma
miidsuty.

21 Net ja Peedru oj dyajtiy ja Jesus:

—Winds#n, ;jextu naak okuts nma'xut ja pyojpa yu nmugu'uguts kots 4j xymyudu-
undugdy xymyugajxtugdy? ;Extu juxtujk oku?

22Jesus oj 'yadsOyuty:

—Kyajts njuna'afi ko extu juxtujk ok, ja'a du'un extu juxtujk ok tugu'px majkpu.

Tuumbu di'ibu kyaj ja myumuduumbu mye'xyuty

23 ’Es mut yu'ugywjxm tadu naymya'xu n'okpujtdkum tu'ugu ijxpajtun. Ja tsajpdt-
mudu kutujkun ja'a du'un éxtum tu'uge rey di'iba jyaya'oyuydn yu kywents mudu
tyuumbuty. 24 Ko naty ttuundsonda'aky ja kwentw, net yajtuknimiinn tu'uk di'ibu
myuni'xy'ajtypy majtsk mil jumujt naxy niduunk. 25Ja'a ko ja tyuumbu kyaj tmudaty
ti muut dya''adikat ja fi'xy, ta ja wyindsén oj fii'ana'amuty es yajtoogut, ti'igys mut ja
fiudo'oxy, ja 'yu'unguty es tugekyu tijaty myudajtypy, es du'un 'yadikut ja ni'xy. 26 Net
ja muduumbu fiaygyoxtunaaydyadka wyindsén winduuy, es tmunu'xtdky: “Windsén,
mudat ja ma'xtujkan mut 4j es nmugubdtup tugekyw.” 27 Ja wyindsén pya''ayooju es
mya'xu ko tkamugubeijty. Ta oj yajnasmatsu.

28 'Per ko pyudseemy ja muduumbs, net tpaty jatu'uge mysmuduumbu di'ibu naty
yu'a kamugubajtup mugo'px xuu niduunk. Ta dyo'kmumajtsu es dyo'kpén, es t'anvumu:
“iKabat di'ibuts xykyameepy!” 29 Net ja mywmuduumbu wyingoxtunaaydydks, es

* 189 xytyukiijxemu Jesus ko di'ibu xyajpekytyu'unum, yu's jot winma'ai, es kyaj yu'udyu
ku'y, teky, es ni yu's wiin. Ix Matews 15:17-20

myunu'xtdkya: “Mudat ja pa''ayo'on mut 4j es nmugubatup tugekyw.” 30 Es ja myuni'xy
kyaj oj myuma'xtikyuty, nik ni'ige oj dyajtsimyuty extu ko tkubatut ja fii'xy.

31 ’Ko ja wiinkpudys mywmuduumbu t'ijxtu tyaadw, net byeen oj tjdwudu es oj
ttukmumadya'aktu ja wyindsén tugekyu éxtumu naty tu jyaty. 32 Net ja windsén oj
dyajwdysty ja tyuumbsu, es t'anmaay: “jAxuk muduumbs, kyaj oy tu mdufi! Yj tuats
mij nme'xy tugekyu yu mni'xy mut ko tu xymyunu'xta'agyuts. 33 Mij nan mbaatxyup
tu xymyuma'xtiky ja mmumuduumbu, éxtumts &j mij ta nba''ayoy.” 34 Ta ja windsén
jyantsyjyot'ambejky, es tni'ana'amu es yajtuydyunut extu ko tkubajtta'ayut tugekyu
di'ibu kyayajkypy.

35 Esu Jesus 'yakjunan:

—Du'un nandu'unuts ja nDeedyuts ttuna'afi mut miidsuty pun kyaj nidu'uk nidu'uk
mnaymya'xuada mut wing mjot.

19

Kasgadu ja'ayuty laymyastu'ududu

1Ko Jesus yu tyaadu tmadyaktaay, ta oj tsyoon Galileeu es jyajty Judeeu fiaaxdty
di'iba ijtp jadsoo ma yu xuu pyudsemy, ma yu Jorddn mujnuuba'a. 2 May ja ja'ayuty
0j pyanyjxudy, es jap dya''agudaky ja puma'ayuty.

3 Net naagudyu fariseeuty tnimiindu ja Jesus es t'ixa'andu wi'ix t'ok'yajka'adut. Ta
dyajtuudu:

—;Ti mbaat Naywya'xyuty tu'ugs yedyujk mudu findo'oxy mut oytyi winma'afiaty?

4Yu'a 'yadsoojudu:

—;Kyajnam miits xykyajxta ja Diosu jyaaybyajtun ma tmadya'aky ko jawyifiup ja
Dios tkojy ja ja'ayuty, ja yedyujk esu toxytyujk?, 5 esu Dios jyunafi: “Paaty ja yedyujk
myastu'udup ja tyaak tyeety es fiaybyuwa'agudut mudu nudo'oxy, es du'un nimajtsk
lyittut ti'igyw.” ¢ Es du'un kyaj flakyfiimajtskuty, je'eyu du'un tu'uk. Es paaty ja yedyujk
kyaj tmastu'udut ja findo'oxy, mut ko ja Dios tu yajnaymyikyuty.

7 Net yajtugjudu:

—;Es ti ko yu Moisés tni'ana'amu es ko tu'ugu yedywjk tmastu'uta'afi ja fiudo'oxy,
jawyiin tu'uga neky yajmo'ot ma jyuna'afi ko tu tmastu'uty ja toxytyujk?

8 Jesus 'yanmaayudu:

—Ja'a du'un mut ko jyuunudyw mjétuty ja Moisés dyajkutijky es ja yedyujk tmas-
tu'udut ja findo'oxy, per tim jaywjp kyaj dyw'unuty. ° Es n'anmaaydyup ko di'ibu
myastutypy ja fiudo'oxy, es kyaj mut ko dyajtugooy ja pujk ukunu wyindsu'kun, es
pytkuat mut ja wiinkpu toxytyujk, yajtugeebyu du'un ja pujk ukana wyindsu'kan.

10 Net ja 'yuxpujkputy 'yanmaayudu:

—Punt du'una du'unu taadw, nik oy ko kyaj péin tyimpikat.

1 Jesus jyuna:

—Kyaj nidugekyu mbaat tkupékuat yu ayuk, yu'uys du'un mbaat di'ibudyu Dios tu
myo'oyuty ja myadakun. 12 Ta di'ibu kyaj pyuktw. Naaguty du'unu dun tyimmin
tyimja'ttu kyaj kya'px'attu, naaguty kyaj pyukta mut ko ja'ay yajma'aduduy, es naaguty
kyaj pyukts mut ko ni'ige oy tmuduna'andu Dios. Pén mbaat tkupeky yu ayuk di'ibuts
tu ngajxy, wa'an tkupeky.

Jesus tkuni'xy ja una'ku'unguty
13 Net naaguty jaja'ayuty dyajmiindu ja 'yuna'ku'unguty majaJesus es tnigajxta'aktut;
es ja 'yuxpujkputy 'yoodu ja di'ibe myumiindup ja 'yuna'ku'unguty. 14 Net ja Jesus
t'anmaaydyu ja 'yuxpujkputy:
—Mastu'utty, wa'andsu una'ku'unguty xyfiiminduts, es katu xyajjumbity, mut ko ja
tsajpotmude kutujkun yu's jya'a'ajtypy di'ibu du'un éxtum yu'ujuty.
15Es ko ja Jesus tku'unikoofi ja una'ku'unguty, ta jap oj tsyo'onns.

Mukja'ay tmumadya'aky ja Jesus

16 Tu'uga mixy oj tninejxy ja Jesus, es dyajtuuy:

—Winds#n, ;di'ibu dybyuts ndinup esuts nmudatut ja jiky'ajtune wine xuw wina
tiempu?

17 Netu Jesus 'yadsooju:

—;Ti kots xyajtéy di'iba dun oy? Ti'igys du'un di'ibu dun oy, yu Dios. Pun
mmudataampy y# jiky'ajtuna wing xuu wina tiempu, kuydytn ja Diosu 'yana'amun.

18 Ta yajtusja ja mixy:

—;Di'ibuty?

Jesus 'yanmaays:

—Katu myajja'ay'eeky, katu xyajtugdy ja pujk ukuna wyindsu'kun, kate mmeetsy, katu
pén xywyingajxpéty, 1° mwindsu'ugup ja mdaak mdeety es mdsékup ja mmudujkpa'a
éxtum mij ka'am mnaydsyékyuty.

20 Ta ja mixy jyunafi:

—Tugekyu tyaadu tuts nguydyufi extu tu ndimmutsk'atyuts. ; Tits xy'aktugoy'ajtxup?

21Jesus 'yanmaayw:

—Pun m'itaamp wa'ats, to'kta'ay di'ibu mmudajtypy es mo'oy ja ayoobu ja'ayuty,
es xymyudatut pujke'eky ja m'oy'ajtunu tsajpétmudu.  Es net mjumbitut es
xypyaminaduts.

22 Es ko ja mixy tmudooyu tyaadw, ta oj fiejxy jotmaymyuut, mut ko jyantsymyuk-
ja'ayudyw naty.

23 Ta ja Jesus t'anmaaydyu ja 'yuxpujkputy:

—Tuy'ajtun n'ansumudu ko ni'iga fimujaaty es tu'uge mukja'ay tygkut ma ja tsajpot-
mudu kutujkun. 24 Waanu pojun es tu'ugu kameyu fdxut xu'ufi jutoty, es fiimujaaty es
tu'uge mukja'ay tyékut ma yu tsajpétmudsa kutujkun.

25Ko tyaadu tmudoodu ja uxpujkputy, du'uiie wyw'amudyaaydys es fiayyajtunjudu ak
yu'yjuty:

—;Es pting dun mbaat flitse'eky?

26 Jestis wyin'ijxpajtudu es 'yanmaayudu:

—Yu ja'ayuty kyaj mbaat ttufiu tyaads, peru Dios mbaat ttun tugekyu.

27 Ta ja Peedru 'yanmaays:

—Windstn, sudsuty tuts nmastu'uttu di'ibudsa naty nmudajttup tugekyu es nbanujx-
tapts mij, ;es tiidsa net nmudattup?

28 Netu Jesus 'yadsooju:

—Tuy'ajtun n'anwemude ko ma tadw tiempuw ma tugekyw 'yoyut jemy, ko yu
Naxwifiuda Ja'ayadys Kyudunaabyw 'yu'ufiut mut ni'ige muj'ajtun ma yajkutuka'afi,
miidsuty éxtum xypyansjxte m'u'ufindep nanda'an ma majmajtska ufiaaybyajn es
xypyayo'oydyut ja nimajmajtsku kajpnbu Israel ja'aysty. 29 Es nidugekyw di'ibu tu tmas-
tu'uttu tywjk, o myuga'ax, o tyeety, o tyaak, o 'yu'unk, o fax, mut ujtskysjxm, 'yaxdjudup
mugo'px du'unun éxtum di'ibu tu tmastu'uty, es nan 'yaxajudup ja jiky'ajtens wing xuu
wing tiempu. 30 Per may di'ibu tyam ijttap muj windum, yu's dun nujxtup ux'am; es
di'ibu tyam ux'am nujxtup, yu's du'un ittup myj windum.

20

Tuumbutyjk éxtumu ijxpajtun

1'Ja tsajpétmudu kutujkuna du'un éxtum tu'ugu ja'ay di'ibu myudajtypy ja 'yuuva
kam, es fiejxy tsejkys muduumbu uxtaabyu es ttinut ma 'yuuva kam. 2Ja tuumbutuajk
tkupujkta éxtum ja kugam myujuya'anadu mut tu'uge denaryu meefi. Ta kyajxuda ma
ja kyam. 3 Oknum ja kugam tsyo'on waambetyxyus, es t'ijxy ja wiinkputy jap maaydty
di'ibu awaadsuty. 4 Ta t'anmaay: “Nujxte miidsuty nanda'sn mdunde madsa n'uuva
kam, es nmujuyup éxtum pyaadyuty.” Ta ja'ajuty oj fiwjxtu.

5’Ja kugam tsyo'ol jatugok kijkyxyuu, es nandu'un tuguk yaxp xyuu, es nanda'un
ttuun jatugok. ¢ Es ta natyfiu éxtum jawaanxuu, ta fiejxy jatugok jap maayoty, es tpaty

ja wiinkputy di'ibw naty awaadsuaty. Ta t'anmaay: “;Ti ko miits xyajtugdydys ja mxuu
es ni mgatundu?” 7 Ta 'yadsoojudu: “Mut ko ni pénuts tu xykya''anu'xtu.” Net ja
kugam 'yanmaayudu: “Nujxta nandu'un miits mdundue madsu ngam es nmujliyup éxtum
pyaadyuty.”

8Es ko oj tsyu'ujuny, ta ja kugam t'anmaay ja di'iba yajtuump: “Yaxudu ja tuumbuty
es myjuydys, mdsonda'agut mudu di'ibu ok tujkudu tuumbu es xytyukkugéxut mudu
di'ibu jawyiin twjkudue tuumbw.” 9 Net myiindu di'ibu naty tu tyuundiékudu tim
tsuu, es nidu'uk nidu'uk t'axdjudu ja mysju'un tuk xueu nidin. 10 Oknum ko pyatudu
yajmujuydyut di'ibu naty jawyiin tu tyékudu tuumbu, ja'ajuty junandu ko waanu
ni'ige da yajmsjuya'andu. Per nandu'un t'axaju tuk xuw niddn ja mywju'ui. 11 Ko
t'axajudyaaydyws, ta ttukjot'ambujktu ja wyindsén, 12 es t'anuumudu: “Tyaadwa di'ibu
tu jya'ttu ok es je'eyu tuk ooru tu tyundw, tu xymywjuy nandu'un éxtum uudsuty
di'ibatyuts ta nyajndxtu ja ambu mats tu ndundua tuk xuw.” 13 Es ja windsién t'adsooy
nidu'uguty ja'ajuty: “Ix mugu'uk, kyajts jayam ti nbuwitsyuts di'ibu mbatap. ;Tii kyaj
ta nnay'anma'aysm es nmujlyut éxtum jayam nmo'oyu? 14 Juwa'ak. Nujx mudu tyadu
mmuju'ufl. Yj nmo'oyaambyudsu tyaadu di'iba tim ok tu tyuka tuumbu du'un éxtum
mij jayam nmo'oy. 15 ;Tii kyajts #j mbaat ndul di'ibuts &j ndsejpy mududsu nmeenu?
.0 mnaywyinnaxsja'ap kots 4j n'oyjya'ayuaty?”

16 Net ja Jesus t'anmaaydyw ja 'yuxpujkputy:

—Es du'an jyata'an di'ibw ijtp ok, yu's du'un nujxup jawyiin; es di'ibu dun jawyiin
ijttap, yu's dun {ttup ok. Ja'a ko may yajwowa'andu, per waanu di'ibu yajtukwijtstu'u-
daamp.

Jestuis tnigajxy myuduguk ok ja 'yo'kun

17Ko jaJesus tsyo'onnu es finjxnu Jerusalén, ta twoonejxy wiink tsoo ja nimajmajtskpw
'yuxpujkpy, es t'anmaaydys:

18 —Extum xy'ixtw, tyam nbatujkum Jerusalén, ma uj, ja Naxwifiudu Ja'ayudyw
Kyudunaabys, nyajkayaka'afiuts ma ja teedywyindsénuty es ja di'ibuty tsajptugdty
ya'uxpujktup, es xytyuknikajxpata'anduts ja o'kun 19 es nyajkayaka'afiuts ma yu romanu
ja'ayuty esuts xynixi'ik xytyukxi'iktuduts, xywydptuduts es xyajkruuzpatuduts, per ja
kumduguk xuu njikypyékuduts.

Toxytyujk pywjktso'ojun

20 Santya'aguw esu Fwank, Zebedeew myaanguty, figjxté mudu tyaaguty es
tnimujwa'kta Jesds. Net ja tyaak faygyoxtunaaydydku Jesus wyindum es t'amdowa'an
ja may'ajtun. 21 Ta ja Jesus yajtuuju:

—;Tii dun mdsejpy?

Ta ja'a 'yadsooy:

—Tyaats majtska n'u'unk. Tuna may'ajtun es xya'u'ufiut tu'uk aga'afidsyoo es jatu'uk
anajfidsyoo ma mij myajkutukat.

22Jesus t'adsoodu ja tukka'axpu uxpujkputy:

—Kyaj xyfiijawadu di'ibe m'amdoodup. ;Mbaat miits xy'uuktu ma ja kalaz mats g
n'uuga'afl?

Ta ja'ajuty 'yadsoodu:

—Ti ko kuadii, mbaat.

23 Netu Jesus 'yadsoojudu:

—Tuy'ajtun ko miits m'uuktup mats ja ngaluz, per kyajts uj xypyaaty esuts njuna'anut
pénuty u'ufiup mats n'aga'aidsyoo es mats n'anajfidsyoo. Taadu yu's du'un ittup
di'ibuts ja nDeety tu ttuknibujtaags.

24Ko ja nimajkpu uxpujkputy tmudoods, ta ttukjot'ambujkts ja nimajtskpu uxpujkpu.
25 Esu Jesus dyajnaymyujkudu, es t'anmaaydys:

—Miits mnija'adup ko yu di'iba yu naxwifiudu fiiwindsun'ajtypy es di'ibu 'yane'empy
ya'ajuty, tyuktiimpy di'iba yu's ka'um tsyejpy. 26 Per kyaj dyu'un'atut ma miidsudyun.

Ja'a du'un di'ibu situy mujpudsemaamp ma miidsudyun, ya's de'sn mmudinudup.
27 Es di'ibu naybysjta'aganup nidu'uk ma miidsuaty éxtumu jawyiimbw, yu's du'an
mduumbu'attup. 28 Du'un éxtum uj, ja Naxwinudu Ja'ayudyu Kyudunaabyw, kyajts
te nmifi esuts pin xymyudundut, ja'a du'un esuts uj nmudindut es nydkuduts ja
njiky'ajtun es nimayjya'ay fiitso'oktut.

Jesus dya'ijxpéky nimajtsk ja wiints

29 Ko naty ja Jesus es ja 'yuxpujkputy tsyoondu Jerikoo, may ja ja'ayuty oj tpanujxtu ja
Jesus. 30 Nimajtsku naty ja wiints 'yu'ufiudu tu'ubu'aay. Es ko tmudoodu ko Jesusu naty
faxy, ta yaxkaktu:

—iWindstn, tyasamp 'yaats ja Davit, pa''ayooduguts vudsuty!

31 May ja ja'aysty 'yoojudu es 'yaméndut, per ja'ajuty ni'igu 'yaktim'yaxka'aktu jantsy
muk:

—iWindstn, Davitu tysamp 'yaats, pa''ayooduguts vudsuty!

32Ta Jesus oj waant wya'umu es dyaxu ja wiindsuty, es dyajtuadu:

—;Wi'ix xytsyokta es ndundut?

33 Net ja'ajuty 'yadsoodu:

—Winds#n, yu'a esudsu nwiinuty 'yijxpakut.

34 Ta ja Jesus tpa''ayooy ja wiindsuty, es ttoonu ja wyiin es netyw oj 'yijxpéky. Ta oj
tpansgjxtu ja Jesus.

21

Jesus tyuku Jerusalén éxtum tu'ugu rey

1Ko naty jya'tdnnu Jerusalén, ko jyajttu Betfajee, jamyu ma ja Oliivas Kopk, netu Jests
tkejxy nimajtsku 'yuxpujkpu, 2 es t'anmaay:

—Nujx ma yu mutsk kajpnu'unk di'iba yajwingu'ijxup, es jap xypyaadut kuwuufi
tu'uga burra to'oxy mudu 'yu'unk di'ibu ni pdnnum tkatuk'u'uis, es mugaju es
xyajminut. 3 Es pun jap pén wi'ix m'ana'amxuty, ansumu ko yu mwindsiéin dyajtuna'an
es pojunuk tkajxumbitut jatugok.

4 Tyaadu du'un jyajty es yajkuydydnut di'ibu ja Diosu kyugajxpw myadyak ma
tkuxjaay:

5 Ansumu Syon kajpn: ™
“Ixtw yu mrey mniminudu, tuda'aky,
es ttuk'u'ufiu tu'uga burrsa to'oxyu 'yu'unk.”

6 Net ja 'yuxpujkputy oj fwjxtu es ttuundu éxtumu naty ja Jesds tu tyuknipékudu,
7 dyajmiindua ja burra to'oxy es ja 'yu'unk, es tpujtdktu ja fikujxyudu wit éxtumu
jyuba'an. Ta ja Jesus ttukpejty. 8 Es ja mayjya'ayuty dwinya'pudu ja fiikujxyuds wit
ja tu'aa, es wiinkputy ttujtu ja kepyn 'yaay xye'entsy es ttukwin'o'oxudu ja tu'aa. °Ja
ja'ayuty di'ibu nujxtup jawyiin es nande'un ja di'ibe miindup ux'ok ya'ax jyoktu:

—iMuj 'yitut ja rey Davits tysump 'yaats! Kuni'xy di'iba miimp éxtemu Kyudunaabyu
Nindsun'ajtum Dios! jAwdattu Dios!

10Ko kyajpndujkudu Jerusalén, nidugekyw ja ja'ay tmuj'ix dmujjawadu, es dyajtéwdu:

—;Tii duns tyaadu?

17a ja'aysty jyuna'andu:

—Yu'a du'un ja Diosu kyugajxpu, Jesus di'ibu kugajpn Nazaret, Galileeu fiaaxdty.

Jestis dyajpudsémy di'ibu juuy to'ktup ma ja muyj tsajptujk
12 Oknum ja Jesus tyujku muj tsajptujk flabotsoty es dyajpudseemy nidugekyw di'ibu
naty jap juuy to'ktup, es dyajjumbijty ja myeesuty di'ibu naty jap wyingugoondup ja
meefi di'ibu kyaj ja tsajptujk tja'a'aty, es nandu'un dyajjumbijty ja syiyuty di'ibu tyo'ktup
ja pak. 13 Ta ja Jesus jyunan:

E3 .. 7
2155 syon yit's nandu'un ya"andijp Jerusalén.

—Du'un ja Diost jyaaybyajtun jyuna'afi: “Yu ndujkuts yu's du'an ma ja'ay kyajx-
ta'aky”, per miidsuty tu xyajwa'anda ma'tspu aank.

14 Jap ma muyj tsajptujk fiimiinuds ja Jesus naagudyw wiints esu uxneybyw, es yu'a
dya''agudaky. 15Es ko ja teedywyindsénuty es ja di'ibuty tsajptugdty ya'uxpujktup t'ijxtu
ja myj'ajtun di'iba Jesus tyiimpy, es ko tmudoodu ko ja una'ku'unguty jyuna'anda muk
ma ja myj tsajptajk: “jMuj 'yitut ja rey Davitu tysump 'yaats!”, ta jyot'ambujktu. 16 Ta
t'anmaaydy# ja Jesus:

—;Mmudeepy éxtum jyuna'andu?

Ta Jesus 'yadsooy:

—Nmudeebyuts. ;Per tii, kyajnum xyajmadya'aktu miidsuty ja Diost jyaaybyajtun ko
tyaadu tmadya'agyu? Du'un jyuna'aii:

Tu xypysjta'aky es ja una'ku'unguty, es extu di'ibu tsi'tspnum,
m'awdatadut amumdu'uk jot.

17 Ta ja Jesus japywu tnikaktu, es oj fiejxy ma Betanu kajpn. Jap myaay.

Jestis tkajxpéky ja iiga kepy

18 Jakumbom jepy ko Jesus jyumbijty es jatugok fiejxy Jerusalén, ta yu'o'ks. 19 Ta t'ijxy
tu'ugu iigu kepy tu'ubu'aay. Ta tnimujwa'ky, es kyaj tpaty ni ti tyaump ja kepy, je'eyn
'yaay. Ta ja Jesus t'anmaay ja iigu kepy:

—Ni na'a mganakytysump'atut.

Netyt ja iiga kepy oj tyatsns.

20K o t'ijxtu tyaads ja uxpujkputy, du'uiiv wyw'umudyaaydys es dyajtuudu ja Jesus:

—;Es wi'ixa du'un ko tyadu iiga kepy tu tyu'atsy tim pdjuny?

21]esus 'yadsooy:

—Tuy'ajtun n'anvemuda ko pun mmudajttup ja mubujkun es kyaj xyjujpjawuds, kyaj
yu'uyudyu tyaadu mbaat xytyundu éxtumts tu ndufi ja iiga kepy, exta m'ansumudubu
tyadu kopk: “Juwa'ak ja yaa es nujx mejyndty.” Es du'un jyadtut. 22Es tugekyu di'ibu miits
m'amdoodup ma mgajxta'akty, pun mmubujktup, m'axdjudup.

Jesusa kyutujkun

23 Ta ja Jesus tyujku muj tsajptujk fiabotsoty. Es ma naty ya'uxpeky fiimiinudu ja
teedywyindsénuty es ja israelitudyw myujja'aydyujk, es yajtunjudu:

—;Pén kyutujkun muut xytyuiia tyaada? ;Pén te mgutujkunmo'oysty?

24 Ta Jesus t'adsoodu:

—Yj nandu'un nyajtuwaambyuts tu'uga ayuk miidsaty. Pun xy'adsoojumbijtputs, net
n'anvumut ti kutujkunuats 4j muut ndufin tyaads. 25 ;Pén kutujkunmooyu ja Fwank es
yajnubatut, Dios o yu ja'ayuty?

Ta ak yu'ujuty Nay'uu fiaygyajxudu es Nayjyuna'anudu:

—Pun n'okjuna'anum ko Dios tuk'ana'amu, ta yu xy'adso'om: “jEs ti ko
xykyamubuktu?” 26 Es pun njuna'anum ko ja'ayuty, ta yu ja'ayuty xytyu'unum axuuk,
mut ko nidugekyu yu'ujuty tmubuktu ko Fwank yu'ujuty ja Diosu kyugajxpu.

27 Ta t'anmaaydy ja Jesus:

—Kyajts nnijawudu.

Ta ja Jesus 'yadsoojudu:

—Es 4j nan kyajts miits n'awanudut ko ti kutujkunuts 4j muat ndafiudsu tyaads.

Nimajtsku ja'ay tukka'ax éxtumu ijxpajtan

28 Min n'oktukmumadya'aktu tu'ugu ijxpajtun:

—Tu'ugs ja'ay tmudaty majtska myaank. Ta t'anmaay nidu'uk: “Nits, najx mdufi
madsu n'uuve kam.” 29 Ta ja 'yu'unk 'yadsooju: “Kyajts nnujxa'afi.” Oknum dyajtugajtsy
ja wyinma'afi, es oj fiejxy tuumbu. 30 Ta ja u'unkteety oj tninejxy jatu'uk, es nandu'un
t'anmaay. Es 'yadsooju: “Oy, taty, nnejxyuts.” Es kyaj oj fiejxy. 31 ; Di'ibu nidu'ugu tyadu
majtskpu tyuun éxtum ja tyeety ttsejky?

Ta ja'ajuty 'yadsoodu:

—Ja jawyiimbu.

Ta jaJesus 'yanmaayudu:

—Tuy'ajtun n'anwumudu ko yu yajkugubajtputy esu kujefidyo'oxyuty tékudup ma
yu tsajpotmudu kutujkun oy miits mgadimtékudut. 32 Mut ko yu Fwank Yajnubajtpu
myiifi tuk'ijxpu wi'ixu Dios ttseky mjiky'attut, es miidsuty kyaj xymyubujkts, es nik ja
yajkugubajtputy es ja kujeiidyo'oxyuty mubujkudu. Es miidsuty, oy oj xyja'ixtu tyaads,
kyaj xyajtugajtsta mjot mwinma'afi esxyup xymyubujktu.

Axuk kamgwentu'ajtputy éxtumu ijxpajtan

33’Mudowdu tyadw jatu'ugu ijxpajtun. Tu'ugs ja'ay oj tkojy ja uuve kam. Ta tnageemy
es dya'ayuuy ma dyajnipatut ja uuve ko yajwinma'adsa'anut, es tkojy tu'ugu potsy kajxm
ma mbaat jam n'ijxkakum es ngwentu'ajtum tugekyu.

'Oknam tmooy ani'xy ja uuva kam mut wiink ja'ayuty, es tsyo'onna. Jagam nax
jagamgajpn oj fiejxy. 34 Ko tpaty ja tiempw ma ja uuva yajtujkmukdnnu, ta tkejxy
naagudyu tyuumbu es t'amddwat ja muduumbuty ja uuva di'ibu patup ja kugam. 35 Es
ja uuve kamgwentu'ajtpu tmajtstu ja di'ibu ja windséin kyajx. Ta twojptu es dya'o'ktu
naaguty, es naaguty tka'tstu. 36 Net ja kugam tkejxy ja wiinkpu tyuumbuty waanu ni'igs,
es ja uuve kamgwentu'ajtpa nandu'un ttuunds jatugok.

37Es tim ok tkejxy ja kyw'am u'unk, es wyinmaay: “Wyindsu'ugubu daa yu n'u'unk.”
38 Es ko t'ijxtu ja uuve kamgwentu'ajtpu ko myifi ja wyindsunu 'yu'unk, ta fiayjysnanudu
ak ya'wjuty: “Tyaadu du'un di'ibu 'yaxajuyaampy ja kyuma'a. Min n'ok'ya'o'kum es
du'an nmuws'smum yu uuve kam.” 39 Es ta tmajtsty, es dyajpudsaamdu uuva kamoty
es dya'o'ktw.

40Ta Jesus dyajtuuy:

—Es ko myinut ja kugam, ;ti tyGnup muda tade kamgwentu'ajtputy?

41Ta t'anmaaydywu:

—Ya'ooktup es ni tkapa'ayéwut, es ttuk'anu'xut yu tadu fiax ja wiinkputy maduum-
buty di'iba tukkudékuadup ma ja tiempu tpaadut ja pywjta'aky di'ibu patap.

42 Net ja Jesus t'anmaay:

—Ja Diosu jyaaybyajtun jyuna'afi:

Ja tsaa di'ibu ja pojtspu 'yuxtijtu,

tu tpaaty ja lyugaar ma ja tujk t'ajx'aty.

Tyaadu du'un ja tyu'unsns Nindsun'ajtum Dios,

es n'okwu'umudya'ayum du'ufiu.

(Tii ni na'anum miits xykya'uxpukts yu tyaadu? 43 Mudu tyaadw, ja'ats n'andijpy ko
myajpujkuya'anudu ja tsajpétmudu kutujkun, es yajmo'oya'afi ja ja'ayuty di'ibu myeepy
jaDios di'iba patup. 44 Es oytyim pénuty ko kyuddwut ma tyadu tsaa, jo'pts tytnudut; es
di'ibu nikuuybyajtubu tyadu tsaa, tukwa'ayudya'ayudup.

45 Ko ja teedywyindstinuty es ja fariseeuwty tmudoodu ja ijxpajtun di'ibu Jests
pysjtakypy, ta tmuwinma'afibyatta ko yu'a naty yajmadyakp. 46 Ta tjamatsandw, per
tsyu'kudu ja mayjya'ay, mut ko ja ja'aysty jysna'andu nidugekys ko Jesus yu'wjuty ja
Diosu kyugajxpu.

22

Di'ibu rey tyuun ko 'yu'unk pyejky

1Jesus t'akpujtdky ja wiinkpu ijxpajtun, es t'anmaaydyw:

2 —Yu tsajpétmudu kutujkunu du'sn éxtum tu'uge rey di'ibu tyuun ja xuu ma ja
'yu'unk pyejky. 3 Ta tkejxy ja pyo'oduumbuty woobw di'ibu naty jawyiin tu t'ansumuds,
pert taaduty kyaj myinandu. 4 Ta jatugok ja rey tkejxy ja pyo'oduumbuty, es t'anvumu:
“Ansumudu taaduty ko tyam tu 'yabatudya'ay ja ka'ay ukuen. Tuts nya'eegyuty ja
ndsajkaatsa ni'xyatyutypyw es tugekyu 'yity abaadae. Wa'an tmindw.” 5 Per ja di'ibu oj

yajwéwdu kyaj ttuundu kwentw, nidu'uk oj fiejxy kyamoty, jatu'uk oj fiejxy to'kpw, ¢ es
ja wiinkputy tmajtstu ja reys pyo'oduumbu es ttuunda axuuk, exta ko dya'o'ktw.

7Es ta ja rey jyantsyjyot'ambejky, es tkejxy ja syoldaaduty es dya'o'ktu taadu di'ibu
tu ya'o'kxuty ja pyo'oduumbu, es dyajno'ktu yu kyajpn. 8 Net t'anmaay ja tyuumbuty:
“Tugekyu 'yity abaadu ma tyadu xuu, peru taaduty di'ibu tu yajwéwds, kyaj fiitékuty
myindut.  Nujxtue ma yu kajpngijkyuda myj tu'u, es wowdu ma tyadu xuu nidugekyu
di'ibu mbatypy.” 10Ja po'oduumbuty tsyo'ondu es dyajmiindu nidugekyw di'iba pyattu,
oyjya'aybyu esu kyaj 'yoyjya'aybyuty; es du'un 'yujtspejty ja tujk mut ja ja'ayuty.

11’Net ja rey tyujkua tugoty es t'ixa'afi di'ibu naty tu yajwéwdu. Net t'ijxy tu'ugs ja'ay
jap ko kyaj tmudaty ja wyit éxtum pyaadyuty ttuktuku tadu xuu. 12 Es ja rey t'anmaay:
“Mugu'uk, jwi'ixe de'un mij te mduks ja yaa es ni tu xykyatukteks yu mwit éxtum
pyaadyuty xytyuktuku tyadu xuu?” Es amofu oj wye'emy ja yedyujk. 13 Net ja rey
t'anmaaydyu ja wingiibyuty: “Kawuaun tekywyuundu es jubijppadsémdu awa'atstim ma
ja koots'at, ma ja'ay jyu'uy ya'axtut es naydyutskaadudut mut ja ayo'on.”

14 Ta ja Jesus 'yakjunan:

—Pes may di'iba yajwoodup, per waanu di'ibu yajtukwijtstutp.

Jestis tmadya'aky ja kugubajtun

15 Ta oj nwjxnudu ja fariseeuty es dyajti'igyudu ja wyinma'afiuty wi'ix mbaat
dya'anuguga'adu ja Jesus. 16 Es ta tkajxtu naaguty ja jya'ayuty ti'igyw mut ja Eroodusu
jya'aysty, es t'anmaaydyu Jesus:

—Winds#éin, nnija'adupts ko mgajxy mut ja tuy'ajtun es ko mya'uxpeky mut ja
tuy'ajtuny Diosu fiv'a tyu'u, es ni xykyatuiu kwentu di'ibu ja'ayuty myadyaktup, mut ko
kyaj mmujpudsémy mut ni pén. 17 Winma'afimyooydyuguts. ; Oy daa kots ngugubattut
ma yu yajkutujkpu kopk, o kyaju?

18 Nija'abu naty ja Jesus ja tyaadudyu 'yaxuk winma'afiuty. Ta t'anmaaydyu:

—Miidsuty di'iba nay'andijudup es jyiky'attu tuy'ajtun muut, ;ti kots miits xyajka'a-
ja'andu? 19 Tuk'ijxtuguts ja meen di'ibu muut mgugubety.

Net dyajmiindu tu'ugs plate meefi. 20 Ko tyaadu t'ijxy ja Jesus, net dyajtuuy:

—;Pénu tyaadu wyiin jysjp esa xyuu di'ibu yam kuxja'ay?

21Ta ja'ajuty 'yadsoodu:

—Yu yajkutujkpu kopks wyiin jysjp.

Net ja Jesus 'yanmaayudu:

—Pes mo'oydy ja yajkutujkpu kopk ja di'ibu yu's jya'a'ajtypy, es mo'oy ja Dios di'ibu
Dios jya'a'ajtypy.

22 Ko tmudoodu tyaadu, ta du'ufiv wyw'umudyaaydyu. Ta tmastuttu es oj fiwjxnuds.

Ja'ay dyajtéwde pun jikypytktuap ja o'kputy

23 Nan ja xuu naagudys saduseeuty oj tninujxtu Jesus. Ja saduseeuty jysna'andu ko
kyajp jyikypyuka'ai ja o'kputy. Du'unu tyaadu ttuknibujtakudu:

24 —Ya'uxpujkpu, Moisés ja 'yana'amun junaamp ko tu'uga yedyujk 'yeeky es kyaj tu
tpaattu 'yu'unk, ja myuga'ax pyékup ja ku'ekytyo'oxy es tmudattut ja 'yu'unk, es ja'a
tyuknikujxm'atup ja jamyii. 25 Du'un jyajty ma wudsuty. Tamu naty juxtujk tukka'axu
yedyujkuty. Ja ka'axkdpk pyejky, es 'ye'ky, es kyaj tpatt ja 'yu'unk. Ta ja myumajtskpua
tpejky ja ku'ekytyo'oxy. 26 Es nandu'un jyajty, es ja myuduguukpu nanda'un jyajty, extu
ko 'yabudsuumdaay nijuxtujk. 27 Es ko tyaadu du'un tugekyu najxy, ta 'ye'ky nandu'an
ja toxytywjk. 28 Es ma jyikypywuka'andu ja o'kputy, ;ptinuk nidu'uge tadwe juxtujkpu
una'kuty findo'oxy'atup, ja'a ko tu pysjkta'aydys mut yu's?

29 Jesuss 'yadsoojudu:

—Miidsuty nagoo m'okkajxtugooyfinda mut ko kyaj xyfiijawudu ja Diosu jyaaybyajtun
es ni ja myuk'ajtunua Dios. 30 Es ko ja o'kputy jyikypyuktut, ni kyapéktut ni pén, pes
du'un 'yittut éxtumu Diosu 'yanklusu tsajpotmuds. 31 Yu o'kputy situy jikypyaktup. ;Tii
kyajnum miits xykyajxtu di'ibu Dios ku'am junaamp ma ja jyaaybyajtun?, ma t'anmaay

ja Moisés: 32 “Yjtsu du'un ja Abraanu Dyios, Isaa esu Jakoob.” Ywu Dios kyaj yu's
Dyios'atyuty ja o'kputy, yu'a du'uns jitkypyuty.
33 Ko ja ja'ayuty tmudoodu tyaadw, du'ufiv wyw'amudyaaydys mut ja 'yuxpujkanuty.

Ana'amuns waans mujpu

34Ko ja fariseeuty tnija'adu ko Jesus tu dya''amondu ja saduseeuty, ta fiaymyujkuds,
35 es nidu'uk yu'wjuty di'ibu tsajptugéty ya'uxpujkp tjakajxywyitsa'aii ja Jests. Ta
dyajtuuy:

36 —Ya'uxpuyjkpy, ;di'ibu du'an ja ana'amun ni'ige my&juty?

37 Jesus jywnan:

—“Mdsdkup ja mWindséin Dios mut wing mjot, mut wing m'anmuja'an es mut winu
mjot mwinma'afi.” 38 Tyaadue du'un ja jawyiimbu ana'amun di'ibu ni'ige mydjuty.
39 Ja myumajtskps nanda'un éxtumu tyaadw: “Mdsékup ja mmudujkpa'a éxtum mij
ka'am mnaydsyékyuty.” 40 Tyadu majtskpu ana'amun yu's tyukwa'kpejtypy tugekyw
ja Moisesu 'yana'amun es ja 'yuxpujkunuty ja Diosa kyugajxputy.

;Péna tysump 'yaats ja Kristu?

41 Maanumu naty ja fariseeuty 'yak'ittunum ni'amuks, 42 Jesus oj yajtéwuds:

—;Ti mwinmaaydyup miidsuty mut ja Kristu? ;Pénu du'ana tysump 'yaats?

Ta 'yadsoodu:

—Yu's Davita tysump 'yaats.

43 Ta Jesus 'yadsooju:

—;Wi'ix ko yu Davit mut ja Espirite Sante myuk'ajtun t'anssemu nWindsén? Ja'a ko
du'un jysnafi:
44Yu Dios t'anmaay sjtsa nWindsién:
“U'unu yaa aga'afidsyoo ma jun,
extu kots #j nyajtugdyut nidugekys ja mmudsip.”
45 ;Es wi'ix mbaat yu Kristu tysump'aty 'yaats'atyuty ja Davit?, ja'a ko Davit ku'um
junaamp “nWindsénuts.”

46 Es ni pén tkapaaty wi'ix 'yadséwut ni tuk aa. Es extu ja xuu ni pén kyanakyfiay-
dyuk'a'ijxu es tii dyajtawut.

23

Jesus tnigajxy ja fariseeuty es di'ibu tsajptugdty ya'uxpujktup

1Net ja Jesus t'anmaay ja 'yuxpujkputy esu ja'ayuty:

2 —Yu di'ibuty tsajptugéty ya'uxpujktup esu fariseeuty kyajxwatstup ja Moisesu
'yana'amun. 3 Pes du'an mumudowdu miidsuty es tundu tugekyw di'ibu mduknipujkup;
per katu xypyanujxtu éxtum yu'wjuty jyiky'attw, mut ko wiinkpw myadydktup es
wiinkpa tyuundup. ¢ Pes yw'wjuty 'yaww'undup ja tsemy jantsy jemtsy di'ibu ni
mbaat ngamumaddkum, es tpujta'aktu es ttsumu'uktut ja ja'ayuty, per yu'ujuty ku'um
ni je'eyu mudu kyuwa'xy tkapuduks. ° Tugekyw di'ibu tyuundup, yu's du'un wi'ix
myujpudsémdut mayjya'aydty. Pes t'aktim'yajmiéjudu ja kaju'unk ma dya'ittu waanu
Diosu 'yana'amun es flaydyukwimbokmuwuuiuty es flaydyukkuwuuaiiuty, es nandu'un
dya'dyudu yéfiudyu kyapyu pyaduy pyaxundn kudiinum ja wiinkputy, ¢ es jam ty-
im'u'ufimya'an ma ja ja'ayuty mbaat yajxén 'yixudu tsajptugdty, es jam 'yu'ufiwya'ait ma
ya windsu'kun tyu'uyo'oy muj windum ma pén kyay 'yiiky, 7 es tsyojktup es ja ja'ayuty
'yubo'x kyajxpo'xudut mudu windsu'kun tu'aay es 'yanu'umxudut ya'uxpujkps.

8 Per miidsuty katu xy'adsoktw es ja ja'ayuty m'anu'umxudut ya'uxpujkpa, mut ko
miits mdukka'ax'ajttup nidugekyu es ti'igyu je'eyn xymyudatta yu mYa'uxpujkps, 4,
y& Kriste. 9 Es kate pén miidsuty xytyeetyfiiwa'af ja wiinkps, mut ko mmudajttup
tu'uk je'eyu mDeedyuty di'ibw ijtp tsajpétm. 10 Es ni mgajuna'andat ko jyaadyw
mwindsuna wiinkpw, mut ko wj, ja Kristy, gju du'un je'eys mWindsun'ajtypy. 11 Di'ibu
myudiimpy oypy#énuty ma miidsudyun, ya's da'an ijtp muj ma miidsuty. 12Mut ko di'ibu

nayyajmujpudsaumup ka'sm, yu's du'unu Dios pujtdkup mutsk; es di'iba nayjya'ap
mutsk, ya'a du'unu Dios pujtdkup muyj.

13 iPuroobu miits di'ibuty tsajptugéty ya'uxpujktup es miits fariseeuty,
mnay'andijudup mjiky'attu tuy'ajtun muut! Mya"adujktup esu ja'ay kyatdkudut
ma tsajpétmudu kutujkun. Miidsuty ka'umuty kyaj mdékudua es ni xykyana'ixtu es ja
wiinkputy tydkadut di'ibu jatukaydndup.

14 “iPuroobu miits di'ibuty tsajptugéty ya'uxpujktup es miits fariseeuty,
mnay'andijudup mjiky'attu tuy'ajtun muut! Miits mbujkudup ja ku'ekytyo'oxy yu
tyujkuty, es ko kyaj xyajniguxu'uga'andu, jeky mgajxta'aktu. Paaty myajmo'oydyut
ni'iga ja kumudo'on.

15 iPuroobu miits di'ibuty tsajptugéty ya'uxpujktup es miits fariseeuty,
mnay'andijudup mjiky'atte tuy'ajtun muut! Miits mduk'yo'oydyaaydyup tugekyu
ja naxwinudu esu jikymyejyfiuty es xytyukpanujxa'andu ja ja'ayuty ja mmubujkunuty,
es ko naty tu xytyukkupukts, majtska du'un fitdkudyu tadu ja'ay ja ayoodakn es
kudiinum miidsaty. 16 jParoobu miidsuty, wiindsuty di'ibu wyijts'ye'epy ja myuwiints!,
mut ko mjuna'andu ko kyaj tyimwi'ixuty ko nwanddkum es nyajtestiigu'ajtum ja muy;
tsajptujk; per pun ja pén twanda'aky es dyajtestiigu'dty ja muj tsajptujku 'yoorw,
ya'a sitwy koonum tkuydydnuat. 17 Wiints kunubaputy! ;Tiibu dun ni'ige muj'ajtun
myudajtypy? ;Ja oort o ja myj tsajptyjk di'iba ya'ijtypy wa'ats tada ooru?

18’Miidsuty nandu'sn mjuna'andu ko pun ja péin laywyanda'agyuty mut ja artal, kyaj
jyatyimpaadyuty tkuydyundut; per di'ibu naywyandakap muda windsu'kun di'ibu ijtp
artalkajxm, yu'a sitety koonum yajkuydytnut. 1° jWiindsuty! ; Tiiba dun ni'ige muyj'ajtun
myudajtypy, ja windsu'kun, o ja artal di'ibu ya'ijtypy wa'ats ja windsu'kun? 20 Es di'ibu
naywyanddkup ma ja artal, kyaj fiaywyanda'agyuty yu'ays ma ja artal, nandu'ana du'un
mut tugekyw di'iba ijtp jam. 2! Es di'ibu naywyanddkup ma ja muj tsajptujk, kyaj
yu'ujuty flaywyanda'agyuty ma ja muj tsajptuajk, nandu'anu du'un ma ja Dios tsywunu.
22Nandu'un di'ibu naywyandakup ma ja tsajp, naywyandakup ma Dios 'yu'uiia yajkutiky,
es nandu'un mudu Dios di'iba jam yajkutujkp.

23 ’iPuroobu miits di'ibuty tsajptugéty ya'uxpujktup es miits fariseeuty,
mnay'andijudup mjiky'atta tuy'ajtun muuat! Miits mdukwinyojxtup ja Dios ja dyezmu
tojx tsooy: ja xu'uk, ja anis esu kominus, per kyaj xytyundu kwentu ja uxpujkun di'iba
ni'igu 'ydyuty ma yu ana'amun, di'ibu du'un ja tuy'ajtun, ja pa''ayo'on es ko ja'ay
jyiky'attu yajxén. Oy ko xytyukwinyoxtu ja dyezmu, per tsojkup nandu'un es xytydndut
di'ibu ni'iga 'yéyuty. 24 Du'un miidsuty éxtum pénuty wyijts'ye'epy ja myuwiints, es
éxtum panuty 'yaxijttup tu'ugu tsuktsu'unk es jya'undup tu'uga kameyus.

25 ’iPuroobu miits di'ibuty tsajptugéty ya'uxpujktup es miits fariseeuty,
mnay'andijudup mjiky'attu tuy'ajtun muut! Miits myajwatstup nikajxy ja mvasu es
ja mdexy, per jyodoty ujts 'yity mut di'ibu tu xymyaatstu es tu xy'adsokts. 26 Fariseen
wiindsuty! Jawyiin xypyudjut jodoty ja mvasu es ja mdexy, ja'adsu du'un n'andijpy yu
m'aa mjot, es nétnum wyu'umut wa'ats nanda'un mnikujxy.

27 "Es puroobu miits di'ibuty tsajptugdty ya'uxpujktup es miits fariseeuty,
mnay'and{judup mjiky'attu tuy'ajtun muuat! Du'un miidsuty éxtum ma o'kpu fiaxtuks.
Nikdyuty poop es tsuj kyuxe'eky, per naaxdty japu o'kpu pajk es tugekyw axuk'ajtun.
28 Du'unu dun miidsuty éxtumu tyaadu. Mguxu'uktu éxtumu ja'ay di'ibu jiky'ajtp
tuy'ajtun muut, per mjoddtyuty ujts mudu andakun esu axuk'ajtun.

29 ’iPuroobu miits di'ibuty tsajptugdty ya'uxpujktup es miits fariseeuty,
mnay'andfjudup mjiky'attu tuy'ajtun muut! Miits mbojtstup ma faxtujkuda Diosu
kyugajxputy es m'oydyuundup ja kyupdtsyuty ja di'ibu tu jyiky'ajtte tuy'ajtun muut,
30es net mjuna'andu: “Kooxyup tdsajtem oj njiky'ajtum majyiky'ajtta ja n'aptujk'ajtam,
kyajxyup oj nbudujkum es nya'o'kumxyup ja Diosu kyugajxputy.” 3! Mudu tyaadu

miidsuty ka'am mnay'uxkdpudu ko m'ok'dtudu di'ibu ya'o'ktu ja Diosu kyugajxputy.
32 Pes aktuunguixtu di'ibu ja m'aptujkuty yajtsondakts.

337 Miidsuty du'un éxtumu awa'andsa'afiun! ; Tii mjunandup xytyijy ko mnitso'oktut
ma ja myj tuydyu'unun? 34 Es 4j n'akkaxaambyuts yu Diosu kyugajxputy, ya kuwijpya
es yu ya'uxpujkputy, es miits mya'ooktup es myajkruuzpattup naaguty, esu wiinkputy
xywydptut es xypyajudittut kajpngajpn. 35 Es du'un ma miits kya'ada'ayut ja pojpua ma
dya'o'ktu tugekywu ja jyiky'attu tuy'ajtun muut, tsyonda'aky ma Abel, tu'ugu ja'ay di'ibu
jiky'ajt tuy'ajtun muut, es extu Zakariius, Berekiiusa myaank, di'ibu miits mya'o'ktu
my;j tsajptujk winduuy es artal uxku'ay. 36 Tuy'ajtun n'ansumu ko ja pyeky yu tyaadu
tugekyu, jaa kya'ada'ay ma ja ja'ayuty di'ibu tyam jiky'ajttup.

Jesuss tniya'axy ja jerusaléngudu ja'ayuty
37 Jerusalén ja'ayuty, Jerusalén ja'ayuty, miits mya'o'ktup ja Diosu kyugajxputy
es mguka'tstup ja Diosu 'yayuk kajxwa'xpu di'iba mduknigajxudup! jKanak dkuts tu
njayajmuka'afiuts ya m'u'unk m'una'kuty, éxtumu tuttaak dyajmiky ja tyutku'unguaty
kyaknbatku'p, per kyaj tu xytsyoktu! 38 Ixtu miidsuty ja mdujk wi'ix wyw'ama'an kubak.
39 Du'unuts miits n'ansumudu ko kyajts xyfiaky'ixtut jaanam extu ko jya'tat ja tiempu
ma mjuna'andut: “Kuni'xy di'ibe miimp Nindsun'ajtumgysjxm.”

24
Jesus tnigajxy ko ja muyj tsajptujk tyugoya'afi
1Tso'onubu naty ja Jesis ma ja muj tsajptajk. Tamu naty fujxnu ko ja 'yuxpujkputy
myuwingoonudu es ttuk'ixa'andu ko jantsy tsuj ja tsajptujk potsy'ajtun. 2 Es ja Jesus
| .
yadsooy:
—;M'ijxtup tugekyu tyaadu? Tuy'ajtun n'ansumu ko yaa kyaj wyw'sma'ai ni tu'ugu
tsaa fiaynikoombétyuty, tugekyu tyugoya'an.

Iixwa'smun ko ja naxwifiudu tyugoya'ait

3 Net oj fiujxta ma ja Oliivas Kopk. Es ko natyu Jesus jam 'yu'uiis, ta yu 'yuxpujkputy
0j 'yanu'umxudu ayu'udsyw:

—Njanijawayandupts na'a dunu tyaadu jyata'afiuty. ;Wi'ix ja ijxwa'amun esuts ngjx
nnijawa ko mmina'afist naty es ma ja naxwinudu tyagoya'afi?

4Ta Jesus 'yanmaayudu:

—Mnaygywentu'dtudup kudiiba pén mwin'sunudat. 5 Mut ko may myina'andu
win'a'umbuty di'ibu juna'anaamp: “Yjtsu du'un ja Kristw”, es wyin'aenaampy mayu
ja'ayuaty. © Es ko xymyudoo'ittut ja tsip nixim niyam, kate mnay'adsu'ugudu. Du'un
jyata'af, per kyajnum du'un yu'wjuty ma ja naxwinudu tyugoya'afi, 7 mut ko tsyip-
tuna'andu tu'uge naxwifiude mude wiinkpu esu ana'ambuty nandu'un, es myina'afi
ja muk yuu esa muk ujxuty oymyaaty. & Tugekyu tyaadu yu's du'en maanum je'eyn
tsyonda'aky ja ayo'on.

9 'Net mguyaka'anude miidsuty es myajtindut axuuk, es extu mya'ooga'anudy;
es nidugekyu naxwinudua ja'ayuty mduk'ak'ata'anude mut wjtskywjxm. 10 Ma tadu
tiempu may dyajtugoya'anda myubujkunuty, es naymyudsip'dtudut nixim niyam es
fayya'ooga'anudue nandu'un. 1! Kuxu'ugaamp mayu anddkputy es jywna'andut ko
yu'ujuty ja Diosu kyugajxpu, es du'un twin'uuna'andu mayu ja'ayuaty. 12 Es jaa'ataamp
waanu ni'igu ja axuk'ajtun, es kyaj ja ja'ayuty tnakymyudattut ja tsojkun nixim niyam.
13 Es di'iba 'yakmubejkypyum du'ufium, yu's nitso'ogup. 4 Tyadu oybyw ayuk di'ibu
fnimadyakypy ja tsajpdtmudu kutujkun yajkajxwa'xaamp es yajknijdwut ma tugekyu
naxwifiudy, es net myina'afi ma tyugoya'al ja naxwinuds.

15"Yw Diosut kyugajxpu Dafiel tkuxjaay di'ibu tyundup ja axuukpu. Jaygyikudu di'iba
yam n'ansumuyandup. Ko xy'ixtut ma wa'ats lugaar tyanu di'ibu kyaj tmu;j'ixy ja Dios,
16 net di'ibaty ijttubu naty Judeew, ka'aktup jap es fujxtut tungujxy kopkksjxy. 17 Di'ibu
naty jam tajkkujxm, kyaj jyundkut es nujx tniduka di'iba jap es tjuuda'anut. 18 Es di'ibu

naty jam kyam, kyaj jyambitut es min t'ooxy ja wyit. 19 jPuroobu ja toxytyujkuty di'ibu
naty ijtp u'unkmuut ma tadae xuu es di'ibu ya'u'unktsi'tstup! 20 Amdow pujktséwdu
miidsuty ja Dios kudiibu mga'aktut ma naty xyuxy es kudiibu du'un mjattut ma ja
po'xunxuu. 21 Mut ko net 'yita'afi ja muk ayo'on, éxtum ni na'anum kyajaty extw ma
naxwifiuda tsyondaky, es ni da'un kyanakyjyata'afiuty jatugok. 22 Es punw Dios kyaj
dyajwaanu tadu tiempu, ni pén kyatso'oktut, per yajwaanubu'e mut ko ttseky pénuty
ya'a ta twin'ixy.

23’Ko naty pén miits m'ana'smxadu: “jIxtsa!, tyaadae du'un ja Kristw”, o “jIxtsl,
tuxim ja Kristu”, katu xymyubuktu. 24 Mut ko mingamp ja win's'ambuty di'iba nayyaj-
naxanudup éxtumu Kristu es éxtumu Diosu kyugajxpu, es tyunaampy yu ijxwsa'amun
est muyj'ajtun, es extu yu'n jyawin'wunandup ja ja'ayuty di'ibu Dios wyin'ijx. 25 Tu
n'ansumudu miidsuty yu tyaadu tim jaywjp. 26 Paaty ko pén m'anu'amxudut: “Tuxim ja
Kriste ma y& myj itun”, kata jam mnujxta. O pén m'anmaayudup: “Ixtul, tyap kwartu
tugoty”, katu xymyubuktu. 27 Mut ko éxtum tye'xy ja judsuk ma yu xuu pyudsemy es
extu ma xut tsyi'ity, du'un nmina'afuts 4j, ja Naxwifindu Ja'ayudys Kyudunaabyu. 26 Ma
ti tu 'yeeky, jam flaymyuikuds ja kus.

Wi'ix jyambitut ja Naxwifiudu Ja'ayudyu Kyudunaabyu

29 ’Es ko du'unu naty tu fNajxta'ayu tadu ayo'on, ja xuu wyingoodsuya'an, ja po'o
kyaj fiakyjyaja'afi, kya'adut ja mudsa'ajuty es yu'xut ja muk'ajtun di'ibu jam tsajwinm.
30 Net ya'ixuat tsajwinm ja ijxwa'amun kots 4j, ja Naxwifiudu Ja'ayudyu Kyudunaaby,
nmifiuts. Nidugekyw naxwinudu ja'ayuty jyw'sy ya'axtut es xy'ixtuduts nmifi gj, ja
Naxwifiudu Ja'ayudyu Kyudunaabyu, yoodsdty mut ni'ige ja muk'ajtun es ja muj'ajtun.
31Es ngdxupts ja n'anklusuty ko naty ja trompets muk xyu'uxy, es fiaymyukudut di'ibaty
tu nwin'xtuts oytyim maaty, ma yu jumboj esu yukpoj myifi es ma yu xuu pyadsemy es
ma tsyi'ity.

32 Jattu tyadu 'yijxwua'umun ja iiga kepy. Ko ja xye'entsy 'yity u'unk, es pyudsemy ja
'yaay, miits mnija'adup ko wingoombu du'un ja ambu. 33 Nandu'un ko xy'ixtut tugekyu
tyaadu, mnijawudup ko wingonu naty esuts nminut, éxtum mbaat njuna'anum tujk
agu'uybys. 34 Tuy'ajtun n'anuumudu ko tugekyu tyaadu jyata'afiuty maanumu naty ja
ja'ayuty di'ibu tyam kyaj 'yooktunum. 35]a tsajp es ja naxwifinde ndxup, per ja n'aydkuts
ni na'a kyakexy kyanaxy.

36 'Per ja xutt es ja oora ni pén tkanijaww, ni yu Diosu 'yanklusuty es ni 4j, ja Diosu
'yU'unk, ya'ayu du'un je'eyu fiija'ap ja Dios Teety.

37’Kots nminut 4j, ja Naxwiniudu Ja'ayudyu Kyudunaabyw, du'sn jyata'afi éxtum ma ja
No'ee jyiky'aty. 38 Ma tadu tiempu ma naty kyajnam myifi ja ayo'onduu, ja ja'ayuty kyay
'yuuktu es flayyajptkudu extu ja xua ma ja No'ee tywjka ma ja 'yarkw. 39Es ni ti tkaja'ada
wi'ixe naty jyata'andua extu jaanum ko myiifi ja ayo'onduu. Ta yajji'xude nidugekys.
Nandu'un jyata'af kots nminut 4j, ja Naxwifiudu Ja'ayudys Kyudunaabys. 4° Ma tadu
tiempu majtsku ja'aya naty tyundu kyamotm, tu'uk yajmunujxut es tu'uk yajnika'agut.
41 Majtska toxytywjk jyutsty, tu'uk yajmunujxut es tu'uk yajnika'agut.

42’Wijy m'ittut miidsuty, mut ko kyaj xyfiijdwudu ti oora du'un myina'afi ja mWind-
sénuty. 43 Es nijawuadu tyaads, kooxyup tu'uga kudsjk tnijaws ti oora ma ja koots'at
myina'afl ja ma'tsps, wijyxyup 'yity es kyajxysp tna'ixy es ja ma'tspu ya"awatsxudut
ja tyujk es myaadsudut. 44 Paaty miidsuty nandu'un itte wijy es nay'uxkikudu, mut
ko ma naty xykya"awix xykyajujp'ixty, jaats nmina'afi 4j, ja Naxwiniudu Ja'ayudyu
Kyudunaaby.

Oydyuumbu es di'ibu kyaj
45’N'okpujtakum tu'uga kudujk tmudaty tu'uga tyuumbu di'ibu kuwijy es tyiimpy ti
wyindsén tsyejpy. Ta ttukmunikaags ja tysjk es bom bom dyajkdyst ja po'oduumbuty
di'iba jam. 46 Jotkujk ja tuumbu ko ja wyindstin jya'tut es pyaaduduat tkuydyufi di'ibu
te yajtuknipéky. 47 Tuy'ajtun n'anwemudu ko ja windsén ttukniptkudup tugekyw

di'ibu myudajtypy. 48 Es n'okpujtdkum, pun ja muduumbu kyaj 'yoyjya'ayuty es
je'eyu twinmay ko yu wyindsén jakup ma jya'tut, 4° ta ttinut axwuk ja wiinkpudyw
myumuduumbu, es tyuku kaay ukpu mudue myw'ami'ikyjya'ayuty, 50 es ma tadu xuu
ma ja tyuumbu kyaj 'yawixyuty es kyaj tnijaws ti oora ja wyindsén jya'ta'afi, net
jya'ty ja wyindsén. 5! Net yajmo'oyut ja muk tuydyu'unun, yajpujta'agup ma pénuty
nay'andijudup jyiky'attu tuy'ajtun muut, ma ja'ay jyu'ay ya'axtut es faydyutskaadudut
mut ja ayo'on.

25
Nimgjkpu to'oxyuna'k éxtumu ijxpajtun

1’Esu tadu tiempu ma myina'aii ja tsajpétmudu kutujkun, du'un jajtp éxtum nimajka
to'oxyuna'k di'ibu wyijtsu'ktu ja lyampru es t'awixtu ja pujkpu yedysjk. 2 Nimugoxku
tadwa to'oxyuna'k kyuwinma'afuty es janimugoxpu kyaj. 3 Di'ibu kyaj yajxén twinmaay-
dyw, ja'a je'eyn myunujxtu 'yaseytu di'ibu jap lyamproty; 4 es ja kuwinma'aibyu oj
tmunejxy ni'igu ja aseytw, kyaj jya'ayuty di'iba jap lyamproty.

5’Es kom ja di'ibu naty pukaamp kyajpu naty fiaja'ty, ta pyatudu ja tsuu. Ta myanajxta
ni'amuks. © Es éxtum tsu'pun tmudooy kyajxy muk, es jyuna'afi: “jTa myifi ja pajkpu
yedywjk! Nujx jujpkubaadudu.” 7 Nidugekyu tadu to'oxyuna'k pyudu'ktw. Ta yu
lyampru t'uxkujkudu. 8 Net ja nimugoxkpu di'ibu kyaj kyuwinma'afiuty t'anmaaydyu
ja nimugoxkpu kuwinma'afibys: “Meegyuts waant ja m'aseyts, mut ko tap kysjxnua yu
nldmprudsu 'yaseytu es pi'idsaamp.” 9 Es ja kuwinma'afbyuty 'yadsoodu: “Kyaj, mut
ko kyaj tpaadut esuts wudsuty nyajtindut es ni miidsuty. Nik nujxte ma tyeegyuty
es juydyw mja'a.” 10 Es ma naty ja nimugoxkpu tjuydyw ja aseytw, net jyajty ja
pujkpu yedysjk. Ja to'oxyuna'k di'ibu naty tu fiay'uxkikuty, ta tysjkude mut ja
pujkpu ma pysjkpunigaya'andu. Ta 'yadijky ja tujk. 1! Oknum jyajttu ja nimugoxkpu
to'oxyuna'kuty. Ta kyugajxudw: “Windséin, windsén, ya''awa'ats.” 12 Es ya''adsooy:
“Kyajts miits n'ixy'attu.”

13 Net ja Jesus t'anmaaydyt ja 'yuxpujkputy:

—Wijy m'ittut, mut ko kyaj xyfijawudu ti xuu ti oors nmina'afiuts.

Tuktujkpw oora meefi éxtumu ijxpajtun

14’Ma myina'afi ja tsajpétmudu kutujkan, nandu'un jajtpu da'un éxtum tu'ugu ja'ay
ko fiwjxa'afi wiink naxwinuds, es twoodsooy ja tyuumbuty es ttukkudujku ja myeefi.

15 "Nidu'uk tmooy mugoxka oora meen es jatu'uk majtska oora meefi es jatu'uk
tu'uga oora meefi. Da'un tmooy nidu'uk nidu'uk éxtum mbaat tmumada'aky. Ta net oj
tsyo'onnw. 16Ja di'ibu 'yaxaju ja mugoxkpa meef, ta tyujka ajuuy ado'kpu mut ja meefi.
Ta nandu'unun dyajganarajty. 17 Nandu'un di'ibu yajmooy majtsku meen dyajganarajty
nandu'unun. 18 Es ja di'ibu 'yaxaju tu'uk, yu'ts ja meefl ma ttajjujty ja nax.

19°Tw naty oy jyajknua ko jyajty ja wyindsén. Ta tyujka kwentutuumbu. 20 Jawyiin
ttuufi mut ja di'ibu naty tu tmo'oy mugoxk. Ta tyukkudujku ja tyuumbu jamugoxk ja
meen ni'igy, es 'yanmaayu: “Windsén, xymyooyuts mugoxk, es tyaa jamugoxk di'ibuts
tu nyajganaraty.” 2! Net ja windsén t'anmaay ja tyuumbu: “A weens. Oymyuduumbu
mij. Extum oy te mdufi ma waanu tu ndukkuduks, n'aktimtukkudékup waana may. Min
es nxondakem.”

220k jyajty di'iba naty tu yajmo'oy majtsk. Ta t'anmaay ja wyindsén: “Windsén,
xymyooyuts majtsk, es tyaa jamajtsk di'ibuts te nyajganaraty.” 23 Ta ja wyindsén
'yanmaayw: “A weens. Oymyuduumbu mij. Extum oy te mdufl ma waanu tu
ndukkaduks, n'aktimtukkadikup waana may. Min es nxonddkum.”

24 ’Es ko jyajty jatu'uga tyuumbw di'ibu naty tu yajtukkudiéks tu'uge meen, ta
t'anmaay ja wyindstin: “Windsén, kom nnija'abudsu naty ko m'adsojkp, es ko mdsiky
ma kyaj tu mni'ipy es xyajpude'eky ma kyaj tu xywyujwa'xy, 25 paadyuts ndsu'ku es tu
ndgjuts ja mmeen naaxéty. Pes tyaa di'ibw mij mja'a'ajtypy.” 26 Ja windsén t'adsooy ja
tyuumbu: “jNuux, axek maduumbu! Es pun mnija'ap kots &j ndsiky mats kyaj te nni'ipy

es nyajpude'egyuts mats kyaj te nwwajwa'xy tii, 27 paaty tusxyupts ja nmeen xypyujtaka
ma yu banku, es kots tu njumbity, taaxyupts n'axaju nandu'un ja nmeefi'ajuydyikuts.”
28 Ta ja windsén t'anmaay di'ibu naty japuty: “Pujkudu tadu meefi, es mo'oy di'ibu
myudajtypy majk. 2° Mut ko di'ibu myudajtypy, aktim'yajmo'oyup es tmudatut waanu
ni'igy; es ja di'ibu kyaj tmudaty, aktim'yajpujkudya'ayup di'ibu oynu'unun myudajtypy.
30Esu tyadu nduumbuts di'ibu kyaj ti ttsooty, jubijppudsémdu awa'atstiim ma ja koots'at,
ma ja'ay jya'uy ya'axtut es flaydyutskaadudut mut ja ayo'on.”

Ja'ay yajpayo'oy

31Esu Jesus 'yakjunan:

—Kots uj, ja Naxwifiudu Ja'ayudyw Kyudunaabyw, nminut mut ni'ige muj'ajtun
es juwudity mududsu n'anklusuty, nétuts n'u'ufiut ma ufiaaybyajn mats uj nyajku-
tuka'afi. 32 Nidugekyu naxwifiudu ja'ayuty flaymyujkta'ayudut ma wjun, esuts nya-
jnaywya'xuduts nidu'uk nidu'uk éxtum ja borreegu kwentu'ajtpu dyajnaywya'xyuty
ja byorreegu esu tsyiip awiingdty. 33 Nbujta'aguduts ja borreega n'aga'afidsyoo es ja
tsyiiba n'angjiidsyoots. 34 Nétuts n'anuumudut ja nborreeguts di'ibuts nya'ijtypy n'a-
ga'aidsyoo: “Minda miidsuty di'ibuts ja nDeety tu kyunu'xudu. Axdjuds ja oy'ajtun ma
ngutujkunuts di'ibu Dios mduknibujtaaguty exts ma oj dyajkojy ja naxwifiuds. 35Ja'a ko
nmudajtuts ja yuu es miits xyajkaaydyuts, nmudajtuts ja tuadsu es miits xyajnu'tktuts,
du'unuts njudijty éxtum di'iba kyajpu jysun tywjk, es miidsuts xymyooydyw jajttdkn,
36 xytyugoy'ajtxuts ja nwit es miidsuts xymyooydy, ijtuts pa'am muut es miidsuts oj
xykyu'ixts, ijtuts pujxndugdty es miidsuts oj xykyu'ixtw.”

37 ’Es di'iba jiky'ajt tuy'ajtun muut xy'ansumudupts: “Windséin, ;jna'a te n'ixtw
myu'eegyuty es tu nmo'oydyuw mga'ay m'ukun, o na'a tu n'ixta xymyudaty ja tuudsu es tu
nyajna'uukty, 38 0 na'a tu n'ixtu mjudity éxtum di'iba kyajpu tysjk, es tu nyajjajtta'akty,
o ta mdugoy'ajtxuty ja mwit es tu nmo'oydyw, 3% 0 na'a tu n'ixtu mbékyuty es tu ngu'ixtu,
o na'a tu m'ity pujxndugéty es tu oj ngu'ixtu?” 40 Es uj n'adséwuduts: “Tuy'ajtun
n'anuamudu ko ma du'un xytyuundu mut oytyim di'ibuty nmugu'uguats, mduunda mut
#j nandu'un.”

41’Net #j n'ansumuduts di'ibu nya'ijtypysts n'angjiidsyoo: “Mastuttuguts miidsuty
di'ibu tu yajkajxpdktw. Nujx ma ja junya'anga wine xuw wing tiempu di'ibu tu
yajtuknibujtaagu es tjaa'dtut ja mujku'ugdpk es ja 'yanklusuty. 42 Ja'a ko nmudajtuts
jayuu es miidsuty kyajts xyajkaaydys, nmudajtuts ja tuudsa es miidsuty kyaj xyajnu'tk-
tuts, 43 judijtuts éxtum di'ibu kyajpu tysjk, es miidsuty kyajts xymyooydyw jajttakn,
xytyugoy'ajtxuats ja nwit es miidsuty kyaj xymyooydyw, nmudajtuts ja pa'am es ijtuts
pujxndugdty es miidsuty kyajts oj xykyu'ixts.”

44°Net ja'ajuty xy'adséwduduts: “Windsén, ;na'a tu n'ixte mjudity myu'eegyuty, o
xymyudaty ja tuudsu, o éxtumu di'ibu kyajpu tywjk o kyajpe mwit, o te mbékyuty,
o pujxndugdty es kyaj ta nbuduku?” 45 Es uj n'adséwuduts: “Tugekyu di'ibu kyaj tu
xytyunda muds oytyim di'ibuty nmugu'uguts, nan kyaj te xytyundu mut &j.”

46 'Netu tyaaduty figjxtut ma ja tuydyu'ununa wine xuu wina tiemps, per di'ibu
jiky'ajttup tuy'ajtun muut, ya's nejxtap ma ja jiky'ajtuna wing xuu wina tiempu.

26

Tkajxy'dtta pun wi'ixu Jesus yajmatsut

1Ko Jesus tkajxtaay tugekyu tyaads, ta t'anmaay ja 'yuxpujkputy:

2 —Miits mnija'adup ko juxtujmu du'un ja paska xuw, es uj, ja Naxwinudu Ja'ayudyu
Kyudunaabyu, nyajkuyaka'anuts esuts xyajkruuzpatut.

3 Ma tadu tiempu ja teedywyindstnuty es ja di'ibuty tsajptugdty ya'uxpujktup es
nandu'uns israelitudyu myujja'aydyujkuty fiaymyujkuda ma tywjk aa Kaifés, ja teedy-
wyindsungdpk. 4Jam dyajtaydysjkude wi'ix t'okmatstut ja Jesis mudu andakun, es
'yoogut. 5 Es fiayjyunanadu:

—Kyaj jyaaty ma ja xuu, kudiibu xynibuda'kum ja ja'aysty.

Tu'uga toxytywjk ttukkuutsy ja pa'ak xu'kp ja Jests

6 Jamu natyw Jesus Betaiit ma tywjku Simonk di'iba yajtijp nilepre pa'am. 7 Ta
Aimuwingoont tu'ugu toxytyujk mut tu'ugu limetu alabastrubu ujts mudua aseytu pa'ak
xu'kpu es jantsy tsooxpu. Ko naty ja Jesus 'yu'uiis meess windum, ta ja toxytysjk oj
tyukkuudsuty kyubajkkujxy. 8 Ko ja uxpujkputy t'ijxtu tyaads, ta 'yajkudu es jyunandu:

—;Ti ko tyaadu du'un tu 'yuxtugoy? ° Tyaadw tuuxyup tsoox yajteeky esxyup tu
yajtukpuditkuds ja ayoobu ja'ayuty.

10Ko Jesus tmudooyu tyaadw, ta jyundn:

—;Ti ko xy'oodu tadu toxytywjk? Tyaadu Oyudsu du'un tu xytyun. 1! Pes ja
ayoobutujkuty mmudattup du'ufium ma miidsuty, per 4j kyajts du'afium xymyudattut.
12Di'ibu tyadu toxytyujk tu ttufi kots tu xytyukkuudsyu tadu aseytu pa'ak xu'kpu madsu
nnini'x, ja'a da'an jywjp'ijxnup esuts nnaxtikut. 13 Tuy'ajtun n'ansumudu ko oytyim
maaty yajkajxwa'xy yu oybyu ayuk ma tugekyu naxwifiudy, yajmadya'agut nandu'un
di'ibu tyuuns tyadu toxytywjk, es du'un yajjamyatsut yu's.

Juudus tkuyaka'afi ja Jesus
14 Net nidu'uge nimajmajtskpu ja uxpujkpu di'ibu xyu'ajtypy Juudus Iskaryotu, oj
myadya'aky mudu teedywyindsénuty. 15 Ta t'anmaay:
—;Na'anuts xymyo'oyut pun ndukkudujkadup ja Jesus?
Net myooyudu i'px majku plate meefi. 1¢ Es net ja Juudus t'uxtaay oga'an ja tiempu
ma t'okkuyakut ja Jesus.

Nindsun'ajtumu 'ya'ux

17 Es ma ja paskw xuu tsyondaky ma yajkdy ja tsajkaaky di'ibu kyaj tmudaty ja
levaduurs, ja uxpujkputy tnimiinda wingdn ja Jesus es dyajtuuds:

—;Maa xytsyeky n'uxkukuaduts es ndu'unum ja pasku a'ux?

18 Ta ja Jesus 'yanmaayudu:

—Nujxta jam kajpnéty ma ja tysjk tu'uge yedysjk nmutnaymyaayubu, es anvumudu:
“Yu Windséin du'an jywna'ai: Yu nxuw n'ooruts te wyingéfi, es ma yuw mdujk
nduna'anuts ja paske mududsu n'axpujkputy.”

19 Net ja uxpujkputy de'un ttuundu éxtum ja Jesus tyuknipujkudu. Ta t'uxkujkuds ja
pasku a'ux.

20 Ko oj tsyu'ujuny, tamu natyws Jesis meest windum mut ja nimajmajtskpu 'yux-
pujkputy. 21 Ma naty jam 'ya'ux'atts, ta Jesus jysnafi:

—Tuy'ajtun n'ansuemudu ko nidu'uk miidsuty xykyayaka'afuts.

22 Net ja uxpujkputy jyantsyjyotmaydyuktujkuduy, es dyajtuudu nidu'ugaty ja Jesus:

—Winds#n, ;tii ujtsu daa?

23 Ta 'yadsooju ja Jesus:

—Di'ibuts xymyuttojxmujkp, yu'udsu du'un xykyuyakaamp. 24 Yj ja Naxwifiudu
Ja'ayudys Kyudunaabys, du'un nnejxyuts éxtum ja Diosu jyaaybyajtun jyuna'afi. jPer
puroobu tadu yedysjk di'ibuts xykyuyakaamp! Nik oy mut yu's kooxyubu tadu yedyujk
kyadimmiifi kyadimjajty naxwiifi.

25 Net ja Juudus di'ibu kuyakdnup, oj dyajtuuy ja Jesus:

—Winds#n, ;tii gjtsu daa?

Ta Jesus 'yadsooju:

—Mijtsa du'an.

26 Ma naty jam 'ya'ux'attu, ta Jesds tkone'ky ja tsajkaaky, es tja'aygyudaky ja Dios.

Es ko ttujkwa'xy, ta tmooydyu ja 'yuxpujkputy, es t'ansumudu:

—Kaydys. Tyaadudsu du'un ja nnini'x.

27 Net tkone'ky tu'ugu kaluz mudu vins, es tja'aygyudaky ja Dios.

Ta tmooydy ja 'yuxpujkputy, es t'anvumudu:

—Uuktu nidugekyu miidsuty ma tyadu kdluz. 28 Tyaadudsu du'un ja nne'pynuts di'ibu
yajtamaamp yaj'yokaamp es tyaydytkut ja kajxy'atypys, es du'un yajma'xut mayu ja'ay
japyojputy. 29Es n'anuumudu ko kyajts nnaky'uuga'anu tyads uuve nuu extu kodsu naty
n'itky mut miidsuty ja jembys uuve nas madsa nDeedyuts yajkutiky.

Jesus tnigajxy ko Peedru 'yuxtija'afiuty

30 Ko t'wudaay tu'uge alabanzu, ta oj fiwjxte ma ja Oliivas Kopk. 31 Net ja Jesus
t'anmaaydyw ja 'yuxpujkputy:

—Nidugekyu miits xymyatstu'uddndupts tyaadu koots, mut ko jyuna'afi ma Diosu
jyaaybyajtun: “Nya'oogupts ja borreegu kwentu'ajtpy, es ja byorreeguty 'yayo'oywya'x-
ta'aydyut.” 32 Es kodsu naty tu njikypyeky, jawyiinuts nnujxut Galileew maanumu naty
miits mganujxtu.

33 Net ja Peedru 'yadsooju:

—Oy nidugekys mjamatstuttaayubu, 4j kyajts mij nmatstu'udut.

34 Net ja Jesus 'yanmaays:

—Tuy'ajtun n'ansumu ko nan ma tyadu koots, kyajnumu natyu tugaak 'yuy, esuts mij
xy'uxtija'afi tugak ok.

35 Netu Peedru jyunan:

—Oyuts ndim'oogut mut mij, kyaj n'uxtijut.

Es nidugekyu ja uxpujkputy nanda'un jyunaandaaydyws.

Jesus kyajxta'aky Jetsemanii

36 Net ja Jesus jyajtte mudu 'yuxpujkputy ma tu'uge nugam di'ibu xyu'ajtypy Jetse-
manii. Ta t'anmaaydys ja 'yuxpujkputy:

—U'ufindu yaa mints xim n'okkajxta'aky.

37 Ta tmunejxy ja Peedra es majtsku Zebedeew myaank. Ta fayjya'aju jantsy
jotmaymyuut es 'yamutsk'ajty. 38 Net t'anmaaydyu:

—Du'unuts njawu njodoty éxtum tu'ugs jotmay di'ibu mudu o'kun. Wa'amdu miits ja
yaa es wijy m'ittut mut j.

39 Net ja Jesus oj waanu fas'yo'oyu. Ta fayjyujpa koxtanu naxkujxy, es kyajxtdky
du'un:

—Tatitu'unk, pun mbaat, kudiibuts n'uugut yu ta'ambu. Per kyaj dyu'unuty éxtumts
#j ndseky, wa'anu du'unuty éxtum mij xytsyeky.

40 Net jyumbijty ma naty ja niduguukpu 'yuxpujkpu es tpatte mya'adu, es t'anmaay ja
Peedru:

—;Kyaj te mmada'aktu miits m'ittut wijy mut 4j ni tuk ooru? 41 Wijtu es kajxta'aktu
kudiibu ja ka'oybys mmumada'agudut. Tuy'ajtun ko ja anmuja'an tsyejpy es ttanut
di'ibu Dios tsyejpy, per y# nini'x kyaj oy tmudanu.

42 Ja myumajtsk ok oj fiejxy, ta kyajxtdky du'un:

—Tatitu'unk, pun kyaj mbaat xya'adiky es kudiibuts wju du'un n'ayéwut, wa'anu
du'un du'unuty éxtum mij xytsyeky.

43 Net jyumbijty jatugok ma ja niduguukpu 'yuxpujkputy, es tpaty ak maadup, mut
ko nugoo naty ja tsuu tu 'yokwindujkundu. 44 Ta tna'ijxy es oj fiejxy myuduguk ok
kajxtakpwa, nandu'un éxtum tu t'ok'amdoo t'okpujktsoobu. 45 Ta oj jyumbijna ma ja
niduguukpu 'yuxpujkputy, es t'anmaaydyu:

—;Tii m'akmaa m'akpo'xtubu? Tu net tpaaty ja xuu ja oors ma uj, ja Naxwifiudu
Ja'ayudys Kyudunaabyw, nyajkuyaka'afiuts ma yu pojpw ja'ayuty. 4¢ jPudu'uktu!
jJo'omdu! Ta myif ja di'ibuts xykyuyakaamp.

Jests yajmdtsy
47 Tamu natyfiumu Jesus 'yakkajxy ko jyajty ja Juudus di'iba nandu'un 'yapdstula'aj-
typy ma yu nimajmajtskps, es myinde muda mayjya'ay mudu 'yespaadu esu kyépyuty.
Yu'a naty kajxuadup ja teedywyindsénuty esa myujja'aydyujkudywn israelituty. 48 Es tu
natys Juudus ttukni'ixu wi'ixa naty dyaka'a ja ijxwa'smun:

—Di'ibuts 4j ndsi'xypy, ya's du'uns naty ja Jesus. Yu's da'an mmatstup.

49 Netys Juudus tnimiifi ja Jesus, es tkajxpe'xy:

—Dios maygyépyuty, Windsén.

Ta 0j ttsi'xy. 50 Netu Jesus 'yadsooy:

—Msutnaymyaaybyw, ;tun ti mnimiimpy?

Ta tnimuwingoondu ja Jesus es tmajtstu es dyajnujxnudu tsimy. 5! Nidu'uk di'ibu
naty jam mudu Jesus, tju'ty ja 'yespaadu es tnibo'tu tuk adu'umu tyatsk ja teedywyind-
sangdpks tyuumbs. 52 Net ja Jesds t'anmaay:

—Pyjku'uga m'espaadue ma xya'ity. Mut ko nidugekyw di'ibu tsiptuump mudu es-
paadu, nan mudu espaadu 'yoogut. 53 Es tim tyamyu mbaaduts nja"'amdoy ja nDeedyuts
es tkaxuat tugoymyayu anklusuty esxyupts xypyudeks. 54 Per kyajtsu du'an ndinut, mut
ko wi'ix yajkuydyunut ja Diost jyaaybyajtun di'ibu junaamp ko du'un tyun jyatut.

55 Net ja Jesus t'anmaaydyu ja mayjya'ayuty:

—; Tii da'unuts miits tu xyfliminduts mudu m'espaadu esu mgepy es xymyatsa'anduts
éxtumxyupts 4j nma'tsputy? Bom bdmuts 4j te n'u'ufie mut miidsuty muj tsajptujk
fabotsoty es nya'uxpuktu, es ni na'ats tu xykyatsumdu. 56 Es tugekyu tyaadu du'un ja-
tyuty es yajkuydyunut di'iba ja Diosu kyugajxputy myadyaktu ma ja Diosu jyaaybyajtun.

Jests, Ands wyindum

Ta nidugekyu ja uxpujkputy tmastutts ja Jesus, es kyaktaaydys. 57 Di'ibaty myajtstu
ja Jesus, yu'ujuty yajnujxte ma ja teedywyindsungdpk Kaifds, ma naty ja di'ibuty
tsajptugdty ya'uxpujktup esu mujja'aydysjkuty tu laymytkuds. 58 Es yu Peedra pyanujx
extu ma ja tywja'a ja teedywyindsungdpk. Jap tysjku es fiaxwe'tsy mudu polusiiuty, es
tnijawwya'ail wi'ix 'yokwe'emy ja Jesus.

59 Yu teedywyindséinuty es ja mujja'aydyujkuty es tugekyw di'ibu ana'amdup mu;
tsajptugdty t'uxta'aydyu ja winma'afn wi'ix t'okniwaambattut ja Jesus es 'yoogut, 0 es
kyaj tpattu ja pyojpu oy may ja ja'ay oj jyamindu es tjaniwaambajtts ja Jesus. Es tim ok
myiifi nimajtsku testiige di'ibu andaktup, ! es jyunandu:

—Tyaadu yedysjk du'un jyuna'afi: “Mbaaduts njity tyadu muj tsajptujk es tuguk xuuts
ngojut jatugok.”

62 Net ja teedywyindsungdpk pyude'ky es t'anmaay yu Jesus:

—;Kyaj m'adsoy ni tii? ;Tii dunu tyaadu di'ibu yam myadydktup mut mijtskyujxm?

63 Es ja Jesus oj wye'emy amoriu. Net ja teedywyindsungdpk 'yanmaayws:

—UYjtsuts mij n'anmaapy mudu Diosu xyuugyujxm es xy'anusumuduts ja tay'ajtan pun
mijtsu du'un ja Kristw, ja Dioss 'yU'unk.

64Jesus 'yadsooy:

—UYjtsu du'un éxtum mij mjuna'afi, es nandu'un n'anvuemudue miidsuty ko m'ixtup ko
4j, ja Naxwinudu Ja'ayudyu Kyudunaabys, n'u'uiiuya'anuts ma yu 'yaga'afidsyoo ja Dios
di'ibu tugekyu muk'ajtun myudajtypy, es ma naty nmina'afiats yoodséty.

65 Net ja teedywyindsungdpk tku'tsy ja wyit es Nuguxu'ugut ja 'yaky, es jyunaii:

—iTyadu yedyujk tu tmudugoy ja Dios mudu kysw'um ayuk! ;Oy njadimtsojkum ja
testiiga? Miidsuty kua'am tu xymyuadowds yu 'yaxuk ayuk. % ; Wi'ix mjuna'andu?

Es ja'ajuty jyunandu:

—Myudajtypy ja pyeky, es patup 'yoogut.

67 Ta twindsuju'kta es twojptu es naaguty twimbojtsu'kty, 68 es t'anmaaydyu:

—Mij Kristy, jmay pén te mgdxyuty!

Peedru t'uxtijy ja Jesus
9 Ma naty ja Peedrs 'yu'ufia tuja'p, ta fiimiina tu'ugu kiixy po'oduumbu es 'yanmaaywu:
—Mij nandu'un tu mjudity muds Jesus, Galileew ja'ay.
70Es ja Peedru 'yuxtijy ja Jesus mayjya'ayoty, es jyuna'af:
—Kyajts nnijaws ti dun mmadyakypy.

71Jamu natyw Peedru tujk agu'am ko jatu'ugu kiixy po'oduumbu di'ibu naty jap 'yijxs.
Ta jysnafi:

—Tyadu ja'ay nandu'un tu jyudity mudu Jesus nazaren.

72Ta jatugok ja Peedru t'uxtijy, es jyunan:

—Didsuts ndestiiga'ajtypy ko kyajts n'ixy'atyu tadu yedyusjk.

73 Ko waanu 'yak'ijty, di'iba naty japuty tnimujwa'ktu ja Peedru es t'anmaaydyu:

—Tuy'gjtun ko mij nandu'un mja'ay'ajtubu tyaadu, mut ko mudu m's's mgajxun
mya'axkapy.

74 Netu Peedru oj naygyajxpékyuty ko kyaj tuy'ajtun jyuna'ai:

—iAy, por tsyos! Kyajts n'ixy'atyu tadu ja'ay.

Ta netyu 'yuuy ja tugaak. 75 Net ja Peedru tjamyejtsy éxtum ja Jesusu naty tu
'yanu'umxuty: “Ko kyajnumu natyu tugaak 'yuy, es mij mjuna'ana'afi tuguk ok ko kyajts
xy'ix'aty.” Taa ja Peedru pyudseemy jap, es jantsy jyuuy yaxy.

27

Jesus, Pilatw wyinduuy
1Ko oj xyuuiy, ta ja teedywyindsénuty es ja israelitudyw myujja'aydyujkuaty t'amujk
tkajxmujktu es dyajti'igyudu es 'yoogut ja Jests. 2 Net tkutsuumdu es oj ttukkudékudu
ja gobernadoor Ponsyu Pilatu.

Juudus 'yeeky

3Ko ja Juudus di'ibu naty tu tkayaky ja Jesus, t'ijxy ko tu naty tkuyaky es 'yoogut ja
Jesus, ta oj jyajotmay'o'knu. Ta tkoonumbijty ja i'px majkpu plate meefi tsajptugdty ma
ja teedywyindsénuty es ja mujja'aydyujkuty. 4 Ta t'anmaay:

—UYj tuts nbekytyan kots ta nguyaky es 'yoogut tu'ugs ja'ay di'ibu kyaj tii pyeky.

Per ja'ajuty 'yadsooju:

—Esu taadw, ;tits vudsuty ngwéntuty? jMij taade mbatup!

5Net ja Juudus tnaswajt ja meefi ma muj tsajptujkun, es figjxnu es flayyo'ktuuyt.

¢ Ja teedywyindstnuty tkoonmujktu ja meefi, es fayjyundnudu:

—Kyaj mbaat nbujtdkumu tyadu meef ma ja limosnu fiipety, mut ko yu'a yaj'yajk ko
tu'ugu ja'ay 'yoogut.

7Net naybyujtdkudu ti'igyw es tjuyandu tu'uga nax di'ibu jya'a'ajtypy ja tu'ts pojtspu,
es du'un tmuddttut ma dyajnaxtékadut ja jabye'xyuty. & Paaty txu'atyu tadu nax extu
tyambaat ne'pyfifidx. ° Es du'un yajkuydyuufi yu tyaadw di'ibu ja Diosu kyugajxpu
Jeremiius tu tkajxyw naty: “Es t'axdjudu i'px majku plate meefi, éxtum ja israelitu
ja'ayuty tpujtakuds ja tsyoo, 10 es mudu tadu meeit tjuuydys ja tu'ts pojtspu fiax, éxtum
ja Nindsun'ajtum xytyuknipejky.”

Jestis, Pilate wyinduuy

11 Net Jesus oj yajmunejxy ma ja gobernadoor, di'iba yajtusju:

—;Tii mijtsa de'un ja israelitudyu ryey?

Netu Jesus 'yadsooy:

—Du'unu du'un éxtum mij mjuna'afiun.

12 Es ko ja teedywyindsénuty es ja mujja'aydyujkuty fi'sunuds, Jesus kyaj 'yadsooy.
13 Net ja Pilatu yajtuuju:

—;Tii kyaj xymyudoy tugekyu di'iba yam mdukni'a'snudap mij?

14Es ja Jesus kyaj tyim'adsooy ni tuk aa. Es ja gobernadoor du'ufis 0oj wyw'umu es kyaj
tnijaws wi'ix 'yakjuna'anut.

Jesus fiiduku es 'yoogut

15 Es ma ja xuu ja gobernadoor jumujt jumujt tnasmatsua tu'ugs tsimyjya'ay di'ibu ja
ja'ayuty tsyojktup. 16 Es ma tadu tiempu, japu naty 'yity tsimy tu'ugae muj pekyjya'ay

di'ibu xyw'ajtypy Barrabds. 17 Es ko naty ja israelituty tu fiaymyukuds, ta ja Pilatu
dyajtuuy:

—g,D?i'iba miits mdsojktup esuts nnasmatsut, yu Barrabds, o yu Jesus di'ibu xyw'ajtypy
Kristu?

18 Du'un jyunai ja Pilate mut ko fija'abu naty ko ja teedywyindsénuty tnaywyin-
naxujdwudu ko Jests may ja ja'ayuty pyanujxudu es paaty tu tyukkudiékudu.

19 Ko naty ja Pilata 'yak'u'uiu ma yajkutiky, yu fiudo'oxy oj nigajxykydxuaty es
'yana'amxuty:

—Katu mij ti xytyuktuke mudu tadu ja'ay di'ibu kyaj tii pyeky, mut ko tsu'uyuts
nguma'ay jantsy axuuk mut yu'ugysjxm.

20 Es ja teedywyindsénuty es ja mujja'aydysjkuty oj ttukkupuktu ja ja'ayuty es
jyuna'anut ko yajnasmatsut ja Barrabds es ja Jesus 'yoogut. 21 Ja gobernadoor dyajtuuy
jatugdkuty:

—;Di'ibu nidu'uk mdsojktup esuts nnasmatsut?

Ta ja'ajuty 'yadsoodu:

—Yu Barrabas.

22 Net Pilatu dyajtuuy:

—;Es tits ndinup mudu tyads Jests di'iba mij m'andijtup Kristu?

Es nidugekyw 'yadsoodu:

—iYajkruuzpat!

23 Net ja Pilatu t'anmaaydyws:

—Pes, ;tii da'un tu ttimtuundugdy?

Per ja'ajuty 'yaktim'yaxkaktu:

—iYajkruuzpat!

24Ko ja Pilatu t'ijxy ko kyaj ja ja'ayuty tkupukts es ni'iga niaymyuk faydya'adsudu ja
ja'ay, ta tnigajxu nu es oj kyubujy mayjya'ay wyinduuy, es jyana'afi:

—Yj kyajts nduktuku ja 'yo'kunu tyadu ja'ay. Miidsudyu taade mbatudup.

25 Es nidugekyw ja ja'ayuty 'yadsoodu:

—iYudsuty es n'u'unk n'ana'katy pyeky'attap mudu tyadu 'yo'kun!

26 Net ja Pilatu tnasmajtsu ja Barrabds, ta tni'ana'amu esu Jesus yajwdput. Ta net
tkuyajky es dyajkruuzpattut.

27 Net ja gobernadooru syoldaaduty tmunsjxtu ja Jesus ma ja palasyu es dyajnaymyu-
jku nidugekyu ja soldaaduty ma Jesus. 28 Net tjaanudu ja wyit, es ttukpujtakta tu'ugu
wita tsu'unkpu éxtumu reyu wyit. 29 Ta txugajtta ja apyfi éxtum tu'ugu koronw, es
tpujtakude kyubajkkajxm, es ttukkukajpude tu'uge tajk ma 'yaga'afigyu's. Ta net
twingoxtunaaydyw, ttukxi'ktu es t'anmaaydys:

—iMuyj kajxm mij, israelitudys ryey!

30 Nandu'un twindsuju'kty, es ttukkukajptittu ja tyajk es ttukkuwojpu'ktu. 31 Ko
ttukxiktaaydys, ta dyajjunajktu ja tsu'unk wit, es ttukpujtdktu ja kyw'sm wit. Ta
tmunujxnudu es dyajkruuzpata'ands.

Jesus kyruuzpéty

32Ko naty tsyoonds, ta fiaybyatuda mut tu'ugs ja'ay di'iba kugajpn Sirene es txu'aty
Simonk. Ta ttukkupujkta agwanu es dyajnujxut ja Jesusa kyruuz.

33Es du'un jyajte ma tu'ugu lugaar txu'aty Golgotw, di'ibu 'yandijpy Kalaveeru Lugaar.
34 Jam tjatuk'uugandu ja vinu taam'yo'oy mudu tsajkadsuxknijy es kyaj muk tjawut ja
ayo'on. Es ko t'ukmajtsy ja Jesus, ta kyaj tim 'yiky.

35Ko naty tu dyajkruuzpatts, ta ja soldaaduty ttuundu ja rifu es dyajwa'xta ak yu'ajuty
ja Jesusa wyit. Da'un yajkuydyuufl éxtum jyunan ja Diosu kyugajxps: “Dyajwa'xtuts ja
nwit ak ya'wjuty mut ko ttuundu ja rife.” 36 Net flaxwa'tstu jam es tkwentu'ata'ands.
37 Es kyubajky tpujtdkudu tu'ugu letreerw di'ibu junaamp éxtumu du'un ja 'yu'unun:
“Tyaadu du'un ja Jesus, israelitudys ryey.”

38 Nandu'un majtske ma'tsputy dyajkruuzpajtte mut yw's, tu'uk aga'afidsyoo es
jatu'uk anajfidsyoo. 39Ja ja'ayuty di'ibu najxtup jam, tnixi'ik ttukxi'ikte es ttuknugow
ttuk'yujkédwdu, es jyuna'andu:

40 —;Tii kyaj mmijtsuty di'ibu jungamp ko mjitup ja muj tsajptujk es tuguk xuu
xykyéjut jatugok? Minuts n'ok'ixte. Pun mijtsu du'un ja Diosu 'yU'unk, nayyajnit-
so'ogudu mij ka'am es junak kruuzkujxy.

41Es nandu'un tyukxikadu ja teedywyindsénuty es ja di'ibuty tsajptugdty ya'uxpujk-
tup es mudu fariseeuty es ja mujja'aydyujkuty. Es ak yu'ujuty nayjyuna'anudu:

42 —Tu dyajtse'eky ja wiinkputy es kyaj mbaat fiayyajtse'egyuty ku'um. ;Tii kyaj
ya'ajuty ja israelitudyu ryey? Wa'an tjunaky kruuzkujxy es nmubujkum yu'a. 43 ;Tii
kyaj tu jyana'afl ko yu'a Dios 'yU'unk'atyuty? Ko tyuy'ajtunuty ko Dios yu'a tsyékyuty,
jwa'anu net ja Dios dyajtse'egyuty jam kruuzkujxm!

44Extu ja ma'tsputy di'ibu naty jam mut yu's kruuzkujxy, twingajx tjujpkajxtu ja Jesus
nandu'an.

Jests 'yeeky

45 Net tugekyu ja naxwifindu kyoodsudyaay kijkyxyuu extu tuguk yaxp xuunum. 46 Es
nan ma tadw oors Jesus kyajxy jantsy muk:

—Elii, Elii, ;lamu sabaktanu?

Di'ibu ayuk wimbudsuamp: “Dios miiw, Dios miiw, ;ti kots mij tu xymyastu'uty?”

47Nidu'uguty di'iba naty jam, tmudoodu es fayjyunanudu:

—Yu'a tyaadu yaxup ja Eliius, ja Diosu kyugajxpu.

48 Netyu nidu'uguty oj fiejxy puye'egyw es oj dyajtsoofi tu'uk di'ibs yuunkpunaans.
Ta dyajxe'ky mudu vinu xun, es ttukjujptiju tu'uga kepy, es tmuwingoofi ja Jesus es
tmuugut. 4° Per ja wiinkputy jysnandu:

—iMastu'ut! Min n'ok'ijxem pun nimiinup ja Eliias es yajtso'ogudut.

50 Ta jatugok ja Jesus oj kyajxy jantsy muk. Ta oj 'yo'knu. 51 Netyu ja aduy di'ibu jap
my;j tsajptugdty kyu'tswa'xy kubajky extu ux'ambaat, ja naxwifiuda pyamiimy, ja ju'u
kaats oj 'ya'ajudya'ay, 52 es 'yawatsy ja o'kpu jut, es jyikypyujktu mayu Diosu jya'ay di'ibu
tu 'yooktu. 53 Es ko naty tu jyikypyujknu ja Jesus, net fiwjxtu Jerusalén ma mayjya'ay
lyijxuds.

54Ja soldaadu windsén esu syoldaaduty di'iba naty muut tkwentu'attu Jesus, ko t'ijxtu
ja muk ujx es tugekyu di'ibu naty tuun jajtup, net jyantsytsyu'kudu es fiayjyunanudu:

—iTay'ajtundumu naty ko tyaada yu'sjuty ja Diosut 'yU'unk!

55 Jamu naty mayu toxytysjkuty mywj'ixte jagam di'ibu natys Jesus tu tpanujxtu
Galileew es tu tpudékudu naty. >¢ Ma yu'udyu naty ja Mariiu Magdalens, ja Mariiu di'ibu
tyaak'ajtup ja Santya'agu esu Josee, es ja Zebedeeu findo'oxy di'iba Santya'agu esu Fwank
tyaak'ajtup.

Jestis fiaxtuku
57Ko ja xut tsyi'idanns, ta myiifi tu'uge mukja'ay di'ibu xyw'ajtypy Josee, Arimateen
kyugajpnuty, di'ibu naty tu tpanejxy ja Jesus. 58 Yu'w 0j tninejxy ja Pilatu es t'amdooy
ja fini'xw Jesus. Ta Pilata tni'ana'amu es yajmo'oyut. 59 Ja Josee t'axaju ja fiini'xu Jesus.
Ta t'abijty mut tu'uga wa'atspu saabuns, © es tpujtaky ma kyw'am o'kpu jut di'ibu naty
ya'a ta dyajtsajtsjuty dyajpa'ajityuty tsawiifl. Ta oj t'agu'ay mut tu'uge myjpu tsaa. Ta
oj fimjxnu. ©1 Jamu naty ja Mariis Magdalenu esu wiinkpa Mariia twin'u'ufiuds ja jut.

Soldagduty di'iba kywentw'ajttup ja o'kpw jut
62 Jakumbom ma ja saabudu xuu, ja teedywyindsénuty esu fariseeuty oj tmugajxtu ja
Pilaty, 3 es t'anmaaydyws:
—Winds#n, yu'ats njamyajtstup ko tadu andakpu jyundii ma naty 'yakjiky'atyfium,
ko ma tyugukxubety jyikypytikut ma naty tu 'yeeky. 4 Paaty tuna may'ajtun, kaxtu
msoldaaduty es nujx tkwentw'atys tadu jut aa extu ko tyugukxubatutnum, kudiibu nujx

ja 'yuxpyjkputy jyuududu koots, es dknum t'ansumudut ja ja'ayuty: “Ta jyikypyeky ma
tu 'yeeky.” Ko du'un jyatut, ni'ige naty 'yaxuuguty es kudiinum ma naty kyakruuzpé-
tyfism.

65 Pilatu jysnafi:

—Jétum. Munujxtu ja soldaaduty es yajxon xytyukkwentu'attut ja jut aa éxtum kyaj
mbaat pun tyuks.

66 Ta tmunujxty ja soldaaduty es tpujtaktaaydyw yajxdn ja tsaa di'ibu aguuy'ajtypy ja
jut, es ttsaaydys mut ja syeyw, es ja soldaaduty oj wyw'amdu kwentu'ajtpu.

28

Jests jyikypyeky

1 Ko ja saabudu xuu fiajxy, xuufiubunu naty ma ja domingu xuu, fiejxy ja Mariia
Magdalenu es ja wiinkpu Mariia ma ja Jests oj flaxtukua. 2 Es ti'in myiifl tu'uge muk
ujx, ja'a ko tu'ugua Nindsun'ajtum Diosu 'yanklusu naty kadakp tsajpdtm, es jyajty ma
ja jut aa. Ta dyajjugéky ja tsaa di'ibw naty 'yagu'uy'ajtypy ja jut, es jam fiaxwe'tsy.
3 Esu wyiin jysjp tye'xy éxtumu judsuk, est wyit poop éxtumu tsajp'e'pyky. 4 Ko ja
soldaaduty t'ijxtu, tsuyuuydys mut ja tsu'uge es wyw'umdua éxtumu o'kputy. > Net ja
anklus t'anmaaydywu ja toxytyujkuty:

—Kate mdsu'ugudu. Yj nnija'abuts ko xy'uxta'aydys Jesus di'iba tu dyajkruuzpatts.
6 Kyaj nakyyaaty, pes tu jyikypyeky, du'an éxtumu naty tu tnigajxy. Min xy'ixtu ja
lugaar ma naty 'yity. 7 Nujxtu pojun, anusumudu yu 'yuxpujkputy ko di'iba tu 'yeeky
tu jyikypyeky, es nujxp Galilees jawyiin maanum miits mganujxtu. Jap xy'ixtut. Tyaadu
du'un di'iba naty miits n'ansumuayandup.

8 Net ja toxytyujkuty pojun tsyo'ondu ma ja jut aa, jyantsyxyondaktu es tsyu'ugudu
nandu'un, es oj puye'egyu t'awdnudu ja uxpujkputy.

o Nujxtubu naty, ta tu'aay pyatudu ja Jesus, es kyajxpo'xudu. Ta ja'ajuty tmuwin-
goondu ja Jesus. Ta t'awdajttu es tmunaandu ma tyeky. 10 Ta 'yanmaayudu:

—Kate mdsu'ugudue. Nujx ansemude nmugu'uktajkats ko jap fiwjxtut Galileew, es
japuts xypyaattut.

Di'ibu soldaaduty myadyaktu

11 Ko naty ja toxytywujk fiwjxtw, naaguty ja soldaadu oj Aujxtu Jerusalén kajpndty
es oj ttukmumadya'aktu ja teedywyindsénuty tugekyw di'ibu tu tyun tu jyatyuty.
12 Tyadu teedywyindsénuty oj fiwjxte ma ja mujja'aydysjkuty es fiayyajti'igyudu. Net
tmeefimyooydyu ja soldaaduty, 13 es t'anmaaydyu:

—Miits mjuna'andut ko koots ma naty miits mma'adu, ja 'yuxpujkpudys Jesus oj tu
tjuutts ja Nini'xu Jesus. 14 Es pun ja Pilatu fiija'abu tyaadu, vudsuty muuat nnaygyajxudut
kudiibu ti mjatudut.

15 Ta ja soldaadu t'axdjudu ja meefi es du'un oj tmadyakwa'xtu éxtumu naty tu
ya''anuumudu. Es du'un tmadya'aktu ja israelituty extu tyambaat.

Di'ibu Jesus tyuknipejkypy ja 'yuxpujkputy

16 Ja nimajk tu'ukpu uxpujkputy oj fiwjxtu Galileew ma ja kopk éxtumu naty ja
Jesus tu 'yanu'umxudu. 17 Es ko t'ijxtu ja Jesus, ta t'awdajttu, oy naaguaty 'yamajtsk
jyotmajtskudu. 18 Net ja Jesus tmuwingoofi ja 'yuxpujkputy es t'anmaaydyu:

—UYjts tu xymyo'oy ja Dios tugekyw kutujkun, du'un jam tsajpétm es du'un ya
naxwiifl. 1 Paaty nujx ya'uxpuktu ja'ayaty ma tugekys naxwinudu esuts @j nja'ay'attut.
Yajnubatte xyuugywjxmu Dios Teety, es #j, ja 'yU'unk, es ja Espiritu Santw, 20 es
tukni'ixudu es tkuydydnut tugekyu di'ibuts wj miits tu nduk'ana'amdu, es mnijawudup
ko du'ufiumts 4j n'ity mut miidsuty extu ko jya'tut ja tiempu ma naxwifiudu tyugoya'afi.

OYbYH Ayuk Di'ibu Markus Jyaay

Fwank Yajnubajtpu tkajxwa'xy ja Diosu 'yayuk ma muj it

1 Du'un tsyondaky ja oybyw ayuk mut yu'ugysjxmu Jesukristw, ja Diosu 'yU'unk,
2 éxtum kuxja'ay 'yity ma ja Isaiiu fieky, Diostt kyugajxps. Dwu'unu Dios t'anmaay ja
'yU'unk:
Ngejxypyuts jawyiin ja n'ayuk kajxwa'xputs
es mya''awatsxudut yu mna's mdu'u.
3Es 'yakjunafi ja Diost kyugajxpu:
“Ma muj itun, jam yajmudéwut muk kyajxy:
Nayjyujp'ixuda mut ko taa du'un myif ja Nindsun'ajtum.”
4 Es ja Fwank yajnubejty ma ja myj it es t'ansumudu ja ja'ayuty es jyodumbittut,
tmastu'uttut ja pyeky es fiubatut. Du'un ttindut ja'agysjxm esu Dios mya'xudut ja
pyojpu. > Es majatyu Judeeu Naxwifiuda es ma Jerusalén kajpn tnimiindu ja Fwank es
tmudoo'ittu. Es ko tmayatsts ja pyojpu, net ja Fwank yajnabatude ma ja Jorddn mujnus.

¢ Ja Fwangu wyit kyojyaty mudu kameyu jumk es twuun'dty ja po'o, es yu'u ijty
jye'xypy ja mu'u esu tsimba'ak, 7 es tkajxwa'xy ma ja ja'ayuty es t'anuumudu:

—Oknum myina'afi tu'ugu di'ibu ni'ige tmudaty ja muk'ajtun kadiinum 4j. Kyajts 4j
xyfiituks, ni je'eyu yu kyu'uk nga''agdjudut éxtumxyupts 4j n'ityuts tyuumbun. 8 Yj
nyajnubajttupts miits mut ja nuy, per ja'a myajnubatudup mut ja Espiritu Santu.

Jesus fiabety
9Ko waanu 'yity, ta ja Jesus tsyo'ofi ma ja Nazaret kajpn di'ibw ijtp Galileew. Ta tnimiifi
ja Fwank ma ja Jorddn mujnus, es net dyajnubejty ja Jesus. 10 Es ko naty pyudsemy
nyjotm, net ja Jesus t'ijxy ko ja tsajp 'yawatsy es ja Espirita Santw jyunajky ma yu'a éxtum
tu'ugu paku'unk. 11 Es yajmuddy tu'ugu kajxy tsajpétm jyuna'afi:
—Mijtsu du'un n'U'unk'ajtypy di'ibuts njantsytsyejpy, es dyuts njotkujk'aty mut mij.

Mujku'ugdpk tjatufi wi'ixu Jesds pyekytyunut
12 Net ja Espiritu Santu yajnujxu ja Jesus ma tu'ugs myj it. 13 Jap 'yijty justyikxyxyua
ma yu ujts juyujk, es ja mujku'ugépk Satands tja'ijxy esu Jesus pyekytyunut. Es
fimiinudu Diost 'ydnklusuty es myuduunuds.

Jestis tkajxwa'xtso'ofi ja Diosa 'yayuk
14Es ko Fwank yajtsiimy, net ja Jesus fiejxy Galileeu fiaaxéty es jap tkajxwa'xy ja oybyu
ayuk. 15 Net ja Jesus t'anaumudu ja ja'ayuty:
—Tu jya'ty ja tiempu es wingoombu du'un ja Diosu kyutujkun. Yajtugdtstw ja mjot
mwinma'afi es mubukts ja oybyw ayuk.

Jestis twoy nimgjtdxks ajkxmajtsputy

16 Mejyfibyu'aays naty ja Jesus jyudity jam Galileeu ko t'ijxy ja Simonk es ja myuga'ax
Andrés. Yu'a naty tyuunk'ajttup ja ajkxmajtsk, es tkujubipudu naty ja 'yajkxmajtsn
nygjoty. 17 Es 'yanmaayudsu ja Jesus:

—Pamiinguts, es gjts miits n'uxpujkpu'attup es nmo'oydyut jatu'uga tuunk. Tyamyu
Eyajtsonda'aktat es xy'uxta'aydyut mayu ja'ay esuts nandu'un yu'ujuty n'uxpujkpu'dt-

ut.

18 Netywu tnikaktu ja 'yajkxmajtsn es oj tpanujxtu ja Jesus.

19Es ko ja Jesus waanu 'yaknas'yo'oyu, net t'ijxy ja Santya'agu esa Fwank, Zebedeeu
myaanguty, di'ibu naty ma tu'ugu barku ya'o'oyudup ja 'yajkxmajtsn. 20 Ta ja Jesus
dyaxudu, es ja'ajuty tnikaktu ja tyeety ma ja barku mut ja tyuumbuty. Ta oj fiwjxtu mut
jaJesus.

Jesus dyajpudsémy ja ka'oybyw ma tu'ugu ja'ay

21Ta jyajtta ma ja Kafarnaim kajpn. Ma ja saabudu xuu Jesus tyujka ma ja tsajptujk
es tysjka ya'uxpujkpu. 22 Du'uiiu ja ja'ayuty wyw'vmudyaaydys mudu di'iba kyajxypy,
mut ko du'unu naty ya'uxpeky éxtum tu'uk di'ibu myudajtypy ja kutujkun es kyaj éxtum
ja di'ibuty tsajptugéty ya'uxpujktup. 23 Ma ja tsajptujk japu naty tu'ugu ja'ay di'iba
myudajtypy ja ka'oybys. Ta yaxkeky:

24 —; Ti mdunaampy mut 4, Jesus nazarenu? ;Tii mmiimp xyajkutugoya'afindsu? Yj
n'uxkajpyuts mij ko mwa'atsja'aysty di'ibu Dios wyandak tkaxa'af.

25 Net ja Jesus t'ooy ja ka'oybys, es t'anmaay mudu kyutujkun:

—jAmofia es mastu'udu tyadu ja'ay!

26 Es ja ka'oybyu twijtsxijty ja ja'ay, es ja ja'ay jyantsyyaxy amujaa, ta tyukpudsaumu
ja ka'oybys. 27 Nidugekyu du'ufin wyw'umudyaaydys ja ja'ayuty, es Nayyajtusjudu ak
ya'ajuty:

—;Tii duna tyaadu? {Tyadwe ja'ay myudajtypy ja kutujkun es t'ana'amut extw yu
ka'oybys, es mumudoojup!

28 Es pojun yajmadyaagudijty ma ja Galileew naxwifiudu éxtum ja Jesds ttufi ja
mu;j'ajtun es ya'uxpeky.

Jestis dya''aguda'aky ja Peedru myw't toxytyujk
29 Ko pyudsuaumdu ma ja tsajptujk, net ja Jesis mudu Santya'agu esa Fwank oj nujxtu
ma ja tyajka Simonk esat Andrés. 30 Esu Simongu myu't toxytyujk ja'a naty mabajngujxy
ko'knaapy mudu juemba'am. Ta t'anmaaydys ja Jestus ko pyékyuty. 3! Ta ja Jesus
tmuwingoofi, es tmajtsu ja kya'a es dyajpude'ky. Ta netyw fajxnu ja juamba'am, es ja
toxytywjk yajkaay ya'tkudu.

Jesus dya'aguda'aky may ja puma'ayuty
32 Ko oj tsyi'tnu ja xuw, ta o] dyajminda ma Jests nidugekyu ja puma'ayuty es di'ibu
myudajttup ja ka'dybyuty, 33 es tugekyu ja kugajpnuty myiindu tujk age'um ma naty ja
Jesus. 34Jesus ya'agudak may ja di'ibu myudajttup kanak nax ja pa'am es yajpudsuum ja
ka'dybyuty. Es ja'a ko ja ka'éybyuty fiija'adup pénua dun ja'a, paaty ja Jesds dyajkutijky
es kyaj kyajxtut.

Jests ja Diosu 'yayuk tkajxwa'xy Galileen

35 Méfium, maanumu naty wyingoodsuty, ja Jesus pyude'ky es oj fiejxy adukutuuy
kajxtakpw. 36 Simonk est jyamyuuduty oj 'yuxta'ayuadu. 37 Ko tpatty, ta t'anmaaydys:

—Ni'amuku ja'ayuty m'uxta'ayudu.

38 Es 'yadsoojudu ja Jesus:

—Jo'om wiink tsoo nawingdn es ngajxwa'xuduts ja ayuk jam, mut ko mudu tyaadudsu
du'un tu nmifi.

39Es du'unu Jesus jyudijty ma tugekyu Galileeu fiax es tkajxwa'xy ja nitsokun majatyu
tsajptujk es dyajpudsémy ja ka'dybyuty.

Jesus dya'"aguda'aky ja ja'ay di'iba myudajtypy ja lepra pa'am

40 Ma tu'uge xua myiiil ma ja Jesus tu'ugs ja'ay di'ibu myudajtypy ja lepra pa'am. Ta
naygyoxtunaaydyaka wyinduuy es t'anmaay:

—UYj nnija'abuts ko mij mbaaduts xya"aguda'aky pun mdsejpy.

41Es ja Jesus pya''ayooju es tku'unitoofl es t'anmaay:

—Ndsejpyuts es m'aguda'agut.

42 Ko du'un t'anmaaydyaay, netyu fiiwatsu ja pya'am es 'yagudaky. 43 Ta ja Jesus
t'anmaay es figjxut, es tjantsytyuknipejky es t'anmaay du'un:

44 —[x jaygyuks. Kata xytyukmumadya'aky ni pén. Nujx winguwa'ags ja teety, es yak
ja mwindsu'kan éxtumu Moisés dyajnigutujks, es du'un nidugekys ja'ayuty tnijdwadut
ko tu m'aguda'aky.

45 Per jaja'ay oj fiejxy es tmadyakwa'xy tugekyu oytyim maaty di'ibu naty tu jyatyuty.
Paaty ja Jesus kyaj mbaat 'yoktujkunu ijxnide'xy majatyu kajpn, jaayu 'yakjudity ma
kyajpu ja'ay tsywunudu. Es oytyim maaty ja ja'ayuty tsyoondu es tninujxtu ja Jesus.

2

Jesus dya'aguda'aky tu'ugw xux ja'ay

1 Oknum jyambijty ja Jesis ma ja Kafarnaum kajpn. Es ko yajnija'aju ko tapu naty
tu tywjkja'ty, 2 ta pojun ja ja'ayuty faymyujkudu, es ni je'eyu kyanakyfiibate ma ja
tujk aa. Es yu'u tkajxwa'xy ja Diosu 'yayuk. 3 Net tmumiinda ma ja Jesus tu'ugu ja'ay
di'ibu naty xux, nimajtaxk tka'aydys. 4 Es kom kyaj mbaat jya'ty extu Jesis wyindum,
mut ko jyantsymyayjya'ayuty, ta dyajjugdkte waanu ja tujkni'x. Es ma dya''awatsty,
jap tkutuuyfajxta ja puma'ay mut tu'uge mabajnu'unk. 5 Ko ja Jesus t'ijxy éxtum ja
myubujkunuty, ta t'anmaay ja puma'ay:

—Yu mbojpu yajma'xp.

¢ Es naaguty ja di'ibuty tsajptugéty ya'uxpujktup di'ibu naty jap unaaydyup, ja'a
winmaaydys: 7“; Ti ko tyadu ja'ay du'un kyajxy? Myudugeebyw du'un ja Dios, mut ko ni
ptin mbaat tkame'xy ja pojps, yu'ayw de'anu Dios.”

8 Nija'abu naty ja Jesus di'ibu wyinmaaydyup. Ta t'anmaaydyu:

—;Ti ko xymyudatte axuugs winma'afiuty? ° Kyaj flimujaaty njuna'anem: “Yu
mbojpue yajma'xp”, mut ko kyaj ya'ixy pun tuy'ajtun. ;Tii kyaj dyw'snuty? Es
mjuna'andap miidsuty ko ni pén tka"anwumut yu tyadue xux: “Pudu'sk, yajmik ja
mmabajn es nyjx”, 10 mut ko mbaat ya'ixy ko kyaj tmudaty ni ti muk'ajtun. ;Tii kyaj
dyw'unuty? Pes oy. Min n'oktuk'ixtu ko 4j, ja Naxwifiudu Ja'ayudys Kyudunaabyw, situy
nmudajtypyuts ja muk'ajtun ya naxwiiii es nma'xuduts ja pojpu.

Net t'anmaay ja xux:

11 —Mij n'anmaapy, pudu'ak, yajmik ja mmabajn es najx ma mdujk.

12 Net ja puma'ay pyude'ky, es dyajmijky ja myabajn, es tsyo'ofi jam ijxnide'xy. Es
mudu tyaadu du'ufiv wyw'amudyaaydyw es t'awdajttu ja Dios, es jyunandu:

—Ni na'anumu du'un nga'ijxum éxtumu tyaadu.

Jestis twoy ja Matews

13 Oknum ja Jesus oj nejxy jatugok ma ja mejyfibya'a, es mayu ja'ayuty myuwin-
goonudy, es dya'uxpujktu.

14 Najxpu naty ja Jesus tu'aay ko t'ijxy ja Levi, Alfeew myaank, 'yu'uiiz ma yajkugubéty.
Ta t'anmaay:

—Pamiinguts es n'uxpujkpu'atut.

Net ja Levi wya'tse'ky. Ta tpadso'ofi.

15 Mugaabyu naty ja Jesus ma Levi tyujk, es mayu yajkugubajtputy esu wiingatypys
di'ibu 'yandijtup pojpu ja'ayuty, nan jam 'yu'uiiude nandu'un ti'igys ma meesu ma
Jesus es ja 'yuxpujkputy, mut ko mayu naty ja ja'ayuty di'ibu pansjxudup. 16 Es ja
fariseeuty di'ibuty tsajptugdty ya'uxpujktup, ko t'ijxtu ja Jesis kyay mudu tadu ja'ayuty,
ta t'anmaaydyu ja uxpujkputy:

—;Wi'ixet du'an ko yu mwindsén kyay 'yiiky mudu yajkugubajtputy es mudu pojpu
ja'ayuty?

17Ko Jesus tmudooyw tyaads, ta t'anmaaydyu:

—Yu oy mukpu ja'ay kyaj ttseky ja kudsooy, yu's du'un di'ibu pujkudup. Kyajts tu
nmifi esuts nwowa'afi ja di'ibu jiky'ajttup tuy'ajtun muut es jyodumbittut, yu's dun
je'eyu pojpu ja'ayuty.

Jesus dyajtawdu ti ko kya''ayu'aty
18 Tugok ko naty ja Fwank Yajnubajtpu 'yuxpujkputy es nandu'unu fariseendyw
'yuxpujkputy 'yayu'atty, ta myiinda naagudys ja'ayuty ma Jesus, es dyajtuudu:

—;Tiko kyaj 'yayu'atta miju m"axpujkputy éxtum 'yayu'attu yu fariseeuty esu Fwangu
'yuxpujkputy?

19Jesus 'yadsoojudu:

—;Tii mbaat 'yayu'aty di'iba tu yajwoéwda ma ja ja'ay pyeky, ma 'yak'ity mudu pujkpu
yedyujk? Pun jam ja pujkpu yedywjk, kyaj mbaat 'yayu'aty. 20 Per minup ja tiempu ma ja
pujkpu yedysjk yajtukpuwijtstu'udut, taanuam situy 'yayu'attut.

21’Ni pén tka"axuys tuk wit mut tuk pedazu jemywyit, mut ko ja abajtsunu jembyu
nuamukup es kyuudsup ja tuk wit. Ta wyu'umut ni'ige muyj ja kyuutsy'dt. 22 Es ni
yu jembyw ving kyaya''adamu ma yu tukpu nuw'abutsunbyo'o, mut ko ja jembyu vinu
muguudsup ma ja nuw'abutsunbyo'o, es du'un tyugdyut ja vinu es ja nuw'abutsunbyo'o.
Paaty yajpujta'aky yu vina jembyu ma yu jembyu nus'abutsunbyo'o.

Jesusu 'yuxpujkputy tkutujts ja triiga saabudu xuu

23 Tugok ma ja sagbudu xuu najxtubu naty ja Jesus mudu 'yuxpujkputy triiga kamoty,
ta ja 'yuxpujkputy tkutwjtu ja triiga ko jap faxtu. 24 Net ja fariseeuty t'anmaaydys ja
Jesus:

—Ok adsow, ;ti ko yu m'uxpujkputy ttundu di'iba kyaj fiigutikyuty yajtinuat saabudu
xut?

25 Es ja Jesus 'yadsooy:

—;Tii ni na'anem miits xykya'axpukte di'ibu tyuun ja Davit ko tugok mut ja
jyamyuuduty oj tyugoy'ajtxudu es oj yu'oogudu? 26 Tyuku ja Davit ma ja Diosu tywjk
ma naty ja Abyatar 'yity teedywyindsungépk. Ta ja Davit tkaay ja kuni'xypyu tsajkaaky,
di'ibu naty je'eyu nigutiky tkdydyut ja teedyuty, es tmooy nandu'un ja jyamyuuduty.

27 Ja saabudu xuu yajpujtdky es ja ja'ayuty ttuk'oy'dttut, es kyaj ja ja'ayuty
tyuk'oy'dtudut ja saabudu xuu. 28 Paaty jaygydkudu ko uj, ja Naxwifiudu Ja'ayudyu
Kyudunaabys, nmudajtypyuts nande'un ja kutujkun ma yu saabudu xuu.

3

Yedyujk di'iba myudajtypy ja kyu's tuk adu'um tu'ats

1Jesus tyujku jatugok ma ja tsajptujk, es japu naty tu'ugu ja'ay di'ibu tu'udsu naty ja
kyu's tuk adu'um. 2 Es naagudyu fariseeuty t'ix ttundw ja Jesds pun 'yok'ya''agudakypy
ja puma'ay ma ja saabudu xuu, es du'un tmudattut wi'ix t'okni'sunudut. 3 Net ja Jesds
t'anmaay ja ja'ay di'iba naty myudajtypy ja kya's tu'uts:

—Pudu'uk. Tanu yaa kujk'aay.

4Net ja Jesus dyajtuuy ja fariseeuty:

—;Ti mbaat ndu'unem ma ja saabudu xuu, ja oybyu o axuukpu? ;Nyajtsékam o
nya'o'kamu?

Es ja'ajuty kyaj 'yadsoodu. 5 Net ja Jesus twin'ijxtu ja'ajuty mudu aky, es jyotmay'e'ky
ko kyaj tpa''ayowdu ja kupuma'ay. Ta t'anmaay ja ja'ay:

—Yajtaw ja mgu's.

Jaja'ay dyajtuuy ja kyu's, es ta 'yakudaky.

6Net pyudsuumdu ja fariseeuty es tkajxmukta mut ja Eroodusu jya'ayuty wi'ix 'yoogut
jaJesus.

Jesus ya'uxpeky mejyfibys'aay

7Es ja Jesus oj fiejxy mut ja 'yuxpujkputy mejyfibys'aay, es pyangjxuda mayu Galileeu
ja'ayuty. 8 Es nandu'un mayjya'ay tnimiinds ja Jesds mut ko tmudowdu ja muj'ajtunuty
di'ibu tyiimpy. Ja di'ibu tso'ondup Jerusalén es wiink tsoo ma Judeew, ma Idumeeu fiax,
Jordan mujnus ninaxy, ma Tira flax estt Sidon fax. 2Jesus ttuknipejky ja 'yuxpujkputy es
ya''awijxudut tu'ugs barke awiink ma mbaat tyuke kadiibu ja ja'ayuty 'yadijmikudut.
10 Mut ko mayw naty ja ja'ayuty tu dya''aguda'aky, jyantsy'adijmujktap es tmuwingoondu
es tpaada'andu oyjye'eyu ja wyitu Jesus, es mut yu'uyu 'yaguda'aktuat. 11 Es ko di'iba naty

myudajttup ja ka'dybyuty t'ijxtu ja Jesus, ta fiaygyoxtunaaydydkudu Jesis wyindum es
jyuna'andae muk:

—iMijtsu da'an ja Diostt 'yU'unk!

12Es jaJests muk t'ane'emy ja ka'dybyuty kudiibu jyuna'anduat pina dun yu's ja Jesus.

Jestis twin'ixy nimgjmajtsk ja 'yapéstuluty

13 Oknum ja Jesus pyatujka ma tu'uga kopk, es jam dyaxu di'ibu yu's tsyojk. Es
fimiinude. 14 Es ttuknipejky nimajmajtsk yu'wjuty es 'yapdstulu'dttuty, es 'yittut
mut yu's es tkaxa'afl ayuk kajxwa'xpu, 15 es tmooy ja kutujkun es dya''aguda'agut
ja puma'ayuty es dyajpudsémut ja ka'dybyuty. 16 Tyaadw du'un ja nimajmajtskpu:
Simonk di'ibu yajpujtdk ja xyuu Peedrs, 17 Santya'agu es ja myuga'ax Fwank, Zebedeeu
myaanguty, di'ibu xyumooy Boanerjes (di'ibu 'yandijpy ko muk kyajxtu, éxtumu anaa),
18 Andrés, Felipu, Bartolomee, Mateww, Tomads, Santya'agu, ja Alfees myaank, Tadeew,
Simonk ja kananeeu ja'ay, 1 esut Juudus Iskaryotu di'iba ok kyuyajk ja Jesus.

Jestuis yajnigajxy ko dyajturi ja mujku'ugépka kyutujkun

20 Oknum jysmbijty ma ja tysjk mut ja 'yuxpujkputy, es jatugok fiaymyujkuds ja
ja'ayuty, es ni tka'okmudajnu ja tiempu es kydydyut. 2! Ko ja Jesusw myugu'uguty
tnija'adw, ta tnimiindw es dyajnujxandu, es Nayjysnanudu:

—Tuu da yu'a lyoks.

22 Nandu'un ja di'ibuty tsajptugdty ya'uxpujktup tso'ondu Jerusalén, es fayjyu-
na'anudu:

—Tyadu ja'ay myudajtypy ja mujku'ugdpk Belzebuu, paaty dyajpudsémy ja ka'Sy-
byuty.

23 Net ja Jesus dyaxu ja ja'ayuty, es t'anmaaydys:

—Mindu es ndukmumadya'aktut tu'uge ijxpajten.  iNi wi'ix tsoo mbaat ja
mujku'ugdpk Satands tkayajpudsémy ja myuga'oybyu! 24 Pes pun tu'uga kutujkun
naywya'xup es tsyiptundu tuk peky mut ja wiinkputy, tada kutujkun kyaj mbaat jyeky.
25 Nandu'un pun tsiptuundup ak tukka'axuty, kyaj mbaat fiakytyuunmuktu. 26 Es da'un
nandu'un, punt mujku'ugdpk nayfibudu'kap mude myuga'dybyuty, kyaj mbaat ja
mujku'ugdpks kyutujkan jyeky.

27°Ni pén mbaat kyatuku amujaa ma tu'uge kumujaabu ja'ayu tywjk es tjuudut
di'ibu jap pun kyaj jawyiin t'awawunmiky. Per pun tu t'awwunmiky, net mbaat tju-
uty. 28 N'anmaaydyupts miidsuty ja tuy'ajtun. Yu Dios mbaat tme'xy nidugékyudyu
ja'ayudyu pyojpa es ma tmu''udugoy tmugajxtugdy ja Dios; 29 per di'iba myu''udugeepy
myugajxtugeepy ja Espiritu Santw, kyaj mbaat ni na'a yajme'xy, myu'ijttéwubu du'un ja
pyojps wing xea wing tiemps.

30 Du'unu Jests jywndfi mut ko japw naty naaguaty di'ibu junaamp ko Jesus ttufi
ja muj'ajtun mudu ka'oybyw myuk'ajtun, kyaj jyunandu ko Jests du'un ttufi mudu
myuk'ajtuns Espiritu Sants.

Jesusu tyaak esa myuga'axuty

31 Net jyajttu ja tyaak es ja myuga'axuty. Ta wyw'umdu japys tuja'p. 32 Di'iba naty
ufiaaydyup Jesus myuwingdn, ja'a 'yanmaaydyw ja Jesus:

—Yu mdaak esu mmuga'axuty tyap tuja'p, es yu's mmugajxanudup.

33Es ja Jesus 'yadsooy:

—;Pandsu du'an nmuga'ax'ajtypy es ptindsa du'an ndaak'ajtypy?

34 Net twin'ijxy di'ibu naty wingén win'ufiaayudup, es jyunai:

—Tyaadudsu du'un éxtum ja ndaaguts es éxtum ja nmuga'axudyuts. 3°> Mut ko oytyim
pénuty di'ibu tyiimpy di'ibu tsyejpy ja Dios, yu'udsu du'un éxtum ja nmuga'axuts
yedyujk toxytyujkuty es éxtumdsu ndaagun.

4

Triigawyjpa éxtumsu ijxpajtun

1Jatugok tyujku ya'uxpujkpu Jesus mejynbyu'aay, es Naymyujka mayu ja'ay ma naty
ya's. Paaty tywjka ma tu'ugu barke di'iba naty jap mejyn agu'p, es jap fiaxwe'tsy, es
ja ja'ayuaty 'yitte pu'ujétm. 2 Net dya'uxpejky kanak peky muds 'yijxpajtun. Es ma
ya'uxpeky, du'un jyunan:

3 —Mudowdu tyaadu: Tu'ugu ja'ay oj fiejxy triigawujpu. 4 Ko naty jam wywjy, tuk
peky ja tuumt kya'ay tu'aay, es myiindu ja joon juyujkuty, ta tpiida. > Jatuk peky kya'ay
tsaade'ekykyujxm ma kyaj nugoo yu nax. Ta ja tuamt myujxy pojun mut ko ja nax kyaj
kytkaty. ¢ Es ko 'yaandaky ja xuu, ta tsyaayu ja xu'an. Es kom kyaj tmudaty ja 'yaats kuk,
ta tyutsy. 7 Es jatuk peky kya'ay ma apyi myuxy. Ta ja apyfi yoofi es ja'a yajji'xtaays,
es du'un ja tuamt kyaj wyinduuy. 8 Es jatuk peky kya'ay ma ja oyfax, ta yoofi pyejty ja
tuumt es wyinduuy; naaguty dyajky i'px majk ja triige tu'ugdtypyu ja tuumt, naaguty
tugu'px es naaguty mugo'px. 9 Di'ibu mudoodup, wa'an tjaygyukuds.

Ti ko ja Jesus ya'axpeky mudu ijxpajtun

10 0knam ko Jesus oj wye'emy naydyu'uk, naaguty di'ibu naty tu tmudowdu fimiinudu
mut ja nimajmajtskpu 'yuxpujkputy, es yajtusjudu ko ti dun 'yandijpy ma tadw ijxpajtun.
11 Ta 'yanmaayudu:

—Miidsuty, Diostt du'sn mduknija'adup wi'ix yu's yajkutiky, di'ibu kyaj yajnijawa
ijty; es di'ibuts kyaj xypyanejxy, nduk'uxpejkypyuts muda ijxpajtan, 12 mut ko oy
tjamudoodu di'ibuts nmadyakypy es tja'ijxtu di'ibuts ndiimpy, kyaj tjaygyukudut, es kyaj
jyodumbittut, es ja Dios pyojpuma'xudut.

Jesus tkajxte'xy ja triigawyjpa éxtumu ijxpajtun

137, Tii kyaj xyjaygyukadus miidsu tadu ijxpajtun? ;Es wi'ix mbaat xyjaygyukudu
ja wiinkpudys ijxpajtun? 14 Ja di'iba wyijpy ja tuumt, de'an éxtum ja Diosu 'yayuk
kajxwa'xpu. 15> Naagudyu ja'ay du'un éxtum ma ja tuumt kya'ay ma tu'u. Myadoodup
ja Diosu 'yayuk, per ko tmudooda'aydyw, ta myifi ja mujku'ugdpk es pysjkxuty ja ayuk
di'ibu tu tyuks jyodoty wyinma'afidty. 1¢ Es naagudys ja'ay du'an éxtum ma ja tuamt
kya'ay tsaade'ekykyujxm ma kyaj nagoo nax. Myudoodup ja Diosu 'yayuk es 'yaxajudup
xonda'aky'aa xonda'akyjyét, 17 es mut ko kyaj tmudattu 'yaats kuk, paaty kyaj jyakts.
Es ko 'yayo'ombaatts mut ja'agywjxmu Diosu 'yayuk, ta kyaj tnakymyubukta. 18 Es ja
wiinkputy du'an éxtum ma ja teumt yajwdjy ma apyfi myuxy. Myudoodup ja Diosu
'yayuk, 19 es yu'uyu wyinma'afi'ajttup di'iba ya ijtp naxwiifl, ja mukja'ay'at, ja'a win'a'un
winxdjup es t'adseky oytyim tiity. Tugekyw tyaadu yajtugeepy ja Diosu 'yayuk ma
ya'ajuty, es kyaj mysj myayw. 20 Es ta naaguty di'ibue myudoodup ja Diosu 'yayuk es
'yaxdjudup, es yajmyj yajmayup éxtum ma ja tuamt oyfnaaxoty, es naaguty yajk i'px
majk, naaguty tuga'px, es naaguty mugo'px.

Lampra éxtums ijxpajtun

21 Nandu'un 'yanmaayudu:

—Ko péin dyajtoye'eky ja lyampra es dyajnejxy tyugoty, ;tii netyw tkujiitsy mudu
kajoon o tpujta'aky mabajnbatku'pu? Kyaj, ;kudii? Nik ni'ige yajpujta’aky kejxm
es tyukjajut ja tujk yajxén. 22 Es ni tii di'iba ijtp ayu'udsys es éknum kyaww'smut
ijxnide'xy, es kyaj jyaadyw ayu'udsyubwu di'ibu kyaj yajnijawut. 23 Di'ibu mudoodup,
wa'an tjaygyukudu.

24 Nandu'un ya"anmaaydyu:

—Mbiktubu kwentu miits mut di'ibe mmudoodup. Ja kijxn di'iba miits myajtuundup,
nandu'snt Dios miits mgijxumbita'anudy, es exte waanu ni'ige miits di'ibe myadoodup.
25Es di'ibu myudajtypy, yajmo'oyup waanu ni'igy; es di'iba tugoy'ajtxup, yajpujkup extu
na'unun je'eys tmudaty.

26 Nandu'un jysnari:

—Ja Diosu kyutujkun du'an éxtum ja twumt di'ibu fiipy tu'uga ja'ay. 27 Myanaxy, es
Sknum pyude'eky, es du'un naxy xuuil koots bom bom, es ja tuumt myuxy es yofi, es

ya'a kyaj tnijaws wi'ix. 28Ja'a ko ka'am myuxy ja tuamt naaxéty, jawyiin wyimbadsemy
ja tyeky, 6knum pywjy, taanum tpujta'aky ja tysamp. 29 Es ko ja tywump tsya'amy, ta
dyajpudu'ukty, mut ko tu tpaaty ja tiempu ma myukut ja pujta'aky.

Mortds tasmt éxtumu ijxpajtun
30 d ' . I~ 7 .
Nandu'un jyunan ja Jesus:
—Wi'ix kyuxe'eky ja Diosu kyutujkun, o ti ijxpajtin mut ndukmu'ijxkijxyam?
31 Du'un éxtum mortds tuumt di'ibu yajwujp es yajnaxnijeepy. Yu's dun waanu ni'igu
mutsk ma ja tuamt ya naxwiifl, 32 es ko yajni'ipy, yoomp muj kudiinum ja wiinkpu aay
ujts, mudu 'yaay xye'entsy mujjatyuty, ko extu yu joon juyujk mbaat 'yaniktse'eky ma
dya'aniks.

Ti ko ja Jesus ya'axpeky mudu ijxpajtan
33 Du'un ja Jesus ttuk'uxpujktu ja Diosu 'yayuk, es tpujta'aky may ja ijxpajtun éxtumu
tyaaduty, exts mbaat tjaygyikuds. 34 Ni ti tkatukmumadyaky ko ja ijxpajtun tkayajtusi.
Per ko wya'umdu ak yu'ays mudu 'yuxpyjkputy, tyukjaygyujkuduap tugekys.

Jestis dyajmo'oty ja poj es dyajtamijtks ja mejyi

35 Nan ja xutt ko oj tsyu'ujuns, ta t'anmaaydys ja 'yuxpujkputy:

—N'okninajxam ja mejyfi.

36 Net tnikaktu ja ja'ayuty es fiujxte mut ja barke ma naty ja Jesus 'yu'uiw. Es
'yakpanugjxudu wiinkpudyw barks. 37 Ta myiiil tu'uge muk poj. Es ko ja nuu fiikkapy
tujkap barkoty, net ja barkw 'yutsanne mudu nuw. 38 Tamu natyw Jesis mya'ay ux'am
ma tu'uga kukoy kyuxmada'aky. Ta dyujxtu es t'anmaaydywu:

—iWindsén! Tyap ngi'inuns, ;jes mij kyaj ti xyjawu?

39 Net ja Jesus pyude'ky es t'ooy ja poj, es t'anmaay ja mejyii:

—jAmons! jTumijtks!

Ta ja poj myo'ty, es tugekyu oj wyu'umudya'ay amofia es tumijtka. 40 Net ja Jesus
t'anmaaydy# ja 'yuxpujkputy:

—;Ti ko nugoo m'oktsu'kunudu? ;Ti ko xykyamudatte mubujkun?

41Ta ja 'yuxpujkputy jyantsytsyu'kads, es fayjyunanudu:

—;Panu dunu tyaadw, ko extu yu poj estt mejyil mumudoojup?

5
Gadarw ja'ay di'iba myudajtypy ja ka'éybyuty

1Ta tninajxtu ja mejyfi, es jyajtte ma yu fiaxwinuda Gadaru. 2Ko ja Jests pyudseemy
ma ja barku, net fiimiina tu'ugs ja'ay di'ibu myudajtypy ja ka'oybyu es tsyoon ma ja
kampyoon. 3 Tyadu ja'ay jam tsysnaay kampyoonéty es ni pin kyamumada'agyuty, ni
mudu kadenu. 4Kanak ok jyayajkuwu'ufl mudu kadenu, es tyuknujkudyaapy, 5 es jyudity
xutfl koots majatys tun kopk, es ya'axy jyeky kampyoondty es fiayyajtsayityuty mudua
tsaa. ¢ Es ko t'ijxy ja Jesus jagam, puye'egyu oj fiejxy, es fiaygyoxtunaaydydku Jesus
wyindum, 7 es t'anmaay jantsy muk:

—Jesus, Dios TsajpStmudu 'yU'unk, ; wi'ixats mij xytyuna'afi? jNmunu'xtakypy mudu
Diost xyuugywjxm kuadiits xytsyaatsytyan!

8 Du'un jyunafi mut ko Jesus tu naty t'anuumu:

—Ka'oybys, tukpudsumu tadu ja'ay.

9Ta ja Jesus yajtuuj:

— ¢ Ti mxu'ajtypy?

Ta ja'a 'yadsooy:

—Ja'ats nxu'aty Lejyonk, mut ko nimdyuts uudsuty.

10Es ja ka'dybyuty myunu'xtaktu ja Jesus es kudiibu kydxudut wiink tsoo. 11 Jamu naty
mayt udsem jyw'xta nawingdn ma tadwa kopk. 12 Ta ja ka'dybyuty tmunu'xtdktu ja Jesus
es t'anuumudu:

—Tunu may'ajtun, kajxtugats ma yu tada udsum esuts vudsuty ndékudut ma yu's.

13 Net ja Jesus dyajkutijky. Ta ja ka'dybyuty pyadseemy ma ja yedyujk es tyujka ma
ja udsémuty. Jamu naty éxtum majtsk mile udsémuty. Net ja udsémuty fujxta jantsy
puye'egyu nax jujp'am es kyupuyu'knajxtu mejynoty, es jap jyi'xtaaydys.

14Net ja di'iba ja udsum kywentu'ajttup puye'egyu oj fiwjxty, es oj ttukmumadya'aktu
ja nax kajpn es nu'aay tu'aaybyuty. Ta myiifi ja ja'ay es t'ixandu ti dunu naty tu jyaty tu
kyubétyuty. 15Ko jyajtte ma naty jam ja Jesus, ta t'ijxtu ja ja'ay di'iba naty myudajtypy ja
ka'dybyuty. Tamu naty 'yu'ufia witxu es yuunk naxypy. Ta ttsu'kudu, 1©es di'ibu naty tu
t'ixty, ja'a tyukmumadyaktu éxtumu naty tu jyaty tu kyubety mut ja ja'ay di'ibu myudajt
ja ka'dybyuty es éxtumu naty tu jyaty mut ja udsémuty. 17 Net tmunu'xtaktu ja Jesds es
pyadsimut jam es figjxut wiinktuuy.

18 Ko ja Jesus tywjka ma ja barkw, ja ja'ay di'ibu naty myudajtypy ja ka'dybyuty
myunu'xtdk ja Jests esxyup flejxy mut yu's. 19 Es ja Jesus kyaj dyajkutijky, ni'igu
t'anmaay:

—Nujx ma mdujk mude mjiiky mmugu'uk, es tukmumadya'ak tugekyu di'ibu ja
Nindsun'ajtum ta ttufi mut mij, es wi'ix tu tmudaty ja pa''ayo'on mut mij.

20Ja ja'ay oj fiejxy, es tmadyakwa'xy ma yu Dekdpolus kajpnuty tugekyu di'ibu natyu
Jesus tu ttufi mut yu'a. Es du'unu wyw'umudyaaydyu ja di'ibaty myudoods.

Jayra uux es ja toxytywjk di'iba Jesusa wyit tyoon

21 Ko ja Jesus jyumbijty ma ja barka mut ja 'yuxpujkputy, ta tninajxtu ja mejyfi. Es
ko jyajty jamdsoo, ta fiimiinuda mayjya'ay. 22 Net fiimiina nidu'uk di'ibu xyw'ajtypy
Jayru, di'ibu windsun'ajtp ma ja tsajptujk. Ko jyajty ma ja Jesus, ta naygyoxtunaaydydkua
tyeky'ajxm, 23 es tjantsymyunu'xtdky, es t'ansumu:

—Yu nnuuxuts tim'ooganup. Tunw may'gjtun, min ess mgu's xytyuknikénut es
'yaguda'agut es jyiky'atut.

24 Net ja Jesus oj fiejxy mut yu's, es may ja ja'ay oj pyanujxudu es 'yadijmukudu. 25 Es
ma yu tadua mayjya'ay, japa naty tu'uga toxytyujk di'ibu majmajtsk jumujta naty ja taxyua
pa'am tmudajnu. 26 Tu naty jyantsy'ayoonus es tu figjxnu natyw kudsooy kanaak, es
tu naty dyajtuundaayiu tugekyu ja myeefi di'ibu naty myudajtypy, es ni wi'ix tsoo ta
kya"aguda'aky, ni'iga myujtaknu.

27 Ko tyadw toxytywjk tmudooy ko jaa ja Jesus, ta tmuwingoon uxku'p tsoo ma ja
mayjya'ay, es Naydyukpatu ja Jesusa wyit, 26 mut ko flayjyuna'anuty: “Mut yu'ays kots
nnaydyukpaadudu yu wyit, aguda'agupts.” 29 Es netys ja wyindaxys 'yadijky, es tja'aju
ja fnini'x ko tu 'yaguda'aky.

30 Es net ja Jesus tja'aju ko tu naty pén dya'aguda'aky mut ja myuk'ajtun. Net
Nayjyw'ijxa ma ja ja'ayuty, es dyajtuuy:

—;Pénuts ja nwit ta faydyukpaadyuty?

31Net ja 'yuxpujkputy 'yanmaayudu:

—M'ijxypy ko ja mayjya'ay m'adijmukudu, es xyajtéy: “;Pén tu fiaydyukpaadyuty ja
nwitats?”

32 Es ja Jesus fas'ijxa xidsoo yadsoo es t'ixa'afi pana naty tu faydyukpaadyuty ja
wyit. 33 Ta ja toxytywjk tsyawyuy mut ja tsu'ugs, ja'a ko fiija'ap éxtumu naty tu jyaty. Ta
Naygyoxtunaaydyaku Jests wyindum, es t'anmaaydyaay tugekyw ja tuy'ajtun. 34 Jesus
'yanmaays:

—Tu m'aguda'aky mut ko tu xymyubeky. Nujx yajxén. Ta m'aguda'aky.

35 TAmnumu naty jaJesus 'yakkajxy ko fiimiinuds ja ja'ayuty di'iba tso'omp majaJayra
tysjk. Ta t'anmaaydyw ja Jayru:

—Yu mnuux ta 'yo'knu. Katu xyfiaky'adsipy ja Windsén.

36 Es ja Jesus ni tkamujpujtaky éxtumu naty jyuna'andwu. Ta t'anmaay ja Jayrs:

—Katu mjotmay'eeky. Mubujkuts je'eyu.

37 Es tkutijky es kyaj pén pyanujxudut, ja'ayu ja Peedru, Santya'agu esu Fwank, ja
myuga'axu Santya'agu. 38 Ko jyajty ma ja tyajku Jayrs, net t'ijxy ko ni'igu ja ja'ayuaty

faymyuk fiaydya'adsudu es jyantsyjyu'ay jyantsyya'axtu. 39 Ta ja Jesus tyujku jap tugoty

es t'anmaaydys:

; '—g,Ti ko nugoo m'okna'amnudu es mju'uydyu? Yu kixyu'unk kyaj tu 'yeeky, maabu
w'un.

40 Per je'eyu tyukxikudu. Net ja Jesus dyajpudsuumdu nidugekyu. Ta tmunejxy ja
u'unktagk u'unkteety es mudu 'yuxpujkputy. Ta tywjka ma ja o'kpu'unk 'yity. 4! Ta
tmajtsu ja kyu's es t'anmaay:

—Talita, kumi (di'ibu ayuk wimbudsaump: “Kixyu'unk, mij n'anmaapy, pudu'uk.”)

42 Netyu ja kixyu'unk pyude'ky es yo'oydsyo'ofi. Majmajtske natyw jyumujt. Es
ja ja'ayuty du'uiie wyw'umudyaaydys. 43 Es ja Jesus oj tyuknipékudu es kadiibu pén
ttukmumadya'aktut, es tyuknipujktu es dyajkayst ja kixyu'unk.

6

Jesus jap Nazaret

1Es ja Jesus tsyo'ofi jap es oj fiejxy ma ja kyajpn, es pyanujxuds ja 'yaxpujkputy.

2Ko jyajty ja saabudu xuw, ta tywjku ya'uxpujkpu ma ja tsajptujk, es may ja ja'ayuty
di'ibu mudoo'ijtudu du'uie wyw'amudyaaydyw es fayjyunanudu:

—;Ma tu t'axpekyn tyadu ja'ay tugekyu tyaadu? ;Tii dunu tyada wijy'ajtun di'iba tu
yajmo'oy esu tyadu muj'ajtun di'ibu tyiimpy? 3 Ja'a tyaadu ja tsajtspw, ja Mariis myaank
est myuga'axu Santya'agy, Josee, Juudus esu Simonk, est myuga'ax toxytysjkaty nan
yaa 'yity ma udsajtum.

Du'un jyuna'andu es kyaj ttunda kwentu. 4 Es ja Jests 'yanmaayudu:

—Nidugekyu wyindsu'kudup tu'ugu Diosu kyugajxpu. Jap kyawindsu'ugudu ma ja
myugugajpn est myugu'uk myuga'axuty.

5Es kyaj mbaat ttuul ja muj'ajtun jap, je'eyu naaguty oj t'akku'unitén es dya''agudaky.
6Es ja Jesus du'ufia wys'umu mut ko kyaj myubiékudu.

Jests tkexy ja 'yuxpujkputujk Diosu 'yayuk kajxwa'xpu

Oknum ja Jesus oj ya'uxpeky majatyu kajpnu wingombu. 7 Ta dyaxu ja nimajmajtskpu
'yuxpujkputy, es tkejxy nimajtskaty, es tmooy ja kutujkun es dyajpudsémdut ja ka'dy-
byuty. 8 Es ttuknipujktu kudiibu dyajnujxtut tyu'amgyujxmudu, yu'ayu tyajk, es kyaj
dyajnujxtut ja pyiji, ni yu kyaayfajxuk, ni ya myeefi, ? ya'ays tyukwa'agadup ja kya'ak
es je'eyu wit di'ibua fiikejxm myudajttup.

10 Nandu'un 'yanmaayudu:

—Ko mja'tut ma tu'ugu tujk, japys m'ittut extu ko mdsoondut jatugok. ! Es pun
jaa ma kyaj m'axdjuda es ni mgamudowa'anudu, pudsumdu jap es yajjundk ja naxjok
mdekykyujxy éxtumu ijxwia'amun ko da'un pojpu muut 'yittu.

12 Net oj fiwjxtu ja'ajuty es tkajxwa'xtu ko yu ja'ayuty dyajtugdtstut ja jyot wyin-
ma'afiaty. 13 Es nanda'un dyajpudsuamdu maywu ka'dybyuty es ttukku'tstu ja aseytu
oliiva nimays puma'ayuty, es dya''agudakts.

Fwank Yajnubajtpu 'yeeky

14 Ja rey Eroodus tmudooyu tyaads, mut ko nidugekywu ja ja'ayuty tmadyakwa'xtu
oymyadsooty di'ibatyu ja Jesus tyiimpy. Es nija'adys ja'aysty jyunandu:

—Ja Fwank Yajnubajtpu tu jyikypyeky ma tu 'yeeky, paaty tmudatyu tyadu muk'ajtun
es ttunut ja myj'ajtun.

15 Wiinkputy jyuna'andu:

—Yu's du'un ja Diosu kyugajxpu Eliius.

Es ja wiinkputy jysnandu:

—Yu's du'un tu'uga Diosu kyugajxpu, éxtum di'ibu jékyup ja Diosu kyugajxputy.

16 Ko ja Eroodus tmudooys tyaadu, ta jyunari:

—Tyaadu de'un ja Fwank di'ibuts 4j nni'ana'amu es yajniboodut ja kyubajk. Tu
jyikypyeky.

17 Du'un ja Eroodus jyundfi mut ko tu naty dyajtsimyusty ja Fwank, es tw naty
dyajkuewuufiuty mudu kadenu jap pujxndugéty ja'agywjxmu wyinma'afi ja Erodiius,
di'ibu naty fiudo'oxy'ajtypy ja Felipw, Eroodusu myuga'ax, es ja Eroodusu naty tu
twijtskiku éxtumu tyoxytyujkan. 18 Es ja Fwank 'yanmaabyumu naty yu Eroodus:

—Yu Dios kyaj dyajkutiky es xytyoxytyujk'atut ja mmuga'axu fiudo'oxy.

19 Es ja Erodiius tyuk'ak'ajtypyw naty ja Fwank, es jyaya'oogaampy, per kyaj mbaat,
20 mut ko yu Eroodus ttsu'ku ja Fwank, ja'a ko fiija'abu naty ko yu Fwank jyiky'aty
tuy'ajtun muut es wya'atsja'ayuty, es kyaj tna'ijxy es yajtunut axuuk. Es oy ja 'yaa 'yayuk
tjamudooju xonda'aky'aa xonda'akyjyét, kyaj tnijaws ti tytnup.

21Esja Erodiius pyat wi'ix tsoo mbaat 'yeeky ja Fwank ma ja Eroodusu naty tmujtdn ma
jaxyuu jyamujt dya''abety, ma Eroodus dyajnaxkuaddky tu'ugu ka'ay ukun es kydydyut ja
syoldaadu wyindsénuty, ja windsundujkuty esu Galileew ja'ayudyw mywj yajkutujkputy.
22Ja Erodiiusu Nuux tyujka ma naty tu fiaxkuda'aky ja ka'ay ukun es 'yejtsy, es ja Eroodus
es ja di'ibu naty muut kyaaydyw tyukjotkudaktu éxtumu naty 'yetsy. 23 Es ja Eroodus
twandaky ja kiixy:

—Amdooguts di'iba mdsejpy es nmo'oyut, es tuy'ajtun n'ansumu ko nmo'oyup
oytyim tiity di'ibuts xy'amdoop, oytyim kujkwa'xyuty di'ibuts #j nmudajtypy.

24 Net ja kiixy pyudseemy, es t'anmaay ja tyaak:

—;Tits n'amdéwup?

Ta ja tyaak 'yadsooju:

—Amdow ja Fwank Yajnubajtpu kyubajk.

25 Ta ja kiixy tyujku pojun ma naty ja Eroodus, es t'anmaay:

—Ndsejpyuts es tyamyu xymyo'oyuduts palanganoty ja Fwank Yajnubajtpu kyubajk.

26 Net ja Eroodus jyantsyjyotmaybyejky. Per kom tu naty t'anwumu jyabye'xy
wyindumuty, kyaj ttseky yajtukxi'igut ja 'yayuk. 27 Netyw ttuk'ane'emy tu'ugu syoldaada
es dyajminut ja Fwanga kywbajk. Ja soldaadu oj fiejxy ma ja Fwank 'yity tsimy
pujxndugéty es oj tnibo'tu ja kyubajk 28 es dyajmiifi ma tu'ugs palangana. Ta tmooy
ja kiixy es ja kiixy tmooy ja tyaak.

29Ko tnija'adu ja Fwangu 'yuxpujkputy, ta dyajpudu'ktu ja fiini'x es oj dyajnaxtékuds.

Jesus dyajkdy nimagoxk mil naxy ja ja'ay

30 Oknum 'yajajtmujktu ja apdstuluty ma ja Jesus, es ttukmumadyaktu tugekyu di'ibu
naty tu ttundu es di'ibu naty ja ja'ay tu dyajtuk'axpéktu. 3! Es mut ko nimaywu naty
ja ja'ayaty flaywyinax flaywyinddkudu ma Jesus, ni tka'okmudajnudu ja tiempu es
kydydyut, paaty ja Jesus t'anmaaydyu:

—Mindu. Jo'om n'okpo'xum ma tu'ugu abak it.

32 Net ak yu'wjuty oj figjxtu barkoty adukutuuy. 33 Per may ja ja'ayuty t'axkajptu ja
Jesus es t'ijxtso'of. Paaty tsyo'ondu pojun majatyw kajpn, es tekyye'epy jyajtta jawyiin
ma naty ja barku jyata'afi. 34 Ko ja Jesus pyudseemy barkoty, ta t'ijxy may ja ja'ayuty es
tpa'ayooy, mut ko du'unu naty éxtumu borreegu di'ibu kyaj tmudaty ja kywentu'ajtps.
Ta tyujku ya'uxpujkps, es ttuk'uxpujkta kanak peky. 35Ko oj tsyu'ujuns, ta fiimiinudu ja
'yuxpujkputy es 'yanmaayudu:

—Tu tsyu'ujuny, es ni pan kyatsauna ma tyadu lugaar. 36 Anvumudu ja ja'ayuty es
fwjxnudut rantsyotm o ma yu wingombu kajpn es tjaydyut ja kya'ay 'yukan, mut ko
kyaj tmudattu ti kydydyup.

37 Per ja Jesus 'yadsoojudu:

—Mo'oydys miidsuty kya'ay 'yukun.

Ta ja'ajuty 'yadsoodu:

—;Mdsejpy esuts uudsuty ngjx njuydys majtsk mugo'px xuu nidin yu tsajkaaky esuts
ndukkdydyut?

38 Jesus 'yadsoojudu:

—;Naagu tsajkaaky jap xymyudattu? Nujx ixtu.

Ko tnija'ads, ta t'anmaaydyu:

—Mugoxku tsajkaaky es majtsku ajkxu'unk.

39 NetjaJesus ttuk'ane'emy ja 'yuxpujkputy es dyajnaxwaatstut jaja'aysty tuk pekyaty
ma ja muayoty. 40 Ta flaxwa'tstu tuk pekyaty mugo'pxaty es justyikxymyajkaty. 4! Net
jaJesus tkone'ky ja mugoxkpu tsajkaaky es ja majtskpu ajkxu'unk, es pyat'ijxy tsajpdtm
es tja'aygyudaky ja Dios. Ta ttujkwa'xy ja tsajkaaky es tmooydyw ja 'yuxpujkputy es
dyajwa'xtut ma ja ja'ayuty. Nandu'un dyajwa'xy ja majtskpu ajkxu'unk ma ja mayjya'ay.
42 Nidugekywu kyaaydyaaydyws jotkuda'aky. 43 Oknum dyajmujkta ngmaJtsk katsy ja
tsajkaaky tyuktuku esu ajkx di'ibu nadujku. 44Es di'ibu ja tsajkaaky kyaaydyw, ja'a nimu-
goxk mila yedyujkuty, es kyaj myadsyoydyujku ja toxytyusjkuty es ja una'ku'unguty.

Jesus yo'oy nut wyingajxy

45 Netyu ja Jesus dyajtujku ja 'yuxpujkputy barkoty es 'yawinndxtut ma ja mejyii
es jya'ttut Betsaydu ko naty yu's fiayjyugajxyuty mut ja ja'ayuty. 46 Es ko naty tu
dyaj'yo'oywya'xtu ja ja'ayuty, ta ja Jesus wyimbejty ma tu'ugu kopk kajxtdkpu.

47 Ko oj kyoodsunu, mejyfigyujk'amu natyiu ja barku es ja Jesus naydyi'igyu naty
tu wye'emy windu'atstuuy, 8 es t'ijxy ko ja 'yuxpujkputy nimujaa tjantsykyaaptu ja
nat, mut ko naty pyojkuydty. Es kajaméfium yo'oy nuu wingsjxy ja Jesds es tninejxy
ja 'yuxpujkputy. Najxaambu naty ja Jests ma ja 'yuxpujkputy 4° ko 'yijxudu yo'oy nuw
wingujxy. Ta flayjyananudu ko ijxma'ttubu daa. Ta yaxkakts, 50 mut ko tsysw'kadu. Es
myugajxudu ja Jesus, es 'yanmaayudu:

—Jotmukta'aktu! Yjtsu du'un. Kate mdsu'ugudu.

51 Net ja Jesus tyujka barkoty ma naty ja'ajuty. Ta myo'ty ja poj. Ta ja'ajuty du'unu
wys'umudyaaydyw, 52 ja'a du'un mut ko kyajpu naty tu tjaygyidkudu ti dun 'yandijpy ma
Jesus dyajmayu ja tsajkaaky es ja ajkxu'unk, mut ko juun wyinma'afiuty.

Jestis dya''aguda'aky ja puma'ayuty jap Jenesaret
53 'Yawinnajxts ma ja mejyfl. Ta jyajttu Jenesaret, es jam tkuwu'unda mejyfibyw'aay ja
barks. 54Ko ttukjunajktaaydyw ja barks, net jaja'ayuty t'uxkajptu jaJesis 5> es puye'egyu
oj Nujxtw ja ja'ayuty majatys kajpn, es tkuuymyiinde mabajngujxy ja puma'ayuty ma
natyu Jesus. 56 Es oymyaaty ma ja Jesus jya'ty majatyu kajpnba'ajuty es kajpnétyuty o
rantsydtyuty, tpujta'akta ja puma'ayuty tu'aay es tmunu'xta'aktu ja Jesus es oyjye'eyu
tpaattut ja wyit pa'a. Es nidugekys di'iba patudup agudaktuap.

7

Di'ibu ja'ay yajpekykya'adup

1Ta flaymyujkudu ma Jesus ja fariseeuty es ja di'ibuty tsajptugdty ya'uxpujktup di'iba
tso'ondu Jerusalén. 2 Tyaadw yu's 'yijxtw ko nija'adyw Jesusu 'yuxpujkputy kyaydyw
es kyaj wya'adsudyu kyu's, ja'a njuna'anum kyaj kyubujtu éxtum jaayum fariseeuty
ttundu. 3 Mut ko yu fariseeuty esu israelituty nidugekywu pyanujxtup ja kyostimbradyu
'yaptujkuty ko ma kyaya'ands koonum wa'ats wa'ats kyubujtu. 4 Es ko tu 'yotstu
maayoty, kyaj kyaydyw pun kyaj kyubujtu wa'ats wa'ats. Es ta mayu kostimbraty di'ibu
yu'gjuty 'yakpaduundup, éxtum ko tpujta vyasu di'ibu tyuk'ukudup, ja pyujxndu'ts esu
wiingatypys 'yabujk 'yadu'unun. 5 Ja'agyujxm ja fariseeuty es ja di'ibuty tsajptugdty
ya'axpujktup dyajtuudu ja Jesus:

—;Ti ko tkapadunde yu m'uxpujkputy di'ibu jaaywm ja n'aptwjkudysts ttundu?
Yu'ujuty je'eyu kyaydys mudu kyu'a ni kyawa'adsuty.

6 Netu Jesus 'yadsoojudu:

—Miidsuty di'ibu nay'andijudup es jyiky'attu tuy'ajtun muut, yajxdn ja Diosa kyu-
gajxpu Isaiie mnimadyaku miidsuty ko du'un tkuxjaay:
Tyadu ja'ay xywyindsu'kupts winga'ay agu'ay,
per ja jyot wyinma'afi jagam 'yity ma sjun.
7Ni ti tkatsooty ko fiay'andijudu es xyja"awdattuts.

Yu'a tuk'uxpujktap

di'ibu 'yana'amun'ajtypy je'eyw ja'ayuty.

8 Paadyw [saiiu t'anuumu du'embu ja'ayuty éxtum miidsuty. Mmastuttup miidsuty ja
Diost 'yana'amun es xypyadundut éxtum ja ja'ay jaaysm ttunds.

9'Yak'anmaayudu ja Jesus:

—Miits m'aktimpaduundup di'ibu m'aptujk tyuunduap, es du'un xy'uxtijtu ja Diosu
'yana'amun. 10 Moisés myooy ja ja'ayuty ja Diosu 'yana'amun ma jysna'afi: “Mwind-
su'ugup ja mdaak mdeety”, es “Ja di'ibu kyajxpejkypy yu tyeety o yu tyaak, oogup yu's.”
11 Per miits mjundndup ko tu'ugu ja'ay mbaat t'anuumu tyaak tyeety: “Kyaj mbaat
nbuduky, mut ko tugekyu di'ibuts nmudajtypy esxyup miits nbudékuds, tuudsu Dios
ndukmuyoxy.” 12 Es pun du'un jyana'af, kyaj fakytsyékyuty ja tyaak tyeety tpudékut.
13 Es mudu tyaadu myajtugooydyup ja Diost 'yayuka myadakun mut yu'ugysjxmu tadu
mgostimbruty. Mayu du'umbu mgostimbruty di'ibu m'akpaduundup.

14Jatugoku Jesus dydxudu ja ja'aysty, es t'anmaaydyu:

—Mudowdu nidugékyuty, es jaygyukudu. 15 Yu di'ibu ja'ayuty jyu'xtup, kyaj yu'a ya-
jpekykya'adu, yu'a du'un di'ibu pudsaump jyodoty wyinma'andty. 16 Di'ibu mudoodup,
wa'an tjaygyukudu.

17 Ko ja Jesus tmastuty ja ja'ayuty, ta tyujka tugoty es ja 'yuxpujkputy yajtuujuds ti
dun 'yandijpys tyadu 'yijxpajtun. 18 Ta ja'a 'yadsooju:

—;Nan kyaj miits xyjaygydkudu? Ko di'ibu tujkup aajéty, kyaj ya's di'ibu ya-
jpekykya'ap, 1° mut ko di'ibu tujkup aajoty, jodoty yu's fiejxy, es Sknum pyudsemy.

Es mudu tyaadu Jesus tyuknija'adu ko tugekyw je'xy peky, wa'adsu's. 20 Es nandu'un
'yanmaayudu:

—Ko di'ibu pudsuump jyodoty wyinma'afiéty, yu's situy yajpekykya'adup ja ja'ayuty,
21 mut ko ma ja ja'ay jyodoty wyinma'afiéty myin yu axuk winma'afi, y& msa'induunk,
yu yajja'ay'o'k, ko ja'ay dyajtugbydyw yu pujk Ukunu wyindsu'kun, 22 yu ma'tsk, yu
adsojk, yu andak, yu axuk jiky'ajtun, yu naywyinnaxuja'ak, yu pi'tskajx, yu mujpatuk,
yu kujuun'at. 23 Tugekyu tyadu axuk'ajtun, yu's miimp jodoty winma'afiéty, es yu's
du'un yajpekykya'apy ja ja'ayuty.

Toxytywjk kyaj 'yisraelituty tmubeky ja Jests

24 Ta JesUs jap tsyo'ofi es fiejxy jamdsow ma Tiru kajpn es Sidén kajpn. Es tyujka ma
tu'ugu tujk, es kyaj tjatsejky es pén tnijawut. Per kyaj oj mbaat 'yity ayu'udsys. 25 Tu'uga
toxytysjk di'iba natyu fivux myudajtypy ja ka'oybys, ko tmudooy ko tu naty jya'ty ja
Jesus, ta tnimiifi es Alaygyoxtunaaydyaks tyeky'ajxy. 26 Tadu toxytyujk kyaj 'yisraelituty
es sirufenisyu ja'ay. Yu'a 'yamdooju ja Jesus es ttunut ja may'ajtun es dyajpudsémut ja
ka'oybyu ma ja finux. 27 Esu Jesds 'yanmaayu:

—Jaysjp yajkdydys u'unk sna'k, mut ko kyaj 'yéyuty es ndukwingo'onditum ja
tsyajkaagyuty es nmo'oyum ja dkuty.

28 Es ja toxytyujk 'yadsooy:

—Tuy'gjtunu's, Windsén, per extu yu uk kyaaydyup meesu patka'p di'ibu ja
una'ku'unguty yajka'adup ja tsyajkaakywyay.

29 Net ja Jesus 'yadsooju:

—Maut ko oy tu m'adsoy, nujx jotkujk ma mdujk. Tu ja ka'oybyu pyudsemy ma ja
mngsxen,

30 Ko ja toxytywjk jyajty ma ja tywjk, ta tpaty ja fiwux mabajngujxy es tu naty
tyukpudsémyuty ja ka'oybyus.

Jestis dya''aguda'aky tu'ugu yedyujk di'iba nat es aww'umup
31 Netu Jesus tsyo'ofl jap Tiru fiaaxdty, es fiajxy Sidon kajpndty es majaty ja Dekdpolus
kajpnuty. Ta jyajty ma ja Galileew Myejyii. 32Jap tyuknimiinudu tu'ugs yedyujk nat es
awa'amup, es yajpujktsooy ja Jesus esu kyu'n ttuknikénut tadwe yedywsjk. 33 Ta Jesus oj
dyajnejxy ja ja'ay wiink tsoo ma kyaj péin. Net ja kyuwa'xypy t'adiju ja ja'ay tyatskoty

es mudu tsyujy ttoon ja ja'ayw ya'an. 34 Net ja Jests pyat'ijxy tsajpétm, es myukxejy es
t'anmaay:

—jAwa'ats!

35 Netyw ja ja'ayu tyatsk 'yawatsy es ja ya'an 'yagudaky. Ta oj yajxén kyajxpéky. 36 Esu
Jesus tyuknipujku kudiibu pén t'awdnut. Es éxtum jyantsyjyayajtuknipejky, waanu
ni'ige oj tmadyakwa'xy. 37 Es du'ufia wyw'umudyaaydyu ja ja'ayuty, es jyuna'andu:

—Tugekyw oy ttuf, extu yajmudoobejkypy ja natuty es yajkajxpejkypy ja uum.

8

Jestus dyajkdy nimgjtdxk mil naxy ja ja'ayuty

1Ma tadu tiempu mays natyu ja'ayuty tu iaymyuikudu es kyajpu naty tmudattu kya'ay
'yukun. Net ja Jesus dyaxw ja 'yuxpujkputy es t'anmaaydys:

2 —_Nmudajtypyuts ja pa"ayo'on mudu tyadu ja'ayuty, mut ko tu tyugukxubajnu ma
lyitte yaa mut 4j es kyaj tmudattu ni tii ti jya'xtup. 3 Es pun ngejxypyuts ma ja tygjkuty
ayuu, yuugadadwdubu'a tu'aay, mut ko naaguty jagam tu tsyoonds.

4Net ja 'yuxpujkputy 'yadsoojudu:

—;Es wi'ix mbaat yajmo'oy ja kya'ay 'yukun ma tyadw itun? Yaa ni pén kyatsuuns.

5Ta Jesus yajtunjudu:

—;Naak xymyudatte miidsuty yu tsajkaaky?

Es ja'ajuty 'yadsoodu:

—Juxtujk.

© Net ja Jesus t'anmaaydyw ja 'yuxpujkputy es dyajnaxwaatstut ja ja'ayuty naxkujxy.
Ta tkone'ky ja juxtujkpu tsajkaaky es tja'aygyuddky ja Dios. Net ttujkwa'xy es tmooy
ja 'yuxpujkputy, es ja'ajuty dyajwa'xtut ma ja ja'ayaty. 7 Myudajttubu naty nandu'un
naagudyu ajkxu'unk. Esu Jests oj tja'aygyuda'aky ja Dios, es oj ttuk'yajwa'xtu ja
'yuxpujkputy ma ja ja'ayuty. 8 Nidugekyw kyaay 'yuktu es 'yujts jyotkudaktw, es
t'aktim'yajmujktu juxtujk katsy ja tsajkaaky tyuktuks di'ibu nadujks. ° Di'ibu kaaydyw
nimajtaxk milun, es kyaj yajmaydsydy ja toxytyujkuty esu una'ku'unguty.

Ta Jesus fiayjyugajxu mut ja'ajuty, 10 es tywjku ma ja barka mut ja 'yuxpujkputy es oj
fiejxy ma ja flaxwinuda Dalmanuts.

Fariseeuty t'amdowdu tu'ugu muj'ajtuny tsajpétmudu

11 Ko jap jyajty, ta naagudyu fariseeuty tninujxtu ja Jesus es dyajtuudu tijaty es
du'un dya''anuguga'ajuya'andu. Ta t'amdoodu es tyuk'ixudut tu'ugs ijxwa'smun di'ibu
myudajtypy ja muj'ajtun pun jantsya du'un ko Diosu naty tu kyéxyuty. 12 Netu Jesus o0j
myukxejy es jyunai:

—;Ti kots xy'amdowdu miidsuty tu'ugs ijxwa'amun di'ibu myudajtypy ja muj'ajtun?

13 Ta ja Jesus tmastuttu ja'ajuty, es tyujku jatugok ma ja barku es oj fiejxy wiink tsoo
ma ja mejyn.

Fariseeudyu 'yuxpujkun

14 Tuudumu naty ja 'yuxpujkputy tja'aydyugdydyu dyajnujxut ni'ige yu tsajkaaky, es
jap barkoty je'eyu naty tmudaty ti'igyu tsyajkaaky. 15 Ta ja Jesus tyuknipujkudu:

—Ixty, mnaygywentu'atudup mudu fariseeudys lyevaduurs esut Eroodusu jya'ajuty.

16 Ta ja 'yuxpujkputy fayjysnanudu ak yu'wjuty:

—Paadys du'un xy'anma'ayum mut ko tu nyajmi'inum yi'inam tsajkaaky.

17 Esu Jesus fija'abu naty éxtumu naty fiayjyuna'anudu. Ta 'yanmaayudu:

—;Ti ko mnayjyuna'anudu ko kyaj xymyudatta ja mdsajkaaky? ;Tii kyajnum xyjay-
gytkudu es ni xykyapaktunumu kwentu? Muk juun xymyudatts ja mwinma'afiaty.
18 ;Tii kyaj m'ixtu miidsuty muds mwiin, es ni mgamudowda muda mdatsk? ;Ti kyaj
xyjamyatstu? 19 Kots nyajwa'xy ja mugoxkpu tsajkaaky ma yu nimugoxk milbu ja'ayuty,
. naak katsy xyajmujktu ja tsajkaaky tyuktuku di'ibu nadujku?

Es ja'ajuty 'yadsoodu:

—Majmajtsk.

20 Ta ja Jesus 'yak'anmaayudu:

—Es kots nyajwa'xy ja juxtujkpu tsajkaaky ma ja nimajtaxk milbu ja'ayuty, ;naak katsy
xyajmujktu?

Es ja'ajuty 'yadsoodu:

—Juxtujk.

21Ta ja Jesus 'yanmaayudu:

—; Tii kyajnem xyjaygytkudu ko kyajts yu'ajuty n'andijy ja tsajkaaky?™

Jesus dya''aguda'aky tu'ugu wiints jap Betsaydu

22 Oknum jyajtte ma Betsaydu kajpn, es naaguty ja ja'ayuty dyajmiinde ma Jesuds
tu'ugu wiints, es tmunu'xtaktu es tténut ja wiints. 23 Es ta twijtstso'on ja Jesus ja wiints es
oj tmunejxy kajpnbu'aay. Ta ttukwingu'tse'ky waanu tsujy es tku'unikoofi. Ta dyajtuuy
pun 'yijxypy tii oynat'unun.

24Ta ja wiints 'yijxpejky oga'an, es jyunan:

—N'ijxypyudsu ja'ayuty. Du'un kyuxu'uktu éxtumu kepy, per yo'oydyup éxtumu
ja'ayun.

25 Net ja Jesus tpujtdky jatugok ja kyu's ma ja ja'ayw wyiin. Ta ja ja'ay oj 'yijxpéky es
tugekyu t'ijxtaayfi wa'ats. 26 Net ja Jesus tkejxy ma ja tywjk, es t'anmaay:

—Katu situy mduku kajpnéty es ni pén xykyatukmumadya'agudu tyaadu.

Peedru tnigajxy ko Jesus ja'a ja Kristu

27 Net ja Jesus es ja 'yuxpujkputy oj nwjxte ma mutsk kajpnuty di'ibu wingén ma
Sesareeu Filipu kajpn. Es tu'aay dyajtuuy ja 'yuxpujkputy:

—;Wi'ix ja ja'ayuty jyuna'anda péndsugu dun 4j?

28 Ta ja'ajuty 'yadsoodu:

—Naaguty jyuna'ande ko mijtsu da'an Fwank Yajnubajtpu, naaguty jyuna'andua ko
mij m'Eliiusuty, es akjundndupnum naaguty ko mijtsu du'un jatu'ugs wiinkpu ja Diosu
kyugajxpt.

29 Ta yajtuujudu:

—Es miidsuty, jwi'ix mjuna'ands, péndsu dun 4j?

Esu Peedra 'yanmaayu:

—Mijtsu du'un ja Krista di'ibu ja Dios wyin'ijx.

30 Esu Jesus oj tyuk'ana'amudu kudiibu pén t'awdnudut.

Jesus tnigajxy ja 'yo'kun

31Es net oga'an ja Jesus t'awa'anudu ja 'yuxpujkputy ko yu's, ja Naxwifiudu Ja'ayudys
Kyudunaabys, jyantsy'ayowa'af, es 'yuxtija'anudu ja mujja'aydyujkuty esu teedywyind-
sénuty es ja di'ibuty tsajptugdty ya'uxpujktup, 'ya''anmaaydyu ko ja'ay ya'ooga'anuds,
es ko tugukxubajtp jyikypyuka'af.

32 Du'un tyukmumadydkudu wa'ats. Net ja Peedrua dyajnejxy wiink tsoo abeky es t'ooy.
t'aiHE; 1511 Jesﬁs wya'kumbijty, es twin'ijxy ja 'yuxpujkputy es t'oojumbijty ja Peedry, es

—iKatuts mij xy'awa'ktiky, mujku'ugdpk Satands! Mij kyaj dya'unudys mwinma'afi
éxtumu Dios, yu's je'eyn mij mwinma'afl'ajtypy éxtumu ja'ayuty.

34 Net ja Jests dyaxu ja 'yuxpujkputy es ja ja'ayuty, es t'anmaaydys:

—Pun jaats ptn xypyanuajxa'ail éxtumdsu n'axpujkpu, tsojkup es tmastu'udut ja
kyu'am winma'afi es jyiky'atut éxtum tu'ugu ja'ay di'ibu pyagiipy ja kyruuz ko 'yo'kun
tninejxy, esuts xypyatsoonut. 35 Mut ko ja ja'ay di'ibu jiky'ataamp éxtum ja kyu'am
winma'af, tyadu ja'ay nayyajtugéyudup. Per ja ja'ay di'ibu myastutypy ja kyw'am
winma'ai es fiayyakyuty es xymyudifuts 4j es ttufi éxtum jyuna'afi ja oybyu ayuk, tyadu
ja'ay pyaadup ja nitsokun. 3¢ ;Ti tsyoo ja ja'ay ko tjaganaratut tugekyu yu naxwinudu

pun yajtugeepy ja 'yanmuja'an? Ni tii, ;kudii? 37 Pes pun tu dyajtugdy ja 'yanmuja'an,
kyajp tii di'ibu mbaat muut dyajjumbity jatugok.

38 ’Pun punuts xytyuktsoydyuump es ttuktsoydyudn ja n'ayukuts ya naxwiifi ma pojpu
ja'ay di'iba Dios myastuttup, 4j, ja Naxwifiudu Ja'ayudyu Kyudunaabyw, nan nduktsoy-
dyunupts kots nminut jatugok mudu myu;j'ajtuns nDeedyuts es mudu 'yanklusuty.

9
1Nandu'an ja Jesus 'yamaayudu:
—Tuy'gjtun n'ansuemudu ko ta naaguty di'ibu ja yam ko kyaj 'yooktut extu koonum
t'ixtut ja Diosu kyutujkun jya'ty mut ja myuk'ajtun.

Jesus tyugatsy

2 Kyumdudujk xuu Jesus oj fiejxy ma tu'uga kopku kujxmbu. Yu'uyu wyoo ja Peedry,
Santya'agu esu Fwank. Es jam wyinddmuty tyugajtsy ja Jesus. 3 Ya wyit jyambijty jantsy
tu'xp es jantsy poop éxtumu tsajp'e'pyky, éxtum ni péin ya naxwiifi mbaat tkayajwe'emy
poop. 4 Es yu'ujuty 'yijxtu ja Eliius esu Moisés myadya'aktu mudu Jesus. 5 Net ja Peedra
t'anmaay ja Jesus:

—Windsén, oy ko nyaa'ajtum. N'ok'ya'o'oyum tuguugu uxkuda'ak tujk: tu'uk mij
xyja'a'atut, jatu'uk tja'a'atut ja Moisés es jatu'uk tja'a'atut ja Eliius.

¢ Du'un 'yanmaay mut ko ja 'yuxpujkputy tsyu'ugudu naty, esu Peedru ni tkanijawu
wi'ix jyuna'anut. 7 Net oj myifnl tu'uga yoots di'ibu yajnitujkuds, es jap yoodséty
yajmudooy tu'ugu ayuk di'ibu junaamp:

—Tyaadudsu du'un ja n'U'unk di'ibuts njantsytsyejpy. Memudowdu yu's.

8 Ko ti'in fias'ijxudu ma naty tu t'ixts, ta kyaj tnaky'ijxte ni pén, ya'ays natys Jesds
ma yu'gjuty.

9 Ko naty wyinjunakta ma ja kopk, ta Jesus tyuknipujkudu:

—Kyaj xytyukmumadya'aktut ni pén di'iba tu xy'ixts, exte koonum uj, ja Naxwinudu
Ja'ayudyu Kyudunaabys, njikypyékuduts madsu naty tu n'eeky.

10 Es mudu tyaads tmudajtte ayu'udsys ak yu'wjuty, es Nayyajtuujudu:

—;Tii dunu tyaadu di'iba myadyakypy ko jyikypyuka'afi ma 'ye'ky?

11 Es paaty dyajtuuds ja Jesus:

—;Tiko jyuna'andu ja di'ibuty tsajptugéty ya'axpujktup ko yu Elitas myina'ail jawyiin
es kyaj ja Kristu?

12Ta ja Jesus 'yadsoojudu:

—Tuy'ajtunu's ko Elilus myifi jawyiin, es ko yu'a 'yuxkdkuty tugekyw. ,Es tii, kyaj
xyfiijdwade ko ma yu Diosu jyaaybyajtun tmadya'aky ko uj, ja Naxwifiudu Ja'ayudyws
Kyudunaabyu, n'ayowa'afiuts muk es nnujxa'afuts uxtijy? 13 Per 4j n'anmaaydyup miits
ko Eliius tu myifi*, es tu ja ja'ay tytinudu wi'ix yu's ttimtsokts, du'un éxtam jyuna'a ja
Diost jyaaybyajtun.

Jestis dya''aguda'aky tu'uga mixy di'ibu ka'oybyu myudajtypy

14 Ko kyudaktu ma ja 'yuxpujkputy di'ibu naty tu wyw'amdu, ta t'ijxtu may ja ja'ayuty
juwudity ma yu'wjuty. Jamu naty nandu'un tmuttsipkajxtu ja di'ibuty tsajptugdty
ya'uxpujktup. 15 Ko ja ja'ayuty t'ijxtu ja Jesus, net du'ufiv wyu'umudyaaydyu. Ta
tninujxtu puye'egyu es oj tkajxpo'xta. 1¢ Net ja Jesus dyajtuuy ja di'ibuty tsajptugoty
ya'uxpujktuap:

—;Ti mnaydyukkajxytsyikudup mut ja n'uxpujkpuaty?

17Nidu'uk jap mayjya'ayéty 'yadsoodu:

—Ya'uxpujkpu, tuts &) nyajmii yu n'u'unk di'ibu myudajtypy ja ka'oybys, es yu'a
yajwa'amup uum. 18 Pes oytyim maaty myatsyuty ja ka'oybyu es yajkudayuty. Net
ya''aleebyuty, es yajnaydyutskaadyuty es du'unu fiini'x yajwa'smxuty juun. Tuts

sk

nja''ansumu m'uxpajkputy esxyup dyajpudsémyu tadu ka'oybyw, per kyaj tu tmu-
mada'aktu.

19Fs ja Jesus jywnan:

—iAy, ja'ayuty di'ibaty kyaj xymyudattw ja mubujkun! ;Exte ne'unudsu de'un
n'aktim'ftut mut miidsuty es nmudanudut? ;Na'adsa de'un xymysbuka'anduts? Yajmin
ja mixy.

20 Ta tyuknimiinuadu. Es ko ja ka'oybywu t'ijxy ja Jesus, net ttukpaty ja mo'odys ja mixy.
Ta kyudaay es tyiimy yejky es 'ya'eepy. 21 Net ja Jesus dyajtuuy ja u'unkteety:

—;Nu'unu dunu tyaadu kujk tmudajnu?

Ta ja u'unkteety 'yadsooy:

—Extu tyimmutsk'ajty. 22 Kanak ok yu ka'oybyu yajkukudawuty juunéty es nujoty,
es du'un jyaya'ooga'afiuty. Tuna may'ajtun, pun mbaat oynu'unun ti muut xytyuf,
pa''ayooduguts uudsuty es pudujkuduguts.

23 Ta ja Jesus 'yadsooy:

. —iKata mjuna'afi pun mbaat! Tugekys yu's mbyaaduty mut di'ibatys Dios myubujk-
up.

24 Net ja u'unkteety yaxkeky:

—iNmubejkypyuts! ;Pudujkuguts esuts n'akmubikut ni'iga!

25Ko jaJesus t'ijxy ko may ja ja'ayuty fiaymyujkuds, ta t'ooy ja ka'oybyu es t'anvumu:

—Ka'oybyw, gjtsuts mij n'anmaapy, pudsam jap ma tadu ja'ayun es katu mnakytyuku
ma ya'an.

26 Taja ka'oybywu dyaj'yaxy ja mixy. Tajatugok dyajmo'ty es pyudseemy, es dyajwe'emy
éxtumu o'kpua. May oj jyuna'andu ko tu 'yeeky. 27 Per ja Jesus tmajtsy ma ja kyu's, es
twijtse'ky. Ta ja mixy tyunaaye'ky.

28 Net ja Jesus tywjkudu ma ja tyuwjk mudu 'yuxpujkputy ak yu'ayuty. Ta yajtugjudy ja
'yuxpujkputy:

—;Tii da kots uudsuty kyaj tu nmumada'aktu tada ka'oybywu?

29 Ta 'yanmaayudu:

—Tyadu du'ambu ka'oybyw, yu'uys muut pyadsemy je'eys mut ko ngajxtakum.

Jestis tnigajxy mysmajtsk ok ja 'yo'kun
30Ko jam tsyo'onds, ta fiajxtu Galileew. EsuJesus kyaj ttsejky es pén tnijawadut, 31 mut
ko dya'uxpuktu naty ja 'yuxpujkputy es ttukmumadya'aktu:
—UYj, ja Naxwinudu Ja'ayudyu Kyudunaabyu, nyajkuyaka'afiuts ma ja ja'ayuty, es
yu'uts xya'ooktup, es ko tyugukxubatut, njikypyékuduts.
32Es ja'ajuty kyaj tjaygyujkuda éxtum 'yanu'amxuds, es tsyu'kudup es dyajtéwdut.

Péin waant myj

33 Net jyajtta ma ja Kafarnatim kajpn. Es ko naty 'yittu tugoty, ta yajtuajuds ja Jesus:

—;Tii da'an naty mdsipkajxtup miidsaty tu'aay?

34 Es amonu wyu'umdaaydys, mut ko yu's naty tu ttsipkajxtu ko pénu du'un ma
yu'ajuty ni'ige mydjuty. 35 Netu Jests fiaxwe'tsy ma ja nimajmajtskpu 'yuxpujkps, es
t'anmaaydyu:

—Pun nidu'uk miits mnaybyujta'agdnudup muj kujxm, wa'an fiaybywjta'agyuty yuunk
naxypy, es tmudinut nidugekyw.

36 Net ttsa'ane'ky tu'ugu una'ku'unk es tyunaay kujk'aay ma ja 'yuxpujkputy, es
t'anmaaydyu:

37 —Di'ibu 'yaxdjup tu'uge sna'ku'unk éxtumu tyaadw mududse nxuugywjxm,
xy'axdjuptst du'un bj; es di'ibuats 4j xy'axajup, nan 'yaxgjubu du'un di'ibuts 4 xykyajx.

Di'ibu kyaj xyfii'o'o xyfiiydxuam, ya's du'an ijtp mut udsajtum
38 Net ja Fwank t'anmaay ja Jesus:
—Ya'uxpujkpu, tuts n'ixtu tu'ugs ja'ay dyajpudsémy ja ka'dybyuty ma yu ja'ay mudu
mxuugysjxm, es kom kyaj jyadity mut udsajtum, tuts nyajkubdkts.

39Es ja Jesus 'yadsooju:

—Katu xyajkubdkty, mut ko di'ibu tyiimpy ja muj'ajtun muduts nxuugysjxm, Syuts
xymyadya'aky es kyaj 'yaxuuguty. 40 Es di'ibu kyaj xymyudsip'ajtum, yu's dun mut
n'ijtum. 4! Pun p&n mmo'oyudu oyjye'eyu tuk vasu wa'ats nuuw mut kots 4j miits
nja'ay'attu, tuy'ajtun n'ansuemudu ko Dios myay'atup ja ja'ay.

Puroobuty ko pekyoty nyajka'am ja wiink ja'ay

42 'Pun ja pén dyajpekykya'ay nidu'uge tyade du'wmbu una'ku'unk di'ibuts uj
xymyubujkp, waanu oy pyadsu'amxuty kooxyup yajtuk'yo'kmuwuuns tu'uge muj paan
es yajkujubijpnaxut mejyfidty. 43 Pun myajpekytyuunup tu'uge mgua's, niboot.t Waanu
oy ko mnujxut tsajpétm, éxtum mbaat njuna'anum kutuk ma ja jiky'ajtun wina xuu
wing tiempu, es kudiinum ko myajpujta'agut mut majtske mgu's ma ayooddkn, 44 ma
ni na'a kya'oogut ja tunu'k es ni kya'oogut ja juun. 45 Es pun myajpekytyuunup tu'uga
mdeky, niboot. Waanu oy ko mnujxut tsajpétm, éxtum mbaat njuna'anum, tekytyuk
ma ja jiky'ajtun wina xua winu tiempu es kudiinum ko myajpujta'agut mut majtsku
mdeky ma ayooddkn, 46 ma ni na'a kya'oogut ja tunu'k es ni kya'oogut ja juun. 47 Es pun
myajpekytyuunup tu'uge mwiin, juut. Waanu oy ko mnujxut tsajpdtm, éxtum mbaat
njuna'anum, mut tuk adu'um je'eyu mwiin ma ja jiky'ajtun winu xuu wina tiempu es
kudiinum ko myajpujta'agut mut majtske mwiin ma ayoodakn, 48 ma ni na'a kya'oogut
ja tunu'k es ni kya'oogut ja juun.

49 ’Es nidugekyu ja'ayuty 'yayéwdut, oyu tadu ayo'on njaja'ambu éxtumu juun
xytsya'ayum. Extumu juun dyajtu'atsy ja tsu'utsy kudiibu mya'adut, tadu ayo'on mbaat
xytyukmuwingo'onum ja Dios. 50 Oy yu kaan. Per pun tugooyfiup ja tya'amts'ajtun, kyaj
wi'ix 'ydyut es jatugok tya'amut. Itta éxtum ja oy kaan es jiky'atta amumdu'uk jot nixim
niyam.

10

Kasgadu ja'ayuty naymyastu'ududu

1 Net ja Jesus tsyo'ofi Kafarnaiim es oj fiejxy ma ja Judeeu fiax es 'yawinnajxy ma ja
Jordan mujnuu jadsoo ma xuu pyudsemy. Jap ja ja'ayuty Naymyujkudu jatugok ma naty
yu'd, es dya'uxpejky éxtumu naty yu'a ya'uxpeky jaayum. 2 Net naagudyu fariseeuty
tnimiindu Jesds es du'un dya''anuguga'ajuya'andu. Ta dyajtuadu:

—; Tii mbaat yu yedyujk tmastu'uty ja fiudo'oxy?

3Ta ja Jesus 'yadsooju:

—;Wi'ix t'ane'emy ja Moisés?

4Ta ja'ajuty 'yadsoodu:

—Ja Moisés tu dyajnigutuku es mbaat ja yedyujk tmastu'uty ja fiudo'oxy pun jawyiin
tmo'oy tu'ugu neky ma jyuna'ai ko kyaj t'oknudo'ox'ajnu.

5Ta Jesus 'yanmaayudu:

—Ja Moisés tkuxjaayw tade ana'amun ja'agysjxm ko kujuun miidsaty. © Per ma
tsyondaky ko Dios dyajkojy tugekys, yu Diosu jyaaybyajtun jyuna'afi: “Dios yajkoj ja
ja'ayuty yedyujk es toxytywjk.” 7 “Paaty ja yedyujk 'yabekyw ma ja tyaak tyeety es du'un
naybyuwa'agudu mudu findo'oxy, 8 es nimajtsk jyiky'attu éxtum tu'ugun je'eyw.” 9 Paaty
di'iba ja Dios tu dyajnaymyukuds, ni pén tkayajwa'xst.

10 Ko naty jap tugltyuty, ja 'yuxpujkputy yajtuujudu jatugok yu tyaadu. 11 Esu Jesds
'yanmaayudu:

—Di'ibu myastutypy ja fiudo'oxy es pyeky mudu wiink to'oxy, yajtugeepy ja pujk
ukunu wyindsu'kan. 12 Es pun ja toxytysjk myastutypy ja fa'ay es pyeky mudu wiink
yedysjk, nan yajtugeepy ja pujk tkans wyindsa'kan.

Jesus tkuni'xy ja una'ku'unguty

T 9:43 xytyuktijximu Jesus ko di'ibu xyajpekytyu'unum, ya's jot winma'af, es kyaj yu'udys
ku'y, teky es ni yu's wiin. Ix Markus 7:18-23.

13 Naagudyu ja'ayuty dyajminda 'yuna'ku'unguty esu Jesus tyénudut, es ja 'yux-
pujkputy t'oodu ja ja'aysty. 14 Ko ja Jesus t'ijxy, ta 'yajku mut yu'wjuty es t'anmaaydyu:

—Mastu'utty, wa'andsu sna'ku'unguty xyfiiminduts, es katu xyajjumbity, mut ko ja
Diosu kyutujkun yu's jya'a'ajtypy di'ibu du'un éxtum yu'sjuty. 15 Tuy'ajtun n'ansumudu
ko di'ibu kyaj t'axaju ja Diosu kyutujkun éxtum tu'ugu una'ku'unk, kyaj tyékat ma Diosu
kyutujkun.

16 Net ttsa'ane'ky ja una'ku'unguty. Ta tkuxkoofi ja kys's ma ja kyubajkuty es tkuni'xy.

Mukja'ay tmumadya'aky ja Jesus

17Xo ja Jesus 'yaktu'uyo'oy, net myiifi tu'ugs yedyujk puye'egys, es flaygyoxtunaay-
dyéku Jests wyindum es yajtuuju:

—Oy ya'uxpujkps, ;ti tsojkup ndunuduts esuts nyajtukkumayut ja jiky'ajtuns winu
xut wing tiempu?

18 Netut Jesus 'yanmaays:

—;Ti kots mij xytyijy kots &j n'éyaty? Ja'a ko yu'syw de'unu Dios oy. 1° Oy
xyfiija'aju ja Diosu 'yana'amun: “Katw myajja'ay'eeky; katu xyajtugdy ja pujk dkunu
wyindsu'kun; kate mmeetsy; katu mudu andakungyujxm pén xyniwaambéty; katu ti
xyfiipeky; mwindsu'agup ja mdaak mdeety.”

20Ja yedywujk 'yadsooy:

—Ya'uxpujkpu, tugekyu tyaadu tuts nguydyuunda'ay extu te ndimmutsk'atyusts.

21 Netu Jesus twin'ijxy mudu tsojkun, es t'anmaay:

—Jatu'uk mdugoy'ajtxuty. Nujx took tugekyu di'ibu mmudajty mjaygyejpy es yajwa'x
ma ayoobu ja'ayuty, es net xypyaminuduts es du'un xymyudatut ja oy'agjtun jam
tsajpdtm.

22 Es ko tmudooy yu tyaadw, ta ja yedysjk jyotmaydyuktwjku. Ta oj fiejxy jot-
maymyuut, mut ko nugoo naty jyantsymyukja'ayuty. 23 Ta ja Jesas t'ijjxumbijty, es
t'anmaaydyu ja 'yuxpujkputy:

—iTsip nimyjaa estt mukja'aydyujkuty tydkadut ma Dioss kyutujkun!

24 Ja 'yuxpujkputy du'siie wyw'smudyaaydys mudu tyaadw. Esu Jesus 'yak'an-
maayumbijtudu:

—iTsip nimujaa est mukja'aydyujkuty tydkudut ma Diosu kyutujkun! 25 Ni'igu
’_cs;tfl’];gaty es tu'uga mukja'ay tydkut tsajpétm es kudiinum ko tu'ugu kameyu fidxut xu'ui
jutoty.

26 Ko t'akmudoodu tyaadu ja uxpujkputy, waanu ni'ige wyw'smudyaaydyu du'ufia es
fayjysnanudu:

—Pes, jptint du'un mbaat fitse'eky?

27 Esu Jesus wyin'ijxudu es 'yanmaayudu:

—Mudu ja'ayuty kyaj mbaat, per mudu Dios, ak mbaat tugekywu.

28 Netu Peedru t'anmaay ja Jesus:

—Es uudsuty situy tuts tugekyu nmastutta'aydys es mij nbanujxtu.

29 Jesus 'yadsooju:

—Tuy'ajtun n'anvumuda ko oytyim pénuty di'iba tu tmastu'uty ja tysjk, o myu-
ga'axuty, o tyaak, o tyeety, o 'yu'unguty, o fiax kimuty mut kots xypyanejxy 4j es ttui
éxtum jyuna'afi ja oybyw ayuk, 30 tadw ja'ay Dios mo'oyudup tyam ma tyadu naxwifindu
mugo'px du'snun ni'ige tywjk, tyaak, myuga'axuaty, 'yu'ungaty esuw fiax kdmuty, oy
'yayoy du'un; es nandu'un tsajpétm Dios myo'oyudut ja jiky'ajtuna wine xua winu

Jestis tnigajxy myaduguk ok ja 'yo'kun
32 Jamu naty wyimbatta ma ja tyu'uju Jerusalén, esu Jests jawyiinu naty fiejxy ma ja
'yuxpujkputy. Es ja nimajmajtskaty du'afiv wyw'smudyaaydyu es tsyu'kuadu ja ja'ayuty

di'ibu panujxudup. Net ja Jesus twoonejxy wiink tsoo ja nimajmajtskpu 'yaxpujkputy.
Ta oj ttukmumadya'aktu di'ibu naty jatan kubatdnup, 33 es 'yanmaayudu:

—Ixta, nbatujkum Jerusalén ma uj, ja Naxwinude Ja'ayudys Kyudunaabyw, nya-
jkuyaka'afiuts ma yu teedywyindstéinuty es ma ja di'ibuty tsajptugdty ya'uxpujktup,
es xytyuknikajxpata'anduts ja o'kun es xykyuyaka'anduts ma ja romanw ja'ayuty.
34 Yu'uts xyfixi'iga'an xytyukxi'iga'anduts, xywyopa'anduts, xyfiidsujuya'anduts es
xya'ooktupts, es ko tyugukxubatut madsu naty tu n'eeky, njikypyékuduts.

Santyg'agu estt Fwank t'amdowdu tu'uge may'ajtun

35 Net ja Santya'agu es ja Fwank, Zebedeeu myaanguty, tmuwingoonds ja Jesus es
t'anmaaydyu:

—Ya'uxpujkpu, ndsojktupts es xytyunut ja may'ajtun di'ibu n'amdoodup.

36 Net ja Jesus yajtuujudu:

—;Ti dan mdsojktup esuts ndinut?

37 Ta t'anmaaydywu:

—Mooydyuguts esuts n'u'ufindut tu'uk ma m'aga'afigyu's es jatu'uk ma m'angjngyu's
ko m'ana'ama'af mu;j'ajtun muut.

38 Ta ja Jesus 'yadsoojudu:

—Miits kyaj xyfijawuade ti dun m'amdoodup. ;Tii mmudanudup miidsuty, éxtum
mbaat njuna'anum xy'uukta ma ja kalaz mats 4j n'uuga'an? ; Til mmudanudup miidsuty
éxtum mbaat njuna'anum mnubdttut éxtumts uj nnubata'afi?

39 Ta ja'ajuty 'yadsoodu:

—Nmudanudupts.

Estt Jesus 'yanmaayudu:

—Tuy'ajtan ko miits m'uuktup ma ja kalaz mats 4j n'uuga'ai, es nanda'sen mnubattut
éxtumts &j nnubata'afi. 40 Per j kyajts xypyaaty esuts miits nmo'oydyst es m'u'ufiudut
mats n'aga'afidsyoo o mats n'anajfidsyoo. Diosut du'un patup tmo'oydyut di'ibaty tu
yajtuknibujtaags.

41 Ko ja nimajkpu uxpujkputy tmudoodu tyaadw, net ttuk'ak'ajttu ja Santya'agu es ja
Fwank. 42 Netu Jesus dydxudu nimajmajtskuty, es t'anmaaydys:

—Mnija'adup miits ko di'ibdty 'yana'amdup ya naxwiifi, jya"abidktup ja ja'ayuty,
es 'yana'amudu éxtum yu'djuty ja kyutujkan. 43 Per kyaj dyw'un'dtut ma miidsuty.
Nik ni'iga ko di'ibu naybyujta'agdnup muj ma miidsuty, yu's myudindup ja myws'ux-
pujkputy, 44 es oytyim pénuty miidsuty di'ibu itaamp jawyiin, yu's myudindup ja
myu'"uxpujkputy éxtumxyup yu'udys myuduumbu. 45 Du'un éxtum wuj, ja Naxwifiuda
Ja'ayudyu Kyudunaabyu, kyajts nmiifi naxwiifi esuts nyajmuddnut, ja'ats &j ta nnimin
esuts 4j ja ja'ay nmudinut esuts ngubatut mayu ja'ay ja pyeky kots ja'a ngu'oogut, du'un
may tmudattut ja nitsokun.

Jests dya'ijxpéky tu'ugu wiints

46 Net jyajttu Jerikoo. Es ko natyw Jesus kyajpnbudsémy mut ja 'yuxpujkputy es
mut ja mayjya'aysty, tu'uga wiints di'ibu xys'ajtypy Bartimeeu, Timeew myaank, jamu
naty 'yu'ufie tu'ubu'aay es t'amdoy ja limosnu. 47 Es ko tmudooy ko wyingéfi ja Jesus
nazarens, ta ja wiints yaxkeky:

—iJesus, Davitu tyasmp 'yaats, pa''ayooguts mij!

48 May ja ja'ayuty 'yoojudu es 'yamonut, per ja wiints ni'ige waanua muk yaxkeky:

—iDavitu tyasmp 'yaats, pa''ayooguts!

49 Net ja Jesus wya'k'a'aju, es jyunan:

—Yajminds.

Ta ja ja'ayuty t'anmaaydyu ja wiints:

—Jotkujks, pudu'uk, mut ko tam mydxuty.

50 Net ja wiints tnasjajtu ja tsyamarrw, es pyujte'ky. Ta twinguwa'ku ja Jesus. 5! Net ja
Jesus yajtuuju:

—;Ti mdsejpy esuts &j ndinuduts?

Ja wiints 'yadsooy:

—Ya'uxpujkpu, yu'ats njatsejpy esuts n'ijxpékut.

52Ta jaJesus 'yanmaays:

—Mbaat mnejxy. T m'aguda'aky mut ko tuts xymyubeky.
Netyw ja wiints oj 'yijxpéky, es tpanejxy ja Jesus.

11

Jesus tyuku Jerusalén éxtum tu'ugs rey

1Ko naty jya'ta'af Jerusalén, ko jyajttu Betfajee, jamyu ma ja Oliivas Kopk, netu Jests
tkejxy majtsku 'yuxpujkpu, 2 es t'anmaay:

—Nujxte ma ya mutsk kajpnu'unk di'ibu yajwingu'ijxup, es jap xypyaadut kuwuufi
tu'uga burre di'iba ni pdnnum tkatuk'u'uiiv. Mugaju es xyajminut. 3 Es pun ja pén
myajtéwuadu: “;Ti ko xymyugaju?”, net xy'ansumut: “Ja Windstéin yajtunaampy es pojun
tkajxumbitut jatugok.”

4 Es ja 'yuxpujkputy oj fujxtu, es tpattu tu'uge burra kuwuun tujk agu'sm muy;j
tu'ubu'aay. Es ko naty tmugaju ja burry, 5 net ja ja'ay yajtuujudu:

—;Ti ko xymyugajudu tada burra?

6Es yu'ujuty 'yadsoodu éxtumu Jesusu naty tu 'yanu'umxudu. Netjaja'ay myastutuda.
7 Ta oj dyajnujxta majaJesus es tpujtaktua ja wyit jam burrs fiikujxm, es ja Jesus ttukpejty.
8 Es ja mayjya'ayuaty dya'ptu ja fiikujxyudu wit tu'aay. Wiinkputy ttujtu ja kepyu 'yaay
xye'entsy es ttukwin'o'oxudu ja tu'aa. °Ja ja'ayuty di'iba najxtup jawyiin es nands'un ja
di'ibu miindup ux'ok ya'ax jyoktu:

—jAwdattu Dios! jKuni'xy di'ibe miimp éxtumu Nindsun'ajtum Diosat kyudunaabyw!
10 Myj kujxm 'yitut ja rey Davita tyaump 'yaats di'ibu yajkutukaamp. jAwdattu Diosu
tsajpétmudu!

11 Ta ja Jesus kyajpnjajty Jerusalén es jyajty ma ja muyj tsajptujk es t'ijxtaay tugekyw
di'iba jap. Ta tsyo'ofl jam es tmunejxy ja majmajtskpu 'yuxpujkputy ma Betafiu kajpn,
mut ko tu tsyu'ujuns naty es jap mya'aja'afi.

Jestis tkajxpéky ja iiga kepy
12 Jakumbom ko Jesus tsyo'ofl jap Betafiu, ta yu'o'ka. 13 Ta t'ijxy tu'ugu iigu kepy
tu'ubu'aay. Ta tnimujwa'ky, es kyaj tpaty ni ti tyaump ja kepy, je'eyu 'yaay, ja'a ko
kyajnum ja tiempu ma tywump. 14 Ta ja Jesus t'anmaay ja iigu kepy:
—Ni na'a mganakytyuump'atut.
Es ja 'yuxpujkputy tmudoods.

Jestis dyajpudsémy di'ibu juuy to'ktup ma ja muyj tsajptujk

15 Oknum jyajttu Jerusalén, netu Jests tywjka muj tsajptujk fiabotsoty. Ta dya-
jpuadseemy di'ibu naty jap juuy to'ktup es dyajjumbijty ja myeesuty di'ibu naty jap
wyingugoondup ja meefl mut ja tsajptujk meefi, es dyajjumbijty ja syiyaty di'ibu
pakto'ktup. 16 Es kyaj dyajkutijky es pén dyajnaxut oytyiity muj tsajptujk fabotsoty.
17 Ta dya'uxpejky ja ja'ayuty, es t'anmaay:

—Ja Dios jyundfi ma ja jyaaybyajtun: “Yu ndujkuts yu's ma nidugekyu naxwiniudu
ja'ay kyajxta'aktu”, per miidsuty tu xyajwa'anda ma'tspu aank.

18 Es ja teedywyindstinuty es ja di'ibuty tsajptugéty ya'uxpujktup tmudooy yu taadu.
Ta t'uxtaaydyu ja winma'afn wi'ix ja Jesus 'yoogut, per ttsu'ugudy, ja'a ko nidugekyu ja
ja'ayuty tam yajxén tmudoo'itty ja 'yuxpujkun. 19Es ko tsyu'ujuns, net Jesus tsyo'ofi jap
Jerusalén.

ligu kepy tyu'utsy di'iba Jesus tu tkajxpéky

20 Jakumbom jepy ko jyumbitandu Jerusalén, ta flaxte ma ja iiga kepy, es ja 'yux-

pujkputy tu t'ixta ko tu naty tyu'tsnu. 21 Ta ja Peedrt tjamyejtsy, es t'anmaay yu Jesus:

—Winds#n, jix! T tyutsna tyadw iiga kepy di'iba mij tu xykyajxpéky.

22Jesus 'yadsooy:

—Mubuktu Dios. 23 Tuy'ajtun n'ansumudu ko pun ja pén miits m'anuumudubu tyadu
kopk: “Juwa'ak ja yaa. Nujx mejyndty.” Pun kyaj xyjujpjawuds, pes du'una dun
jyatut. 24 Paaty n'anuamudu miidsuty ko tugekyu di'iba miits m'amdoodup ja Dios ma
mgajxta'akty, pun mmubujktup, m'axdjudup. 25 Es ko mgajxta'akty, mma'xtup di'ibaty
miits mduunudup axuuk, es du'un yu mDeedyu tsajpétmudue mma'xudup miidsuty ja
mbojputy nandu'un. 26 Es pun kyaj xymya'xtu di'ibu mduunuadup axuuk, mDeedyu
tsajpétmudu nan kyaj mma'xudut miidsaty ja mbojputy.

Jesusa kyutujkun

27 Ta net jyajttu Jerusalén. Es ko natyw Jesus jyudity muj tsajptujk nabotsoty, ta
fimiinudu Jesds ja teedywyindsénuty es ja di'ibuty tsajptugéty ya'uxpujktup es ja
mujja'aydyuijkuty, 28 es yajtuujudu:

— . Pénu kyutujkan muut xytyufis tyaadu? ;Pén ta mgutujkunmo'oyuty?

29 Ta Jesus t'adsoodu:

—UYj nandu'un nyajtuwaambyuts tu'uga ayuk miidsuty. Pun xy'adsoojumbijtputs, net
n'anvamut ti kutujkunsts & muut ndufis tyaada. 30 ;Pén kutujkunmooys Fwank es
yajnubatut? ;Dios, o yu ja'ayuty? jAdsooduguts!

31Ta ak yu'ujuty flay'uu Naygyajxudu es fiayjyuna'anadu:

—Pun n'okjuna'anum ko ja Dios tuk'ana'ams, ta xy'adso'om: “Es punu du'sn, ;ti ko
xykyamubuktu?” 32 Es pun njuna'anum ko ja'ayuty, ta yu ja'ayuty xytyu'unam axuuk,
mut ko nidugekyu yu'ujuty tmubuktu ko Fwank yu's ja Diosu kyugajxpu.

33 Ta t'anmaaydy ja Jesus:

—Kyajts nnijawads.

Ta ja Jesus 'yadsoojudu:

—Es 4j nan kyajts miits n'awdnudut ti kutujkunuts 4j muuat ndufis tyaads.

12

Axuk kamgwentu'ajtputy éxtumu ijxpajtun

1 Net tyujku ya'uxpujkpa mut kanak nax ijxpajtun es jyunari:

—Jaaijty tu'ugu yedywjk di'iba kyoj y& uuve kam ma ja fiax. Ta tnageemy es dya'uyuuy
ma dyajnipatut ko ja uuve yajwinma'adsa'anst es tkojy tu'ugua potsy kajxm ma mbaat
jam n'ijxkdkum es ngwentu'ajtum tugekys. Oknum tmooy tukmiky ja uuvae kam mudu
wiink ja'ayuty es tsyo'onnt ja kugam. Jagam nax jagamgajpn oj fiejxy.

2’Ko tpaty ja tiempa ma ja uuve yajtujkmukédnnw, ta tkejxy tu'uge tyuumbu es
t'amddéwut ja muduumbuty ja uuvs di'ibu patup ja kugam. 3 Es ja uuvae kamgwentu'ajtpu
tmajtsta ja kugamu tyuumbu, tkepywyojptu es dyajjumbijttu. Ni tii tkamooydys. 4 Net
ja kugam tkejxy ja wiinkpu tyuumbu, es tyaadu ttsaaga'tstu es dyajtsayujtta kyubajk es
axuuk ttuundu. 5 Ta ja kugam tkejxy ja wiinkps, es yu's dya'o'ktu. Oknum ja kugam
tkejxy ja wiinkpudys tyuumbuty nimay, es ja uuve kamgwentu'ajtpu tkepywyojpta
naaguty ja tuumbuty es naaguty dya'o'ktu.

6’Ja kugam tmudajnu je'eyu tu'uge myaank di'ibu jyantsytsyejpy, ja'a kyajx tim ok es
twinmaay: “Wyindsu'ugubuduts ja nmaank.” 7 Es ko t'ijxtu ja uuva kamgwentu'ajtpu
ko myin ja kugamu myaank, ta fayjyundnudu ak yw'wjuty: “Tyaadw du'un di'ibu
'yaxajuyaampy yu kyuma'afl. Min n'ok'ya'o'kum, es du'an nmuws'smum udsajtum.”

8’Ta tmajtsty, dya'o'ktu es dyajpudsuumdu ja fiini'x ma ja uuva kam.

9Ta ja Jesus yajtuty:

—;Ti tyunaampy mut yu'ajuty ja kugam? Pes minup es dya'o'kta'ayudu tada axuk
ja'aydyujk, es tmo'oyut wiinkpu ja 'yuuva kam.

107, Tii ni na'anem miits xykya'uxpukts ja Diosu jyaaybyajtun ma jysna'ai?:

Ja tsaa di'ibu ja pojtsputy 'yuxtijtu,

tu tpaaty ja lyugaar ma ja tujk t'ujx'aty.
1 Tyaadu du'un ja tyu'unun ja Nindsun'ajtum Dios,
es n'okwu'umudya'ayum du'uis.

12 Ta ja teedywyindsénuty es ja fariseeuty tjamatsandu ja Jesus, ja'a ko tmuwin-
ma'anbyattu ko yu'udys naty yajmadydkp mudu tadwu ijxpajtun. Es mut ko tsyu'kudu
janax kajpn, ta tna'ijxtu ja Jesas es figjxtu.

Jestis tmadya'aky ja kugubajtun

13 Oknum ja Jesus yajtuknikejxy nidu'uguty ja fariseeuty esa Eroodusu jya'aysty, es
t'axtaaydys wi'ix mbaat dya''anuguga'ads ja Jests. 14 Ta ja'ajuty t'anmaaydyw ja Jesus:

—Ya'uxpujkpu, nnija'adupts ko mgajxy mut ja tuy'ajtun es ni xykyatuiiu kwentu di'ibu
ja'ayuty myadyaktup. Je'eyw xya'uxpeky mut ja fiw's tyu'u ja Dios. ;Tii dyudsu da
ngugubatut ma yu yajkutujkpu kopk, o kyaju?

15 Es ja Jesus fiija'abu naty ja tyddudyu 'yaxuk winma'afiaty. Ta t'anmaaydyw:

—;Ti kots miits xyajka'aja'andu? Tuk'ijxtuguts ja meefl di'ibe muut mgugubety.

16 Net dyajmiindua tu'ugu plate meefi. Ko tyaadu t'ijxy ja Jesus, net dyajtuuy:

—;Pénu tyada wyiin jysjp estt xyuu di'ibu yam kuxja'ay?

Ta ja'ajuty 'yadsoodu:

—Yu yajkutujkpu kopk.

17 Net ja Jesus 'yanmaayudu:

—Pes mo'oydy ja yajkutujkpu kopk ja di'ibu yu's jya'a'ajtypy, es mo'oydyw ja Dios
di'ibu Dios jya'a'ajtypy.

Ko tmudoodu tyaadu, ta du'ufiv wyw'amudyaaydys.

Ja'ay dyajtéwds pun Jlkypyuktap ja o'kputy

18 Net oj tninujxtu Jesus naagudyu saduseeuty. Ja saduseeuty jyuna'andu ko kyajp

jyikypyuka'a ja o'kputy. Du'ans tyaadu ttuknibujtdkudu:

19 —Ya'uxpujkpu, Moisés dyajnigutuks ko pun ja pén 'yeeky es kyaj tu tpatta 'yu'unk,
ja myuga'ax pyukup ja ku'ekytyo'oxy es tmudattut ja 'yu'unk, es ja'a tyuknikujxm'atup
ja jamyii. 20 Du'un jyajty ma wudsuty. Tamu naty juxtujk tukka'axw yedywjk. Ja
ka'axkdpk pyejky, es 'ye'ky, kyaj tpattu ja 'yu'unk. 21 Ta ja myumajtskpu tpejky ja
ku'ekytyo'oxy, es nandu'un jyajty. Es ja myuduguukpu nandu'un jyajty, 22 extu ko
'yabudseemy nijuxtujk, es ni ptin tkatukpatta 'yu'unk. Es ko tyaadu du'un tugekyu fiajxy,
tanandu'un ja toxytyujk 'yo'knu. 23Es ma jyikypyuka'anduk ja o'kputy, ; pinuk nidu'ugu
tadu juxtujkpu una'kuty findo'oxy'atup, éxtum tu pyujkta'aydyw mut yu's?

24 Esu Jesus 'yadsoojudu:

—Miidsuty nugoo m'okkajxtugooyiiudu, mut ko kyaj xyfiijdwudu ja Diosu jyaaybya-
jtun es ni ja myuk'ajtunu Dios. 25Es ko ja o'kpu jyikypy@ktut, ni kyapéktut ni pén, du'an
lyittut éxtumu dnklusu tsajpdtmudu. 26 Yu o'kputy sitwy jikypytéktup. ;Tii kyajnum
miits xyajmadya'aktu éxtum ja Dios jyundii ma ja jyaaybyajtun, ma tmadya'agyu tadu
apyfgyepy ko tyoy?, ko t'anmaay ja Moisés: “Ujtsu du'un ja Abraanu Dyios, Isaa esu
Jakoob.” 27 Yu Dios, kyaj yu's Dyios'dtyuty ja o'kputy, yu's da'an ja jiikkypyuaty.” Es da'un
miidsuty situy nagoo m'okkajxtugooyfiudu.

And'amuna waana myjpa

28 Net nandu'un fiimiing Jestus tu'uk ja di'ibu tsajptugéty ya'uxpujkp, di'ibu tu
tmudoyu tyaadu es fiija'ap ko Jesus tu t'adsoodu ja saduseeuty mudu wijy'ajtun. Ta
dyajtuuy:

—Ya'uxpujkpu, ;di'iba du'un ja ana'amun ni'ige mydjuty?

29 Ta Jesus 'yadsooju:

—Ja ana'amun di'ibu ni'ige mydjuty, yu's tyaade ma jysna'an: “Mudowds es
jaygyukuadu, miits israelituty: ja Dios di'ibu Nindsun'ajtum, yu'ayu je'eys Windsun'ajtp.

* 1227 ya'a 'yandijpy ko mudu Dios tugekyu jyiky'ajtta'aydys. Ix Lukus 20:38.

30 Tsoktu ja mWindséin Dios mut wing mjot mwinma'afi, mut wink m'anmuja'an es mut
wing mmujaa.” 3! Es ja myumajtskpu yu's du'un jyuna'afi: “Tsoktw ja mmudujkpa'a
éxtum mij ka'am mnaydsyékyuty.” Tadw nimajtskpu ana'amun nik ni'ige mydjuty
kudiinum ni tu'ugs wiinkps.

32Ta ja di'ibu tsajptugdty ya'uxpujkp 'yanmaayu Jesus:

—Oyuts tu xy'adsoy, ya'uxpujkpa. Tuy'ajtuna's ko ijtp tu'uk je'eyu Dios, kyajpu
wiinkps. 33 Es pun ndsojkum ja Nindsun'ajtum Dios mut wina njot nwinma'afi'ajtam,
mut wink nmujaa'ajtum es pun nandu'sn ndsojkum ja nmudujkpa'a'ajtum éxtum
nnaydsyojkum ku'um, yu'a situy nik ni'iga tsyobaadut kudiinum tugekys yojxun es
tugekyu windsu'kun di'ibu yajtooydyup artalkujxm.

34 Es mut ko ja Jesus fiija'ap ko ja di'ibu tsajptugdty ya'uxpujkp tu 'yadsooyuty mudu
wijy'ajtun, ta t'anvumu:

—Je'eyu tim waanu mdugoy'ajtxuty es m'itut ma Dios yajkutiky.

Es kyaj pén 'yoknaydyuk'a'ijxunu es t'ak'yajtéwut ni tii.

Pénu tyaump 'yaats ja Kristu

35 Oknum ko Jesus ttuk'uxpejky ja ja'ayuty muj tsajptujk fiabotsoty. Ta yajtuujudu:

—;Wi'ix ko yu di'ibuty tsajptugéty ya'uxpujktup jyuna'anda ko yu Kristw yu's
tuump'ajt aats'ajtup ja Davit je'eyu? 36 Mut ko Davit ku'am, mut ja myuk'ajtun ja Espirita
Santu jysna'afi:
Yu Dios t'anuumu gjtse nWindsén:
“U'unu yaa aga'afidsyoo ma jun,
extu kots #j nyajtugdyut tugekys mij ja mmudsip.”
37 ;Es wi'ix mbaat yu Kristu tysump'aty 'yaats'atyuty yu Davit? Pes Davit kat'um junaamp
nWindsun.

Es ja ja'ayuty di'ibe nimdyudyu naty, yu'sjuty myadoodaaydyw yajxon ja Jesus.

Jestuis tnigajxy ja fariseeuty es di'ibu tsajptugdty ya'uxpujktup

38 Es ja Jesus t'aktuk'uxpejky:

—Naygywentu'dtude miidsuty mut ja di'ibuty ya'uxpujktup tsajptugdty. Yu'w
pysjtaktap ja wite yembyu es ttsoktu es ja ja'ayuty 'yubo'x kyajxpo'xudut tu'aay mudu
windsu'kun, 39 es tsajptugdty jap tyim'u'uiisya'anda ma ja ja'ayuty mbaat yajxén 'yixudu
es myj windum 'yu'ufiwya'ande ma pén kyay 'yuuktw. 40 Es tpujkudu ja tywjkuty
yu ku'ekytyo'oxyuty, net kyajxta'aktu jeky es du'un twin'wuna'andu ja ja'ayuty, es
fay'andijudu jyiky'attu tuy'ajtun muut. Paaty patudup ni'iga ja taydyu'unsan.

Ku'ekytyo'oxy ja myeeri dyoxy

41 Oknum ja Jesus fiaxwe'tsy ma t'ijxy ko ja mukja'aydyujk tpujtdktu may ja myeefi
ma ja myj tsajptujka 'yalkansiiv. 42 Es nandu'un jya'ty tu'uga ku'ekytyo'oxy ayoobu,
es tpujta'aky majtska mutsk meefiu'unk di'ibu yiin waanu tsyo'ajtypy. 43 Net ja Jesus
dyaxyu ja 'yuxpujkputujk, es t'anmaay:

—Tuy'ajtun n'anwumu ko tyadu ku'ekytyo'oxy di'ibu ayoop tu dyaky ni'iga es kudi-
inum nidugekyu ja mukja'ayuty. 44 Ja'a ko yu'wjuty dyaktu di'ibu yajnadujkup, peru
tyadu ayoobu ku'ekytyo'oxy dyaky tugekyu ja myeen di'ibu tyukjiky'ajtypy.

13

Jestis tnigajxy ko ja my;j tsajptujk tyngoya'an
1Ko jaJesus tsyo'on ma ja myj tsajptujk, nidu'ugs 'yuxpujkputy jyunari:
—Windstn, ok'ix yu muj tsaajuty es yu tsuj tujkuty.
2Es ja Jesus 'yadsooy:
—;M'ijxtup tugekywu tyaadu? Kyaj wyw'sma'afi ni tu'ugu tsaa flayfiikoombétyuty,
tugekyu tyugoya'an.

I[ixwa'amun ko ja naxwifiudu tyugoya'ait

3 Net oj fiwjxte ma ja Oliivas Kopk di'iba jam windum ma ja muj tsajptajk. Es ko
natyu Jesus jam 'yu'ufi, ta ja Peedry, Santya'agu, Fwank est Andrés oj 'yanu'umxudu
ayu'udsyu:

4 —Njanijawayandupts na'a dunsa tyaadu di'ibu tundn jatanuap es ti ijxwa'amun ja'ay
myudattup ko tyaadwu tugekywu du'un tyuna'afi jyata'afiuty.

5Ta Jesus 'yanmaayudu:

—Mnaygywentu'dtudup kudiiba pén mwin'sanudut. © Mut ko may myina'andu di'ibu
juna'anaamp: “Bjtsu du'un ja Kristw.” Es wyin'sanaampy mayu ja'ayuty.

7’Es ko miits xymyuddwdut tsyiptundu oymyaaty, kate mnay'adsu'ugudu. Pes du'un
jyata'af, per kyajpu du'un yu'ujuty ma ja naxwifiudu tyugoya'afi. & Mut ko tuk peky mut
jatuk peky ja naxwifiudu ja'ayuty fiaynitsiptuna'anudu esu ana'ambuty nixim niyam, es
myina'afi ja muk ujxuty oymyaaty esu muk yuu. Tugekyu tyaadu yu's du'an maanum
je'eyu tsyonda'aky ja ayo'on.

9’Per mnaygywentu'atudup miidsuty, ja'a ko ja ja'ayuty mmunujxudap ma ja kumdat-
tujkun es myajwdptut mut ko miits xypyanujxtupts. Es mmunsjxuadap ma gobernadoor
est rey es du'un miidsuty jap xypyujta'aktut ja tuy'ajtun sjtskywjxm. 10 Es koonum
yajkajxwa'xut ja oybys ayuk ma tugekyu naxwifiudu, es 6knum ja naxwifiudu tyugoy-
a'af. 11 Es ko myajmunujxut es myajkayadkut ma ja kumdattujkun, kate mjotmay'ooktu
miidsuty wi'ix mjuna'andut. Ja'a mgajxtup di'ibu Dios mmo'oyudup jaanum, ja'a ko kyaj
miits xykyajxa'anda mga'am winma'afi, yu Espirita Sante mwinma'aimyo'oyudup.

12’Ma tadu tiempu jyata'afiaty, ko extu di'ibaty tukka'ax'ajttup kyuyaka'anap nixim
niyam es ttuk'ya'ooktut; es ja u'unkteety du'un tyuna'afi mut ja 'yu'unk; es ja
una'ku'unguty nandu'un myuttsiptuna'andup ja tyaak tyeety es tyuk'ya'ooktup. 13 Es
nidugekys ja'ayuty m'axuk'ixudut ja'a ko miits xypyanujxtupts. Per di'iba 'yakmube-
jkypyum du'afium, yu'a nitso'ogup.

14°Yu Diosu kyugajxpu Dafel tkuxjaay di'iba tyindup ja axuukpu. Ko xy'ixtut tyana
ma kyaj pyaadyuty ja di'ibu ya"axu'kup es di'ibu kyaj tmuj'ixy ja Dios (wa'an tjaygyuku
di'ibu yu neky kyajxypy), net di'ibaty ijttubu naty Judeeu kya'aktut jap es nujxtut
tungujxy kopkkujxy. 15 Es di'iba naty jam tujkkujxm, kyaj jyundkut es nujx tniduka
di'ibu jap es tjuuda'anut. 1¢ Es di'ibu naty jam kyamotm, kyaj jyumbitut es min t'ooxy
ja wyit. 17 {Puroobu ja toxytywjkuty di'iba naty ijtp u'unkmuut ma tadu xuu es di'iba
ya'u'unktsi'tstup! 18 Amdow pujktséwdu miidsuty ja Dios es kadiibu mga'aktut ko naty
xyuxy, 12 mut ko muk 'yita'afi ja ayo'on, éxtum ni na'anum kyajaty exta ma Dios dyajkojy
ja naxwifinds, es ni da'un kyanakyjyata'afiuty jatugok. 20 Es punu Dios kyaj dyajwaansa
tada tiempw, ni ptn kyatso'oktut. Per yajwaanup yu's mut ko ttseky pénuty yu'a tu
twin'ixy éxtumu jya'ayun.

21’Ko naty pén miits m'ana'amxudu: “Ixtw, tyaa dun ja Kriste”, o “Ixtws, tuxim
ja Kriste”, kyaj xymyubgktut. 22 Mut ko minaamp ja win'e'umbuty di'ibu nayyaj-
naxanup éxtumu Kristu es éxtumu Diosu kyugajxpu, es tyunaampy yu ijxwa'amun esu
mu;j'ajtun es du'un tjawin'uuna'andut ja ja'ayuty di'ibu Dios ka'am wyin'ijx. 23 Paaty
mnayjysjp'ixadup miidsuty. Ta n'ansemudu miidsuty yu tyaadu tim jaysjp.

Wi'ix jyumbitut ja Naxwifiudu Ja'ayudyw Kyudunaabyu

24’Es ko du'unu naty tu Najxta'ayu tadu ayo'on, ja xuu wyingoodsuya'an, ja po'o
kyaj fiakyjyaja'af, 2> kya'adut ja mudsa'ajuty es yu'xup ja muk'ajtun tsajwinm. 26 Net
xy'ixtuduts nmifi 4j, ja Naxwifiudu Ja'ayudyu Kyudunaabys, yoodséty mudu muk'ajtun
est myj'ajtun. 27 Es nduk'ana'amuduts ja n'anklusuts, es dyajnaymyudkudut di'ibaty tu
nwin'{xtuts, ma yu jumboj esu yukpoj myin es ma yu xuu pyudsemy es ma tsyi'ity,
oytyim maaty.

28 Jattu tyadu 'yijxwa'umun ja iiga kepy. Ko ja xye'entsy 'yity u'unk es pyudsemy ja
'yaay, miits mnija'adup ko miimp ja ambu. 2° Nandu'an jajtpu da'un ko xy'ixtut tugekyu
tyaada, mnijawadup ko tuu dunu naty wingoombuts, éxtum mbaat njuna'anum tujk

aga'uybyun. 30 Tuy'ajtun n'ansumudu ko tugekyu tyaadw jyata'afiuty maanumsu naty ja
ja'ayuty di'ibu tyam kyaj 'yooktunum. 31]Ja tsajp es ja naxwifiude ndxup, per jan'aydkuts
ni na'a kyakexy kyanaxy.

32’Ja xuu es ja oorw ni pun tkanijaws, ni yu Diosu 'yanklusuty es ni uj, ja Diosu
'yU'unk, ya'ays du'un je'eyw fiija'ap ja Dios Teety. 33 Paaty wa'umdu miidsuty wijyuty
es mnayjysjp'ixadup, ja'a ko kyaj xyfijdwudu na'a nmina'afuts.

34 ’Du'un ja'a éxtum tu'ugu ja'ay di'ibu nujxaamp jagam. Ko naty kyajnum tsyoon,
ta tmo'oydys ja pyo'oduumbuty ja tyuunk nidu'uk nidu'uk, es t'anmaay ja di'ibu
kywentu'atup ja tujk aa es wyijy'itut. 35 Es n'anuumudu miidsuty, wa'smdua wijy, mut ko
kyaj xyfiijdwadu na'a jyumbita'afl ja mWindsén, pun tu tsyu'ujunsg, pun tsu'pan, ma 'yuy
ja tugaak o ma xyuunu. 36 Exkum ko jyumbity ti'in es mbaadudut maabuty. 37 Es di'ibu
n'anmaaydyup miidsuty, n'anmaaydyupts nanda'un nidugékyuty: Wa'umdu wijysty.

14

Tkajxy'dtte pun wi'ixu Jests yajmatsut
1Ja'a tyugoy'aty majtsk xuu ja paska xuu ma yajkdy ja tsajkaaky di'ibu kyaj tmudaty
yt levaduurs, es ja teedywyindsénuty es ja di'ibuty tsajptugdty ya'uxpujktup t'ux-
taaydys ja winma'afi wi'ix t'okmatstut ja Jesus mudu andakun, es ttuk'ya'ooktut. 2Es
fayjysnanudu:
—Kyaj jyaaty ma ja xuu kudiiba xyfiilbudu'kum ja ja'ayuty.

Tu'uga toxytywjk ttukkuutsy ja pa'ak xu'kpu ja Jests

3Jamu natywu Jesus Betafiu ma yu tysjku Simonk di'ibu yajtijp nilepra pa'am. Ko naty ja
Jesus 'yu'ufia meesu winduuy, ta fiimawingoons tu'ugu toxytysjk mut tu'ugu alabastra
limetu ujts mudu aseytu pa'ak xu'kpu jantsy tsooxubu. Ta ja toxytyuwjk oj ttuknitemy
kyubajkkujxy. 4 Ko t'ijxtu tyaads ja ja'ayuty, ta nidu'uguty 'yajkudu, es fiayjyundnudu:

—;Ti ko tyaadu du'un tu 'yuxtugoy? 5 Tyaadu tuuxyup yajteeky tuguk mugo'px xuut
niddn, esxysp yajtukpudikudu ja ayoobu ja'ayuty.

Ta t'oodwu ja toxytyujk. ¢ Es ja Jesus t'anmaaydyu:

—Mastu'utts. ;Ti ko xy'oodu? Tyaadu dyudsu du'un tu xytyufl. 7Ja ayoobutujkuty
du'ufium xymyudattut ma miidsuty, es oyfia'aty mbaat xypyudékudut. Per uj kyajts
du'ufium xymyudattat. 8 Tyadu toxytysjk tu ttufi di'ibu mbaat, tu ja nnini'xuts pa'ak
xu'kpu ttukkuutsy esuts nnaxtujkunuduts. ° Tuy'ajtun n'anwumudu ko yajkajxwa'xy
yu oybyu ayuk ma tugekyu naxwifiuds, yajmadya'agut nandu'un di'ibu tyuuns tyadu
toxytyujk, es du'un yajjamyatsut yu's.

Juudus tkuyaka'afi ja Jesus
10 Net nidu'uge nimajmajtskpu ja uxpujkpu di'ibu xys'ajtypy Juudus Iskaryotw, oj
fiejxy ma ja teedywyindsénuty es oj myadya'aky mut yu'ujuty wi'ix tkuyaka'afi ja Jesus.
11 Es yu'ajuty xyondaktu es twandaktu ja Juudus ko tmo'oya'andu ja meefi. Net ja Juudus
t'uxtaay ja winma'af wi'ix tkuyakat ja Jesus.

Nindsun'ajtumu 'ya'ux

12 Es ma ja paska xuu tsyondaky, ma yajkdy ja tsajkaaky di'ibu kyaj tmudaty ja
levaduurs, es ja ja'ayuty dya'ooktu ja byorreegu, ta ja uxpujkputy tnimiinde wingén
jaJesus es dyajtundu:

—;Ma xytsyeky n'uxkdkuduts es ndu'unum ja pasku a'ux?

13 Ta ja Jesus tkejxy nimajtsku 'yuxpujkputy, es t'anmaay:

—Nujxtu jam kajpnéty. Jap xypyaadut tu'uge yedywjk di'ibu myunejxypy tuk
tsiys nuw, 14 es xypyanujxtut extu ma tyujktdku, es xy'anwumudu tadu kudujk: “Yu
nWindsténuats xytyuk'yajtaup: ;Ma ja kwarts ma mbaat n'a'ux'attuduts mududsu
n'uxpyjkputajk ma tyadu paska?” 15 Net mduk'ixadut tu'uge muj kwarta es oydyufi ma
ja tuknikue'aybywu tujk, es xy'uxkdkut ja a'ux jam.



MARKWYS 14:16 75 MARKWYS 14:37

16 Ta ja nimajtsk uxpujkputy fiwjxtu kajpndty es tpattu tugekyu éxtum 'yanmaayu
ja Jesus, es dya''abatudu ja paskwa a'ux. 17 Es ko oj tsyu'ujunu, ta jyajtta Jesis mudu
'yuxpujkputy, 18 es fiaxwa'tstaaydys meesu winduuy, es kyaydys. Net ja Jesus jyunari:

—Tuy'agjtun n'ansumude ko nidu'uk miidsuty di'ibu kaapy mut wj, ja'ats wuj
xykyuyakaambuts.

19 Net ja uxpujkputy jyantsyjyotmaydyuktujkudsy, es dyajtuudu nidu'ugaty ja Jesus:

—;Tii wjtsu daa?

20 Ta 'yadsoojudu Jesus:

—Yu's de'un nidu'uk miidsuty ja nimajmajtskpu di'ibuts xymyutkaaymyujkp. 21 4j,
ja Naxwifiudu Ja'ayudys Kyudunaabys, du'un nnejxyuts éxtum ja Diosu jyaaybyajtun
jywna'afi. Per puroobu tadu yedyujk di'ibuts xykyuyakaamp. Nik oy mut yu'a kooxyup
kyadimmiifi kyadimjajty naxwiifi.

22 Ma naty jam 'ya'ux'attu, ta Jesus tkone'ky ja tsajkaaky es tja'aygyudaky ja Dios.

Es ko ttujkwa'xy, ta tmooydyu ja 'yuxpujkputy, es t'ansumudu:

—Kaydys. Tyaadudsu nnini'x.

23 Net tkone'ky tu'ugu kdluz mudu vinu es tja'aygyuda'aky ja Dios. Ta tmooydywu ja
'yuxpujkputy, es nidugekyu 'yuktu ma ja kaluz, 24 es 'yanmaayudu:

—Tyaadudsu du'un ja nne'pyn di'ibu Dios yajnaxkuaddkypy ja jembyu kajxy'atypyu,
di'ibu yajtamaan yaj'yokaamp es du'un yajma'xut nimay ja ja'ayudyu pyojputy. 25 Es
n'anwumudu ko kyajts nnaky'uuga'afi ja uuva nua extu kodsu naty n'iikky mut miidsaty
ja jembyw uuve nua ma ja Diosu kyutujkun.

Jesus tnigajxy ko Peedru 'yuxtija'afiuty

26 Ko t'uudaaydyu tu'ugu alabanzu, ta oj fiwjxtue ma ja Oliivas Kopk. 27 Net ja Jesus
t'anmaaydyu:

—Nidugekyu miits xymyastu'uddandupts ma tyadu koots. Mut ko jyuna'ait ma Diosu
jyaaybyajtun: “Nya'oogupts ja borreege kwentu'ajtpw, es ja byorreeguty 'yayo'oywya'x-
ta'aydyut.” 28 Es kodsu naty tu njikypyeky, jawyiinuts nnujxut Galileew maanumu naty
miits mganujxtu.

29 Net ja Peedru jyunafi:

—Oy nidugekyu mjamastutubu, 4j kyajts mij nmastu'udut.

30 Net ja Jesus 'yanmaays:

—Peedry, tuy'ajtun n'anvumu ko ma tyadu koots, kyajnumu natyu tugaak 'yuy majtsk
ok, es mij mjuna'ana'afi tugak ok ko kyajts xy'ix'aty.

31Ta ja Peedra muk 'yadsooy:

—Oyuts ndim'oogut mut mij, kyajts njuna'ana'a ko kyaj n'ix'aty.

Es nidugekyu ja wiink uxpujkputy nanda'an jyunaandaaydyu.

Jestis kygjxta'aky Jetsemanii

32 Net ja Jesus jyajtte mudu 'yuxpujkputy ma tu'ugu lugaar di'ibu xyu'ajtypy Jetse-
manii. Ta t'anmaaydys ja 'yuxpujkputy:

—U'ufiudu yaa mints xim n'okkajxta'aky.

33 Ta tmunejxy ja Peedrs, Santya'agu esa Fwank, esu Jesds fayjya'aju jantsy jot-
maymyuut es 'yamutsk'ajty. 34 Net t'anmaaydyws:

—Du'unuts njawu njodoty éxtum tu'uga jotmay di'ibu mudu o'kun. Wa'amdu miits ja
yaa es muaddnudu ja tsuu mut uj.

35 Net ja Jests waanu fias'yo'oys. Ta fiayjyujpu koxtanu naxkujxy, kyajxtdky 3¢ es
jyunafi:

—Tatitu'unk, mij mbaat oytyiity xytyufi. Pun mbaat, kadiibuts n'uugut yu ta'ambu.
Per kyaj dyu'unuty éxtumts uj ndseky, wa'an du'un éxtum mij xytsyeky.

37 Net jyambijty ma naty ja niduguukpu 'yuxpujkputy, es tpatte mya'adus, es t'anmaay
ja Peedru:

—Simonk, ;tii mmaabu? ;Ti kyaj tu mmada'aky m'itut wijy mut &j ni tuk ooru?
38 Wijtu es kajxta'aktu kudiibu ja ka'oybys mmumada'agudut. Tuy'ajtun ko jaanmuja'an
myudajtypy ja tsojkan, per kyaj yu nini'x tkupuka'afi.

39 Ta jatugok oj fiejxy, es kyajxtdky du'un éxtum jayujp. 40 Net jyumbijty jatugok ma
ja niduguukpy, es tpatta ak maadup, mut ko nugoo naty ja tsuu tu 'yokwindajkundu. Es
yu'ajuty kyaj tnija'adu wi'ix 'yadséwdut. 41 Ja myuduguk ok oj fiejxy. Ta kyajxtaky. Net
jyumbijty ma yu'ajuty, es t'anmaaydyus:

—;Tii m'akmaa m'akpo'xtubu? Tu net tpaaty ja xuw ja oorst ma dj, ja Naxwifiudu
Ja'ayudyw Kyudunaabyw, nyajkayaka'afiuts ma yu pojpu ja'ayaty. 42 ;Pudu'uktu!
jJo'omdu! Ta myifi ja di'ibuts xykyayakaamp.

Jesus yajmdtsy

43 Tamu natynumu Jesus 'yakkajxy ko jyajty ja Juudus di'ibu nandu'un 'yuxpujkpu'aj-
typy ma yu nimajmajtskpa, es myinde mude mayjya'ay ak mudu 'yespaadu esu
kyépyuty. Yu's naty kajxudup ja teedywyindséinuty, ja di'ibuty tsajptugéty ya'uxpujk-
tup estt mujja'aydywjkuty. 44 Yu Juudus tu naty ttukni"ixe wi'ixe naty dyaka'afi ja
ijxwa'amun:

—Di'ibuts 4j ndsi'xypy, yu's du'unu naty ja Jesus. Yu's du'en mmatstup es yajxén
xykyutsimdut es xyajnujxtut.

45 Netyw Juudus tnimiifi ja Jesus es tkajxpe'xy:

—Dios maygyépyuty, Windsén.

Ta oj ttsi'xy. 46 Ta tmajtsnudu ja Jesus es dyajnujxnudu tsimy.

47Es nidu'uk di'ibu jamu naty mudu Jesus tju'ty ja 'yespaadu es tnibo'tu tuk adu'umu
tyatsk ja teedywyindsungdpku tyuumbu. 48 Net ja Jests t'anmaaydyu ja mayjya'aysty:

—;/Tii da'unuts miits tu xyfliminduts muda m'espaadu esa mgepy es xymyatsa'anduts
éxtumxyupts #j nma'tsputy? 4° Bom bodmuts 4j te nya'uxpuktu miidsuty myj tsajptujk
fabotsoty, es ni na'ats tu xykyamatsta. Per tugekyu tyaadu du'un jyatyuty es yajkuy-
dyunut ja Diostt jyaaybyajtun.

50 Ta nidugekyu ja uxpujkputy tmastuttu ja Jesus, es kyaktaaydyw.

51Jap tu'ugs una'k tpanejxy twit'aty yu'ayu tu'uga saabunu. Net ja ja'ayuty tmajtstu
jauna'k, 52 es ja'a dyajwe'emy ja syaabunu es kyeky niwa'ats uxwa'ats.

Jests, Ands wyindum

53 Di'ibaty myajtsta ja Jesds, yu'wjuty myunujxte ma ja di'ibu fiigopk'ajtypy ja
teedywyindsénuty. Ta jap flaymyujkudu ja teedywyindsénuty, mujja'aydysjkuty es
ja di'ibuty tsajptugéty ya'uxpujktup. 54 Esu Peedra pyanujx ja Jesus extw ma ja
tywja'a ja teedywyindsungdpk. Jap oj wye'emy es fiaxwe'tsy mudu polusiiuty, es
nayyajjokxpikudu ma ja juun.

55 Yu teedywyindsénuty es nidugekyu di'ibu ana'amdup muj tsajptugdty t'axta'aydyu
ja winma'afi wi'ix tniwaambattut ja Jesus es 'yoogut. Per kyaj tpattu ja pyojpu. 3¢ May
jaja'ayuty oj jyamindu es tjaniwaambajtty, per kyaj tyi'igyu'attu ja 'yayuk. 57 Net myiifi
naaguty di'ibu andaktup, es jyunandu:

58 —Tuts nmuddyuts ko tyadw yedywjk du'un jywna'afi: “Yj njituptse tyadu muyj
tsajptujk di'ibu ja'aysty tu tkojy, es tuguk xuuts ngéjut ja wiinkpw di'ibu kyaj ja ja'ayuty
dyajkojy.”

59 Per ni yu'wjuty tkayajti'igyudu 'yayuk.

60 Net ja teedywyindsungdpk pyude'ky, es ja'ay kyujk'aay dyajtuuy ja Jesus:

—;Kyaj m'adsoy ni tii? ;Tii dunu tyaadu di'ibu yam myadydktup mut mijtskysjxm?

61 Per ja Jests oj wye'emy amonu, ni ti tka''adsooy. Net ja teedywyindsungdpk
'yanmaays:

—;Tii mijtsu da'un ja Kristw, ja Diostt 'yU'unk?

62Es ja Jesus 'yadsooy:

—Yjtsu du'un. Es miits m'ixtup ko wj, ja Naxwifiudu Ja'ayadyu Kyudunaabyw,
n'u'uiiuya'afiuts ma 'yaga'afidsyoo ja Dios di'ibu tugekyu muk'ajtun myudajtypy, es kots
nmina'afi yoodsdty.

63 Net ja teedywyindsungdpk tku'tsy ja wyit es Nuguxu'ugut ja 'yaky, es jyunaii:

—;Ti ko n'aktimtsojkum ja testiiga? ¢4 Miidsuty ka'am ta xymyudowdu yu 'yaxuk
ayuk. ;Wi'ix mjuna'andu?

Es ja'ajuty nidugekyu jyunandu:

—Myudajtypy ja pyeky es patup 'yoogut.

65 Ta naaguty tnidstjudu, es twingudsu'umudu es tkojxta. Ta t'anmaaydyu:

—iOkmay! ;Péin tu mgoxyuty?

Es ja polusiiuty nanda'san tkojxtu.

Peedru t'uxtijy ja Jesus

66 Japu natyfium ja Peedru abatku'p ma tuja'a. Ta fimiina tu'ugs kiixy, teedywyind-
sungdpku pyo'oduumbu. ©7 Es ko t'ixy ja Peedru flay'ajokxuty ma ja juun, ta oj tuyu
tjantsy'ixy es jywnan:

—Mij nandu'un tu mjudity mudu Jestis nazarens.

68 Es ja Peedru t'uxtijy ja Jesus, es jysunafi:

—Kyajts n'ixy'atyu tadu yedyujk. Kyajts nnijaws ti dan mmadyakypy.

Net fiejxy tujk agu'um, es 'yuuy ja tugaak. ©° Ta ja kiixy jatugok t'ijxy ja Peedru es
t'anvumudu di'ibaty jamuty:

—Tyaadu, situy yu's ja'ay'ajtubu tyadu yedyujk.

70 Per ja Peedru jatugok t'uxtijy. Es ko waanu 'yak'ijty, di'ibu naty japuty jatugok
t'anmaaydyw ja Peedru:

—Tuy'ajtun ko mij nandu'un mja'ay'ajtubu tyaadu, mut ko Galileew ja'ay mij.

71Ta ja Peedru oj Naygyajxpékyuty ko kyaj tuy'ajtun, es jyunafi:

—Por tsyos, kyajts n'ixy'atyu tyadu ja'ay di'ibu miits mmadyaktup.

72 Ta netyw 'yuuy ja tugaak myumajtsk ok. Net ja Peedru tjamyejtsy éxtum ja
Jesusu naty tu 'yanu'umxuty: “Ko kyajnumu natyw tugaak 'yuy myumajtsk ok, es mij
mjuna'ana'afl tuguk ok ko kyajts xy'ix'aty.” Ta ja Peedru jyantsytyujku juuy yaxpu.

15

Jests, Pilate wyinduuy

1Ko oj xyuufiy, ta ja teedywyindsénuaty fiaymyujkadue mudu mujja'aydysjkuty es ja
di'ibuty tsajptugdty ya'uxpujktup es mut nidugekyw di'ibu ana'amdup muyj tsajptugoty.
Net tkutsuumds ja Jesus, es oj tmunujxtu es ttukkudujkudu ja gobernadoor Pilatu. 2 Es
ja Pilatu dyajtuuy ja Jesus:

—;Tii mijtsu da'un ja israelitudyu ryey?

Ta ja Jesus 'yadsooy:

—Tuy'ajtun, wjtsu du'un.

3 Es ja teedywyindstinuty tni'sunudu kanak nax. 4 Ta ja Pilatu jatugok dyajtuuy ja
Jesus:

—;Tii kyaj m'adsoy ni wi'ix? ;Ti kyaj xymyudoy tugekyw nu'un yam mdukni'senadu?

5 Per ja Jesus kyaj tyim'adsooy. Es ja Pilatu oj wys'umu du'ufiu es kyaj tnijaws wi'ix
'yakjuna'anut.

Jesus fiiduku es 'yoogut
6Es pasku pasks ja Pilatu tnasmatsu tu'ugs tsimyjya'ay di'ib¢ ja ja'ayuty wyin'ijxtup.
7 Japw naty 'yittu tsimy naaguty di'iba tu yajja'ay'eeky ko tsyiptuundu yu yajkutujkps,
es nidu'uk yu'sjuty xyw'ajtypy Barrabds. @ Ta ja ja'ayuty tniwingoondu ja Pilaty, es
t'amdoodu ttinut éxtum jaayum ttui. ° Ta ja Pilatu 'yadsoodu:
—;Tii mdsojktup es nnasmatsuduts ja mrey?

10 Du'un jyunan ja Pilate mut ko fiijja'abu naty ko ja teedywyindsénuty tnaywyin-
naxujawudu ko ja Jesds may ja ja'ayuty pyanujxudu es paaty tu tyukkudikudu. 11 Per ja
teedywyindsénuty tnibudu'uktu ja ja'ayuty es jyuna'andut ko yajnasmatsut ja Barrabds.

12 Ta ja Pilatu dyajtuudu:

—;Es tits ndinup mut di'iba miits mdijtup ja israelitudys ryey?

13 Yu'ujuty yaxkaktu:

—iYajkruuzpat!

14Ta ja Pilatu t'anmaaydywu:

—Pes, jtii de'un ta ttuundugdy?

Per ja'ajuty 'yaktim'yaxkaktu:

—iYajkruuzpat!

15 Es ja'a ko Pilate wya'uma'afi oy mut ja ja'ayuty, ta tnasmajtsu ja Barrabds es
tni'ana'amu esu Jesus yajwoput. Ta net tkuyajky es dyajkruuzpattut.

16 Oknum ja soldaaduty tmunujxtu ja Jestds ma ja yajkutujkpu tysja'an di'ibu 'yandijpy
pretoorys. Ta dyajnaymyujke nidugekyw ja soldaaduty ma tadw lugaar. 17 Net
ttukpujtaktu ja wita tsu'unkpu éxtumu yajkutujkpu wyit. Ta txugajttu ja apyn éxtum
tu'ugu koronu es tpujtakudu kyubajkkujxm. 18 Net t'ansumudu:

—iMyj kyjxm mij, israelitudyu ryey!

19 Net ttukkuwojpu'ktu tu'ugu kepyu'unk, tnidstjudu, twingoxtanudu es jyaww
twindsu'ugu. 20 Ko ttukxiktaaydyw, ta dyajjunajktu ja tsu'unk wit es ttukpujtaktu ja
kya'sm wit. Ta tmunyjxnudu es dyajkruuzpata'andu.

Jesus kyruuzpéty

21 Ta tu'aay tpatta tu'uga ja'ay di'ibu kyamotyw naty tu 'yotsy. Ja'a xyw'ajtypy
Simonk es kyugajpnuty Sirene, es tyeety'atyuty ja Alejandru esu Rufu. Ta ja soldaaduty
ttukkupujkta agwanu ja Simonk es dyajnujxut ja Jesusu kyruuz.

22 Ta tmunujxt ja Jesds ma tu'ugu lugaar txu'aty Gélgots, di'ibu ayuk wimbudsuump
Kalaveera Lugaar. 23 Jam tjatuk'uugdndu ja vina taam'yo'oy mut ja mirra ujts aay, per
ja Jesus kyaj t'iky. 24 Ta dyajkruuzpajtte. Es net ja soldaaduty ttuundu rifu es du'un
dyajwa'xtu ja Jesusu wyit.

25 Taxtujk yaxpu naty ko dyajkruuzpajtta. 26 Es kyubajky tpujtakudu tu'ugu letreeru
di'ibu junaamp éxtumu du'un ja 'yu'unun: “Tyaadu ja israelitudyu ryey.” 27 Nandu'an
majtska ma'tsputy dyajkruuzpajtte mut yu's, tu'uk aga'afidsyoo es jatu'uk anajidsyoo.
28 Es du'un yajkuydyufi ja Diosu jyaaybyajtun ma jyuna'afi: “Du'un fiajxy éxtumu axuk
ja'ay.”

29 Ja ja'ayuty di'ibu najxtup jam tnixi'ik ttukxi'ikts, ttuknugow ttuk'yujkéwdu es
jyuna'andu:

—Mij di'ibu myj tsajptujk mjijtypy es mjuna'afi ko tugukxubajtp xykyojy jatuk ok.
30 Nayyajtso'ogudu mij ka'um es junak kruuzkujxy.

31Es nandu'un tyukxikudu ja teedywyindsénuty es ja di'ibuty tsajptugdty ya'uxpujk-
tup es mudu fariseeuty es ja mujja'aydyusjkuty, es ak yu'ujuty fayjyundnudu:

—Tu dyajtse'eky ja wiinkputy, per kyaj mbaat fiayyajtse'egyuty ka'um. 32 ;Ti kyaj
ya'ajuty ja israelitudys ryey? jWa'an tjunaky kruuzkujxy es net ya's nmubujkum!

Extu ja ma'tsputy di'ibu naty jam mut yu's kruuzkajxm twingajx tjujpkajxtu ja Jesus.

Jestis 'yeeky
33 Net tugekyu ja naxwifindu kyoodsudyaay kijkyxyuu extu tuguk yaxp xaunum. 34Es
nan ma tadu oors ja Jesus muk kyajxy:
—Eloy, Eloy, ;lamu sabaktana? (di'iba ayuk wimbudsuump: “Dios miiu, Dios miiw, ;ti
kots mij tu xymyastu'uty?”)
35 Nidu'uguty di'ibu naty jam tmudoods, es fiayjyananudu:
—Mudowdu, yu'uga yaxuap ja Diosu kyugajxpu Eliius.

36 Net nidu'uk oj fejxy puye'egyw, es oj dyajtsoont tu'uk di'ibu yuunkpunaans. Ta
dyajxe'ky mudu vinu xun, es ttukjujptiju tu'uga kepyu'unk, es ttukmuwingoofi ja Jests
es tmuugut. Ta jyunan:

—Mastu'utta. Min n'ok'ijxem pun nimiinup ja Eliius es yajjundkudut kruuzksjxy.

37 Ta jatugok ja Jesus oj muk kyajxy, es oj 'yo'knu. 38 Net ja aduy di'ibu jap my;
tsajptugdty kyu'tswa'xy kabajky es extu ux'am.

39 Net ja soldaadu winds#in di'ibu naty jap tunaapy Jests wyindum es tmuadooy ko muk
kyajxy es 'yeeky, yu'a net jyunafi:

—iTuy'ajtundumu naty ko tyaada yu'sjuty ja Dioss 'yU'unk!

40 Jamu naty nandu'un naagudyu toxytyujkuty mysj'ixta Jagam Ma yu'ajuty jamu
naty ja Mariia Magdalenw, Salomee esu Mariiy, ja mutsk Santya agu esu Josee tyaagaty
41 Tyadu toxytyujkuty tso'ondup Galileeu es tpanujxtu ja Jesus es tpudujkudu ko 'yijty
Galileew. Es jamu naty may ja wiinkpudyu toxytysjk di'ibuty nanda'an muut pyatékudu
Jerusalén.

Jestis fiaxtuku

42K o oj tsyu'ujunu es ko naty nayjysjp'ixadu ko ja saabudu xuu dyajtsonda'aga'ands,
43 ta Josee tninejxy ja Pilate mudu jotmuk'ajtun es t'amdoy ja Jesusu fiini'x. Esu tadw
Josee, Arimateeu ja'ay, yu'a naty nidu'uk ja di'iba naty ana'amdup muj tsajptugdty es jap
my;j yity, es 'yawijxypy ko ja Diosu kyutujkun myinut. 44 Ta ja Pilatu du'uiie wys'smu
ko yajnimaay ko tu ja Jesus 'yeeky. Net twoodsooy ja soldaada windstin es dyajtuty pan
tu 'yeeky ja Jesus. 45 Net ja soldaadu windsén jyunai:

—Tuy'ajtun. Tu 'yo'knu.

Ta ja Pilatu t'anmaay ja Josee:

—Mbaat xyajkruuzjunaky.

46 Net ja Josee tjuuy tu'ugu saabunu oybyw es dyajkruuzjunajky ja Jesusu fiini'x. Ta
t'abijty mut ja saabunu. Ta tpujtaky ma tu'ugse o'kpu jut di'ibu naty yu's tu dyajtsajtsjaty
dyajpa'ajatyuty tsawiif, es oj t'agu'ay mut tu'uge mujpu tsaa. 47 Ja Mariia Magdalenu
est Mariiy, ja Josee tyaak, yu's 'yijxtu ma naty tu tpujta'aky.

16

Jesus jyikypyeky

1Ko ja saabudu xuu fiajxy, ja Mariie Magdalens, Salomee esu Mariiy, ja Santya'aga
tyaak, tjuuydyu ja pa'ak xu'kpu es ttukjaaxa'afi ja Jesusw fiini'x. 2 Ta jantsy jépyup,
xuufitbunyg naty ma ja domings xuw, jyajtte jam ma ja o'kpw jut. 3 Es jam tu'am
Nayyajtusjudu ak yu'sjuty:

—;Pén xyjudi'imxum ja myj tsaa es xya''awdtsxum ja jut?

4 Es ko jyajttw, ta t'ijxtu ko tu naty yajjudimy ja tsaa es ja jut awa'adsu naty 'yijnu.
5 Ta tywjkudu jutoty, es jam t'ijxtu 'yu'ufia aga'afigyu's tu'ugu una'k di'ibu xdxyuty
mut tu'uge poop wit yedl. Es yu'wjuty jyantsytsyw'kuduw. © Es ja'a 'yanmaayudu ja
toxytyujkuty:

—Katu mdsu'ugudu. M'uxtaaydyup ja Jesus nazarenu di'iba tu dyajkruuzpattu. Pes
tu jyikypyeky. Kyaj fiakyyaaty. Ixtu ja lugaar ma naty tu tpujta'aktw. 7 Nujxtu es
xy'awanudut ja 'yuxpujkputy es ja Peedru: “Jawyiin ja'a fiejxy Galileeu. Japts xy'ixtut
éxtum oj m'anu'umxudu.”

8 Net ja toxytyujkuty tsyo'ondu ma ja jut aa jantsy pojun es fajxnudu puye'egyn mut
ko naty tsya'ugudu. Es ni péin wi'ix tka''anmaaydyw, ja'a ko jyantsytsyu'ugudu.

Jestis kyuxe'eky ma Mariie Magdalenu
9 Ko Jesusu naty tu jyikypyeky méfium domingu xuw, jaysjp kyuxe'ky ma ja Mariiu
Magdalens di'ibu Jesus tuayup tyukmastut juxtujk ja ka'dybyuty. 10 Ta ja Marii oj fiejxy
ma ja Jesust 'yuxpujkputy di'ibu wa'umdu jotmaymyuut es jap jyu'uy ya'axtu naty. 11 Es

ko yu'djuty tmudoodu ko Mariiu 'yawdnudu ko ja Jesus tu jyikypyeky es ko tu t'ixy, kyaj
tmubujktu.

Jestis kyuxe'eky ma nimajtsku 'yuxpujkputy

12 Oknum ja Jests kyuxe'ky tu'aay mude wiink kuxa'kun ma tyu'uyo'oydys nima-
jtskpu di'ibu tso'ondup tekyye'epy Jerusalén. 13 Ta yw'wjuty jyumbijttu Jerusalén es
t'awa'anudu ja Jesusu 'yuxpujkputy; per nan yu'sjuty kyaj yajkajxymyubujktu.

Di'ibu Jesus tyuknipejky ja 'yuxpujkputy

14 Oknum ja Jests kyuxe'ky ma ja majk tu'ukpu 'yuxpujkputy di'iba naty meesu
windum kaaydyup, es t'oodu mut ko kyujuun'atyuty es kyaj tmubujktu ja di'ibu naty
tu t'ixtu jiiky. 15 Ta t'anmaaydys:

—Nujxtu miidsuty ma nidugekys naxwifiudu ja'ay es xytyuk'axpéktut ja oybyw ayuk.
16 Di'ibatyuts wj xy'axdjup es nubajttup, nitso'ogup. Per pénuts xykya''axdjup, ja'a
nujxap ma ja taydyu'unsne wing xuw wing tiempu. 17 Es di'ibaty xy'axdjupts es
xymyubuktuts, yu'uts nmo'oydyup es ttindut yu tyadu ijxwa'emun: Mududse nxuu-
gydjxm dyajpudsémdut ja ka'dybyuty di'ibu ja'ay myudajttup; kyajxtup wiingatypyu
ayuk; 18 wyijtsu'uktup ja awa'andsa'afi; pun 'yuuktup ja venens, kyaj ti jyatudut; es ko ja
kyw's ttuknikénut ja di'iba pujkup, net dya''aguda'aktut.

Jests tsyajpéty

19 Ko ja Nindsun'ajtum Jesds du'un jyunaandaay, ta ja Dios yajpatujku tsajpdtm es
'yu'uiie aga'afidsyoo ma Dios. 20 Oknum ja uxpujkputy tsyo'ondw tkajxwa'xy ja oybyw
ayuk majaty ja ja'ayuty. Es ja Nindsun'ajtum Jesus pyudékudu yu'ujuty, es mudue muy;
ijxwa'amunuty ttuk'ixts ja ja'aysaty ko tuy'ajtuna'a di'iba myadyaktup.

OYbYa Ayuk Di'ibu Lukus Jyaay

1 Mugu'uk Tyéfila, may ja ja'ay tu tjatseky es tjaja'aya'an yajxénu tyadu madya'aky
di'ibu jajte mut wudsuty yaa. Yu'wjuty yajtuundu tyadu madya'aky di'ibu tu tyufi tu
jyatyaty mut wadsuty. 2 Xytyukmumadydktuts ja uxpujkputujk di'iba naty jap mut ja
Jesus extu jawyifiup es tkajxwa'xtu ja Diosu 'yayuk. Yu'wjuty 'yijxta tugekyu di'ibu tuun
jajtu es tmadyaky dknum wi'ix tyuun jyajtu taadu tugekyw. 3 Es wj nandu'un, nbayo'oyuts
yajxon tugekyu extu ma tsyondaky, es &j tyam mij nduknijays yu tyadue madya'aky éxtum
tyimjajta nidu'uk nidu'uk, 4 es du'un xyfiijawut es tuy'ajtuna's di'iba tw myajtuk'uxpéky.

Tu'uga anklus t'awansa ko Fwank Yajnubajtpu myina'ai jya'ta'ait

5 Ko ja Eroodus 'yijty rey jap Judeew, net tsyunaay tu'ugu teety di'ibu xyw'ajtypy
Zakariius es ja'a Abiius ja'ay. Es ja Zakariiusa nudo'oxy txu'ajty Elisabet, es yu's tywump
'yaats ja Ardn, teedywyindsungdpk. © Esu Zakariius esu Elisabet tmumudoodu ja Diosu
'yana'amun. Es yu's jiky'ajttup tuy'ajtun muut es ni pén mbaat kyapeky'ixudu. 7 Es
kyaj ijty ja 'yu'unk, ja'a ko yu Elisabet kyajpyum 'yu'unkpaaty es yu'wjuty nimajtsk tu
jyantsymywjja'ayuns.

8 Tu'ugu xut ko Zakariius es ja myuudeedyuty di'ibaty muut tmudundu ja Dios ma mu;
tsajptujk, ° net tyukka'aju ja Zakariius es tygkut muyj tsajptugdty yajpoomjojkpu, éxtum
jaayum ja teetytywjk ttundu tu 'yity. 10 Nidugekyu ja'ay wyu'umdu tuja'p es kyajxtaktu
ko ja Zakariius dyajjéky ja poom. 11 Net kyuxe'ky tu'uga Diosu 'yanklus aga'andsyoo ma
ja artal ma dyajjéky ja poom. 12 Ko ja Zakariius t'ijxy ja anklus, jyantsytsyu'kua es kyaj
tnija'aju wi'ix jyuna'anut. 13 Net 'yanmaayu ja anklus:

—Zakariius, kate mdsu'agu. Dios oj tmudoy ja mgajxtakan, es ja mnudo'oxy
Elisabet yu'a pyaadaampy tu'uge u'unk di'ibu mdukxu'attup Fwank. 14 Mmudattup ja
jotkujk'ajtun, es may ja ja'ay xyonda'agut ko jya'tut naxwiifi. 1> Tade m'u'unk yu's
itaamp muj ma Diosun. Kyaj t'uuga'afi yu vina es ni muk nuu es tmudatut ja Espiritu
Santu extu ma kyajnum jya'ty naxwiifl. 10Es yu'sa yajjodumbittup mayw israelita ja'ay ma
yt Nindsun'ajtum Dios. 17 Es ja tyads Fwank yu's najxup jawyiin ma ja Nindsun'ajtum
es tmuddtut ja winma'af es ja muk'ajtun éxtum tmudajty yu Diosu kyugajxpu Eliius,
es tpujta'agut es amumdu'uk jot 'yittut ja u'unkteetytyujk mut ja 'yu'unk 'yuna'k es
ttuk'uxpiikut di'ibu kyaj Dios tmumudoy, es du'un t'axkikut ja ja'ay es t'axdjut ja Kristu.

18 Net ja Zakariius dyajtuuy ja anklus:

—;Wi'ixats nnijdwst pun tuy'ajtun? Yj tuts nmujja'aysna es ja nnudo'oxyuts
nandu'an.

19Es ja anklus 'yadsoojumbijty:

—UYjtsu du'un Gabryel es nmudufiats ja Dios ma 'yity. Yu'ats tu xykyexy ma mijtsun
es n'ansumudu tyads oybyw ayuk. 20 Per ja'a ko kyaj xymyubeky, tyam mwu'amut uum
es nat extu ko ja m'u'unk jya'tut naxwiifi. Es tuy'ajtun ko tyadu n'aydkuts yajkuydyunut
ko ja tiempu tpaadut.

21 Es ja ja'ay 'yawijxtu jap tuja'p es fiayyajtunjuds ti ko ja Zakariius jyantsyjyeky jap
tsajptugdty. 22 Es ko pyudsuumns ja Zakariius, kyaj mbaat 'yokkajxnu, je'eyu 'yaa kyu'a
dyaj'yi'xy. Net ja ja'ayuty jyunandu ko Zakariius tu 'yijxma'aty jap muj tsajptugdty.

23 Es ko oj kya'pxy ja di'ibu naty tyiimpy, ta ja Zakariius fwjxne ma tywjk. 24 Es net
ja Elisabet oj wye'emy u'unkmuut es kyaj ma fejxy, 'yijty mugoxk po'o tyugoty. Es ja'a
jyunai: 25 “Dios yu'uts xymyo'oyaamp yu u'unk es kudiibuts ja ja'ay xynak'uxtijut.”

Tu'uga anklus t'awans ko Jests myina'afi jya'ta'afi
26 Es ko 'yijty tudujk po'o ma Gabryel tmugajxy ja Zakariius, net ja Dios tkejxy ja
Gabryel wiink tsoo ma ja Nazaret kajpn, Galileeu fiaaxéty. 27 Es ja Gabryel yajkejxy

es tmugajxut ja kixyudo'oxy di'ibu xyw'ajtypy Mariie. Es ja Mariis, ja'a naty ni-
jamyu't'ajtup tu'ugu yedywjk di'ibu xyw'ajtypy Josee, ja rey Davita tysump 'yaats, es tu
naty ja Mariiat ya"'amdoy es muut pydkut. 28 Es ja Gabryel tyujka ma ja Mariiu tyujk, es
tkajxpe'xy:

';Dios maygyépyuty Mariis. Ni'ige mij ja Nindsun'ajtum mdsékyuty, Dios 'yity mut
mijts.

29 Es ko Mariiu tmudooyu tyadu ayuk, ta oj jyotmay'eeky es jyuna'afi jyodoty
wyinma'afiéty: “; Ti 'yandijpys tyadu kajxpo'xun?”

30 Net ja Gabryel 'yanmaayu:

—Mariiu, kate mdsu'agu. Dios mduna'anxup tu'uge muj may'ajtun. 3! Mijts tu'ugu
u'unk myajmin myajja'tap ya naxwiifi di'ibu mdukxu'atup Jesas. 32 Yu'u itup jantsy
mu;j es yajtijut Dios Tsajpdtmudu 'yU'unk, es ja Dios myo'oyudut ja kutujkun éxtumu
'yapteety Davitu kyutujkun, 33 es t'ana'amut ma naxwifiudu Israel es 'yitut winu xuu
wing tiempw. Ni na'a kyakéxut yu 'yana'amun.

34 Net ja Mariiu dyajtuuy ja anklus:

—; Wi'ixu taadu du'an jyatut? Kyajputs nmudaty ja n'u'unk nfia'ayuts.

35 Es ja anklus 'yadsoojumbijty:

—Minup ja Espirite Sante ma mijts es ja Dios Tsajpdtmudu myajnitukudup mut ja
myuk'ajtun éxtum tu'ugu yoots. Paadyw tadw u'unk di'ibu ja'taamp naxwiifi, yu's Diost
'yU'unk es kyaj tmudaty ja pojps. 3¢ Ya mmugu'uk Elisabet yu's nandu'an pyaadaampy
tu'ugu u'unk, oyjya'ijty tu jyamujja'ayuns. Es oy ja ja'ay jyajuna'andu ko kyaj mbaat ja
Elisabet 'yu'unkpaaty, tyam 'yity tudujk po'o u'unkmuut. 37 Mut ja Dios kyaj flimujaaty
es ti ttunut.

38 Net ja Mariia t'anmaay ja anklus:

—UYjtsu du'un Dios maduumbu. Wa'ants ja Dios xytyuktufi éxtumts mij te xy'anuamu.

Mut ja tyaads oj ja anklus Agjxns.

Mariiu oj tku'ixy ja Elisabet

39 Es ma tadu tiempw, net ja Mariiu oj fiejxy jottugoy ma tu'ugs kajpn di'ibu ijtp Judeen
tunoty kopkoty. 40 Es net jyajty ma ja Zakariiusu tyujk es tkajxpe'xy ja Elisabet. 41 Es
ko ja Elisabet tmudooy ja kyajxpo'xun, net ja 'yu'unk yi'xy jyodoty. Es ja Elisabet ja
Espiritu Santu oj myo'oyuty ja winma'afi est muk'ajtun es ttinut di'ibu Dios tsyejpy.
42Net jyantsyjyunafi muk ja Elisabet:

—Dios ta mguni'xyuty mijts es ni tu'uk du'un ja toxytywjk, es tu tkuni'xyu tadu
m'U'unk. 43 {Yu'a tu'ugae may'ajtun jantsy muj di'iba ja Nindsun'ajtums tyaak mywumi-
impy es xykyu'ixa'afiuts! 44 Mut kots tu nmudoyu tadu mgajxpo'xun, ya n'u'unguts tu
yi'xy mut ja xondakun njodétyuts. 4° Tw ja Dios mguni'xyuty ko mij te xymyubeky, es
ya'a kyuydydnap éxtum tu mya''ansumu.

46 Net jyunan yu Mariiu:

N'awdajtypyuts ja Nindsun'ajtum Dios

47 es njotkujk'atyuts muadudsu nYajnitsékpu.

48 Tuts ja Didsuts xyfii'ijxe'eky,

ya'gjuts xytyuumbu'ajtp,

paaty nidugekyw ja'ay wina xuu wina tiempu jyuna'andut kots &j nguni'xyuty.
49 Dios di'ibu tugekyu muk'ajtun myudajtypy,

tu tu'uk tpujta'aky ja muj'ajtun ma wjtsun,

50 Winu xua wing tiempu Dios tmudaty yu pa''ayo'on mut di'ibu yu's awdajtudup.
51Dijos tu ja mywk'ajtun dya'ixysty,

es tu dyajtugooydya'ay yu wyinma'aii ja ja'ay di'iba naymysjpujtakup.

52 Tw tpyjku ja 'yana'amun di'ibw ijttup yajkutujkps,

es tu tmo'oy ja di'ibu tuda'agyuty.

53 Ta tmo'oy ja oy'ajtun ja di'iba tugoy'ajtxup es di'ibu yu'o'kuadup,

es kyaj tmooy ni tii di'ibu mukja'ay.

54 Tu tpuduks ja israelita ja'ayuty,
es kyaj tja'aydyugdy éxtum jyunan
es ttuk'ixa'a ja pa''ayo'on,
55 du'un éxtum oj ttukwandaky ja n'aptujk'ajtum Abraan, Isaa esu Jakoob.
56 Mariia 0j wye'emy ma Elisabet tuguk po'o, es nétnum oj fiejxy ma ja tyujk.

Fwank Yajnubajtpa myif jya'ty

57 Es ko tpaty ja xuw ma 'yu'unk tpaada'afi ja Elisabet, net tu'uga u'unk dyajjajty
yedysjk. 58 Es ja myudujkpa'ajuty es ja myugu'uktujk tmudoodw ko Dios tu ttufi
ja muj may'ajtun ma Elisabet, es myiinda kyajxpo'xude es ttukxondaktw. 5° Es ko
tyuktujkxubejty, net yajtsuka'ai ja Elisabetu 'yu'unk waanu ma ja yedyujk'ajtun™. Net
tjamo'oydndu ja u'unk xuu éxtum ja tyeety Zakariius xyuu. 0 Es ja Elisabet jyunaf:

—Kyaj. Du'un txu'atut Fwank.

61Es 'yanmaayudu:

—;Per tii? Kyaj ni pénae mmugu'uk di'ibu da'an xyw'ajtypy.

62 Net dyajtuudu ja Zakariius mut ja ijxwa'amun wi'ix txu'dtat ja 'yu'unk. 3 Es ja
Zakariius ttuk'ixy mut ja ijxwa'amun es yajmo'oyut tii ma kyuxja'ayut. Es net tkuxjaay:
“Fwank txu'dtut.” Es net jyotmay'o'ktw nidugekyw. ©4 Es net ja Zakariius kyajxe'ky
jatugok es t'awdajttsonddky ja Dios. ©5 Paaty nidugekyw ja myudujkpa'ajuty du'viia
wywa'amudyaaydyw, es ma tugekyu Judeeu fiax tmadyaktu ja'ay éxtum tu jyatyuty. ° Es
nidugekys ja'ayuty jyotmay'o'kta ko tmudoodu es flayyajtusjude nixim niyam: “;Ti
tyunaambyu tadu u'unk?”, mut ko tuy'ajtun ko Dios tu tkuni'xy tadu u'unk.

Zakariius tja'aygyuda'aky ja Dios

67 Es ja Espiritu Santu dyajkajxy ja Zakariius du'an:
68 Awdattu ja Nindsun'ajtum, ja Israela Dyios,
ja'a ko te myifl ma udsajtum es xyajnitso'oga'anum.
09 Tu xymyo'oyum tu'ugs yajpojpuniwatspa ma Davitu tysump 'yaats,
70 éxtum ja Dios jywnafi ko kyajxy ja kyugajxpu jékyup.
71Es jysnar es xyajtsokum mut ja muk'ajtun
mut udsajtumu nmudsip'ajtum es tugekyu di'ibu xy'axuk'ijxum.
72Es du'un xytyuk'ijxum ja pya''ayo'on mut udsajtumu n'aptujk'ajtum,
ko kyaj yajja'aydyugdy ja wya'ats kajxy'atypyw.
73 Dios tyukwandak ja n'aptujk'ajtum Abraan
74ko kyaj ndsu'k nja'am
es kyaj wi'ix xytyu'unaem nmudsip'ajtum,
es nmudu'unsem
75 ja Dios myw;j'ajtungywjxm es mudu tuy'ajtun,
njiky'ajtem ma 'yity tugekyu njiky'ajtun'ajtum.

76 Es ja Zakariias 'yakjunan:
Es mijts, u'unk, mijts Dios Tsajpétmudu kyugajxpu
es nyjx xy'awanudu ja ja'ayuty
ko myina'afi ja Nindsun'ajtum,
77 es dyajmina'afi ja nitsokun,
es tma'xa'an ja ja'ays pyojpu.
78 Yu'u jatanubu taadu ko yu Dios tmudaty ja pa"ayo'on mut udsajtum
es dyajjuga'agut ma udsajtum ja njotmay'ajtun'ajtum,
es xymyo'oyum ja xondakun,
79 es wyij kyajtut pénuty tsunaaydyup ma koots'at,

* 1159 Ko Dios tu'ugt kajxy'4typyw ttuufi mudu Abraan, net t'ane'emy esu Abraan mudu
tywump 'yaats di'ibu yedyujk miin jajttup, yajjutsujktu'ududu ja yedyujk'ajtuna kyopk,
du'unu ijxwa'smun wya'umut ko tkupuktu ja kajxy'atypyu di'ibu Dios tyuun mudua
Abraan. Ix Génesis 17:9-14.

éxtum mbaat njuna'anum 'yawaxu o'kun,
es xytyu'umo'oysm ma ja jotkujk'ajtun.
Du'un tkajxtaay ja Zakariius.

80 Es ja Fwank ye'ky pyejty esu Espiritet Sante myuk'ajtunmooys es ttunut di'iba Dios
tsyejpy, esjyiky'ajty aamyoty pejydty extu ko jyajty ja xuu es dyajtsonddky es ijxy nide'xy
tmugajxtu ja israelitu ja'ayuty.

2
Jesus myifi jya'ty

1 Ma tadu tiempu yu yajkutujkpu kopk, ja Sésur Augusts, dyajkutikyw naty es ja
ja'ayuty tugekyu yajkuja'ayudya'ayut. 2 Tyaadu tim jawyiin tsyondaky ja sensu ko 'yijty
gobernadoor yu Kirifio ma Siryu flaxwiniudy, 3 es ja ja'ay nidugekyu fujxta'ayut es
yajkujdyut majaty kyugajpnuty. 4 Paaty tadu Josee tsyo'ofi ma tadu Nazaret kajpn ma
Galileeu nax, es fiejxy ma Judeeu fiax ma Belén kajpn, mut ko jap myiifi jyajty naxwiifi
ja Davit. Es ja Josee yu's ijty 'yaptujk'ajtypy yu rey Davit. 5 Net oj fiejxy Belén mut
ja findo'oxy Mariis, di'ibu u'unkmuudu naty, es yajkujdyut. ¢ Es ko 'yijttu jap Belén,
net tpaty ja xutt ma dyajmina'afi ja maxu'unk. 7 Es jap tpaty ja 'yu'unk ka'axképk, es
t'abijty mut ja 'yuxpit es oj tke'eky ma juyujk tsajkaa jye'xy, mut ko yu'sjuty kyaj tpatta
ja jajttakn.

Anklus est borreege kywentw'ajtputy

8 Es Belén kajpnbu'aay jap ja ja'ay mya'adu aamydty di'iba byorreegu kywentw'ajttup.
9Net ti'in t'ijxpaty tu'ugu Dios ja 'yanklus, es ja Diosut mywsj'ajtun tyu'xwa'xy ma yu'ujuty,
es jyantsyfiay'adsu'kudu. 19 Es ja anklus 'yanmaayu:

—Katu mdsu'ugudu. Yu'uts 4j nyajmiimpy ja oybyu ayuk es di'ibu yajjotkujk'attup
nidugekyu ja'ayuty. 1 Ko tyam ta myin jya'ty naxwiifi ma Davita kyugajpnuty tu'uga
Yajnitsékpu mut miidsuaty, di'ibu de'un Nindsun'ajtum, ja Kristw. 12 Du'an mduk'axkap-
tubu tadu u'unk: Jap xypyaattut 'yabityuty es kyo'knu ma juyujk tsajka ju'xtdkn.

13 Es ti'in t'ijxkojkpu jantsy mayw anklus ma ja tu'ukpu anklus, esu Dios t'awdattu es
jyuna'andu:

14 Awdattu ja Dios di'ibu jam tsajpdtm,
es 'yittut agujk jotkujk ja ja'ayuty di'ibu Dios tsyejpy.

15 Net ko ja anklus fiujxtaayfia tsajpotm, ja borreega kwentw'ajtpu fiay'anmaayudua
nidu'uk nidu'uk:

—Jo'om jap Belén es n'ijxumu tadu di'ibu tu jyatyuty, éxtum ja Dios tu xy'awa'anum.

16 Net nujxtu jottugoy es tpatte Mariiu es ja Josee, es ja maxu'unk kyo'kna ma juyujk
tsajka ju'xtakn. 17 Ko t'ijxtw, net tmadyakwa'xtu ja u'unk éxtum ja anklus 'yanmaayu.
18 Es nidugékyuty di'ibu myudoods, du'ufiv wyw'vmudyaaydys éxtum 'yanmaayudu.
19 Per ja Mariiu tpujke'ky jap jyodoty tugekyw tyaadu es twinmaay mut yu's. 20Es ja
borreegu kwentu'ajtpu Nujxnuda ma ja byorreeguty es tmujjawudu es t'awdattu ja Dios
ma tugekyu di'ibu yu'u tu tmudowdu es tu t'ixty, éxtum 'yanmaayu ja anklus.

Jesus yajmumifi ma ja muj tsajptujk

21Es ko tyuktujkxubejty, net yajtsijky waanu ja u'unk ma ja yedyujk'ajtun es tmooy ja
Xyt Jesus, éxtum ja anklus 'yanmaays ja Mariia ko kyajnemu naty 'yu'unkmuuduty.

22 Es ko Mariiu oj kya'pxy ja xua ma fiayyajwa'adsudut éxtum ja ana'amun di'ibu
Dios myooy ja Moisés, net tmunujxta ja Jesus Jerusalén ma ja muyj tsajptujk es ja
Dios yajtuk'ixa'afl. 23 Tyaadu ttuundu du'en éxtum ja Diosu 'yana'amun jyuna'ai: “Ja
jawyiimbu yedyujk di'ibu tu myaxu'unk'aty, yu's tyukwinguwa'agup ja Dios.” 24 Paaty
Nujxta es tpyjkta'aga'andu windsu'kun éxtum ja Diosu 'yana'amun jyuna'afi: majtsk ja
tsaybyiiba 0 majtsk ja pak dyajnujxut.

25 Es jap Jerusalén tsyunaay tu'uga yedyujk di'ibu xyw'ajtypy Simeonk, tu'ugu ja'ay
di'ibu jiky'ajt tuy'ajtun muut es t'awdaty ja Dios es t'awixy es ja Dios myo'oyudut ja

jotkujk'ajtun ma ja Israel ja'ayuty. Myudajtypy ja Simeonk ja Espirite Santw, 26 es
tyuknija'aju ko kyaj fia'oogut extu ko t'{xut jawyiin ja Diosut Kyristu di'ibu kyaxaampy.
27Es ja Espiritu Santu yu's yajnujxe myj tsajptujk fiabotsoty. Es japu naty yu'a ko Mariiu
es ja Josee dyajmiifi ja Jesus es ttuna'andu wi'ixu Diosu 'yana'amun jyuna'afi. 28 Net ja
Simeonk t'axaju ja Jesus es ttsa'andsooy, es t'awdajty ja Dios, es jyunari:

29 Dios, tyam mbaadudsu net n'eeky jotkujk

ko tyam tu xykyuydyun di'ibuts oj xywyanda'aky,

30ja'a ko tuts n'ixy ja Yajnitsokpu

31di'ibu tu xykyexy ma nidugekyw naxwifiudu ja'ay,

32 es yu'a mayjya'ay tyuknijawayaampy yu tuy'ajtun ma tugekys naxwinuds,

es nandu'un 'yitat ja mywj'ajtun ja m'israelitu ja'ayuty.

33 Josee es ja Mariia du'uiie wya'smdu éxtum jyundfi ja Simeonk. 34 Net ja Simeonk
tkuni'xy yu'ujuty, es t'anmaay ja Mariis, ja Jesusu tyaak:

—Dios tu tpujta'agyu tyada m'u'unk di'ibu yajtugéyup mayu israelitu ja'ayuty di'ibu
fibi'tskajxup es kyaj 'yaxdjuty éxtum ja Kristw. Es di'ibu 'yaxdjup éxtum ja Kristu,
yu'a yajjotkujk'ataampy es tkunu'xa'an. 35 Es du'un yajnijdwut ti ja'ay myudajttup
wyinma'afidty. Es mut mij, du'unu tyaadu xyjawut éxtumxyup ja mja'ajun ttuknaxy
tu'ugu espaadu.

Du'an jyunaandaay ja Simeonk.

36 Es jap nandwa'un tu'ugu toxytyusjk di'ibu xys'ajtypy Anu. Yu's ijty Diosu kyugajxpu,
Fanwela Nuux es ja Aserw tywump 'yaats. Tu jyantsymysjja'aysns. Juxtujk jumuijt
tmuttsunaay ja fia'ay, 37 es tu 'yijnu ku'eeky majta'px majtaxk jumujt. Es 'yijty ma
ja myj tsajptujk es tmuduufi ja Dios xuufl koots, 'yayu'ajty es kyajxtdky. 38 Es ko
kyajxtaay ja Simeonk, net jyajty ja Anu es tja'aygyudaky ja Dios es nimadyak ja Jesus
ja'ay wyinduuyusty di'ibu naty 'yawijxtup ja tiempu ko fitso'oktut ja Jerusalén ja'ay.

Nujxtu jatugok Nazaret
39 Es ko tkuydyuuf tugekyu éxtum ja Diosu 'yana'amun jyuna'afi, net ja Josee es ja
Mariia jyumbijnuda mut ja Jesus jap Nazaret ma Galileeu fiax. 40 Es ja Jesus ye'ky pyejty
muk es kyuwinma'afiuty, es ja Dios kyunu'xs oy.

Jesusu'unk yajpagaty mg my;j tsajptujk

41Es jumujt jumujt jaJosee es ja Mariiu fivjxtu xu'ajtpa Jerusalén ma ja paska xuu. 42Es
ko ja Jesus dya''abejty majmajtsk jumujt, net fwjxtu nidugekyu Jerusalén es dyajnaxa'an
ja xua éxtum jumujt jumujt ttuundu. 43 Es ko ja xuu Najxny, net ja Josee es ja Mariia
jyambijnuda ma kyajpn. Kyaj wyinma'afibyéttu pun tu Jesis wye'emy Jerusalén. 44 Yu'n
jyanandu ko Jests myifi mut ja myugu'uktujk o ma ja mayjya'ay di'ibu oj tu xyu'attu. Es
du'un oj yo'oydyu tuk xuu. Es ko oj tsyu'ujuns, net t'uxtaaydys ma myugu'uktujk esu
mystnaymyaaywubuty, 4> es kyaj ma tpattu. Net jyambijttu Jerusalén es t'axta'aya'andu
Jap.

46 Es ko tyugukxubejty, net tpatte muj tsajptujk fiabotsoty. Jap 'yu'uiin ma ja
tsajptujk ya'uxpujkpu es tmudoo'ity es dyajtéy. 47 Es nidugekyw di'ibu myudoodu du'ufin
wyst'emudyaaydys mut ja wyijy'ajtun es ja 'yadsoojumbijtun di'ibu yajkypy. 48 Es du'ufin
wys'amudyaaydyt ja tyaak tyeety ko 'yijxudu. Es ja tyaak 'yanmaayus:

—Nitw, jti ko du'snuats tu xytyuil? UYjts es ja mdeety tuts njotmay'ookta es tu
n'uxta'aydyu.

49 Net ja Jesus 'yanmaayu:

—;Ti kots xy'uxta'aydyu? ;Ti kyaj xyfijaws ko &j koonumts n'ita'ail ma ja nDeedyuts
ja tywjk?

50 Per yu'wjuty kyaj tjaygyujkudu éxtum 'yanmaayws.

51 Net ja Jesus Nwjxnu mut yu'yjuty j ap Nazaret es tmumadooy ja tyaak tyeety. Es ja
tyaak tpajke'ky tugekyu ma jyot wymma afi. 52Es ja Jesus ye'ky pyejty es wyimbeijty ja
wyinma'afi, es ja Dios es nandu'unu ja'ay jyotkujk'ajtu.

Fwank Yajnubajtpu tkajxwa'xy ja Diost 'yayuk ma muj it

1 Es ko ja Sésur Tibeeryws naty tu 'yane'emy Romu majmdkx jumujt, net ja Ponsyw
Pilatu 'yijty gobernadoor jap Judeew, Eroodus 'yijty gobernadoor Galileew, Felipa myu-
ga'axu Eroodus 'yijty gobernadoor Ituuryu esu Trakonits, Lisafias 'yijty gobernadoor
Abilifiy, 2 es ja Anas es ja Kaifas 'yijttu teedywyindsangdpkuty.

Ma tadu tiempu ja Dios dyajky tu'uga ayuk ma Fwank, ja Zakariiusa 'yu'unk, jap ma
ja myj it. 3 Es ja Fwank oj Nejxy ma tugekys ja nax myuwingdn ja Jorddn mujnuy, es
tkajxwa'xy ma ja ja'ayuty es t'anmaaydyu es jyodumbittut, tmastu'uttut ja pyeky es
fubatut. Du'un ttdndut ja'agyujxm esu Dios mya'xudut ja pyojpu. 4 Tyaadu ja'a du'un
tyuun jyajtu éxtum jyunan ja Diosu kyugajxpu Isaiiu ko jékyup jyaay:

Mudowds. Jap ma myj it yajmuddy ko tu'ugu ja'ay kyajxy muk,

es jyuna'afi:

“bxkukuds ja Nindsun'ajtums tyu'u.

Tajtéwds, yajkijxyuds ja tu'u ma fiaxa'af.

5 Yajtuktiktu yu aguk tukkukps,

es yajkijxyudya'aydyw ja tun kopk.

Es ma ja tu'u wiity xugety, yajtéwds,

es ma kyaj kyijxysty, yajkijxyadu.

6 Es tugekyu naxwiniudu t'fxut ja Yajnitsokpu di'ibu Dios kyaxaampy.”

7 Mayjya'ay tsyo'onda ma ja kajpn es myiinda ma ja Fwank jam myj ittum es yu'a
yajnubatudut. Es ja Fwank myugajxa du'un:

—Miidsuty du'un éxtumu awa'andsa'afiun. Es éxtumu tsa'afiuty tkuga'aktu ja juun
kudiibu tydyut, miits mjunadndup xytyijy ko mnitso'oktut mut ja mnubajtun es ko du'un
ja Dios kyaj mduydytinudut éxtumu pojpw ja'ayuty. 8 iKyaj tymy'ajtunuty! Jawyiin
xytyuk'ixut mut ja mjiky'ajtun ko tuy'ajtun te mjodumbity, es kyaj mnayjyuna'anuadut:
“Ydsajtum ja Abraanu tywump 'yaats.” Tuy'ajtun n'ansumudu ko Dios mbaadu tyadu
tsaajuty dyajjumbity ja Abraanu tywump 'yaadsuty. ° Es ja Diosu tymuydyu'unun tim
wingoomp mut ja pojpu ja'ayuty, éxtum ko mut ja jatsyw ndukpo'tu'kem yu kepy
di'ibu kyaj 'yOyuty. Paaty tugekyw kepy di'ibu kyaj tymump'aty oy, yajpo'tu'ugup es
yajpuyjta'agut juundty.

10 Net ja ja'ay dyajtuudu ja Fwank:

—; Tiits ndindup?

11 Es ja Fwank 'yadsooy:

—Pun myudajtypy majtsk yu fiixuy, myo'oyup tu'uk di'ibu kyaju nixuy. Es di'ibu jap
ja tyojx, myo'oyup ja di'ibu kyaj tmudaty.

12 Es nanda'un fiimiinude Fwank ja yajkugubajtputy es dyajnubattut. Es yu'swjuty
dyajtusjumbijttu:

—Ya'uxpujkpu, es uudsuty, ;tiits ndindup?

13 Es ja Fwank 'yadsooy:

—Katu myajkugubéty ni'iga pun kyaju du'un jyuna'afi ja ana'amun.

14 Nandu'unuty ja soldaaduty yajtuwjudu:

—Es wudsuty, ;tiits ndandap?

Es ja Fwank 'yadsooy:

—Kata xypywjkudu adsip yu ja'ayw myeen.  Katu xyfiwaambéatte ni pén
nanatukukyujxm es tukjotkuda'akta ja mmuju'ufiuty.

15 Es nidugekyu ja'ayuty tjantsyjysjp'ijxta ja Krista. Paaty jyenands:

—;Ti tada Fwank, wa'anu da jya'adyw Krista?

16 Es ja Fwank jyunan es tkajxte'xy mayjya'ayoty:

—Yj tyamuts nyajnubéty mut ja nuw. Per miimp jatu'uk di'ibu myudajtypy ni'iga ja
muk'ajtun es kyajts nda'unuty ). Es kyajts 4j xyfiituks, ni je'eyu yu kyu'uk nga''agdjudut

éxtumxyupts @j n'ityats tyuumbun. Per yu's di'ibu miimp myajnubdtudup mut ja
Espiritu Santu esu juun. 17 Es yu'a kyu'sjoty tmudaty ja tyuumbajn es dyajwa'adsa'afi
ja triigw, es yajpujku'ugut ja triige ma ja tsya'x es ja triige pyosta'ak yajno'ogut mut ja
juun di'ibu ni na'a kya'eeky.

18 Es du'un ja Fwank tkajxwijy ja ja'ay kanak nax es ttukmudoodu ja oybyw ayuk. 19 Es
jaFwank ttuk'ooy ja Eroodus ko ja Erodiius dyajnejxy éxtum ja tyoxytyujkun, ja iindo'oxy
yu myuga'axu Felipu, es mut kanak nax ja tyuundugo'oyun. 20 Paaty ja Eroodus ttsiimy
ja Fwank es du'un ni'iga ja pyojpa myayu.

Jestis fiubety
21 Kyajnamu naty yajtsimy ko Fwank dyajnubéty ja ja'ay, myiifi nandu'un ja Jesus es oj
nubety. Es ko naty kyajxta'aky, net ja tsajp 'yawatsy, 22 es ja Espirita Santu kyudaky ma
ya'un éxtum tu'uga pak, es net ja Dios kyajxy ma ja tsajpun:
—UYjts mij n'U'unk'ajtypy di'ibuts ndsejpy es jantsy jotkujkuts mut mijts.

Jesukristu 'yaptujkuty

23 Jesus i'px majk jumujte naty tmudaty ko oga'an tkajxwa'xy mayjya'ayéty. Es
ja ja'ayuty jyunandu ko Jesds u'unk'ajtu Josee. Ja Josee ja'a u'unk'ajtu ja Elii, 24 Elii
u'unk'ajte Matat, Matat u'unk'ajtu Levi, Levi u'unk'ajtu Melki, Melki u'unk'ajtu Janay,
Janay u'unk'ajtu Josee, 25 Josee u'unk'ajtu Matatiius, Matatiius u'unk'ajtes Amds, Amés
u'unk'ajte Na'um, Na'um u'unk'ajtu Eslii, Eslii u'unk'ajte Nagay, 26 Nagay u'unk'ajtu
Maat, Maat u'unk'ajtu Matatiius, Matatiias u'unk'ajtu Semey, Semey u'unk'ajtu Josee,
Josee u'unk'ajtu Judaa, 27 Judaa u'unk'ajte Joandn, Joandn u'unk'ajte Resu, Resu
u'unk'ajte Zorobabel, Zorobabel u'unk'ajtu Salatyel, Salatyel u'unk'ajtu Neeri, 28 Neeri
u'unk'ajte Melki, Melki u'unk'ajte Adii, Adii u'unk'ajts Kosam, Kosam u'unk'ajtu
Elmodam, Elmodam u'unk'ajtu Eer, 29 Eer u'unk'ajtu Joswee, Joswee u'unk'ajtu Elyezeer,
Elyezeer u'unk'gjta Jorim, Jorim u'unk'ajte Matat, 30 Matat u'unk'ajtu Levi, Levi
u'unk'ajtu Simeonk, Simeonk u'unk'ajtu Judaa, Judaa u'unk'ajtu Josee, Josee u'unk'ajtu
Jonam, Jonam u'unk'gjta Elyakim, 3! Elyakim u'unk'ajtu Meleew, Meleew u'unk'ajtu
Mayfan, Mayfidn u'unk'ajte Matatu, Matatu u'unk'ajte Natdn, 32 Natdn u'unk'ajtu ja
rey Davit, ja rey Davit u'unk'ajtu Isa'ii, Isa'ii u'unk'ajtu Obeed, Obeed u'unk'ajtu Booz,
Booz u'unk'ajte Salmdn, Salmén u'unk'ajte Naasdn, 33 Naasén u'unk'ajte Aminadap,
Aminadap u'unk'gjte Admin, Admin u'unk'ajte Arnii, Arnii u'unk'ajte Esrom, Esrom
u'unk'ajtu Fares, Fares u'unk'ajtu Judaa, 34 Judaa u'unk'ajtu Jakoob, Jakoob u'unk'ajtu
Isaa, Isaa u'unk'ajtu Abraan, Abraan u'unk'ajtu Taree, Taree u'unk'ajtu Nakoor, 3> Nakoor
u'unk'ajta Seruk, Seruk u'unk'ajte Ragau, Ragau u'unk'ajtu Falek, Falek u'unk'ajtu Eeber,
Eeber u'unk'ajtu Salw, 3¢ Salu u'unk'ajte Kayndn, Kaynan u'unk'ajtu Arfaksat, Arfaksat
u'unk'ajtu Sem, Sem u'unk'ajtu No'ee, No'ee u'unk'ajtu Lamek, 37 Lamek u'unk'ajtu Ma-
tusalén, Matusalén u'unk'ajtu Enok, Enok u'unk'ajtu Jareed, Jareed u'unk'ajtu Malalel,
Malalel u'unk'ajta Kayndn, 38 Kaynan u'unk'ajta Ends, Ends u'unk'ajtu Set, Set u'unk'ajtu
Adén, di'ibu Dios ku'um yajkoj. Paaty mbaat njuna'anum ko Addn yw'udyu Dios ja
myaank.

4
Mujku'ugdpk tjatufi wi'ixu Jesds pyekytyunut

1 Es ja Espiritu Santu dyajky ja muk'ajtun ma ja Jesus, es yajtso'onu ma ja Jorddn
mujnut es yajnujxue ma ja myj it. 2 Es jap 'yijty justyikxyxyua. Es ja mujku'ugdpk
tjatuudl es ja Jesus pyekytydnut. Es ja Jesus 'yayu'ajty justyikxyxyus, net yu'o'ks. 3 Net
ja myjku'ugdpk jyunan:

—Pun mijtse du'un ja Dios m'U'unk'ajtup, yajjumbitu tyadu tsaa tsajkaaky.

4Es ja Jesus 'yadsoojumbijtu:

—Yu Diosu jyaaybyajtun du'un jysna'ai: “Kyaj jyatyim'yu'ayudys tsajkaaky muut
jyiky'aty ja ja'ay.”

5 Net ja mujku'ugdpk dyajnejxy ja Jesdis ma tu'ugu kopk di'ibu kujxm es tyuk'ijxa tuk
pojun tugekyw it naxwinudu. © Es ja mujku'ugdpk jyunan:

—Yjts mij nmo'oyup ja kutujkun esu muj'ajtun ma tugekyu naxwinudu di'iba nduk'i-
jXypy. Yjtsu tugekys nyajmooy, es mbaaduts nmo'oy di'ibuts #j ndsejpy. 7 Es paaty pun
mnaygyoxtunaaydydkup nwinduuyuts es xy'awdatuduts, nmo'oyup tugekywu.

8 Es ja Jesus 'yadsooy:

—Yu Diosu jyaaybyajtun du'un jyuna'afi: “Awdat ja mWindsién Dios, es mudin yu'a
naydyu'uk.”

9 Oknum ja mujku'ugdpk oj dyajnejxy ja Jesds ma ja Jerusalén kajpn es dyajpejty ma
myj tsajptujk kopk es 'yanmaaywu:

—Pun mijtsu da'un ja Dios m'U'unk'ajtup, nayyajkunaxudu yap naxksjxy, 10ja'a ko ja
Diosu jyaaybyajtun jyuna'afi:

Dios t'ane'emy yu anklus es mgwentu'atudut,
11 es myajpudu'ugudut mut ja kyu's
kudiibu tsyayutut ja mdeky mut ja tsaa.

12Net ja Jesus 'yadsooy:

—Nandu'un jyuna'af ja Diosu jyaaybyajtun: “Katu xy'amdoy es ttunuat ja mWindsén
Dios di'ibu kyaj 'y6yuty.”

13 Es du'un ko ja mujku'ugdpk kyaj tpaty ja wiinkpa winma'afi es ja Jesus nay-
gyuyakuadut mut yu's, net oj fimjxnu tuk tiempu.

Jestis tkajxwa'xtso'ori ja Diosa 'yayuk

14 Ta ja Jesus jyumbijty jatugok Galileew es ja Espirite Santw myooyw muk'ajtun.
Es ma tugekyu ja Galileew fax ja ja'ayuty tmadyaktu di'ibu tyuun kyajx ja Jesus.
15 Es kajpngajpn ja Jesusu ja'ay dya'uxpejky ma ja tsajptujk, es nidugekyw ja'ay di'ibu
myudoodu jyunandu ko oy di'ibu kyajx.

Jestis jap Nazaret

16 Net ja Jesus oj fiejxy Nazaret, ma naty tu yeeky tu pyety. Es ma ja saabudu xuu
tysjku ma ja tsajptujk, éxtum jaayum ttuunk'aty, es tyunaaye'ky es tkajxa'afi ja Diosu
jyaaybyajtun. 17 Es myooyudu Diost kyugajxpu Isaiit fieky. Ta Jests tnaktuuy ja neky es
tkajxy du'un:

18 Nmudajtypyuts 4j ja Diosu Jya'ajun,

es tuts xymyo'oy ja tuunk

esuts ngajxwa'xut ja oybyw ayuk ma ja ayoobu ja'ay.
Es tuts xykyexy esuts n'awdnut

es ja tsimyjya'ay es ja po'oduumbu yajnasmatsut,
esuts nmo'oyut yu 'yijxun di'ibu wiints,

19 esuts n'awanuduts ko tu jya'ty ja xuu

ko Dios ttinut ja myay'ajtun ja ja'ay.

20 Net ja Jesus t'axaatsy ja neky es tmooy ja ja'ay es fiaxwe'tsy. Es jamu naty ja ja'ay
nidugekyu ma ja tsajptujk ni'ige 'yijxudu. 21 Es ja Jesus jyunafi:

—Tyam yajkuydyunu tyadu Diostt jyaaybyajtun ma miidsuty.

22 Es nidugekywu ja'ayuty jyotkujk'ajty mut yu'a es wyw'amdaaydyw ja 'yuxpujkan es
Nay'anmaayudu:

—Tyaads, ;kyaj yu'udys Josee ja 'yu'unk?

23Es ja Jesus 'yanmaays:

—Tuy'ajtun miits mjuna'ana'ande éxtum ja kajxy jywnaf: “Kudsooy, nayyajtsoy-
bydtudu mijts ka'am.” Es net nanda'an mjuna'anut: “Tun nandu'sn ja yaa ma
mgajpnuty tugekyu éxtumts te nmudoy ko tu xytyun jap Kafarnadm.” 24 Es tuy'ajtun
n'anvemuts miidsaty ko ni tu'ugu Diosu kyugajxy ya''axaju yajxén ma kyajpnuty.
25 Tuy'ajtunuts njuna'an, may 'yijty ja ku'ekytyo'oxy ma ja Israela faxwifiudu ko 'yijty
ja Diosu kyugajxpu Eliius, ma kyaj oj tyu'uy tuguk jumujt jakujm. Es net ja ja'ay

jyantsy'ayu'ajtte ma tugekyu faxwifiudu Israel. 26 Peru Dios kyaj tkejxy yu Eliius ma yu
israelitu ku'ekytyo'oxyuty, je'eyu tkejxy ma tu'ugu ku'ekytyo'oxy ma Sareptu kajpn, ja'a
di'ibu wingén ma Sidén. 27 Es nandu'an 'yijty jap Israel may ja ja'ay di'ibu myudajtypy ja
lepru pa'am ma 'yijty ja Diosu kyugajxpu Elisees. Per ni tu'uk kya'agudaky, yu's je'eyu
Naaman di'ibu tso'omp jagam Siryu naaxoty.

28 Es ko taadu tmudoodu di'iba naty jap ma tsajptujk, net jyot'ambujktaaydyws, 29 es
pyudu'ktu es dyajpudsuumdu ja Jesds jap kajpnédty es dyajnujxta ma kopk aa, ja kopk
ma ja kajpn yajkojy, es tjakujubijpnaxandu jam. 30Es ja Jesus fiajxy jap mayjya'ayoty es
tyu'uyo'oy.

Jestis dyajpudsémy ja ka'oybyu ma tu'ugu ja'ay

31 Net ja Jesus jywjptdky Kafarnadm ma Galileeu fax, es jap dya'uxpejky ja ja'ay
saabudu xuu. 32 Net ja ja'ay du'ufiv wyw'umudyaaydyu ko yu Jesus ya'uxpeky mut ja
muk'ajtun es ja kutujkun.

33 Es ma tu'uge xus, net jyajty ma ja tsajptujk tu'uge yedywjk di'ibu ka'oybyu
myudajtypy. Es ja ka'oybyu yaj'yaxkdk ja yedyujk:

34 —; Ti ko yaa mmifl mij ma uudsuty, Jesds, Nazaret ja'ay? ; Ti mijts min xyajkutugoy-
a'andu? Yj n'ixy'ajtypyuts mij ko mDios'u'unguty.

35Ta Jesus oj t'ooy ja ka'oybyu:

—jAmofia! Mastu'udu tadwu ja'ay!

Net ja ka'oybyu yajkudaaju ja yedyujk es myastutu, ni wi'ix tkatuun. 3¢ Nidugekyu
ja'ay du'unu wyw'umudyaaydyw, es fiayjyananudu nidu'uk nidu'uk:

—iMut ja kutujkun esu muk'ajtuny tyaadu t'ane'emy yu ka'dybyuty es myumuddyuty,
es tmastu'uty ja ja'ay!

37Es ja ja'ay tmadyaktu ma tugekyu kajpn éxtum ja Jesus tu ttui.

Jesuis dya''aguda'aky ja Peedru myw't toxytyujk
38 Netu Jesus tsyo'ofi ma ja tsajptujk es fiejxy ma ja Simongu tywjk. Es ja Simongu mys't
toxytysjk, ja'a naty jantsy juemba'ambujkup, es tmunu'xtdktu ja Jesds es dya''agu-
da'agut yu's. 39Es ja Jests myujwa'ky ma ja ja'ay kyo'knu es t'anmaay ja juemba'am:
—Ka'ak jam.
Ta ja juumba'am jyugaktaay. Netyw pyuda'knt ja toxytywjk es yajkaay ya'ukuds.

Jesus dya'"aguda'aky may ja puma'ayuty

40 Es ko ja xuu kyudaknu, nidugekys ja'ayuty di'ibu myudajt ja puma'ay, di'ibu kanak
nax myudajtypy ja pujkun, dyajmiinda ma Jesus. Es ja Jesus tpujtaky ja kyu's ma yu'ujuty
nidu'uk nidu'uk es du'un dya"agudaktaaydyu. 41 Nandu'un ja ka'oybyu tmastuttu jaja'ay
yax jojkp:

—Mijts Diosw 'yU'unk.

Net ja Jesus tmukmugajxy ja ka'oybyu es kyaj t'ok'yajkajxnut ko Jesus yu'udyu Krists,
ja'a ko yu'wjuty fiija'adup yajxdn ko tyuy'ajtunuty.

Jestis ja Diosu 'yayuk tkajxwa'xy Galileen
42 Es ko oj xyuufia jakumbom, ja Jesus tsyo'ofi jap kajpnéty es oj fiejxy ma tu'ugs it
jagam. Es ja ja'ayuty 'yuxtaayuds, es jyajtta ma naty ja Jesus, es ttsojktu es wyu'umut,
kudiibu fiwjxut. 43 Per ja Jesus jyundfi:
—Tsojkup nandu'sn 4j nnujxut ma wiinkpu kajpn es n'awdnuduts ja oybyu ayuk di'ibu
nigajxypy ja Diost kyutujkun, ja'a ko paadyuts ja Dios tu xykyexy.
44 Es du'un ja Jesus jyudijty kajpngajpn es tkajxwa'xy ma ja Galileeu tsyajptujkuty.

5

Jesus twoy nimgjtdxku ajkxmajtsputy
1 Tu'ugs xau ko Jesus 'yijty Jenesaret Myejyfibys'dm™ muut ja mayjya'ay di'ibu

* 511 Jenesaret Myejyfi yit'a nandu'un xys'ajtypy Galileea Myejyfi.

jantsytyukmujkuda ko tmudowa'andu ja Diosu 'yayuk, 2 net t'ijxy ko jam 'yity wingdn
majtsku barks. Ta naty ja ajkxmajtspa pyudsumdu barkoty es tpujtu ja 'yajkxmajtsn.
3 Net ja Jesus ttuktujku tu'ugu barku di'iba Simonk jya'a'ajtypy, es t'anmaay es jawaanu
t'ak'yajnujxut mejynidty. Net ja Jesds flaxwe'tsy barkoty, es dyajtsonddky ttuk'ixa'ai ja
ja'ayuty. 4Es ko ja Jesus kyajxtaay, net ja Simonk t'anmaay:

—Yajnujxe mbarka mejyfigyijky, es kujubijpndxu m'ajkxmajtsn es m'ajkxmatsut.

5Esu Simonk 'yadsooy:

—Ya'uxpujkpuy, tuk tsu'umuts sudsuty tu njatundu es ni tu'uguts tu ngamatstu. Per
tyamuts nbujta'agut ja ajkxmajtsn yu'agywjxm ko mij mjuna'afi.

6 Es ko ja ajkxmajtsn tkujubijpnajxy, net tjantsymyajtstu may'ajkx, extu kua'tstsondak
ja ajkxmajtsn. 7 Net ttuk'ijxte ja ijxwa'smun ja myugu'uguty ma ja wiinkpu barku es
min pyudékudu. Es myiindu yu'sjuty, es dya'ujtste may ja majtskpua barka extu kyinan
ja byarks. 8 Es ko ja Simonk Peedru t'ijxy ja may'ajkx, net fiaygyoxtunaaydydka ma ja
Jesus es jyunafi:

—Winds#én, mastuatkuts, jujts pojpu ja'ay!

9Du'un jyunan ja Simonk, ja'a ko yu'a nay'adsu'kudu mut ko tmajtstu ja may'ajkx. 10Es
nandu'un nay'adsu'kudu ja Simongu myugu'uguty Santya'agu es ja Fwank, 'yu'unguty
ja Zebedeeu. Esu Jesus t'anmaay ja Simonk:

—Katu mdsu'uga. Tyam oga'an ngaxa'anuts mij es xy'uxta'ayut ja ja'ay di'ibuts uju
n'uxpujkun pyadindup.

11Es ko dyajmiindu ja barku jam pu'ujétm, net tnikaktu tugekyu es fiwjxtu mut ja Jesus.

Jesus dya''aguda'aky ja ja'ay di'iba myudajtypy ja lepra pa'am

12Es ko Jesus 'yijty ma tu'ugs kajpn, net fiimiing tu'ugu yedywsjk di'ibu myudajtypy ja
lepru pa'am. Es ko tadu yedysjk t'ijxy ja Jesus, net fiaygyoxtunaaydydku es faxku'ijxu
es tmunu'xtdky du'un:

—Winds#n, pun mdsejpy, mbaaduts xya''aguda'aky.

13 Net ja Jesus ja kyu's tpujtaky es ttoon es t'anmaay:

—Ndsejpyuts es nya''aguda'agut.

Es netyu myastutu ja lepru pa'am es 'yagudaky. 14 Net ja Jesus 'yana'amu:

—Katu xy'awanua ni pén. Nujx ma yu teety es xytyuk'ixut ko tu mmastu'udyuty
ja lepra pa'am. Es munujx ja windsu'kun di'iba kyajxypy ja Moisés es fiayyajwa'ad-
sudut di'ibu tu myastu'udyuty ja lepru pa'am. Es du'un ja ja'ay xytyuk'ixtut ko kyaj
xyfakymyudatyu tadu lepru pa'am.

15 Per ja ja'ayuty tmadyaktu ma tugekyu kajpn wi'ix ja Jests ttuufi mut ja myw;j'ajtun,
es mayu ja'ay myiindua ma ja Jesus es tmudowa'andu es ya"aguda'agudut. 1©Es ja Jesus
oj nejxy kajxtakpu adukutuuy.

Jesus dya'aguda'aky tu'ugw xux ja'ay

17 Tuluge xuu ko Jesusu naty ya'uxpeky, jamu naty 'yu'uiude ja fariseeuty es
ja di'ibuty tsajptugdty ya'uxpujktup. Es yu'wjuty tsyo'ondw majatys kyajpn'u'unga
Galileew, Judeew, es nandu'unu ma Jerusalén kajpn, es tmudoo'ittu es t'ixtu éxtum ja
Jesus jyuna'afi es ttufl. Esu Dios myuk'ajtungyujxm ja Jesus dya''agudaky ja puma'ay.
18 Net jyajty ja ja'ayuty tku'wydys tu'uge mabajnu'unk ma kyo'kne tu'ugu yedywjk
di'ibu xux. Es tjayajtukuyandu tugoty es tpujta'agdnde ma ja Jesds. 1 Per kyaj mbaat
oj dyajtétks, ja'a ko naty mayjya'ay. Net pyajtte ma tujkni'x es tnikauydyuttu es
tkutuuyfajxta ja xux ja'ay mut ja myabajnu'unk jap Jesus winduuy mayjya'ay agijky.

20K o Jesus t'ijxy ko taaduty myubujkudu, net t'anmaay ja xux ja'ay:

—Maugu'uk, nme'xypyuts yu mbojps.

21 Net ja fariseeuty es ja di'ibuty tsajptugéty ya'uxpujktup nay'anmaayudu wyin-
ma'afidty: “Tyadu yedyujk kyaj tmuj'ixy ja Dios ko du'un kyajxy, ja'a ko yu's naydyu'ugu
Dios ku'am mbaat tme'xy yu pojpu.”

22Esu Jesus fiija'ap éxtum ja ja'ay jyunain wyinma'afdty, es t'anmaay:



LUKUS 5:23 91 LUKWUYS 5:39

—;Tiko mwinma'afi xyajjuna'andu ko 4j kyajts nwindsu'aga Dios? 23 Miits mjunandup
kots uj kyaj nmudaty ja kutujkun esuts uj nma'xuat yu pojpu. Es mjunaamp kots 4j kyaj
mbaat nya'aguda'agyu tyadu yedyujk esuts nyaj'yo'oyu'ugut. Paaty miits mjuna'andu
ko kyaj fiimujaaty esuts &j du'un njuna'anut: “Yjts mij nbojpuma'xup.” Es jantsy nimujaa
es #j njuna'anuduts: “Pudu'uk es myo'oyut”, ;kudii? 24 Es tydmuts miidsaty nduk'ixa'afi
ja nmu;j'ajtun esuts j, ja Naxwifiudu Ja'ayadyu Kyudunaabyu, nya'aguda'aga'anu tadu
yedyujk es du'an miidsuty nduk'ixut kots #j nmudaty ja kutujkun esuts nma'xut ja pojpu.

Net ja Jesus t'anmaay ja xux ja'ay:

—Pudu'uk, yajmuik ja mmabajnu'unk es nujx ma mdujk.

25 Netyw ja yedyujk pyude'ky es dyajmujknu ja mabajnu'unk es nujxnu ma tywjk es
t'awdajty ja Dios. 26 Es nidugekyw ja'ay du'ufiu wya'umudyaaydyu es t'awdajttu ja Dios,
es ni'igu tsyu'kudu es flay'anmaayudu nidu'uk nidu'uk:

—Tyam tu n'ijxum di'ibaty jantsy muj.

Jestis twoy ja Matews

27Ko ja Jesus tsyo'onnu ma ja kajpn, net t'ijxy jap kajpnbu'ajp tu'ugs yajkugubajtpu
'yu'ufiu ma yajkugubéty, es ja'a txu'aty Levi. Net ja Jests 'yanmaayu:

—Pamiinguts mij éxtumdsu n'"uxpyjkpu.

28 Net ja Levi pyude'ky, es tmastuty tugekyu ja tyuunk es tpanejxy ja Jesus.

29 Es dknum ja Levi ttuufl tu'uge muj xuw ma ja tywjk mut yu'ugydjxmu Jests. Es
jamu naty may ja yajkugubajtpu esut wiinkpu ja'ayuty 'yu'uiiude ma ja meesu es kyaydyw
mut ja Jesus es ja di'ibu ya'uxpejkypy. 30 Es ja fariseeuty es ja di'ibuty tsajptugdty
ya'uxpujktap tni'o'o tniydxudu ja Jesusu 'yuxpujkputy:

—;Ti ko du'an mgay m'uukte miidsuty mut ja yajkugubajtputy es mut ja
pekyjya'ayuty?

31 Net ja Jesus 'yadsooy:

—Kyaj dyajtugoy'aty yu kudsooy di'ibu muk'ajt oy'ajtp, yu'uyu di'ibu pujkap. 32 Tuts
nmifi es nydxuts yu pekyjya'aydysjk es jyodumbittut. Pén junaamp: “Yj kyajts
mbekyjya'ayuty”, ;yu tadu ja'ayuty wi'ix mbaat jyodumbittu?

Jesus dyajtéwdu ti ko kya''ayu'aty

33 Net t'anmaaydy ja Jesus:

—Yu Fwangu 'yuxpujkpu kanak ok 'yayu'attw es kyajxta'aktw. Es ja fariseeudywu
'yuxpujkpa nandu'un ttunds. ;Es ti ko mij m'axpujkpu de'afivm kyay 'yuuktu?

34Es ja Jesus 'yadsoojudu:

—;Ti mbaat miits xya''ayu'atte yu myutnaymyaayubu tadu pujkpw ko meerw ijt
xondakun tyufiaty es ko tadu pujkpu 'yak'itte mut ja myutnaymyaayubutujk? 35 Per
pyaadup ja tiempu ko ja pujkpu yajpujkut, net 'yayu'attut.

36 Es nandu'un ja Jesus tpujtdky majtsku ijxpajtun es ttuk'uxpejky ko kyaj mbaat
naydyuktékuaty yu tukpa winma'afl mut ja jembyw. Es jyunan:

—Kyaj ptén tpukeepy tuk pedazu jembyu wit es yajtuk'abatsut tu'ugu vestiidu tukpu.
Ja'a ko du'un yajtinut, nsumujkp ja jembyu wit es kyuudsut ja vestiida tukpw es kyaj ja
jemywyit kyuxu'ugut yajxén ma ja tuk wit.

37°Es nan kyaj ya''adamu yu ving jembyu ma yu tukpu nuw'abutsunbyo'o. Pes ko jap
yajpujta'agut, tu naty tyugoy ja jembyu vina ko kyuudsut ja tukpu nus'abutsanbyo'o.
38 Paaty 'yOyuty yajpujta'agut yu ving jembyw ma yu po'oju jembyu es du'un kyaj ti
wyindugdyut. 39 Es pén 'yikypy ja vinu di'ibu tu tsyaamnu, kyaj tnakytsyeky yu vina
jembyw, ja'a ko jyuna'afi: “Di'iba tu tsyaamnu ni'igu 'ySysty.”

6

Jesusu 'yuxpujkputy tkutwjts ja triige sagbudu xuu

1 Ma tu'uge saabudu xuu ja Jesus mut ja 'yuxpujkputy fiajxtu triige kamoty. Es ja
'yuxpujkputyjk tkutajtu ja triige es twinxatsta es tju'xtu ja pyajk. 2 Net nija'ajuty ja
fariseeuty dyajtuudu:

—;Ti ko de'un xytyundu miidsuty ma saabudu xuu di'iba kyaj fiigutikyuaty?

3Es ja Jesus 'yadsooy:

—Es miidsuty, ;ti kyajnem xy'axpukta di'ibu tyuun ja Davit ko yu's es ja jyamyuuduty
tmudajtta ja yuu? 4 Tysjku ja Davit ma Diosu tyujk es tju'ty ja tsajkaaky di'ibu kuni'xy
es tkaay yu's es nandu'un tmooydyw ja jyamyuuduty. Es kyaj jyanigutikyuty es yu'a
tkaydyut, yu'u je'eyu ja teedyuty mbaat tkaydyu tadu tsajkaaky.

5Es nandu'un jyunafi ja Jesus:

—Es #j nmudajtypyuts yu kutujkun nanda'an ma saabudu xus.

Yedywjk di'iba myudajtypy ja kyu's tuk adu'um tu'uats

¢ Es ma jatu'ugu saabudu xuu Jesds tyujku ma ja tsajptujk es dya'uxpejky ja ja'ayuty.
Japu naty tu'uga yedyujk di'iba myudajtypy ja 'yaga'afigyu's tu'uts. 7 Es ja di'ibuty tsajp-
tuglty ya'uxpujktup es ja fariseeuty tpajudijttu ja Jesds es t'ixa'an pun ya''agudakypy ja
ja'ay ma ja saabudu xuu, es du'un ttuundu ja anuu es tpekymyo'oya'andu. 8 Peru Jesus
fija'ap di'iba wyinmaaydyup es t'anmaay ja yedyujk di'ibu kyu's myudajtypy tu'uats:

—Pudu'uk es mdanut yaa kujk'aay.

Es ja yedyujk pyude'ky es tyunaay jap kujk'ajp. ° Net ja Jesus t'anmaay ja wiinkpu
ja'ayuty:

—Tyamuts 4j miits nyajtuwa'andu: ;Ti mbaat ndu'unem ma ja saabudu xuy, ja oybyu
o axaukpu? ;Nyajtsékum o nya'o'kamu?

10 Net ja Jesus t'ijxtaay nidugekywu di'ibu naty tu tyukwa'kmikyuty, es t'anmaay ja
yedyujk:

—Xajtaw.

Es ko xyajtuuy, 'yagudaktaay. 11 Es ja fariseeuty es ja myugu'uguty 'yajkudu muk es
fay'anmaayudu ak yu'ujuty pun wi'ix mbaat yajtdan ja Jesus.

Jests twin'ixy nimgjmajtskua 'yapdstuluty
12 Es ko waanu jyejky, ta ja Jesus oj fiejxy kajxtdkpu ma tu'uge kopk. Jam ja
tsuu dyajnajxy kyajxta'aky. 13 Es ko oj xyuuis, net dyaxu di'ibuty ya'uxpejkypy, es
twin'ijxy nimajmajtsk di'ibu 'yapostula'dttup. 4 Yu's xywujuty: Simonk di'iba Jesus
yajxubajt Peedru, Andrés, ja Simongs myuga'ax, Santya'agu, Fwank, Felipw, Bartolomee,
15 Mateww, Tomads, Santya'agy, ja Alfeeu 'yu'unk, Simonk ja kananeeu ja'ay, 16 Juudus yu
Santya'agu 'yu'unk, esu Juudus Iskaryotu di'ibu 6knum kyuyajk ja Jesus.

Jesusu mayjya'ay dya'uxpeky

17 Netu Jests jyunajky ma ja kopk mut yu'wjuty es jyajty ma tu'uge joy it. Es
japu mayjya'ay fiaymyujkudu di'ibu tso'ondup Judeew, Jerusalén es ma myejyibya'aju
Tira esu Sidén. 18 Tyaaduty tu naty jya'tte es tmudowa'andu ja Jesusw 'yuxpujkan
es nandu'un 'yaguda'aktut di'ibu pujkudup. Es di'ibu mujku'u ya"ayoojup, nandu'un
ja Jests dya"agudaky. 19 Es nidugekys ja mayjya'ay ttonandu ja Jesus, ja'a ko mudu
myuk'ajtun ja Jesus dya''agudaky nidugekyw ja pa'am ja'ay.

Pénuty kuni'xyuty

20 Net ja Jesus t'ijxtu ja di'ibu ya'uxpejkypy, es t'anmaay:

—Kuni'xy miidsuty di'iba ayoodup, pes m'ittup ma Diosu kyutujkun.

21’Kuni'xy miidsuty di'iba tyam ayu'ajttup, pes mjotkuda'aktup.

"Kuni'xy miidsuty di'ibu tyam juuy yaxtup, pes dknam mxi'ik mxdndut.

22’Kuni'xy miidsuty ko ja'ayuty mga'oy'ixudu, mga'oy'axdjudu, mya'axuk'ixtu es jyu-
na'andu wi'ixdty mut miidsuty ja'a kots miits xypyansjxtup, 4j, ja Naxwinuda Ja'ayudyu
Kyudunaabys. 23 Agujk'at jotkujk'attu es xonda'aktu ma tadu xuw, pes, tsajpdtmu Dios

myj wiin mgumdyudut. Nandu'un tadu ja'ayudyw 'yaptujkuty t'axuktundu ja Diosw
kyugajxputy.

24 "Per puroobu miits mukja'aydysjkaty! Tyamyw mjotkujk'atts, per Sknum
m'ayéwdut.

25 "iPuroobt miidsuty di'ibu tyam kaay dktup, pes dknum m'ayu'attut! jPuroobu
miidsuty di'ibu tyam xik xoondup, pes 6knum mjotmay'oogut es mju'uydyut!

26 Puroobu miidsuty ko nidugekyw ja'ayuty m'axdjuty oy, ja'a ko du'un ja 'yaptujkuty
t'axdjudu di'ibu jékyup andakp jyuna'andu ko yu'a Diosu kyugajxpu!

Tsokta ja mmudsip

27 ’Per 4j n'anmaaydyup miits di'ibu xymyudoo'ijttup, ko mdsdktup ja mmudsip es
xytyunut yajxén mut di'ibu mga'oy'ijxup, 28 es mgunu'xtup di'ibu mgajxpojkudup es
ni'amdow nibujktséwu ma Dios di'ibu m'axaktuunudup. 29 Es pun mgojxup tuk adu'um
ma m'ama'atsy, mo'oy jatuk adu'um. Es pun ja pén mbujkaty yu mdsyamarry, jan
ja mnixuy es wa'an nanda'un dyajnejxy. 30 Es pén m'amdoojup di'ibu mmudajtypy,
mo'oy, es pén tu ti mbujkuty, katu xy'amdoy es dyajjumbitut. 3! Es tundu miidsuty mut
nidugekyu ja'ay éxtum xytsyoktu es yu'ujuty ttundut nandu'an mut miidsuty.

32’Pun miits mdsojktup yu'uyu di'ibu miits mdsojkudup, ;ti oy'ajtun mduundup di'ibu
kyatuundup ja wiinkputy? Pes tyuundup yu's nanda'un di'ibu 'yandijtup pekyjya'ay.
33 Es pun miits mduundup oy yu'uys di'ibu miits mdsojkadup, ;ti oy'ajtun mduundup
di'ibu kyatuundup ja wiinkputy? Pes tyuundup yu's nandw'un di'iba 'yandijtup
pekyjya'ay. 34 Es pun miidsuty mduk'ani'xypy ja meefi yu'uyu ja'ay di'ibu m'a'ijxap
es mmugubdtudut jatugok, ;ti oy'ajtun mduundup di'ibu kyatuundup ja wiinkputy?
Pes nandu'un di'ibu 'yandijtup pekyjya'ay tmo'oydyu yu myeen ani'xy yu ja'ay di'ibu
mugubatudup. 35 Tsoktu es tundu ja oybyw mudu mmudsip, tuk'anu'x ja mmeen
nandu'un yu ja'ay es kyaj xyjujp'ixut es mmugubdtudut, du'un xytyuk'ixut ko miidsuty
Dios Tsajpdtmudu 'yu'unguty. Ja'a ko Dios nandw'un tyiimpy yu oybyu extu mut
yu pekyjya'ay es pénuty kyaj jya'aygyuda'agyuty. Es di'ibu dun tyiimpy, Dios muj
myay'ata'afiaty. 36 Pa''ayowdu ja ja'ay éxtum ja mDeedyu tsajpétmudu mba''aydyuty.

Kyaj wiinkputy nagoo nbayo'oyam

37 ’Katu xypyayo'oy ja wiinkps, es ja Dios nan kyaj miits mbayo'oyudut. Katu
xypyekymyo'oy ja wiinkpw, es ja Dios nan kyaj mbekymyo'oyudut miidsuty. Pa"ayowds,
es ja Dios nandu'un mba'ayéwudut. 38 Mo'oy ja wiinkps, es ja Dios mmo'oyudut
nandu'un, oyu kijxn, ta'tspéky, winxity es ku'ujts. Es pun oy xykyijxu ja wiinkps ja jya'a,
nandu'un myajkijxtut.

39 Jests yu'a pysjtaku tyadu ijxpajtun:

—;Ti mbaat tu'ugu wiints twijts'yo'oy ja myuwiints? ;Ti kyaj kyaddwst nimajtsk ma
tu'ugs jut? 40 Ni tu'ugu uxpujkpu di'iba myubaadup ja wyindsién, per ko oy dyajkéxy ja
'yuxpujkun, da'un jya'tut éxtum ja wyindsan.

417;Ti ko xy'ixy tu'uk ja kepywyayu'unk di'iba jap mmugu'uk wyiinéty, es kyaj
mij xytyuiie kwentu ja muj kepy di'ibu jap mwiindty? 42 ;Es wi'ix mjuna'afi:
“Mugu'uk, n'okju'tumu tadu kepywyayu'unk di'ibu jap mmudajtypy mwiindty”, es kyaj
mnayjyawaty ko mij xymyudaty ja muj kepy jap mwiinéty? Mnaydyijup ko mjiky'aty
tuy'ajtun muut, Yajpudsém jawyiing tade muj kepy di'iba jap mwiindty, es du'an mbaat
xy'ixy yajxén es xyjuudut tade kepywyayu'unk di'iba jap mmugu'uk wyiinéty.

Jya'ay'gjtun ja ja'ay yajtuk'sxkajp
43°Ni tu'ugu kepyu oybyu di'ibu tuump'ajtp axuuk, es nan ni yu kepy di'iba kyaj
'yéyuty es tywump'aty oy. 44 Tu'uk tu'ugu kepy ya'uxkajp mut ja tyaump. Kyaj yajtiky yu
iige ma poop apyfi. Es nan kyaj yajtiky yu uuve ma yu tume'efiky. 45Jaja'ayw oyjya'aybyu
tsuj kyajxy myadya'aky mut ko ijtp jyodoty ja oybyw, es ja axuk ja'aybyw myadyakypy ja
tsaatsykyubétypyu mut ko ijtp jyodoty ja axuk'ajtun.

467, Ti ko miits xy'ansumuduts: “Windstén, Windsén”, es kyaj xytyundu éxtumts
njuna'anun? 47Ja ja'ay di'ibuts xynimiimp es tmudoy yu n'uxpujkuanuts es tkuydyun,
48 yu'u du'un éxtum ja yedywjk di'ibu kyoj ja tywjk. Es jawyiin tnidaju kuk es tpujtaky
yu pyotsy #jx tsaade'ekykyujxy. Es ko ja nuu kyeemy es txijty ja tujk amujaa, kyaj wi'ix
jyajty, ja'a ko ta'tspéky oy pyojtse'egyuty ma ja tsaade'eky. 49 Es pén myudeebyuts uj
ja n'axpujkun es kyaj tkuydyud, yu's du'un éxtum tu'ugu yedyujk di'ibu kyoj ja tywjk
nax wingujxy es kyaj tnidaju mut ja tsaabdtsy. Ko ja nuu kyeemy, ja nugom txijty ja tujk
amujaa, net jyijty es tyugooy tugekyu tugekyu.

7

Jesus dya'"aguda'aky tu'uga soldaadu windsunu tyuumbu

1Ko ja Jesus kyajxtaay ma ja ja'aysty, net fiwjxna Kafarnaim. 2Jap tu'ugu soldaadu
windsién di'ibu myudajtypy tu'uge tyuumbu di'ibu jyantsytsyejpy. Es yu's naty pujkup
es tim oogdnup. 3 Ko ja soldaadu windsén tmudooy ko Jesuds tu jyumbity, net tkejxy
nija'ajuty ja israelite mujja'aydyujk es ttunut ja may'ajtun es myinut ja Jesus es dya''agu-
da'agut ja puma'ay. 4 Yu'ujuty tmuwingoondu ja Jesus es tpujktsoodu may'ajtun:

—Tadu soldaadu windsén nitujkup es xypyudékut, > ja'a ko yu'a tsyejpy ja
nnaxwifiudu'ajtum, es yu'a oj dyajkojysty ja ndsajptujk'ajtum.

6 Net ja Jesus Nejxy mut ja mujja'aydysjk. Es ko wyingoonu ma ja soldaadu windsunwu
tywjk, net tkejxy nija'adys myutnaymyaayubu es t'anvumut ja Jesus:

—Winds#n, kyajts 4j xyfiitukae es mij mdékat madss ndujkun. 7 Paadysts kyaj ni
je'eyu nganayjydwuty es nninujxut es n'amddwuat ja may'ajtun. Je'eys mjuna'anut es ja
nduumbuts 'yaguda'agut. & Yj ka'sm nmudajtypyuts ja nwindsén di'ibats xy'ana'amp,
es nandu'an nmudatyuts ja soldaaduty di'ibuts n'ane'empy. Es kots n'anvumu yu'sjuty
nidu'uk: “Nujx”, najxp; es kots n'ansumsu jatu'uk: “Min”, miimp; es kots nduk'ane'emy
y& nduumbuts ti ttunut, tyiimpy.

9 Es ko tmudooyu taadu Jesus, net du'ufie wyu'umsu, es tni'ijxambijty ja ja'ay di'ibu
pamiinudup es t'anmaay:

—Tuy'ajtun ko ni tu'ugs Israel ja'ay kyajts nbaaty di'ibuts xymyubujkp éxtumu tyadu
soldaadu windsén.

10Es ko jyajttu jatugok ma ja soldaadu windsunu tysjk, ta naty 'yaguda'aky ja puma'ay.

Jestis dyajjikypyéky tu'ugs o'kpw jap Nain

11Es oknum yu Jesus fiejxy ma tu'ugu kajpn di'ibu xyw'ajtypy Nain. Es jyamyudatudu
ja 'yuxpujkpu es ja mayjya'ay. 12 Es ko jyajty kajpnbu'aay, net t'ijxy ko tmumifi es
dyajnaxtukuya'andu tu'ugu o'kpu. Es ja o'kpu yu's ijty tukpajkyw maank'ajtup yu tyaak
di'ibu naty ku'eeky. Es mayjya'ay ja o'kpu tpanejxy. 13 Ko t'ijxy ja Jesus, net tpa''ayooy
ja ku'ekytyo'oxy es t'anmaay:

—Kata mju'ay.

14 Net ja Jesus tmuwingoofl es ttoofi ja o'kpu ku'wyun, es ja di'ibu naty kyiipy
wya'k'a'adu. Es ja Jesus t'anmaay ja o'kpu:

—Mexy, #jts mij n'anmaapy: jPudu'uk!

15Net di'iba naty tu 'yeeky oj wya'tskujku es kyajxe'ky, es ja Jests ttukkudujks ja tyaak.
16 Es ko taadu t'ijxtu, nidugekyu tsyuw'kudyaaydyu es t'awdajtt ja Dios es jyunandu:

—Tu'uga Diosu mywj kugajxpu tu kyuxe'eky ma udsajtum.

Es nandu'un fiayjysnanudu:

—Dios tu myifi es tpudukuya'afl ja kyajpn.

17 Net ja madya'aky jyudijty ma Judeeu fiax es di'iba myuwingon'ajtypy.

Fwank Yajnubajtpu kyexyye'ebyuty
18 Net ja Fwangu 'yuxpujkpu tyukmumadydkudu tugekyu éxtum tu jydtyuty. Net
nimajtsk dyaxu yu'ajuty, 19 es tkejxy ma ja Jesus es dyajtuwa'afi:
—;Ti mij mduy'ajtun ja Krista di'iba naty minaamp, o n'awixtupts ja wiinkpu?

20 Es di'ibu Fwank kyajx tmuawingoonds ja Jesus es t'anmaaydyw:

—Ja Fwank Yajnubajtputs tu xykyexy esuts mij nyajtéwut pan mijtsa du'un ja Kristu
di'ibu minaamp, o pun n'awixtupts ja wiinkpu.

21 Netyw ko jyajttu, ja Jesus dya''agudaky ja mayjya'ay di'iba pujkudup es dyajpudsémy
ja ka'oybyu di'ibu ja'ay myudajttup, es nanda'an tmooy yu ijxun mayu wiindsuty. 22 Es
jaJesus t'anmaay ja Fwangu 'yuxpujkputy:

—Di'ibu miits tu xy'ixtu es tu xymyudowds, nujxtu es xytyukmumadya'aktut ja Fwank
ko yu wiints ijxp, yu uxneybyu ye'epy, di'ibu myudajtypy ja lepra pa'am tu 'yaguda'aky,
yu natpa mudoop, di'iba o'kp jikypyujkp es di'iba ayoop ya"awanudup ja oybyu ayuk,
23 es jotkujk yu's pén kyaj jyot dyajtugdy mut wijts.

24 Ko oj nujxnu di'ibu Fwank kyajx, net ja Jests tnimadyaky ja Fwank es t'anmaaydyu
jaja'ay:

—;Ti dan miidsaty oj xyfingjxtu es xy'ixa'ands ma myj itun? ;Tu'ugu tsajkdpyfi
di'ibe wyinxijtypy ja poj? 25 Es pun kyaj, ;ti dun oj xyfiinujxta es xy'ixa'andu? ;Tu'ugu
yedysjk oy xyoxypyu? Miits mnija'adup ko di'ibu du'un nayxyojxudup jam 'yitte ma
réyudyu tysjkuty. 26 ; Per ti dun oj xyfiingjxtu es xy'ixa'andu? ; Tu'ugu Diost kyugajxpu?
Yu'u du'un. Yu's tu'uk di'ibu waanu ni'ige tmudaty ja muj'ajtun kadiinemu wiinkputy
ja Diosu kyugajxpu. 27 Fwank yu'a du'un di'ibu ja Diosu jyaaybyajtun myadyakypy ma
jysna'afi:

Ngejxypyuts jawyiin ja n'ayuk kajxwa'xputs

es mya''awatsxudut yu mna's mdu'u.

28 Tuy'ajtunuts njuna'afl: Kyaj pén nidu'uge ja'ay di'ibu waanu ni'ige tmudaty ja
mu;j'ajtun es kudiinum ja Fwank Yajnubajtpu. Per waanu tmudaty ja muj'ajtun oytyim
di'ibuty pénuty ijttap ma Diosu kyutujkun.

29 Ko ja yajkugubajtputy es ja nimayjya'ay tmudoodu ja Fwank, ta oj tkupuktu di'ibu
Dios tyiimpy, ja'agysjxm oj Nayyajnubajtuda mut ja Fwank. 30 Per ja fariseeuty es di'ibuty
tsajptugdty ya'uxpujktup kyaj tkupujktu di'iba Dios tyiimpy, ja'agyujxm kyaj tkupuajkta
es ja Fwank yajnubatudut.

31Esu Jesus 'yakjunan:

—; Tits muut mbaat n'ijxkijxys jaja'ayuty di'ibaty tyam jyiky'ajttap, o wi'ix dya'ixysty
ja wyinma'afi? 32 Kexu'ktup éxtumu una'ku'ungun di'ibu uflaaydyup es kyuyatta
maayo6ty es ya'ax jyokta mut ja myuatkuyajtputy: “Tuts njaxu'uxy di'iba ya'ajtsp es kyaj
ta m'atstw; es ta nja'éyuts di'ibu muut ja o'kpu fiaxtuks, es kyaj tu mju'uydyw.”

33Es ja Jesus 'yakjunafi:

—Du'unu tyaadu tyam di'ibu kyaj t'axdjudu ko 'yéyuty di'ibu Dios tyiimpy. Mut ko
kyaj ja Fwank Yajnubajtpu tkay ja tsajkaaky es kyaj t'iiky ja vinu, es miits mjuna'andu
ko yu's myudajtypy ja ka'oybyu. 34 Es uj, ja Naxwifiudu Ja'ayudyu Kyudunaabyw,
ngaabyuts ja tsajkaaky es n'i'kypyuts ja vinu, es miits mjuna'andu: “Kax es amu'uuk,
es myutnaymyaayup ja pekyjya'ayuty esu yajkugubajtputy.” 35 Per di'ibu tu t'axdjudu
%lbl_ oybys uxpujkan di'ibu Dios jya'a'ajtypy, tadw ja'ay dya'ixudu ko 'ydyuty di'ibu Dios

yiimpy.

Jestis ma tu'ugu fariseew tyujk

36 Es ko waanu 'yijty, net tu'ugu farisees wyooju ja Jesus es nujx kyay. Es ja Jesus
0j tpanejxy es faxwe'tsy ma ja meesu. 37 Tu'ugs pojpu toxytywjk di'iba jiky'ajtp jap
kajpnéty, ko tnija'aju ko tu Jesds fejxy kaabyu ma ja fariseew Simongu tywjk, netu
tadu toxytywsjk dyajmiin tuk alabastra limetu ujts mut ja pa'ak xu'kps, es tysjku es
faygyoxtunaaydyaks Jests tyeky'sjxy. 38 Ta tyujku jilbyu extu ko dyajxe'ky ja Jesusu
tyeky, es dyajtéitsy mut ja wyaay es ttsu'xw ja tyeky es tpujtaky ja pa'ak xu'kpu ma Jesusu
tyeky. 39Es ko t'ijxy tadu fariseewt pinu naty tu twoy yu Jesus, net jyunai wyinma'afiéty:
“Pun tuy'ajtunu tyadu yedyujk yu's tu'ugu Diosu kyugajxpu, myuwinma'afibyaadup pén
yt'a toonup es wi'ixu tadu pojpu toxytywjk jyiky'aty.”

40Net ja Jesus t'anmaayu tadu fariseeu:

—Simonk, tyAmuts mij nmugajxa'afi waans.

Es ja fariseeu 'yadsooy:

—Ya'uxpujkpy, anmaagyuts.

41 Esu Jesus jywnafi:

—Majtsku yedysjk tmuni'xy'aty mut ja meefi. Tu'uk tmuni'xyuty mugoxk mugo'px
denaryu meef, es jatu'uk justyikxymyajk. 42 Ko kyaj mbaat myugubétyuty, ja yajnu'xpu
mya'x ja myuni'xy nimajtsk. Es tyam anmaagyuts, ; pén ni'iga tsyejpy yu yajnu'xpu?

43Es ja Simonk 'yadsooy:

—Pes 4j njuna'afiuts ko yu'a di'ibu mya'x ja myuni'xy kajaa.

Net ja Jesas 'yanmaay:

—Mmudajtypy ja tuy'ajtun.

44 Net ja Jesus twin'ijxpejty ja toxytywjk es t'anmaay ja Simonk:

—:M'ijxypy# tyadu toxytywjk? Kots &j ndujks ma mdujk, kyajts miju nuu te xymyo'oy
es wju ndékyuts nbijut, esu tyadu toxytyujk tuts yu ndeky tpujy mut yu wyinnuu es
dyajtu'utsy mut ja wyaay. 4> Mij kyajts tu xytsyi'xy, es yu's ko tu tyuku es tyambaat ttsi'xy
ja ndékyuts. 46 Mij kyajts tu xypysjtake madsa ngubajk ja aseytu oliive éxtum jaayw
ja'ay ttundw, esu tadu toxytyujk tu tpujta'aky yu pa'ak xu'kpa madsu ndeky. 47 Paaty
tuy'ajtun n'anwamu, tyadu toxytysjk tuts nma'xu yu myujpéky, ja'a ko yu'a dya'ixyuty
kots xytsyeky muj. Ja'a ko yu ja'ay di'ibu junaamp ko kyaju pyeky es sjts nma'xup, tadu
ja'ay xytyuk'ijxputs ko je'eyw waanu xytsyékyuts.

48 Net ja Jesus t'anmaay ja toxytyujk:

—Yu mbojpu tu yajma'xta'ay.

49 Net jyotjunandu di'ibaty ta yajwéwdu ma meesu mut ja Jesus:

—;Pin ja'ayu tyaadu?, ko extu pojpu mye'xypy.

50 Es ja Jesus t'anmaay ja toxytyujk:

—Tuts xymyubeky, es paadyuts mij tu nyajnitse'eky. Nujx jotkujk.

3

Toxytywjkuty di'ibu pyudujkadup ja Jests
1 Oknum ja Jesus jyudijty kajpngajpn es tkajxwa'xy ja oybywu ayuk di'iba fiigajxypy
ja Diosu kyutujkun. Es nimajmajtska 'yuxpujkpu jyamyudatyaty. 2 Es nandu'sn
jyamyudajtudu nija'ajuty ja toxytywjk di'ibu naty ja Jests tu dya'aguda'aky es nija'ajuty
di'ibu tu ttukmastu'uty ja ka'oybyw. Es nidu'uk yu'wjuty txu'aty Mariie Magdalens,
di'ibu Jesus tyukmastut juxtujk ja ka'dybyuty, 3 es jatu'uk txu'aty Fwanu, niudo'oxy
ja Kuzu, Eroodusu tyuumbu wyindsén, es jatu'uk txu'aty Susanw, es may ja wiinkpu

toxytywjk di'ibe muut jyudijty ja Jesus es ja 'yuxpujkputy es pyudékuty.

Triigawyjpa éxtums ijxpajtan

4Mayjya'ay tsyo'ondu ma tugekyw kajpn es tnimiifi ja Jesuds. Es ko myaymyijky ja ja'ay,
net ja Jesus tpujtaky tu'ugs ijxpajtun es jyunas:

5 —Tu'ugu triiguwsjpu 'yojtsy wajpu. Es ma oj twyjy, oj nanda'un kya'ay ja tysumt ma
padu'u, esjaja'ay ttukta'andu, es ja joon tpiide nandu'un. ¢Es nandu'un kya'ay ja tysumt
tsaade'ekykyujxm ma kyaj kyékuty ja nax. Paaty ko tadu triiges myujxy, net tyutsy, ja'a ko
tim waanu nik'ajtun. 7 Es nanda'an ja tuamt kya'ay apyfioty. Ja triige taemt myujxy ma
apyf. Ta yajtatsa. 8 Es di'ibu ja tuumt ka'a ma oybyu nax, yoon yajxén, es tyaump'ajty
mugo'px ok di'iba wywj.

Es ko du'un jyunan ja Jesus, net jantsy muk t'anmaay:

—Di'ibu mudoodup, wa'an tjaygyukuds.

Ti ko ja Jesus ya'axpeky mudu ijxpajtan

9 Net ja Jesusu 'yuxpujkputy yajtunjude wi'ix dyajjuna'an mut ja 'yijxpajtun. 10Es ja
Jesus jyunafi:

—Dios yu's mduknijawudup miidsuty di'ibu kyaj yajnijaws ijty wi'ix ya's yajkutiky.
Per wjts n'awa'anup ja wiingatypys ja'ay mut ja ijxpajtan mut ko yu'sjuty t'ixtut es kyaj
tnijawudut, es ko yu's tmudéwdut es kyaj tjaygyukudut.

Jesus tkajxte'xy ja triigawyjpu éxtumu ijxpajtun

11 "Tyaadwe 'yandijpy yu ijxpajtun: Yu tuumt yu's 'yandijpy ja Diosu 'yayuk. 12 Es
di'ibu ka'a ja twumt ma padu'ujun, yu's 'yandijpy yu ja'ayuty di'ibu myudoodup
ja Diosu 'yayuk, es net myiifi yu mujku'ugdépk es pyujkxu ja Diosu 'yayuk ma jyot
wyinma'af es kudiibu tmubiktut es du'un kyaj yajnitso'ogudut. 13 Esu tuumt di'ibu
ka'a tsaade'ekykyujxy, yu's 'yandijpy ja ja'ayuty di'ibu myudoodup ja Diosu 'yayuk
es tmubuktu mut ja xondakun. Per ko du'un 'yittu éxtum ja triigu di'ibu 'yaats kyaj
kyuktuka, mubujktup tuk tiempu, per ko myifi ja ayo'on, kyaj tnakymyubuktu. 14 Es
di'ibu ka'a ja tuumt ma ja apyf, yu's 'yandijpy yu ja'ayuty di'ibu myudoodu, per ja'a ko
tpujta'aky ja wyinma'an wi'ix myukja'ay'attut es xyi'ik xydnut, paaty tmastu'uttu di'ibu
myudoodu es kyaj ttundu di'iba Dios tsyejpy. Paaty du'un yu'ujuty éxtum di'ibu tuumt
tu jyi'xy es kyaj tu fiakywyinduy.

15Es di'ibu ka'a ja tuamt ma oyfiax, yu's 'yandijpy ja ja'aysty di'ibu 'yaxdjude
mut tugekys jyot, tmudowdu es ttundu es tpanujxtu Diosu 'yayuk. Es du'un yajxdén
wyindéwut ja pysjta'aky.

Lampra éxtums ijxpajtun

16 "Ni pén yu lyampru tkayajtoye'eky es netyu tkujiitsy mut ja tu'ts o tpujta'aky
mabajnbatku'p. Jam ja ja'ay tpujta'aky kajxm es yajxdn jydjut tugoty, es ko pién tydkut,
wa'ats 'yixut. 17 Es ni tii di'ibu ijtp ayu'udsyu es 6knum kyaws'umut ijxnide'xy, es
kyaj jyaadyu ayu'udsyubu di'ibu kyaj yajnijawut. 18 Paaty mudowdu yajxén. Di'ibu
'yaxdjudup ja tuy'ajtun, Dios yakup ni'ige winma'af esu jaygyujkun, per ja ja'ayuty
di'ibu myudoodu ja Diosu 'yayuk es kyaj tkuydyundu, Dios pujkudup ja wyinma'afi es
ja jyaygyujkun di'ibu yu'sjuty myudajttup.

Jesusu tyaak esu myuga'axuty
19 Ja Jesusu tyaak es ja myuga'axuty jyajttu es kyaj mbaat twinguwa'agudu yu'y, ja'a
ko mayjya'ayu naty. 20Es ja ja'ayuty oj 'yawanudu:
—Tu mdaak jya'ty mut ja m'atsyuty tap tuja'p, es yu's m'ixdnudup.
21Es ja Jesus 'yadsooy:
—Nidugekyu di'ibu Dios ja 'yayuk myudeepy es pyadiimpy, yu's du'un n'axdjupts
éxtumdsu ndaagun es éxtumdsu nmuga'axun.

Jesus dyajmo'oty ja poj es dyajtamijtku ja mejyfi

22 Tu'ugu xuu ja Jests tywjkudu mut ja 'yuxpujkpu ma ja barkw, es 'yanmaayudu:

—Jo'om jam mejyfi fiinaxy.

Es figjxta. 23 Es ko naty fiwjxta kujk'am, Jesis oj myanajxnu. Es net ti'in myiifi ja muk
poj es dya'ujtsta'aya'at ja barka mut ja nuu es kyinut. 24 Net ja uxpujkputujk dyujxtu ja
Jesus es t'anmaaydys:

—iWindstin, Winds#éin! {Tyam ngupa'tsta'ayun!

Net ja Jesus pyude'ky es ja poj es ja mejyi tmugajxy. Ta oj wys'umudya'ay amoiiu es
tumijtku. 25 Net ja Jesas t'anmaay ja 'yuxpujkputy:

— . Ti ta jyatyuaty ja mmubujkun?

Es yu'wjuty du'ufiv wyu'vmudyaaydyu es fiay'adsu'kudu es nayyajtugjude nidu'uk
nidu'uk:

—;Pénu du'unu tyadu ja'ay?, ko yu'a t'ane'emy ja poj es ja mejyfi, es myumuddyuty.

Gadarw ja'ay di'iba myudajtypy ja ka'éybyuty

26 Net jyajtte mejyfiby'ajp ma Gadaru flax, di'ibu ijtp Galileew wyinduuy. 27 Ko Jests

pyadseemy ma ja barkw, net fiimiinug tu'ugu ja'ay di'ibu ka'oybys myudajtypy es jékyup

kya'oktsunaayfiu tugoty. Jam tsanaay ma o'kpu jutun es jyiky'aty niwa'ats uxwa'ats.
28 Es ko t'ijxy ja Jesus, net flaygyoxtunaaydydku wyindum es yaxkeky:

—;Ti mdunaampy mut jts?, mij Jesus, Dios Tsajpdtmudu 'yU'unk. Tunu may'ajtun,
katuts xy'adsipy.

29 Du'un jyunaf ja'a ko Jesus tu kyéxyuty es pyudsémut ja ka'oybyu ma tadu yedyusjk.
Kanak ok yu ka'oybyu tu tyuktékuty, es ja ja'ayuty kyuwusunuda ma kyu's es ja tyeky
mut ja kadenu. Es yu ka'oybyu yu'a tukpojtup ja kadenu es myunejxyuty ma muj itun.
30Es ja Jesus dyajtuuy:

—;Ti mxu'ajtypy?

Es yu'a 'yadsooju:

—bijts nxu'ajtypy Lejyonk™,

Du'un 'yadsooju, ja'a ko may ja ka'oybyw tu tywkae ma yu's. 31 Es yu tade myjku'u
ya''amdooy ja Jesus es kyaj dyajnujxut ma ayooddkn. 32 Es jap wingén 'yijty yu udsam
may es jye'xy ma ja kopk wiin. Es ja ka'oybyu tpujktsooy ja may'ajtun ma Jesus es dyaky
ja kutujkun es tydkuadut ma udsumun. Net ja Jests tmooy ja kutujkun. 33 Ja ka'oybyu
pyadsuumdu ma ja ja'ayun es tyujkadu ma udsumun. Netu tadu adsum Aujxta jantsy
puye'egyu nax jujp'am. Ta kyupuys'knajxtu mejyioty, es jap jyi'xtaaydyw.

34 Es di'ibu kywentu'ajttup ja may udsum, ko t'ijxtu ti tu jydtyuty, net oj pyayu'kt-
soondu mut ja tsu'ugu es oj tmadya'aktua ma ja kajpn es ma ja'ayuty di'ibu kamoty. 35 Es
jaja'ayuty tsyo'ondw es t'ixa'andu di'ibu tu jyatyusty. Es ko jyajtta ma ja Jesus, net tpatta
jam ja yedywjk di'ibu tu fiiwa'adsysty ja ka'oybyw, es 'yu'ufia Jests wyinduuy yajxén
es wijy kejy es witxu. Es tsyw'kudyaaydyw ja ja'ayuty. 3¢ Es di'ibu naty tu t'ixtw, net
tmadyakta wi'ix tu fiwa'adsyudys tade yedywjk di'ibe naty myudajtypy ja ka'oybyw.
37Es mudu tyaadu nidugekyw ja'ay ma Gadars kajpn tmunu'xtakts ja Jesus es tsyo'onnut
jap, ja'a ko yu'ajuty tsyw'kude muk. Net ja Jesus tywjku ma ja barku es finjxnu. 38 Ja
yedyujk di'ibu tu myastu'udyuty ja ka'oybyw, net tmunu'xtaky ja Jesus es fimjxut mut
yu'a. Per ja Jesds tyuknipujka es wys'umut, es 'yanmaayu:

39 —Jumbit. Nujx ma mdujk es xymyadya'agut tugekyu di'ibu Dios tu ttuit mut mijts.

Es ja yedyujk fiujxnu es tmadyaky ma tugekyu kajpn éxtum ja Jests ttuufi mut yu's.

Jayru fivex es ja toxytysjk di'ibu Jesusu wyit tyoon

40 Ko Jesus jyajty ma jatu'uge mejyfibya'a, net ja ja'ayuty oj jysjp'yo'oyudue mut ja
xondakun, ja'a ko nidugekyw ja'ayuty 'yawixtu naty. 4! Net myiifl tu'ugu yedyujk di'ibu
xyw'ajtypy Jayrs, di'ibu ijtp windséin ma ja tsajptujk. Tadwu yedywjk fiaygyoxtunaaydydku
Jesus tyeky'ujxy es tmunu'xtaky es fiujxut ma ja tysjk, 4% ja'a ko tmudaty tu'uk je'eyn
fuux di'ibu majmajtsk jumujt, es tamu naty tyim'ooganns. Es ko Jesus oj fiejxy, net muut
fujxta mayjya'ay es jantsy adijmiky.

43 Es ma tadu mayjya'ay jap tu'ugu toxytywjk di'ibu mywudajtypy ja windaxyws pa'am
es tu 'yayoyu naty majmajtsk jumuijt, es tu yajmeefidydn ma kudsooyun tugekys di'ibu
naty myudajtypy, es ni pén kyaya''agudaku. 44 Es yu's fiiwingoon uxks'p tsoo ja Jesus es
naydyukpatu ja wyit, es netyu 'yagudaky.

45 Net ja Jests dyajtuuy:

—;Panuts ta xytyofi?

Es nidugekys 'yanmaayudu:

—Kyaj 'yujtsuty.

Net ja Peedru jyundfi:
—M'ijxypy ko mayjya'ay m'adijmikyuty, es xyajtéy pén te mddnuty.
46 Net ja Jesus jysnafi:

—Tuts xytyondu ja'ay nidu'uk. Nnija'abuts, ja'a ko yu nmuk'ajtunuts tu ya'agu-
da'agyuty.

sk

47 Es ko ja toxytywjk tnija'aju ko Jesus fiija'ap, net myiifi tsuyiipy es fiaygyoxtu-
naaydyaku Jesus wyinduuy es t'awa'ana mayjya'ay wyinduuy ti ko oj ttof, es netyw
'yagudaky. 48 Net ja Jesds 'yanmaayu:

—Tu m'aguda'aky mut ko tu xymyubeky. Tyam nujxu net jotkujk.

49 TAmnumau naty 'yakkajxy ja Jesus ko jyajty nidu'ugs ja'ay di'ibu tso'omp ma tyujku
Jayru di'ibu ijtp windséin ma ja tsajptujk, es ya''anmaay ja Jayru:

—Tu m'u'unk 'yo'knu. Kudii xyfiakyfe'emy yu Windstn.

50Es ko ja Jesus tmudooy, net t'anmaay ja Jayrs:

—Katu mjotmay'eeky. Mubujkuts je'eyu esu m'u'unk tsyo'ogut.

51 Es ko jyajtte ma ja Jayra tywjk, ni pén tkayajtujku ja Jesus, yu'uyu Peedrs es ja
Fwank es yu Santya'agu es ja tyaak tyeety ja kixyu'unk o'kpw. 52 Es nidugekyw ja'ayuty
jyantsyjyu'ay jyantsyya'axtu mut ko ja kixyu'unk tu 'yeeky. Es ja Jesus jyunafi:

—Katu mnakyjyu'aydyu. Yu kixyu'unk kyaj tu 'yeeky. Maap jap.

53 Es ja ja'ayuty je'eyu ttukxiky ja Jesus, ja'a ko fiija'adup ko tu 'yeeky. >4 Net ja Jesus
tka'umumajtsu ja o'kpu es t'anmaay muk:

—Kixyu'unk, pudu'uk.

55 Es ja kixyu'unk jyikypyejky jatugok es netyw pyude'ky. Es ja Jests jywndii es
yajmo'oyut ja kyaaky. 56 Es ja tyaak tyeety du'ufiv wyw'umudyaaydyu. Per ja Jesis
tyuknipujku es kudiibu pén t'awdnut éxtum tu jyaty.

9
Jesus tkexy ja 'yuxpujkputujk es tkajxwa'xtut ja Diosu 'yayuk

1 Ta ja Jestus dyajnaymyujku nimajmajtsku 'yapdstulaty, es tmooy ja muk'ajtun es
yu kutujkun es dyajjuga'agut nidugekyu ka'oybyu di'ibu ja'ay myudajtypy es dya'agu-
da'agut di'ibu pujkudup. 2Es tkejxy es tkajxwa'xut wi'ix ja Diosu kyutujkun. Es nanda'an
tkejxy es dya''aguda'agut yu puma'ayuty. 3 Es ja Jesus jyunai:

—Ni ti xykyayajnujxtut di'ibuw mnidu'uyo'oydyup. Ni mdajk, ni mmorral, ni
mgaayfajxuk es kyajpuy mmeen xymyunujxtut. Es ya'syw mwit mmunujxtup di'ibu
mnikujxy es kyaj wiinkpw ja tukni'x xymyunujxtut. 4 Ko mjajtta'agut ma tu'ugu tujk,
kyaj mdsoonut es mnujxut wiink tsoo, wa'amdu extu ko mnujxut ma wiinkpu kajpn.
5Es ma kyajpu ja'ay myajjajtta’agyuty, net mdsoondut ma tadu kajpn es xywyinxittut ja
naxjok ma ja mgu'sk éxtumu ijxwa'amun ko de'un wyw'amdu pojpe muut.

6 Ko Jesus kyajxtaay, net tsyo'ondu yu'wjuty es nujxte kajpngajpn es tkajxwa'xy
ja oybyu ayuk éxtum ja Jesus tu jyuna'af, es dya''aguda'aktu ja puma'ay nidugekyw
majatyu kajpn.

Fwank Yajnubajtpu 'yeeky

7 Es ja gobernadoor Eroodus tmudooy tijaty ja Jesus tyiimpy, es kyaj tnijawa wi'ix
dya'itut, ja'a ko jamu ja'ay jyuna'andu ko yu'a Fwank Yajnubajtpu ko tu jyikypyeky. 8 Es
nija'ajuty jyana'andu ko yu's Eliius ja Diosu kyugajxpu, ko tu kyuxe'eky jatugok. Esu
wiinkpw jyuna'afi:

—Ja'a tu'ugu Diosu kyugajxpu di'ibu jékyup, ko tu jyikypyeky jatugok.

9 Per ja Eroodus jyunafi:

—Yjts oj nni'ana'amu es yajnibuxudu tade Fwangu kyubajk, ;es ptnu tadu di'ibu
tyiimpy tugekyu di'ibuts 4j tyam nmudeepy?

Es ja Eroodus jyottugooy wi'ix t'ixut.

Jestis dyajkdy nimuagoxk mil naxy ja ja'ay
10 Ko jyumbijttu ja apdstuluty, net ttukmumadyaktu ja Jesus di'ibaty tu ttundu. Es
net ja Jesus yajnujxudu ma tu'ugs it di'ibu myuwingon'ajtypy ja Betsaydu. 1! Es ko ja
mayjya'ay tnija'adu, net tpanujxtu. Es ja Jesus 'yaxdjudu es tmugajxtu wi'ix ja Diosu
kyutujkun es dya''agudaky ja puma'aydyujk.
12Es ko tsyu'ujuns, ta fiimiing nimajmajtsku 'yuxpujkputy es 'yanmaayuds Jesus:

—Nayjyugajxudu muut ja ja'ayuty es Nujxnut po'xpu es t'uxta'ayut yu kyaaky majatyu
tujk es jap kajpnéty di'ibaty wingdnuty, ja'a ko yaa ma n'ijtum kyaj tii.

13Es ja Jesus jywnan:

—Mo'oydys miidsuty ja kyaaky.

Es yu'djuty jysnandu:

—Kyajts ti nmudaty, je'eys mugoxku tsajkaaky es majtsku ajkx. ;0 mdsejpy es uudsuty
nyjx njuydysts di'ibu jyu'xtubu tyadu mayjya'ay?

14Ja'a ja'ayuty nimugoxk mil. Es ja Jesus t'anmaaydyu ja 'yuxpujkputuijk:

—Yajnaxwaatstu ja'ayuty nijustyikxymyajkatyuty.

15 Es du'un ttuundu es fiaxwa'tstaaydys nidugekyw. 16 Net ja Jesus t'axaju tadu
mugoxku tsajkaaky es majtsku ajkx, es pyat'ijxy tsajwinm es tkuni'xy es ttujkwa'xy es
tmooydyw ja 'yuxpujkputujk es dyajwa'xut ma ja ja'ayuty. 17 Nidugekyu kyaaydyaaydyw
jotkuda'aky, es nadujka majmajtsk katsy ja kaydyuk.

Peedru tnigajxy ko Jesus ja'a ja Kristw

18 Es ma tu'ugu xuu ja Jesus kyajxtaky anaydyu'uk mut ak yu'udyu 'yuxpujkpa. Esu
Jesus yajtunjudu:

—;Wi'ix ja ja'ayuty jysna'afi ko ptinuts 4j?

19Es ja 'yuxpujkputujk 'yadsoodu:

—Nija'ajuty jyana'andu ko mijts Fwank Yajnubajtpu, es wiinkpu jundndup ko mijts
Eliius, es wiinkpu 'yaktimjuna'andu ko mijtsu du'un tu'ugua Diosu kyugajxpu jékyubu
di'ibu tu jyikypyeky.

20 Net ja Jesus dyajtuuy:

—Es miidsuty, ;jwi'ix mjuna'andu pénuts j?

Es ja Peedru jyunani:

—Mijtsu du'un ja Kristu di'ibu Dios wyin'ijx es tkejxy.

Jesus tnigajxy ja 'yo'kun

21Es ja Jesus tyuknipujk mukta'aky es kudiibu péin t'awanut. 22Es 'yak'anmaayu:

—Tuy'ajtun 4, ja Naxwifiudu Ja'ayudyu Kyudunaabyw, n'ayowa'afiuts muk es g
xy'uxtija'anduts ja mujja'aydysjkuty esu teedywyindsénuty es ja di'ibu tsajptugdty
ya'uxpujktup, est ja'ayuts xya'oogut es tugukxubajtp jatugok njikypydkuduts.

23 Oknum t'anmaay nidugekyu ja'ayuty:

—Pun jaats pén xypyanujxa'afi, tsojkup es tmastu'udut ja kya'sm winma'afi es bom
bom jyiky'dtut éxtum tu'ugu ja'ay di'ibu kyruuz pyagiipy ko 'yo'kun tninejxy, esuts
xypyatsoonut. 24Ja'a ko di'ibu tsyejpy es jyiky'dtut éxtumu kyuw'sm winma'afi o ja
kyu'amdsojkun, du'umbu ja'ay nayyajtugéyudup mut ja jyiky'ajtun. Es pén tsyejpy
es jyiky'dtut éxtumts uj ndukni'ixu, du'umbu ja'ay kyaj fiayyajtugdyudut mut ja
jyiky'ajtun. 25 ;Es ti tyimpatypy oytyim di'ibu ja'ayuty oy tjaniwindsun'ajtpu tugekyu
naxwifiudy, pan nayyajtugooyup ka'am mut ja jyiky'ajtun ma ja Dios? 26 Pun puénuts
xytyuktsoydyuump es ttuktsoydyuii ja n'aytksts ya naxwiifi pojps ja'ay wyinduuy, j, ja
Naxwifiudu Ja'ayudys Kyudunaabys, nan nduktsoydyunupts kots nminut jatugok mudu
myuj'ajtuna nDeedyuts esu nDeedyuts ja 'yanklasudyw mysj'ajtun. 27 Es n'ansumu
tuy'ajtun ko nija'ajuty di'ibu ja yaa kyaj 'yooktut pun kyajnum t'ixy ja Diosu kyutujkan.

Jests tyugatsy

28 Es ko tyuktujkxubejty, net ja Jests pyatujka ma tu'ugu kopk es kyajxta'aga'afi. Es
twooy ja Peedrw, Santya'agu esa Fwank. 29 Es ko ja Jesus jam kyajxta'aky, net ja wyiin
jyjp tyugajtsy es ja wyit jyumbijty jantsy wa'ats poop es jyantsytye'xy. 30 Net kyuxe'ky
nimajtske yedywjk myadya aky mut ja Jestus. Yu adyu tadu Moisés esu Eliias. 3! Es
jyantsyjyajy Jyantsytye Xy JUW’ddlty ma Jesus est Moisés esu Eliius, es tmadya'aktu ja
'yo'kunu Jesus éxtum 'yayowa'afi jap ]erusalen 32 Es ni'igu ja Peedra mut Ja jyamyuut
jyantsyjyama'aja'andu. Net t'ijxta ja mywj'ajtun ja Jesds es ja nimajtskpu ja'ayuty di'iba

naty mut ja Jesus. 33 Es ko ja nimajtskpu ja'ay jyagamgaknudu ma ja Jesus, ta ja Peedru
jyunafi:

—Winds#én, oy ko tyam n'ijtum ja yaa. Es ngéjuduts tuguugu uxkuda'ak tujk: tu'uk
mut mij es tu'uk mut ja Moisés es jatu'uk mut ja Eliius.

Es ja Peedru kyaj tnijaws di'ibu kyajxypy.

34 Es ko Peedru naty kyajxy, net myiifi ja yoots di'ibu abijtuds, es tsyw'kadu ko
nay'ijxuda yoodsdty. 35 Net tmudoodu kyajxy jap yoodséty di'ibu jundn:

—Tyaadu gjtsa n'U'unk di'ibuts njantsytsyejpy. Memudowdu yu's.

36 Es ko du'un kyajxtaay, net t'ijxy ko Jesds jam naydyu'uk. Es ni pén wi'ix
tka"anmaaydyu éxtumu naty tu t'ixtu.

Jestis dya'"aguda'aky tu'ugs mixy di'ibu ka'oybys myudajtypy

37 Es jakumbom ko jymnajktu jam kopkkujxm, mayjya'ay tsyo'ondu es oj jyujp'y-
o'oyudu. 38 Ta tu'ugu yedyusjk myiin es t'anmaay muk ja Jesus:

—Winds#n, tuna may'ajtun. Ixudsa n'u'unk, ja'a ko yu'ayuts tu'uk nmudajtypy. 3% Ko
yu ka'oybyu tyuktékaty, ta yaj'ya'axyuty, wyijtsxityuty, ya'a'eebyuty, kyujy jyubipyuty
es kyaj niwa'adsa'anuty. 40 Tuts njamunu'xta'aky yu m'axpujkputy es ttukniwa'adsudu
tadu ka'oybyw, per kyaj tu tmumada'aky.

41Esu Jesus 'yadsooy:

—iAy miidsuty, ja'ayuty di'ibu kyaj jyiky'atte mudu tuy'ajtun es kyaj Dios tmubuktu!
(Extu nu'unudsa du'un n'aktim'{tut mut miidsuty es nmuddnudut? Yajmin ja m'u'unk.

42 Es ko ja mixy myujwa'ky, net ja ka'oybyu flaxkujubijpu es wyijtsxijte muk. Per
ja Jesus t'ooy ja ka'oybyu es dya''agudaky tadu mixy es ttukkudujku ja tyeety. 43 Es
nidugekyu ja'ayuty du'ufia wys'smudyaaydyw mut ja Dios ja myusj'ajtun.

Jestis tnigajxy myumajtsk ok ja 'yo'kun
Es ko yu'wjuty du'ufiv wyw'amudyaaydys mut di'ibu naty tyiimpy ja Jesus, ta yu'a
t'anmaaydy# ja 'yuxpujkputy:
44 —Mudowdu yajxén es jaygyukudu es katu xyja'aydyugdydyu tyadu ayuk. Yits, ja
Naxwifiudu Ja'ayudyu Kyudunaabys, nyajkuyaka'afiuts ma ja mayjya'ay.
4 Es ja 'yuxpujkputujk kyaj tjaygyujkedu éxtum ya''anmaay es tjujptsu'kudu es
dyajtéwut éxtum tu jyuna'af.

Pén waana mu;j
46 Net ja 'yuxpujkputujk fiayyajtusjude oga'an pén ma yu'wjuty ni'ige muyj. 47 Peru
Jesus fiija'ap di'ibu naty ja ja'ay wyinmaaydyup, es net ttsa'ane'ky tu'ugs una'ku'unk es
tpyjtaky kujk'aay ma yu'ajuty. 48 Ta 'yanmaayudu:
—Pdn 'yaxdjubu tyadu una'ku'unk mut wjtskywjxm, nandu'unuts xy'axaju. Es pénuts
#j xy'axdjup, nanda'un xy'axdjude pénuts 4j xykyajx. Yu's pén naybyujtdkup ni'igae
mutsk ma miidsuty, yu's itup muy;j.

Di'ibu kyaj xyfii'o'o xyfniydxuam, ya's du'un ijtp mut udsajtum
49 Net ja Fwank jyunafi:
—Winds#n, tuts n'ixte tu'uge yedywjk di'ibu mut mijtse mxuu dyajpudsémy yu
ka'oybyu di'ibu ja'ay myudajtypy. Es nyajkubojktupts mut ko kyaj jyudity mut udsajtum.
50 Es ja Jesus jyunai:
—Katu xyajkubdktu, ja'a ko di'ibu kyaj xymyudsip'ajtum, yu'a ijtp ti'igyw mut
udsajtum.

Jestis tjgjpkugajxu ja Santya'agu esu Fwank

51 Es ja tiempu wingoombu naty ma ja Jesus fwjxanns tsajpdtm. Net tpujtaky ja
wyinma'afi muk es fwjxa'an Jerusalén. 52 Es tkejxy jaysjp ja kugajxy es tjujp'ixut ma
tu'uge samaritanu kajpn, es t'uxta'ayut yu jajttakn. 53 Es ja samaritanu ja'ayuty kyaj
t'axajuyandu, ja'a ko t'ixtu ko ja Jesus fiejxy Jerusalén.

54Es ko ja 'yuxpujkputy, yu Santya'agu es ja Fwank, tnija'adu tyaads, net t'anmaaydywu
jaJesus:

—Winds#n, ;mdsejpy es nyajnaxkudakam yu junya'ank jam tsajwinm es kyutugdyut
tadu ja'ayuty?

55 Net ja Jesus 'yijxumbijty es t'oodu es tmugajxtu:

—Miits kyaj xyfiijawudu ti ja'ajun mmudajttup. 5° Yijts, ja Naxwifiuda Ja'ayudyu
Kyudunaabys, kyajts tu nmifi es nyajtugdyuduts ja ja'ayuty, ja'ats tu nnimifi esuts
nyajnitso'oga'an.

Net oj fmjxta wiink kajpn.

Pénuty pyatsoondndup ja Jesus

57Es ko oj fiwjxtu tu'am, ta tu'ugu yedyujk 'yanmaaywu ja Jesus:

—Winds#n, &j ndsejpyuts mbanujxa'afl mij ma mjantsytyimnejxy.

58 Esut Jesus 'yadsooy:

—Yu wax myudajtypy ja 'yaank, es yu juyujk di'ibu kaagudijtp myudajtypy ja pya'an,
per 4j, ja Naxwifiudu Ja'ayadyu Kyudunaabys, kyajts nmudaty mats je'eyu ngubajk
nbujta'agut.

59 Est Jesus t'anmaay jatu'uk:

—Pamiinguts.

Esjaja'ay jysnan:

—Windséin, nasmajtsuguts es nwa'umduts mudu ndeedyuts extu ko 'yoogut es
nyajnaxtakuduts, es net nbanujxut.

0 Es ja Jesus t'adsooy:

—Mij nujx kajxwa'x wi'ix ja Diosu kyutujkun. Nika'ak yu o'kputy. Wa'anu wiink
ja'ayaty dyajnaxtékudu. Tyaadu yw's tyiimpy di'ibu kyaj jyotmaydyunuty yu Diosu
'yana'amun.

61 Net 'yanmaayw jatu'ugu ja'ay:

—Winds#n, nbanujxupts mij, per nnejxyuts jawyiin n'oknayjyugajxyuty madsu ndujk.

62 Esu Jesus t'adsooy:

—Pén yajtsajkayuup, tuys tpujta'agut ja leXHn Kyaj mbaat yijxamblty pan
tsyejpy ja syurkwe tuyw figjxut. Es nandu'an pénuts Xypyanngaamp, ya's myastut-
ta'ayup tugekyu oytyim tiity. Es pén kyaj tmastu'uda'af tugekyw yu jyiky'ajtun es
xypyangjxuduts, kyaj tyufi ma ja Diosut kyutujkun.

10
Jestis tkexy niduga'px majmajtsku 'yuxpujkputy

1 Es 6knum ja Windstén Jesus twin'ijxy nandu'un niduga'px majmajtsk ja ja'ay, es
tkejxy nimajtskatyuty es figjxut jawyiin ma tugekyu kajpn ma Jesuds fiujxa'aii. 2 Ta ja
Jesus t'anmaaydyu:

—May ja ja'ay di'iba kyajnum t'amudoondxtu ja oybyu ayuk. Da'un ja'ajuty éxtum ja
triiga tuamt di'ibu yajpuajkmujkp, per waanu ja tuumbu. Paaty amdowdu ja Kugam es
tkaxut ja tuumbu esu ja'ay ttuknijawadut ja oybyws ayuk.

3 'Tyamuts miits ngaxa'afi es nujx xykyajxwa'xy. Es ixta yajxén ko du'un éxtum
ja borreegu 'yity tsipoty ma ja waxka'ukun, miidsuty nandu'sn xypyaada'andu ja
ja'ayuty di'ibu kyaj m'axajuya'anudu oy. 4 Katw xymyunsjxte mbijii, ni mmeefidysik,
ni mgaaynajxuk es ni wiinkpu mgu'uk. Kate mwa'k'dwudu es xykyajxpe'xy ja ja'ayuty
di'ibu mbattup tu'aay. > Es ko mdékut ma mmo'oyuty ja ja'ay ys jajttdkn ma tu'ugu tujk,
jawyiin xy'ansumut: “Jotkujk ma tyadu tujk.” ¢ Es pun ja kudajk m'axajup yajxén, Dios
kunu'xudup. Es pun kyaj, kata xy'amdoy ja Dios es kyunu'xudut. 7 Ma m'axajuty yajxon,
wa'amdu ma tadu tujk es kay uuktu di'ibue mmooyudup, mut ko pénuty kyajxwa'xypy yu
n'uxpyjkunuts, nande'un pyaadyuty ja ka'ay ukan éxtum jyuna'afi ja ayuk: “Yu tuumbu
patup ja mywju'ufi.” Katw mjudity tujkmdujkm. 8 Es ko mja'tut ma tu'ugu kajpn ma
m'axajuduy, ju'xta di'ibu myajmooydyup. ° Ya"'aguda'aktu di'ibu pujkup jap, es anvumu:

“Tu wyingdi ja Diosu kyutujkan ma miidsuty.” 10 Es ko mja'tut ma tu'ugwe kajpn ma
kyajpu ja'ay m'axdjudu, pudsumdu tu'aay es anuwumudu: 1! “Extu naxjok di'ibw yaa
ma mgajpn ta pyety madsa ndekyun, nwinxitupts. Per nijawuadu ko wyingdfi ja Diosu
kyutujkun.”

12Fs ja Jesus t'anmaaydyw ja 'yuxpujkputy:

—N'anwumude miidsuty ko ja tiempu tpaadut ma ja ja'ay yajpayo'oydyut, ja Dios
yakaampy ni'ige ja taydyu'unan ma tadu kajpn kadiinum ma Sodom ja'aywty.

Kgjpn di'ibu kyaj jyodembitta

13"Puroobu mijts Korazin kajpn, es puroobu mijts Betsaydu kajpn, ja'a ko pun gjtsxyup
nbuyjtdkypy ma Tira kajpn esu Sidén kajpn yu muj'ajtun éxtem ma miidsuty, tadw
kajpn jékyupxyup dya'ixysty ja jyotmay mut ja pyojpukyujxm es jyodumbijtxyup mut
ja Dios. 4 Paaty ko tpaadut ja tiempu ma ja ja'ay yajpayo'oydyut, miidsuty m'axajup
tu'uga tuydyu'unun waana muk es kudiinum dyw'snuty ma Tire es ma Sidén. 15 Es
mij Kafarnaim kajpn, di'ibu naybyujta'aganup muj kujxm extw ma tsajpun, Dios yu'a
mbujta'agudup ma ayoodakn.

16 Net ja Jesus t'anmaay ja 'yuxpujkputujk:

—Pun myubejkypy ja ja'ayuty éxtum miits xykyajxwa'xtw, uj xymyubujkputs
nandu'un. Es pun kyaj m'axdjuty miidsuty, nan kyajts &j xy'axaju es nan ni ja'a pénuts
xykyajx.

Jyumbittu ja nidugu'px majmajtska uxpujkputy

17 Oknum ko ja niduga'px majkpu uxpujkpu jyumbijnudu, jyantsyxyondaktu es
t'awa'anudu ja Jesus:

—Winds#n, extu ja ka'dybyuty te xymyumudéwduts mut mijtskywjxm.

18 Netu Jesus t'anmaaydyu:

—Yj tuts n'ixy ja mujku'ugdpk Satands kya'ay tsajwinm éxtumu judsukun. 19 Yj
tuts nyaky yu muk'ajtun mut miidsuty es oy xytyuktaanuat yu tsa'afi es yu jaybyu'uk
es xymyumada'agut ja mudsip Satands mut tugekyu ja mywujaa, es kyaj mbaat wi'ix
mddnuty. 20 Per kate mxonda'aktu je'eyu ko yu ka'oybyu td mmumuddéwuds, ni'igu
xonda'akta mut ko yajkuja'ayun ja mxuujuty jam tsajpdtm.

Jests xyonda'aky

21Es netyw ja Jesus jyantsyjyotkujkudyaay mut ja Espirite Santu es kyajxtaky:

—Tatu, n'awdajtypysts mijts di'ibu Windsun'ajtp tsajpdtm es ya naxwiifi, ja'a ko ja
ja'ay di'ibu ijttup éxtumu u'unk una'kuty te xytyuk'ixy xytyuknijaws di'ibe mduk-
winguyu'ts di'ibu junandup ko ywu'wjuty wijy kejyuty. Es jantsy oy, Tatw, ko du'un tu
xytyufi éxtum mij xytsyekyun.

22Es ko du'un kyajxtaktaay, net t'anmaay ja 'yuxpujkputujk:

—Yu nDeedyuts tu xymyooydya'ayuts tugekys. Ni pén tka'ixy'aty ja nDeedyuts, jts
je'eyw, ja'a 'yU'unk. Es ni pénuts 4j xykya'ixy'aty, ya'ayudsu nDeety es ja ja'ayuty
di'ibuts 4j tu nnaydyuk'ixyuty ma yu'sjuty.

23 Net ja Jesus twin'ijxpajttu ja 'yuxpujkputujk es t'anmaay ak yu'sjuty:

—Kuni'xy miidsuty di'ibu ijxtup tugekyu tyaadu. 24Ja'a ko may ja Diosu kyugajxpu es
jaréyuty di'ibu jékyup, jya'ixandw di'iba miits tyam m'ijxtup, es kyaj t'ijxty, es nandu'un
tjamudowandu di'ibu miits tyam mmudoodup, es yu'ujuty kyaj tmudoodu.

Samaritany oyjya'ay
25 Tu'ugu di'ibu tsajptugdty ya'uxpujkp pyude'ky es oj tmugajxy ja Jesus es dyajka'a-
ja'afi. Ta dyajtuuy:
—Ya'uxpujkpu, ;tits ndinup esuts nbaadut ja njiky'ajtunuts wine xuea wing tiempu?
26 Net ja Jesus 'yadsooy:
—;Tijap ijtp kuxja'ay ma ja Moisesu 'yana'amun? ;Wi'ix xykyajxy?
27Es ja di'ibu tsajptugdty ya'uxpujkp 'yadsooy:

—Mdsékup yu mWindsén Dios mut tugekyw mjot mja'ajun, mut tugekyw m'an-
muyja'an, mut tugekys mmujaa, mut tugekyw mwinma'afl, es nanda'an mdsékup ja
mmudujkpa'a éxtum mij ka'um mnaydsyékyuty.

28 Net ja Jesus jyunafi:

—Tu yajxén m'adsoy. Pun mdiimpy da'en, mmudatup ja jiky'ajtun wing xuu wina
tiemps.

29 Ta ja di'ibu tsajptugdty ya'uxpujkp naypyujta'agdnup éxtum ja'ay di'ibu jiky'ajtp
tuy'ajtun muut, es dyajtuuy:

—;Pénuts 4j nmudujkpa'a'ajtypy?

30 Net ja Jesus 'yadsooju:

—Tu'ugs yedyujk winjunajkp ma ja tu'ujun di'ibu nujxp Jerusalén extu kyuda'aky
Jerikoo. Es myajtsudu ma'tspu es pywjkudyaayudu tugekyw di'ibu naty myudajtypy,
es extu yu wyit, es yajkepywyejpy, es iikdkudu éxtumu o'kpu. 3! Es net tu'ugu teety
fajxy ma tadw tu'u. Es ko oj 'yixyuty, net fayo'oys. 32 Oknum myiif tu'ugs levitu di'ibu
myudiimpy ja teety es Najxy ma tadu tu'u, es ko oj t'ixy, net nandu'un tnayo'oy. 33 Per
Sknum myiifi tu'uge samaritans ja'ay di'ibu judijtp ma nandu'unu tadw tu'u. Es ko t'ijxy,
net muk tja'aju es tpa''ayooy. 34 Net tmuwingoon ja yedyujk es dyajtsoybyejty ja tsyayut
mut ja aseytu oliiva es ja ving, es t'adsiimy. Net dyajpejty ma kyu'am juyujk di'ibu naty
tyuk'ufiaapy, es dyajjajty ma tu'ugs jajttdkn es jap tkwentu'ajty yajxon.

35 ’Es jakumbom ko ja samaritanu ja'ay tsyo'onnw, ta tju'ty majtske myeefl es
tmooy ja kudujk di'ibu ma jajttdkn es t'anmaay: “Kwentu'atu tyadu yedysjk, es pun
m'ak'yajmeendyuump, gjts mij nmugubatup kots njumbitut.”

36 Net ja Jests dyajtuuy ja di'ibu tsajptugdty ya'uxpujkp:

—;Pénu tyadu niduguukpu mjunaamp ko yu's tmudujkpa'ajuty di'ibue majtsu tadu
ma'tspu?

37 Ta ja di'ibu tsajptugdty ya'uxpujkp 'yadsooy:

—Ja di'ibu myudajt ja pa'ayo'on mut yu's.

Net ja Jesus jyunan:

—Nujx mij es xytyldnut nandu'un.

Jesus ma tywjke Martu esut Mariit

38 Es ja Jesus dyaj'yo'oy ja tyu'u es jyajty ma tu'ugue kajpn. Es jap tu'uga toxytywjk
di'ibu xyw'ajtypy Martw, es 'yaxaju ma tygjk. 3% Marta tmudaty tu'uge myuga'ax di'ibu
xyw'ajtypy Mariit. Es yu Mariiu faxwe'tsy Jesus tyeky'ajxy es tmudoo'ijty éxtum
jywna'afi. 40Es ja Martu kya''awaadsuty mat ja tyuunk tnimiifi ja Jesus es t'anmaay:

—Windsén, ;kyaj xy'ixy ko yu Mariie xytyukmu'ixuts naydyu'uge tyadw tuunk
tugekyu? Anuumu esuts xypyudikut.

41Es ja Jesus 'yadsooy:

—Martu, Marty, nagoo m'oktuunns jottugoy mut mayw mduunk. 42 Je'eyu tu'uk
mdugoy'ajtxuty. Yu Mariiu tu twin'ixy yu oybyw, es kyaj pén pysjkxudut.

11

Kagjxtdkan

1 Tugok ja Jesus kyajxtdky ma tu'ugs it. Es ko kyajxtaktaay, net tu'uk 'yanmaayu ja
'yaxpujkpu:

—Winds#n, tukni'ijxuaguts wi'ixuts ngajxta'agat, du'un éxtum ja Fwank ttukni'ijxu ja
'yuxpujkputy.

2 Esu JesUs jyuanafi:

—Ko mgajxta'aktut, du'an mjuna'andut:
Tatitu'unk, wa'an nidugekyu ja'ay mwindsu'uguda es m'awdatudu.
Min mijts es myajkutikst ja ya naxwiifl.
3Es du'ufiumts xymyo'oydyut di'ibuts nju'xtap.
4 Es xymya'xuduts sudsudyu nbojputy,

éxtumts wudsuty nandu'un nma'xtu di'ibuts axuuk tu xytyundu.
Es kudii xyajkutiky es ja ka'oybywu t'ixut wi'ixuts xyajpekytyunut.

5 Jesus nandu'un jyunafi:

—Pun nidu'uk miidsuty myudajtypy tu'uge mutnaymyaayubu, es tsu'pun fiejxy ma
tynjk es t'anwumu: “Mugu'uk, tuk'anu'xkats tuguuga mgaaky. ¢ Yu's tu jya'ty tu'uguts ja
nmutnaymyaayubu di'ibu vyajutuump, es kyajts nmudaty tits ndukju'xup.” 7 Es 'yadsoy
di'ibu tugoty: “Kétuts xyfe'emy. Tudsu ndujk nya''adujknu es n'u'unguts tyamuts muut
nma'adu. Kyajts mbaat nbude'eky es nmo'oyut tii.”

8 Esu Jesus t'anuumudu ja 'yuxpujkputujk:

—Njuna'afiuts ko oy ja'ijty kyapudu'uga'an mut ko tmutnaymyaayubuty, extu ko
pyudu'ugut es tmo'oyut tugekyu di'ibu tsyejpy kudiibu 'yak'yajna'amut. ©Es du'un éx-
tumts njuna'afi: Amdowdu Dios, es mmo'oyudut; uxta'aydyw, es xypyaattuat; kugajxudu
ma tujk aa, es mya''awdatsxudup. 10Ja'a ko di'ibu 'yamdeepy, 'yaxdjup; es pén 'yuxtaapy,
pyatypy; es pan kugajxup, ya''awatsxup ja tujk aa.

11’Es miits u'unkteedyuty, ;tii mmo'oydyup ja tsa'afl ja m'u'unk ko m'amdéwudut ja
ajkx?, 12 0 ;tii mmo'oydyup tu'ugu jaybyu'uk ko m'amddéwudst ja tuttsaa? Kyaj, kudii.
13 Miidsuty oy mbojpu ja'ayuty, mnija'adup di'ibu oy es xymyo'oyut yu m'u'unguty. Es
nik ni'iga ja mDeedyu tsajpdtmudu tuknigdxudup yu Espirita Santu di'ibu amdoojudup.

Jesus yajnigajxy ko dyajtir ja majku'ugdépku kyutujkun

14 Es 6knum ja Jests dyajpudseemy tu'ugu ka'oybyu di'ibu naty yu ja'ay ya'ijtypy
uum. Es ko ja ka'oybyu tmastuty ja ja'ay, net oj kyajxe'eky. Es ja ja'ayuty du'ufiv
wyt'umudyaaydyus mudu taadu. 15 Es nija'ajuty ja ja'ay jyunandu:

—Tyadu ja'ay yajpudseempy ja ka'dybyuty mut ja myuk'ajtun ja mujku'ugdpk Belze-
buu.

16 Es nija'ajuty di'ibu 'yixdndup t'amdoodu ja ijxwua'amuna mujpu di'iba tsajpdtm.
17Es ja Jesus fiija'ap di'ibu naty ja ja'ay wyinmaaydyup, net t'anmaay:

—Oytyim di'ibuty yu kutujken di'ibu naywya'xap es tsyiptunda tuk mugu'uk,
du'an Rayyajkutugdyudu. Es pun tu'ugu jiiky mugu'uk fiaywya'xudu es tsyiptundu
ak tukka'axuty, nandu'sun fayyajkutugéyudu. 18 Es nandu'an pun naywya'xup ja
mujku'ugdpk Satands esu myumujku'ujuty majtsk peky, ;wi'ix mbaat jyeky yu kyu-
tujkun? ;Es wi'ix mbaat miits mjuna'andu kots 4j nyajpudsémy ja ka'oybyw mut ja
Belzebuu kyutujkunu? 19 Es pun tuy'ajtun éxtum mjuna'ands kots 4j nyajpudsémy ja
ka'éybyuty mut ja Belzebuu kyutujkun, ;ti kutujkan myudajttup miidse m'axpujkputy
es dyajpudsémdu yu ka'oybyu? Paaty ku'um yu m'uxpujkputy dya'ixyuty ko miits
mgajxtugdydys. 20 Per pun wjts mut ja Diosa myuk'ajtun nyajpudsémyuts ja ka'dybyuty,
tu naty ya'ixy ko tu jya'ty ja Diosu kyutujkun ma miidsuty.

21’Ko tu'ugu yedyujku mukpu 'yity kudsu'ugu es tkwentu'aty ja tyujk, kyaj wi'ix jyatut
ja pysjke'eky. 22 Es pun miimp jatu'uk waana mukpu di'ibu yu's mumada'agudup,
pujkudya'ayudup tugekyu di'ibu tyukkuwaampy es tyukjotkujk'ajtypy, es dyajwa'xut
di'ibu tu pyujkaty.

23°Di'ibu kyaj 'yity mut uj, ya'udsa naty xymyudsip'ajtp, es di'ibu kyaj dyajmiky mut
wjun, ya'a naty 'yuxka'tsypy.

Ka'oybyu di'iba jatugok jumbijtp

24’Ko tu'ugu ka'oybys pyadsemy ma tu'ugs ja'ay, net jyudity ma muyj itun es t'uxta'ay
ma pyo'xut. Es ko kyaj tpaaty, net jyuna'aii: “N'okjumbityuts jatugok es nduktékuduts
ma tadw ja'ay.” 25 Es ko jyambity, ta t'ixy ja ja'ay éxtum tu'ugu tujkun oydydn. 26 Net
dyajmifi janijuxtujkpa myuga'dybyuty waanu axuukpu, es mut yu'a tyuks es tsywunu
ma tadu ja'ay. Du'un tadu ja'ay oj wye'emy waanu axuuk es kyaj éxtumu naty.

27Es ma ja Jesus da'un jyunan, tu'uga toxytysjk ma ja ja'ayuty yaxkeky:

—iKuni'xy di'ibu te myajja'tyuty es myajtsi'tsa!

28 Es ja Jesus jyunai:

—Ni'igu jyotkujkuty di'ibu myudoodup éxtum ja Dios jyuna'afi es myamudoodup.

Jestis ya"'amdoy es dya'txadut tu'ugs muj'ajtun

29Es ko ja ja'ayuty 'yaknaymyukudu ma Jesus, net ja Jesds jyunai:

—Yu ja'ayuty di'ibu tyam jiky'ajttup, yu's axuk ja'ayuty es t'amdowds yu ijxwa'amun
di'ibu myudajtypy ja muj'ajtun. Per kyaj yajmo'oyut ja wiinkpu ijxwa'amun, je'eyu
éxtum 'yijty ja Jonds, Diosu kyugajxpu. 30 Paaty du'un éxtum ja Jonds oj ya'ixy es
yajnija'aju mut ja ja'ayuty di'ibw ijtta jap Ninive, nandu'un 4j, ja Naxwinudu Ja'ayudys
Kyudunaabyw, n'ita'afuts éxtum tu'ugs ijxwa'umun mut ja ja'ayuty di'ibu tyam jiky'ajt-
tup. 31Es ko ja'ay yajpayo'oydyut, yu toxytyusjk di'iba jékyup yajkutujk ma jumboj myifi,
jikypyukaamp ti'igys mut ja ja'ayuty di'ibu tyam jiky'ajttup es yu's dyajniguxu'ugut
ko pekymyuut di'ibu tyam jiky'ajttup, ja'a ko yu's jagam tsyoofi es tmudowa'afi ja
rey Salomonk ja kyajxwijun. Es taa ja yaa tu'uk di'iba myudajtypy ni'iga ja muj'ajtun
kudiinum ja rey Salomonk. 32Es ko ja ja'ay yajpayo'oydyut, ja ja'ayuty di'ibu jékyup ijtta
jap Ninive kajpn, nandu'an jyikypyéktut ti'igys mut di'ibu tyam jiky'ajttup, es yu'ujuty
nandu'un dyajniguxa'ugudut ko pekymyuut ja ja'ay di'ibu tyam jiky'ajttup, ja'a ko yu
Ninive ja'ay tmudoo'ittu ja Jonds ja 'yayuk es jyodumbijttu. Es taa ja yaa tu'uk di'ibu
myudajtypy ni'iga ja muj'ajtun kudiinuem ja Jonas.

Lampra éxtums ijxpajtun

33’Ni pén tkayajtoye'eky tu'ugu lampru es tkujiidsut. Yu'a yajpujtakp kajxm es jydjut
muk jap tugoty es di'ibu tujkup wa'ats 'yixut. 34 Es pun ja uxpujkun di'ibu m'axdjup oy
yu'd, yajwa'adsup tugekyu mjot mwinma'afi éxtum ja oybyu lampra tkude'xy tugekyu ja
tujk es wyu'umut wa'ats. Per pun ja uxpujkun di'ibu m'axdjup axuuk yu's, ya''axuugup
tugekys mjot mwinma'afi éxtum tu'uga lampru axuukpu di'ibu kyaj mbaat yajxén
kyude'xy. 35 Paaty éxkum es kudiibu tadu uxpujkun di'ibu m'axdjup jyatut éxtum ja
lampru axuukpu es ma'at. 36 Wa'an twe'emy éxtum ja lampru di'iba wa'ats es oy, mut ko
du'un yu mwinma'afi wya'umda'ayut wa'ats es oy, éxtum ko ja oybyu lamprua tkude'xy
tugekyu ja tujk es kyaj wye'emy ni ti kugoots.

Jestis tnigajxy ja fariseeuty es di'ibu tsajptugdty ya'uxpujktup

37 Es ko ja Jesus tmugajxtaay, net tu'ugu farisees wyooju kaabyu, esu Jesus tyujku jap
tugoty es flaxwe'tsy meesu winduuy. 38 Es ja fariseew muk tja'aju ko t'ijxy ko Jesus kyaj
tkuydyuufi ja fariseew kyostumbru ko kyaydyu koonum wa'ats wa'ats kyubujtu. 39Es ja
Winds#én Jesus jysnafi:

—Miits fariseeuty xyajwa'atsta wingujxy yu mvasu es y& mdexy. Es nandu'un miits
mdsi'i mxutste es mnaywyitude yajxdn es du'un mguxu'ukte mnikujxy tsuj. Per
mjodoty mnaywyinnaxusja'ap es mmaadsaamp esu axuukpu mwinma'afi xymyudatts.
40 ;Kujuunuty miidsuty! ;Kyaj xyfiijawada ko di'ibu tu dyajkoj wingujxy nandu'un
jodoty dyajkojy? 4! Mudundu miidsuty yu Dios mut wine mjot, es du'un tugekyu
wysa'amda'ayut wa'ats.

42’Puroobu miits fariseeuty, ja'a ko miits myojxtup yu xu'uk es yu ruudu es tugekyu
aay ujts, es kyaj xykyuydyundu éxtum tyuy'ajtunuty es nan kyaj xytsyoktu ja Dios.
Jawyiin tsoktu Dios es xykyuydyunut di'ibu yajnigutujkap es oy nandu'un xytyuk-
winyodxtut.

43 "Puroobu miits fariseeuty, ja'a ko m'u'ufiuya'andu jap tsajptugdty ma oybyu
ufiaaybyajn, es myajkajxpo'xa'andu tu'aay mut ja windsa'kun. 44 Puroobu miidsuty, ja'a
ko du'an m'itte éxtum ma tu'uge o'kpu tu Naxtuks es kyaj ya'ijxwu'umds, es ja ja'ay
faxtu nikyjxy es ni tkanijawuadu ko jap ja o'kps.

45 Net 'yadsooy tu'ugu ja'ay di'ibu tsajptugéty ya'uxpujkp:

—Ya'uxpujkpy, ko du'un tu mjuna'afi, xywyingajxpajtputs nandu'un wudsuty.

46 s ja Jesus jyusnafi:

—Puroobu nandu'un miits di'ibuty tsajptugéty ya'sxpujktup, ja'a ko xytyukt-
sumu'ukta tsemy ja ja'ay di'ibu kyaj tmumada'agut, es miidsuaty ni je'eyu mguwa'xypy

xykyatukpuduks. 47 Puroobu miidsuty, ja'a ko myajkojtup ja o'kpa kyupotsy ma yaj-
naxtéku ja Diosu kyugajxpu di'ibu m'aptujk ya'o'ktu. 48 Du'un yajjaygyuke ko miidsuty
ti'igys mut di'ibu tyuundu ja m'aptujkuty. Yu'wjuty dya'o'ktw ja Diosu kyugajxputy es
miits xya'dyudu yu kyupotsy. 4° Paaty ja Dios tu jyuna'an mut ja wyijy'ajtun: “Ngaxupts
ja ngugajxyuts es yu n'apdstuluty, es nija'ajuty xypyajudittut es nija'ajuty xya'oogut.”
50 Es ja ja'ay di'ibu tyam jiky'ajttup, ja Dios 'yamdeepy es xykyubattut ja fe'pyfi ja
Diosu kyugajxpu di'ibu ya'o'ktu extw ma naxwifiudu tsyondaky, 5! extu Abelu fie'pyn
extu jabaat ma Zakariius di'ibu ya'o'ktu muj tsajptujk winduuy es artal uxku'ay. Paaty
nandu'un n'anwumu ko ja Dios ttukkumudowa'anut yu ja'ay di'ibu tyam jiky'ajttup
nidugekyu ja Diosu kyugajxpu di'iba ya'o'kts.

52’Puroobu miits di'ibuty tsajptugdty ya'uxpujktup, ja'a ko tu xyja'abeky ja awatsn
di'ibu ya''awatsypy ma ja'ay tmumudowdu ja Diosu 'yayuk. Ni miits mgatékudu es
xya''aduktu ptnuty jatukayandup.

53 Ko ja Jesus tsyo'onnu, net ja fariseeuty es ja di'ibuty tsajptugéty ya'uxpujktup
jyantsyjyot'ambujktu waanu ni'ige mut yu's, es oymyaaty dyajtuay kanak nax, 54 es
t'axta'ay ja winma'af wi'ix dyajka'ajut es tni'uunst.

12

1 Es waanu ni'igu ja'ay jyantsyfiaymyujkudu kanak mil es jyantsyfiay'adijmujkenuda
es flaydyukta'anunudu. Es ja Jesus t'anmaay jawyiin ja 'yuxpujkputy:

—Naygywentu'dtude miidsuty es kudiibe mnaydyuk'ya"axeugadut mut ja
fariseeudyu lyevaduurs, di'ibu 'yandijpy ja wyinma'afi éxtumu ja'ay di'ibu
nay'andijudup jyiky'atte tuy'ajtun muut. 2 Tugekyw di'iba ijtp yu'utsy tyam, dknum
yajpaadut. 3 Es di'ibu tu xykyajxy ayu'udsyu koots, yajnija'adyaapy xuufi ma nidugekyu
ja'ayuty.

Pén yajtsu'ugup

4 'Miits mugu'uktujkaty, tyam n'anwumude ko kyaj xytsyw'ugudut di'ibu nini'x
ya'e'kypy es 6knum kyaj mbaat ti tnakytydn. 5 N'anwwmudue di'ibu mdsa'agudup:
tsu'ugudu Dios di'ibu ko tu tpujku ja ja'ayw jyiky'ajtun, myudajtp ja kutujkun es
pysjta'agut ma ja ayooddkn. Tuy'ajtun, tsu'ugudu yu's.

6’Tyo'ktup ja ja'ay mugoxk ja joonu'unk mut majtske meefiu'unk, ;kudii? Es ja Dios
kyaj tja'aydyugdy ni tu'uk yu taaduty. 7 Kate miits mdsu'uguda. Dios ni'ige miits
mdsdkudu kudiinum mays joonu'unguty. Pes extu mwaay Dios ya'ijtypy madsyoy.

Pénuty ja Jesus 'yuxkajptup mayjya'aydty

8 ’Es n'anuumudu ko nidugekyu ja'ayuty di'ibuts xy'axdjup éxtumu wyindsunun
ya mayjya'ayéty, sjts, ja Naxwifiudu Ja'ayudyu Kyudunaabyw, nandu'unuats n'axaju
ya'ajuty ma ja Dios 'yity mut ja 'yanklus. 9 Es di'ibuts kyaj xy'axaju mayjya'aydty ya
naxwiifl, #j kyajts n'axaju nanda'un ma ja Dios 'yity mut ja 'yanklusuty. 10 Es oytyim
pénuty di'ibats 4j, ja Naxwifiudu Ja'ayudys Kyudunaabyw, xykyajxpatp axuuk, mbaat
yu'a yajme'xy. Per di'ibu myu'"udugeepy myugajxtugeepy ja Espiritu Santw, yu's mut
naybyekytytikadut es ni na'a Dios kyapojpuma'xudut.

117Es ko ja ja'ayuty myajnujxudut ma ja teedyuty, o ma ja justisuty, o ma ja di'ibu
ni'ige my#juty ja kyutujkun, kate mnaydyukjotmaydyifuty wi'ix m'adséwut o wi'ix
mjuna'anut, 12ja'a ko yu Espiritu Santw ya's mmo'oyudup ja ayuk wi'ix mjuna'anut.

Kudsu'ugu ja mukja'ay'at
13 Net tu'ugu ja'ay t'anmaay ja Jesus:
—Ya'uxpujkpu, anvumuts ja nmuga'ax es dyajwa'xut ja kuma'afi esuts xymyo'oyut
di'ibuts &j xypyatp.
14Es ja Jesus 'yadsooju:
—Mexy, ; ptinuts 4j ta xypysjta'aky éxtumu fwezun o di'ibu yajwa'xup ja kuma'an?
15 Nandu'an ja Jesus t'ak'anmaaydyw ja ja'ayuty:

—Ixtu es naygywentu'atudu miidsuty es katu xy'adsoktw ni tii, ja'a ko kyaj ja'ay yu'ayu
ttimtukjiky'aty ko maywu pysjta'aky tmudaty.

16 Net ja Jesus tpujtaky tu'ugu ijxpajtun:

—Tu'uga yedyujk mukja'ay 'yijty. Yu pywjta'aky jantsy wyinduw. 17 Ta ja mukja'ay
ja wyinma'afi dyaj'yo'oy: “;Tits ndinuap? Kyajts nmudaty mats nbujka'ugudu tyada
pujta'aky.” 18 Es dyaj'yo'oy ja wyinma'afi, ta jyundfi: “Tuts nnijaws tits ndunup.
N'ok'yajpude'egyudsu tyadu ndsa'xuts es ngdjuduts waans muj. Es japuts nbujku'k-
ta'ayut tugekyu di'ibuts tyam tu nyajpude’eky es tugekyu di'ibuts nmudajtypy. 1° Nétuts
nnay'ansamudut: Mmudajtypy may pujke'eky di'iba myajtinup kanak jumujt. Po'x.
Kay uuk. Jotkujk'at.” 20 Peru Dios 'yanmaays: “;Winma'afidyuk! Tyada ux m'ooga'afl, es
di'ibu mmudajtypy pujke'eky, ; pén myswa'amup?”

21Es ja Jesus 'yakjunan:

—Es du'un jyadtut ja ja'ayuty nidugekyw di'ibu pysjta'aky nipujkpajttup kyw'sm
oy'ajtungyujxm, per kyaj tnipujkpattu ja oy'ajtun ma Dios.

22 Oknum ja Jesus t'anmaay ja 'yuxpujkputy:

—Paaty n'ansumudu miidsuty, kate xywyinmaydyu di'ibu mju'xtup es di'ibu mwit'at-
tup. 23 Pes mut yu'uyu yu mjiky'ajtun es yu mnini'x di'ibu Dios te mdukmay'atyuty,
ya'a da'un ni'iga oy kudiinuem ja mje'xy mbeky est mwit mnijam. 24 Ixtu jeeky. Kyaj
ni'iptu es kyaj tsyiktu es kyaj tmudattu tsya'x es wi'ix ja Dios myo'oyuty ja jye'xy. jEs
miidsuty ni'ige mjantsyyajtsoktu kudiinumu jeegyuty! 25 Ni pén miidsuty mbaat kyaj
Nayyajjiky'atyuty waanu jeky, oy muk mjanayjyotmaydyuunubs. 26 Es pun kyaj mbaat
xytyunds tadw di'ibs waanw, ;ti ko mnayjyotmaydyinada mut ja wiinkpu?

27 ’Ixtw wi'ix yofi ja pwjy. Kyaj tyundu es kyaj tya'aktw. Per n'anuwumu ko ni ja
rey Salomonk mut tugekyw tsyuj'ajtun, kyaj dyu'unuty éxtum yu's. 28 Es punu Dios
yajpijpy yu pyjy di'ibw pi'tsp pojun es jakumbom yajno'knw, ;ti ko kyaj xymyubukta
es udsajtum yu'e xywyitxam? ;Ti ko miidsuty je'eyst waana xymyubuktu? 2° Katu
mjotmay'ooktu es katw xy'uxta'aydyw ti mju'xtup es ti m'uuktup. 30 Tuy'ajtun ko
yu ja'ayuty di'ibu kyaj tmuduif ja Dios, yu'ayu situy naydyukjotmaydyuunup tugekyu
tyaadu. Per miidsuty katw du'an xytyunds, ja'a ko Dios Teety yu's mDeety'ajttup es yu'a
fija'ap ko mdugoy'ajtxubu tyaadu. 31 Naydyukjotmaydydnudu miidsuty es mjiky'attut
éxtum ja Dios dyajkutiky, es net yu's mmo'oyudut tugekyu di'ibu mdugoy'ajtxup.

32 ’Kate mdsu'ugudu. UYjts miits ngwentu'dttup éxtum ja borreegu kwentu'ajtpu
tkwentu'aty ja byorreegu. Nandu'un yu Dios Teety 'yoyjya'ap es myajnujxudut ma yu's
yajkutiky.

Pujku'uktu ja m'oy'ajtun tsajpétm

33 "Tooktu di'ibu mmudajttup, es mo'oydyu di'ibu tugoy'ajtxup; tukjottugoydyu
abujkun di'iba ni wi'ix kyajatut, ja oy'ajtun jam tsajpétm, ma kyaj tydkut ja ma'tspu es
ni tii di'ibu yajwindugdyup. 34 Mut ko ma xymyudaty pujke'eky yu m'oy'ajtun, nan japu
mjot mwinma'afi 'yity.

35 'Nayjyujp'ixude mut ja mlampra es xyajtdyut. 3¢ Du'un éxtumu po'oduumbu
di'ibu 'yawijxypy yu wyindsén ko jyumbitut ma tu 'yotsy pujkpu nigaabyw, es netyu
dya''awa'adsut ja tujk aa ko kyugajxut. 37 Jotkujk yu po'oduumbu di'ibu ja wyindsén
patup wijy ko jya'tut. Tuy'ajtun n'anwumudu ko ja wyindsén dyajnaxwaadsut ma ja
meest es twingu'ayut es dyajkdyut. 38 Es oy jya'tut tsu'pun, o kajaméium es yajpaadut
wijy, jotkujkua tade po'oduumbu. 39 Es mnija'adup miidsuty kooxyup yu kudujk tnijawwa
ti ooru jya'tut yu ma'tspu, nétxyup 'yity wijy es kyajxyup ja toombu tyuku. 40 Miidsuty
nandu'un nayjywjp'ixads, ja'a ko kyaj xynijdwudu na'a j, ja Naxwinudu Ja'ayudyu
Kyudunaabys, nja'tuduts.

Oydyuumbwu es di'ibu kyaj
41 Net ja Peedru dyajtuuy:

—Winds#n, jti tu xypysjta'agys tyadu ijxpajtun je'eyu mut vudsuty, o mut nidugekyu
ja'ay?

42Es ja Jesus jyunai:

—N'okpujtakum tu'uga kudujk tmudaty tu'uga tyuumbs di'ibu kuwijy es tyiimpy ti
wyindsén tsyejpy. Ta ttukmunikaagu ja tyujk es dyajkdy dyaj'uugut ja po'oduumbuty
di'ibu jam. 43 Jotkujk ja tuumbu ko ja wyindsiéin jya'tut es pyaadudut tkuydyufi di'ibu
tu yajtuknipéky. 44 Tuy'ajtun n'anwumuda ko yu windsén ttuknipékuadup tugekyu
di'ibu myudajtypy. 45 Per punu tada po'oduumbu jotjunaamp: “Yu nwindsénuts kyaj
tsyojkja'ta'an”, es net axuuk ttuuil ja wiinkputy ja po'oduumbu, es yu'a je'eyu kyaay
'yuknu es mydkuna. 46 Ko ja wyindsén jya'tut ja oora ma yu'a kyaj tjujp'ixy, net
tyukkumuddéwudut jantsy muk es yajpujta’agut ma ja ja'ay di'ibu kyaj tkuydyundu
'yayuk.

47 Ja'a ko yu po'oduumbu di'ibu fija'ap wi'ix yu wyindsén tjatseky es kyaj du'un
tkuydydn es kyaj tmumudoy, nandu'un yajtukkumudéwat muj. 48 Per ja po'oduumbu
di'ibu kyaj tnijaww wi'ix ttseky ja wyindsén es ttufi di'ibu nitujkup ja tuydyu'unun, je'eyu
waanu yajtukkumudéwut. Ja'a ko di'ibu wyindsén ta myo'oyuty yu kyutujkun, yu'a
ana'amudup muk ja wyindsén, es di'ibu ni'iga yu kyutujkuan te myo'oyuty yu wyindsén,
nan ni'iga 'yana'amudut.

Jesuskyujxmu ja'ay yajtsiptékadu

49 "Tuts nmif naxwiifi es nyajmifiats ja juun. Es njantsytsyékyuts esxyup tyam
tyoy. 50 Koonumts n'ayéwuduts, es njotmay'ooguduts extu ko yajkuydyunut. 5! ;Tii
mjunandup miidsuty kots &j te nmumin yu jotkujk'ajtun ya naxwiifi? jKyaj dys'ansty!
Je'eyu jotmay nyajmiifiuts. 52 Tyam fhaywya'xa'anudu ja'ay di'iba nimugoxk ijttup
ma tu'uga tujk. Niduguuk tmudsip'aty ja nimajtskpu, es ja nimajtskpu tmudsip'aty
niduguukpu. 33 Ja teety ttuk'ak'aty ja myaank, es ja maank ttuk'ak'aty ja tyeety; es ja
taak ttuk'ak'aty ja finux, es ja nuux ttuk'ak'aty ja tyaak; es ja xekxy naydyuk'ak'ajtudup
ak ja'ajuty.

54Jests nandu'un t'anmaay ja ja'ay:

—Ko miits xy'ixtu yu yaak pyuade'eky ma xuu tsyi'ity, net mjuna'andu: “Tu'ujaamp”,
es net tyu'uy. 55 Es ko jyumbojy, net mjuna'andu ko 'yana'afi, es net 'yafi. 56 Miidsuty
di'ibu nay'andijudup es jyiky'atta tuy'ajtun muut, mnija'adup wi'ix jyata'ai ko pyojy es
ko yaak pyude'eky, ;ti ko xykyanijawudu di'ibu Dios tyiimpy tyam ma miidsuty? 57 ;Es
ti ko miidsuty ku'um xykyapayo'oydyu éxtum pyaadyuty?

58 ’Ko pén mni'sunudut es mnujxte nimajtsk ma ja kuduunk, nik oy ko mut
mnayya'dyudut tu'am, kudiibe mnaymyunsjxudut ma fwezun, ja'a ko yu fwez
mguyakudup ma polusiit, es mbujta'agudat pujxndugéty. > N'anwumuts mij, ko jap
mdikut, nétnem mbudsémut koonum xykyubajtta'ayst tugekyw.

13

Tsojkup es njodembijtem

1 Net ja ja'ay tnimiindu ja Jesus es ttukmumadyaktu éxtumu Pilatu 'yadw'atsy ko
dya'eeky Galileeu ja'ayuty ma ja artal ko Dios twindsu'agudu. 2 Es ja Jesus jyunaii:

—;Mjunandup xytyijy miidsuty ko ni'iga pyekyjya'ayudyu tyadu Galileeu ja'ayuty
di'ibu o'ktu es kyaj dyw'unuty ja wiinkpu Galileeu ja'ayuty? 3 Kyaj tyuy'ajtunuty.
Per pun kyaj miits mjodumbitty, nandu'an mdugooydya'aydyut. 4 Es maanum yu
potsyu kajxmbu di'ibu xyu'ajtypy Silo'ee jyity es dya'e'ky nimajmoékx tuguuk ja ja'ay,
(mjunandap xytyijy miidsaty ko ni'ige yu'a pyekyjya'ayuty es kyaj ja wiinkpw ja'ay
di'ibu Jerusalén es kyaj 'yo'ktu? Kyaj tyuy'ajtunuty! 5 Per pun miidsuty kyaj mjodum-
bitty, nandu'sn mdugooydya'aydyut.

liga kepy éxtumu ijxpajtun
6 Net ja Jesus tpujtaky tu'ugs ijxpajtun:

—Tu'ugs yedysjk tmudaty tu'ugu iige kepy ma ja kyam, es oj fiejxy es t'ixa'afl pun
jamu iiga tsa'am. Es ni ti tkapaty. 7 Net t'anmaay ja ja'ay di'ibu kywentw'ajtypy ja iigu:
“Ix. Tyamuts tuguk jumujt kujk nmifi es n'uxta'ayudsu tysumbu tadw iige es kyajts ti
nbaaty. Tim po'tu'uk. Kudiibu je'eyu 'yadsiput.” 8 Es ja ja'ay di'ibu kywentu'ajtypy ja
kam 'yadsooy: “Windstéin, wa'an t'ak'ity jatuk jumujt. Tydmuts ja nax ndaj'yangut es
mbujta'aguduts ja abu'udu. 9Es kots du'un ndunut, net n'ijxum kooxyup nyajtuamp'atut
ma tadu jumujt myin. Es pun kyaj, ta xypyo'tu'ugut.”

Jestis dya''aguda'aky tu'ugu toxytyujk judsuguty

10Es ma tu'ugu saabudu xuw ja Jesus ya'uxpeky ma ja tsajptujk, 1 es ta tu'uga toxytyujk
di'ibu pujkap majmokx tuguk jumujt. Yu ka'oybyu tu yajwa'amunu judsuguty, es kyaj
mbaat fiakytyuy. 12Es ko ja Jesus 'yijxu, net oj dyaxs es 'yanmaayu:

—Yjts tyam mij nya'aguda'agup.

13 Es net ja kyu'a ttuknikoofl ja toxytyujk, es net ja fiini'x tyuudaay. Ta ja toxytyujk
t'awdajty ja Dios. 14 Es jyot'ambejky ja di'iba ijtp windsén ma ja tsajptujk, ja'a ko Jesus
tu dya''aguda'aky ma sagbudu xuu tadu toxytysjk. Es ja tsajptujka niuwindsén t'anmaay
jaja'ayuty:

—Tu'uk tu'ugs sumaan tudujk xau mbaat mmindu es m'aguda'aktut, per saabudu xuu
kyaj mbaat.

15 Net ja Jesus 'yadsooy:

—Miidsaty di'ibu nay'andijudup es jyiky'atte tuy'ajtun muut, ;ti kyaj miidsuty
saabudu xuu xymyugdjudu mburru es ja mdsajkaa es xyajnujxtu nu'ukpu? 16 Es tyadu
toxytysjk yu's Abraanu tywump 'yaats, es ja mujku'ugdpk Satands tu ya'ityuty mudu
tada pa'am majmodkx tuguk jumuijt, ;ti ko kyaj 'yaguda'agudu tyadu toxytyujk saabudu
xut?

17 Es ko du'an ja Jesus jyunafi, nidugekyw myudsip tsyoydyuundaaydyw, es ja ja'ayuty
di'ibu tu tmudoy xyondaktaaydyu mut ja muj'ajtun di'ibu Jesus tu ttufi.

Mortds teamt éxtumu ijxpajtun
18 Net ja Jesus jyuna:
—;Wi'ix ya'ixy ja Diosut kyutujkun, es tits mbaat muut nyajkijxya? 19 Du'un éxtum
tu'ugae mortds tuumt di'ibu tu'uge yedyujk tu twajy es yajnijeepy mudu nax, es yon
éxtum tu'uge kepyun es ja joonuty tpujta'aktu pya'an ma tadu xye'entsy.

Levaduurs éxtumt ijxpajtun
20 Es 'yakjunai ja Jesus:
—;Ti mbaat mut kyijxyw ja Diost kyutujkun? 2! Du'un yu's éxtum ja levaduuru
di'ibu tu'ugu toxytyujk pyujtdkypy ma mayu arinu es ttuktij'yo'oy koonum fiaydyuk-
tujkudya'ayuty.

Tujk aa xu'utspu

22Es ja Jesus dyaj'yo'oy ja tyu'u, fiejxy Jerusalén es fiaxy kajpngajpn es ya'uxpeky. 23 Es
nidu'uk yajtauju:

—Winds#n, ;je'eyu niwaan di'ibu nitsokp?

Es ja Jesus 'yadsooy:

24 —Jottugoydyu es mdikudut ma tujk aa xu'utspy, ja'a ko may ja ja'ay tyukuya'andu,
es kyaj mbaat tygkudu. 25 Es ko ja kudujk pyudu'ugut es dya"adikut ja tujk aa, net
miidsuty di'iba jap tuja'p kydxtup ja tujk aa, es mjuna'andut: “Windsén, ya''awa'ats
ja mdujk esuts ndékudut.” Es ja kudujk 'yadséwut: “Kyajts nnijawa mbén miidsuty
es ma mdsoondw.” 26 Es miidsuty xy'anuumut: “Ydsajtum oj n'okka'ayumbu ti'igys,
es mijts xya'uxpujk ngajpndtyuts.” 27 Es yu kudujk m'adséwudut: “Tu n'ansumuds ko
kyajts nnijawa ma mdsoonds. jJuga'aktu ja yaa nidugekyw miidsuty pojpu tuumbuty!”
28 Jam ma ja'ay jys'ay ya'axtut es aydyutskaadudut mut ja ayo'on, jam nandu'en miits
m'{ttut ko xy'ixtut yu Abraan, Isaa esu Jakoob es nidugekyu Diosu kyugajxpu ma Diosu

kyutujkun, es miits myaj'yojkpudsumandup tuja'p. 29 Es ja ja'ay myina'andu jagam ma
xutt pytdsemy es ma xuu tsyi'ity es ma jumboj es ma yukpoj, es fiaxwaatstut es kydydyut
ma Diosu kyutujkun. 30 Es ta di'ibu tyam ux'ok, yu's nujxtup jawyiin; es di'iba tyam
jawyiin, ya'a {ttap ux'ok.

Jesuis tniya'axy ja jerusaléngudu ja'ayuty

31Es net jyajttu nija'ajuty ja fariseeuty, es t'anmaaydyu ja Jesus:

—Tsoon ja yaa, ja'a ko ja Eroodus mya'ooganup.

32Ta jaJesus 'yadsooy:

—Nujx anvemudu tada wax kots 4j njuna'afi: “Yjts nyajpudsumaambyuts yu ka'oybyu
es nya''aguda'aguduts yu puma'ay, es nyajkuxa'afiuts yu nduunguts extu ko Dios
jysna'anutnum.” 33 Es mbaaduts nyaj'yo'oyuduts ja ndu'u extu koonumts nja'tuduts
Jerusalén. Mut ko kyaj mbaat tu'ugu Diosut kyugajxpu 'yeeky pun kyaj jydputy Jerusalén.

34Es ja Jesus 'yakjunafi:

—Miits Jerusalén ja'ayuty, miits mya'o'ktup yu Diosu kyugajxputy es xykyuka'atstu
ja di'ibu Dios kyejxypy. Kanak ok miidsuty njayajmuka'afi éxtumu tuttaak dyajmiky ja
tyutku'unguty kyaknbatku'p, per kyaj xykyupujkta. 35 M'ixtup miidsuty ko ya mdujk
wyu'ama'afi kubak. Es n'ansumudu ko kyajts xyfiaky'ixtut exta ko tpaadut ja xuu es
miits mjuna'andut: “Dios kyunu'xup ja di'ibu miimp Nindsun'ajtumgysjxm.”

14

Jesus dya''aguda'aky ja puma'ay di'ibu myudajtypy ja ki'ix

1 Ma tu'ugu sagbudu xuu ja Jesus fejxy kaabyu ma tu'uga windsén fariseeu tyujk, es
tdamdum pya'ixyuty yu wiinkpu fariseeuty. 2 Es jam Jesus wyinduuy tu'ugs puma'ay
di'ibu myudajtypy ja ki'ix. 3 Net ja Jesus dyajtuuy ja fariseeunty es di'ibuty tsajptugdty
ya'axpujktup:
) —&jl?"i ja ana'amun yajkutijkypy, es nya'aguddkum ja puma'ay ma saabudu xuu, o

yaj?

4 Es yu'ujuty wyw'umdaaydyw amonu. Net ja Jesus tku'unitoofl ja puma'ay es
dya''agudaky, es t'anmaay es fiujxut. 5> Net ja Jesus t'anmaay ja fariseeuty:

—Pun miidsuty ya m'u'unk o mdsajkaa kunajxp ma tu'uge nudaji, ;ti kyaj mij
xyjuudut péjuny, oy jyatimsaabuxuujuty?

6Es kyaj 'yadsoojumbijttu ni wi'ix.

Yajwdy ma pujk ukun

7 Es ko t'ijxy ja Jests yu ja'ayuty di'ibu tu yajwdy ko twin'ixtu yu ufiaaybyajn di'ibu
windsu'kun muut ma meesu, net myooyudu tadu kajxwijun:

8 —Ko pén mwoéwudut ma tu'uge xuw ma ja'ay pyska'af, kate m'u'ufie ma ja
ufiaaybyajn ja jujp'ambu. Mbaat myifiu wiinkpu ja'ay di'iba ni'ige myj ijtp es kadii mij,
9 es ja kudujk m'ansumudut: “Wa'tsu'uk jaa es yu ja'ay 'yu'ufiut.” Es mij mnujxat mut
ja tsoydyu'un extu jam ux'am, es m'u'ufiut. 10 Tyam ngajxwijy es ko myajwdéwat, u'ufia
jam ux'am. Es ko myinuat di'ibu te mwdyuty, net m'anvumudut: “Mutnaymyaayubu,
nax yamdsoo ma ufiaaybyajn di'ibu myudajtypy ja windsu'kun.” Es du'un xy'axajut ja
windsu'kun ma ja ja'ay 'yu'ufitde mut mij ma ja meesu. 11 Di'ibu naymywjpujtakup, yu's
Dios puwijtsup; es di'ibu naybysjtakup yuunk naxypyws, yu's Dios ya'itup muj.

12Es ja Jesus t'anmaay nandu'un ja kudujk di'ibu tu twoy:

—Ko xywyéwut ja ja'ay kaabyw, katu xywyowdw ys mmutnaymyaayubu es ja
mmugu'uktyjk, o mmudujkpa'a, o mukja'aydyujk, di'ibu Sknem mij mwéwudup
nandu'sn. 13 Kyaj dya'unuaty. Ko ja'ay xywydwut ma xuu xytyuna'afiuty, mwowup yu
ayoobu ja'ay, yu uxneybyu es yu wiintspu. 14 Pun mdiimbys da'un, mgunu'xudup ja Dios,
ja'a ko yu'ujuty kyaj mbaat dyajjumbitta. Dios myajjumbijtxudup ma naty jyikypyeky ja
ja'ayuty di'ibu jiky'ajttup tuy'ajtun must.

Di'ibu rey tyuun ko 'yu'unk pyejky

15 Es ko tmudooy yu tyaadu, tu'ugu di'iba naty jam ufaapy ma ja meesu t'anmaay ja
Jesus:

—Jotkujk di'iba kaapy ma ja Diosu kyutujkun!

16 Net ja Jesus jywnan:

—Tu'ugs kudujk ttuna'afl tu'ugs muj xuu. Net twooy may ja ja'ayuty. 17 Es Sknum
ma ja oors tpaty ma 'ya'ux'ata'andu, tkejxy tu'uga tyuumbu es t'anuumut ja ja'ayuty:
“Minda. Tu net yajpujtakta'ay tugekyw.” 18 Es nidugekyu di'ibu tu twoy jysnandu:
“Du'un xy'oknama'xut.” Tu'uk jyunan: “Ja'a ko tydmuts tu njuy tu'ugu nax, es yu'ats
nyjx n'ixa'afl. Tuna may'ajtun, da'un xy'oknama'xuat.” 19 Es jatu'uk jyunafi: “Yu'uts tu
njuy mugoxk mankwerns yuubs, es yu'ats nujx n'ijxmatsa'afl pén yuup. Tun may'ajtun,
du'un xy'oknama'xuat.” 20 Es jatu'uk jywnafi: “Tyamuts ndimpujkta'ay. Kyajts mbaat
nnejxy.” 2! Es ko ja tuumbu jyumbijty, net ja wyindsén t'anmaay tugekyu. Net ja
wyindsén 'yajku, es t'anmaay ja tyuumbu: “Nujx tyamys woomuk yu ja'ayuty di'ibaty
mu;j tu'aay mutsk tu'aay, es xyajminut ja yaa nidugekyu ayoobu ja'ayuty esu uxneybyu
estt wiintspw.” 22 Es 6knum ja tuumbu t'anmaay ja wyindsén: “Tats nduf éxtum
te mjuna'af, es tdpnum 'yak'awa'adsuty yu lugaar.” 23 Es ja wyindsén t'anmaay ja
tyuumbu: “Nujx, ak'ix ma kajpnba'a es ma padu'u, es myindut yu ja'ay esuts yu ndujk
'yutsut. 24Ja'a ko di'ibuts te njawoy jawyiin es kyaj myindu, tyam kyajts nnakymyo'oyut
es kydyut.”

25 Es ma tyimnejxy ja Jesus, pyanejxyuty ja mayjya'ay. Ta ja Jesus 'yijxumbijty es
jyunan:

26 —pun xyfiiminaambuts éxtumts yu n'axpujkpy, jawyiinats xytsydkut uj es Sknum
yt mdeety mdaak est mnudo'oxy es yu m'u'unk es yu mmuga'axuty, es mij ku'am. Es
pun kyaju du'un xytsyeky, kyaj mbaat m'ity éxtumdsu n'axpujkpu. 27 Es kyaj mbaat
n'uxpujkpu'aty pun kyajts xypyadsoofi es mjiky'atut éxtum tu'ugu ja'ay di'ibu pyagiipy
ja kyruuz ko 'yo'kun tninejxy.

28 "Pun miits nidu'uk mgojaampy tu'uga potsy kajxm, ;kyaj jawyiin xy'oktunut ja
mgwentu es xy'ixut wi'ix xya''abaadut? 29 Es pun je'eyu tu xyfiidaju ja mbotsy es kyaj
mbaat xynakyya''abety, nidugekys ja'ayuty mij mdukxi'igudut 30 es jyuna'andut: “Tadu
ja'ay je'eyu tu tpojtse'egyu es kyaj t'ok'ya"abajnu.”

3170 pun tu'uga rey mut majk mil yu syoldaadu tsyiptuna'afi mut jatu'ugu rey di'ibu
myudajtypy i'px mil yu syoldaadw, ;kyaj jawyiin tniwinmays pun mada'agup o kyaj?
32 Es pun kyaj, netyu tkexy tu'uga kyugajxy ko naty jagdmnum myifi ja myudsip es
t'ansumut ko wa'an tme'xy es du'ufia 'yitut.

33’Nan nidu'uguty miidsuty, pun kyaj xymyastu'uty tugekys di'iba mmudajtypy, kyaj
mbaat m'ity éxtumts 4j ja n'uxpujkpu.

Kagn tyugooyiu ja tya'amts'at
347Yu kaan oy. Per pun tugooyfiup ja tya'amts'at, ;wi'ix mbaat fiakytyun? 35 Kyaj
naky'dyuty, ni ma nax es ni ma ja abu'udu 'yity niko'obéty. Je'eyu du'ufin Natugooyns.
Di'iba muadoodup, wa'an tjaygyukudu.

15

Borreegu di'ibu tugoy éxtumu ijxpajtun

1 Es ja yajkugubajtputujk es pénuty 'yandijtup pekyjya'ayuty tnimujwa'kts ja Jesds
es tmudowa'andu ja 'yuxpujkun. 2 Paaty yu fariseeuty es ja di'ibuty tsajptugdty
ya'uxpujktup flay'anmaayudu:

—Tyadu ja'ay 'yaxdjup ja pekyjya'ayuty es kyaydys muut.

3 Net ja Jesus tpujtaky tu'ugu ijxpajtun:

4 —Pun miidsuty nidu'uk mmudajtypy tuk mugo'pxa mborreegu es tu'uk tyugoy, ;ti
kyaj xyajwa'amudu tadu majta'px majmékx majtaxkpu jam aamydty es nujx xy'uxta'ay

di'ibu tu tyugoy extu ko xypyaadut? 5 Es ko xypyaadut, xypysjta'agut mgejkykyujxy
es mxonda'agut. © Es ko mja'tut ma mdujk, xy'ansuemude mmutnaymyaayubu es
ja mmudujkpa'a: “Xonda'akte mut wj, ko tuts nbaaty ja nborreeguts di'ibu naty tu
tyugoy.” 7 Tay'ajtun n'ansumudua ko nanda'an tam ni'igu ijt xondakun tsajpétm mut
tu'ugu pekyjya'ay jyodumbity es kyaj mut ja nimajta'px majmdkx majtaxkpu ja'ay di'ibu
nayjya'adup ko jyiky'attu tuy'ajtun muut es kyaj jyodumbittu.

Toxytyujk tpaaty ja myeef éxtumu ijxpajtun

87’0 pun tu'uga toxytysjk myudajtypy majk ja meenl es dyajtugdy tu'uk, ;ti kyaj
dyajtoye'eky ja jyuun es tyékut padu'kpu jap tugoty es t'uxta'ayut odya'agyu extu ko
tpaadut? ° Es ko tpaadut, net dyajnaymyukadut ja myugu'uktujk es ja myudujkpa'a,
es t'anuumut: “Xonda'aktu mut uj, ja'a ko tuts nbaaty ja nmeefi di'ibudsu naty tu
nyajtugoy.”

10Es ja Jesus jyuna'afi nandu'an:

—N'anwumu miidsuty, ta yu ijt xondakun ma Dios ja 'yanklusuty mut tu'ugu
pekyjya'ay ko jyodumbity.

Mixy di'ibu axuuk jiky'ajt

1 Net ja Jesus tpujtaky jatu'ugs ijxpajtun:

—Tu'uge yedywjk tmudajty majtske myaank. 12 Es ja mutskpu t'anmaay ja tyeety:
“Tata, xymyo'oyupts ja nguma'afiuts di'ibuts 4j xypyatp.” Net ja tyeety dyajwa'xy ja
kuma'afl es tmooy. 13 Es ko waanu 'yijty, net ja 'yu'unk ja mutskpu dyajmujktaay ja
kyuma'afi, es oj figjxnu jagam ma wiink naxwifiudu. Es jam dyajkujxtaay ja myeei mut ja
axuukpu jyiky'ajtun. 14 Es ko ja myeefi oj dyajkujxtaayfiu tugekys, net myiifi ja muk yuu
ma tadu naxwifiudu, es 'yayu'ajnu. 15 Net t'uxtaay ja tyuunk ma tu'ugu yedysjk di'ibu
jap kugajpn. Net kyajxu kyamoty es tkwentuw'atut ja udsum. 16 Esu tadu mixy jantsy
yu'o'kup. Kyaj ti muut ja jyot dya'utsut, extu jyaju'xdnnu di'ibu du'un kuxu'kp éxtumu
tsejtsyun, di'ibu udsum jya'xtup, es ni ti pén kyamo'oyuty.

17°Net jyotmay'e'ky es jyunan: “jNu'undsu ndeety tmudaty yu tuumbu ma tywjk es
tmo'oy ja kya'ay 'yukun nanaduks es j ja yaa n'aydyuats mut ja yuu! 18 N'oknujxnuts
madsu ndeety, es n'ansumuduts: Taty, tuts nduundugdy mut ja Dios es mut mij. 19Kyajts
xyfakyfituka es mjuna'anst kots mij xy'u'unguaty. Axdjuguts éxtum tu'uge mduumbw.”
20 Net tyu'udujku es fiejxy ma ja tyeedyw tyujk. Es ko naty myifium jagam, yu tyeety
lyijxet es pya''ayooju, es fiejxy oj jyujp'yo'oysty, es 'yaxaju es myunaans es tsyu'xs.

21°Net ja 'yu'unk 'yanmaayw: “Tatitu'unk, tuts nduundugdy ma Dios es mut mij.
Kyajts xyfnakyfiituka es mjuna'anut kots mij xy'u'unguty.” 22 Ta ja tyeety t'anmaay ja
pyo'oduumbuty: “Juutte pojun yu wit ja oybyu es tukpujta'akts. Es mo'oydys nanda'un
tu'ugu kywsjiits es yu kyu'uk, 23 es yajminds ja tsajkaa ja ni'xpu es xya'oogut es nga'ay
n'tkum es ja xuu ndu'unum. 24 Ja'a ko tyada n'u'unguts du'un éxtum tu 'yo'knu, es tu
jya'ty jatugok. Es tu naty tyugooyfiu, es tyam tu nbaadyuts jatugok.” Net ja xuau ttuundu.

25Es ja 'yu'unk ja ka'axkdpk japu naty kamoty tyufi. Es ko jyajty tujk wingdn, net
tmudooy ko ja'ay xyu'uxy es 'yatstu. 26 Net dyaxu tu'ugu tuumbu es dyajtauy: “; Ti tuun
jajtup?” 27 Es ja tuumbu 'yadsooy: “Yu m'utsy tu jya'ty esu mdeety tu tni'ana'amu es
'yoogut ja tsajka ni'x mut ko tu jya'ty oy muk.” 28 Es ja ka'axkdpk jyot'ambejky. Kyaj jap
tyukuyan. Net ja tyeety pyudseemy es 'yanmaayu: “Tuku.” 29Es yu'a t'anmaay ja tyeety:
“Mnija'ap naak jumujtuts mij tu nmuduf, es kyajts mij nmudugoy ni na'a, es ni je'eyuts
xykyamo'oy tu'ugu tsyibu'unk es ndinuduts yu nxuuw mududsu nmutnaymyaayubu.
30Es tyam tu jya'tyu tadue m'u'unk di'iba mmeen axuuk tu ttuil mut ja kujefidyo'oxyuty,
es tu xya'eeky yu tsajka ni'x mut ko tu jyumbity.”

31°Net ja tyeety jyunan: “Nitw, mij de'ufium m'ity mut sjts, es tugekyu di'ibuts g
nmudajtypy, mijtst mja'a. 32 Es tyam oy ndu'unum tyadu xuu es nxonddkum, mut
ko tyade m'utsy du'un éxtum ko tu 'yo'knu naty, es tyam tu jyambity jiiky. Tw naty
tyagooynu, es tyam tu nbatum jatugok.”

Tuumbu di'ibu axuuk myudiimpy ja wyindsén éxtamu ijxpajtun

1Nandu'an ja Jesus t'anmaay ja 'yuxpujkputujk:

—Jaa tu'uk ijtys windsén mukja'ay es myudajtypy tu'uge tyuumbs di'iba kywentw'aj-
typy ja jyiky'ajtun. Es ja mukja'ay ya''awa'ans ko yu tyuumbu ttufi axuuk ja jyiky'ajtun.

2’Net ja wyindsén myujwooju es yajtuwju: “;Tii dunu tyaadw éxtum jyuna'andu
mut mijts? N'okwijtsum yu kwentu éxtum tu mdufi, ja'a ko kyaj nnakyyajtuna'af.”
3 Net ja tuumbu fayjyunana ka'sm: “;Titswt net ndinup tyam? Yu nwindstnuts
xypywjkayaambuts yu nduunguts. Kyajts nmudaty yu mujaa esuts nnaxtinut, es tsoy-
dyuumbuts nandu'un esuts n'amdéwut yu limosns.” 4 Net fiayjyenana wyinma'afiéty:
“Tuts nnijawa wi'ixats ndunut es nmudatuduts pénuts xy'axdjup ma tywjk kots uj kyaj
nduunk nbaadut.” 5 Net tmugajxy nidu'uk nidu'uk di'iba myuni'xy'ajtypy ja wyindsén.
Jajawyiinu de'un dyajtuay: “; Na'an xymyuni'xy'aty ja nwindsénuts?” Esja'a'yadsooy:
“Ja'ats nmuni'xyuty tuguk mil litra yu aseytu oliiva.” Net ja di'ibu kywentu'ajtypy
'yanmaayw: “Tyaa mneky. U'ufia pojun es yajkoj jatu'uk es xypyujta'agut mil jakujm
je'eyw.” 7Es 6knum dyajtasy jatu'uk: “; Na'sn mij xymyuni'xyuty yu nwindséinuts?” Es
ja'a'yanmaayu: “I'px tuktujk mil kila yu triige.” Es ja di'ibu kywentu'ajtypy 'yanmaayu:
“Tyaa mneky. Yajkoj ja wiinkpu es xyakut je'eyw i'px majtsk mil.” 8 Es ko ja wyindsiéin
tnija'aju, net fligajxu oyu tadu tuumbw, ja'a ko kuwijy mut tadu wyinma'afi.

Es ja Jesus jyunafi:

—Ya naxwiifi, ta mayjya'ay di'ibu jiky'ajtp je'eyu meefi ttsoktu es dyajnipata'andu es
myukja'ay'ata'afi mut ja jyiky'ajtun. Es tadw adsojkpu kyuwijyuty wi'ix tyénat ma ja
wyindsin es tsyokudut ja myugu'uktujk. Per ja ja'ayuty di'ibu tyunandup éxtum ja Dios
ttsekyun, kyaj du'un 'yadu'utstu.

9’Du'unuts miits n'ansumudu ko ja pyjta'aky ya naxwiiil majaja'ay di'ibaty tyuundup
ja axuk'ajtun, yajtundu yu pujta’aky pun wi'ix ja ja'ay muut mnaymydyudut es ko naty
kyexy, net myajkupéktut ma ja wina xut wing tiempu tsunaaydydkn.

10’Es pén kyuydyiimpy mut ja waanubu di'ibu ja wyindséin tukmu'ijxap, nandu'sn
tkuydydn mut ja maybys. Es pén toomp waans, nandu'an tyofi mut ja kajaabu. 11 Paaty
ptn kyaj tkuydyufi di'ibe wyindsén tukmu'ijxup ya naxwiifi, Dios nan kyaj myo'oyudut
ja jotkujk'ajtun jam tsajpétm. 12 Es pun miidsuty kyaj yajxén xykyuydyundu di'ibu yu
mwinds#n jya'a'ajtypy, ;wi'ix xytsyeky es myajmo'oyut di'ibu mij mja'a'atup?

13’Ni péin po'oduumbu mbaat tkamudufi majtske wyindsién. Ja'a ko pun tuump yajxén
ma ja wyindsén ja jawyiimbu, kyaj mbaat fiakytyufi yajxén ma ja myumajtskpu. Es
pun ja myumajtskpa wyindsén tsyejpy ni'iga es tyufi yajxén mut yu's, kyaj mbaat ja
jawyiimbu tnakymyuddf. Paaty n'anwsmu miidsuty ko kyaj mbaat xymyudufi yu Dios
pun mbujtakypy ja mwinma'afi ma ja meefi.

14 Es ja fariseeuty di'ibu 'yadsojktup ja meefl tmudoo'ittu tugekyu es ja Jesus ttukx-
i'ikta. 15 Net ja Jesus t'anmaaydyu ja fariseeuty:

—Miits mnayyajnaxudu éxtum di'iba jiky'ajtp tuy'ajtun muut ma ja mayjya'ayuty.
Per ja Dios kyaj mbaat xywyin'aunds, ja'a ko yu's fiija'ap ja mjot mwinma'afi. Es ptin
naybyujtakap muj, Dios 'yuxtijpy.

Moisest 'yana'amun esu Diosu kyutujkun
16 Extu ma jyiky'ajty ja Fwank Yajnubajtpu 'yijty ja Moisesu 'yana'amun es ja Diosa
kyugajxputy ja 'yuxpujkun. Per knum ma yu Fwank es tyambaat yajkajxwa'xy ja oybyu
ayuk di'ibu fiigajxypy ja Diosu kyutujkun, es mayjya'ay 'yuxtaaydyup wi'ix agwanu
tytkudut ma Diosa kyutujkun.
17°Pun kyaj 'yoktuunns ni tuk peky ja letru di'ibu jyaa'ajtypy ja Moisesu 'yana'amun,
jawyiin kyutugdyut ja tsajp esu nax.

Kasgadu ja'ayuty flaymyastu'ududu

18 ’Pun tu'uge yedyujk myastutypy ja fimdo'oxy es pyeky mut ja wiinkpu, yajtugeepy
ja pyjk tkunu wyindsa'kun. Es di'iba pujkp mut tu'uge toxytysjk di'ibu tu fiaymyas-
tu'udyuty, nandu'un yajtugeepy ja pujk dkunu wyindsu'kun.

Mukja'ay esu Lazaru

19 Es nandu'sun jatu'uk tmadya'aky ja Jesus:

—Jaa tu'uk ijty ja mukja'ay es ja wyit tpujta'aky ak oybyu. Es bom bom jyantsykyay
jyantsy'iiky éxtum ja ja'ay xyudafi. 20 Es jam tu'uk ijty nandu'un ja yedywjk jantsy
ayoop es txu'aty Lazaru, di'iba naty ja nini'x tugekyu ak pu'uts. Es jam yajmastity ma
mukja'ayu tywjk aa. 21 Tyadu ayoobu ja'ay, yu's jyanayya'utsanu mut ja di'ibu ka'ap ma
ja mukja'ays myeesu. Es ja uk fiiwéyuty majaty ja pyu'uts.

22°Es net 'yo'knu ja Lazarwy, es ja anklus yajnujxue ma ja Abraan 'yity. Net ja mukja'ay
'ye'ky nandu'un, es dyajnaxtujkuds, 23 es fiejxy ayoodaknéty. Net 'yijxe'ky es t'ijxy ja
Abraan esu Lazaru. 24 Ta yaxkeky: “jApteety Abraan, pa''ayooguts! Kax yu Lazaru es
dyajxoogut yu kyu's jujp mut yu nua es min dyajxeemy yu nya'ansts, ja'a ko nugoots
n'ok'ayoonu muk ma tyadu juun.”

25Es ja Abraan 'yanmaayw: “Nitw, jamyats ko mij tu m'ity oy ko ta mjiky'aty, es yu
Lazaru tu 'yayoy. Yu'a tyam jotkujk'ajtp, es mij m'ayoy. 26 Nandu'un ja Dios tu tpujta'aky
tu'uge muj wok di'ibu abeky xya'ijtum, es kyaj ptn mbaat fiejxy jamdsoo es ni pén
yadsoo mbaat kyamifi.”

27’Net ja mukja'ay jyunan: “Tuna may'ajtun, apteety Abraan, kax yu Lizara madsu
ndeety yu tyujk 28 mats nmudaty nimugoxktsu n'utsy, es t'anwumut kudiiba yaa myinut
nandu'un ma tyadu ayooddkn.”

29Es ja Abraan jyunai: “Yu'wjuty myudajttup di'iba Moisés es ja Diosut kyugajxpu
kyuxjaaydys. jWa'an tpadundu!”

30 Es ja mukja'ay 'yadsooy: “Tuy'ajtun, apteety Abraan. Per pun nidu'uk yu o'kpu
jyikypytkut es fujxut ma yu'sjuty, yu'a yajtugajtsxap yu wyinma'afi.”

31 ’Es ja Abraan 'yanmaayw: “Pun kyaj tpaddf ja Moisesu 'yana'amun es di'ibu
jyaaydy# ja Diosa kyugajxp, nan kydjum tmubikut oy jyajikypyujkpa tu'ugs o'kpu.”

17

Puroobuty ko pekyoty nyajka'am ja wiink ja'ay

1Jests t'anuumu ja 'yuxpujkputy:

—Taa di'iba ja ja'ay yajpekytyiimpy. jPer puroobu tadw ja'ay di'ibu yu myugu'uk
yajtugeepy! 2Nik oy es yajpujta'agat mejyndty mut tu'ugu paan yajtuk'yo'ktéyut es kyaj
ko y# myugu'uk dyajtuundugdy.

3 'Mnaygywentu'atudup mijts. Es pun yu m'utsy mmudugooyup, kajxwij. Es pun
jodumbijtp, pojpuma'x. 4 Oy mmudugdyudut mij juxtujk ok tu'ukpu xuu es juxtujk ok
myinut es jyana'anuat: “Ma'xkuts”, pes mma'xup.

Mubujkun muk'ajtun muut
5Es ja apSstuluty t'anmaaydys ja Jesus:
—Windsén, tukmubujkuts waanu ni'igu.
6Es ja Jesus 'yadsooju:
—Oyxyup je'eys waanu xymyudaty ja mubujkun éxtum tu'uge mutsk mortds pajk,
mbaatxyup xy'ansumu ya myj kepy: “Nujx m'ity jap mejyfidty”, es mmumuddwuadup.

Muduumbu tyu'unsn
7’Pun mmudajtypy miidsuty tu'uge mduumbu es tsu'pun ja tuumbu jyambijne ma
mdujk, ta oj yu'uy kamoty o tu tkwentu'aty ja mborreegu, m'anuumup: “Nax tugoty.
U'ufitt es mgdyut.” 8 Kyaj, ;kudii? Ni'iga t'anuumu: “Ya''abaaduts ja n'a'ux esuts g
n'a'ux'atut. Oknum mbaat mij mja'a xya''abaadu es m'a'ux'atut.” ° Es ko tkuydyufi
éxtum tyuk'ane'emyuty ja wyindstn, ;ti mbaat ja wyindstin jyuna'afi: “Dios kujuyubu?”

Kyaj, ;kudii? 10 Nandu'sn miidsuty ko xykyuydyuunda'ay tugekyw di'ibu Dios tu
mduk'ane'emyuty, mjuna'andup: “Ta ndu'unum je'eyu di'ibu tu nyajtuk'ana'amum.”

Jesus dya'"aguda'aky nimajkpu ja'ay di'ibu myudajttup ja lepra pa'am

11Es ja Jesus tyu'uyo'oy es fiejxy Jerusalén. Jam fiajxy ma fiaybyaadyuty yu Samaaryu
mut ja Galileew. 12 Es ko jyajty ma tu'uga kajpn, net tpatta majk ja yedyujk di'ibu
myudajttup ja lepra pa'am. Jagam ja tydnudu éxtum jyuna'an ja Diosu 'yana'amun, 13 es
yaxkaktu:

—Jesus, Windstén, pa"ayooguts uudsuty.

14 Es ko Jesus 'yijxu, net 'yanmaayu:

—Nujxtu ma ja teety es m'ixudut.

Es ko oj niwjxtu, net 'yagudaktaaydys. 15Net tu'uk ko t'ijxy es tu 'yaguda'aky, jyambijty
es ya'axy jyeky t'awdajty ja Dios. 1¢ Es net tnimiifi ja Jesus es fiaygyoxtunaaydydku es
Nayjyujpu naxkujxy es tja'aygyudaky. Esu tadu yedyujk yu'a samaritanu ja'ay. 17 Net ja
Jesus jyunai:

—; Tiikyaj tu 'yaguda'aktu nimajk? ;Ma net ja nidaxtujkpu? 18 ; Tii yu'uyu naydyi'igys
tyadu samaritanu ja'ay tu jyumbity es t'awdaty ja Dios?

19 Net ja Jesus t'anmaay ja ja'ay:

—Pudu'uk es nyjx. Te m'aguda'aky mut ko tu xymyubeky.

Wi'ix myinut ja Diosu kyutujkan

20Es ja fariseeuty dyajtuudu ja Jesus:

—;Na'a du'un ja Dios yajkutuka'afi?

Es ja Jesus 'yadsooy:

—Ko yu Dios myinut es yajkutuka'an, kyaj ya'ixut ko jya'ty éxtum yu naxwiniudu ja'ay
ja ryeyun. 21 Paaty kyaj mbaat njuna'anum: “Yaa net”, o “Tam xim”, mut ko yu Dios
yajkutujkp ma miidsuty.

22 Net ja Jesus t'anmaay ja 'yuxpujkputy:

—Ja'tup ja tiempu ko miits xyjatsdktut es oy tu'ugun ja xuw m'itut ma uj, ja
Naxwifiudu Ja'ayudyu Kyudunaabyu, es kyajts 4j xy'ixtut. 23 Es ko miits m'ana'amxudut
ja ja'ayaty: “Tyamu net”, o “Tuxim ja'a”, kyaj mnujxtut es xy'uxta'ayuduts. 24]Ja'a ko
4j, ja Naxwinudu Ja'ayudyu Kyudunaabys, du'unuts nguxa'uga'an éxtum ko jyadsikyun
tyukjajudya'ayut tugekyu tsajp. 25 Per jayujp n'ayéwuduts muk es ja ja'ayuty di'ibu tyam
jiky'ajttup kyajts xy'axajuduts.

Wi'ix jyumbitut ja Naxwifiudu Ja'ayudys Kyudunaabyu

26 'Extum jyajtu jékyup ko ja No'ee jyiky'ajty, nandu'un jyata'an kots uj, ja Naxwifiudu
Ja'ayudyu Kyudunaabys, nminut jatugok. 27 Ko No'ee jyiky'ajty, ja ja'ayuty kyay 'yuukta
es dyajpikts ja 'yu'unk extu ko tyujku ja No'ee ma ja arks, es netyw myiinnu ja ayo'onduu
esjaja'ay jyi'xtaaydyu. 28 Es nandu'un jyajtu ko jyiky'ajty ja Lot. Jaja'ayuty kyay 'yuukts,
tyook yakts, fii'ip kyojtu es ja tyujk tkojta. 29Es ko ja Lot tsyo'ofi ma ja Sodomu kajpn,
netya myiifi ja juanduu es yu azufra juun di'ibu ka'a tsajwinm, es ja ja'ay 'yo'ktaaydyws.
30 Es du'un ya'ixut kots uj, ja Naxwifiudu Ja'ayudyu Kyudunaabyu, nguxu'ugut jatugok.

31°Es ma tadu xuu, pén jam pajtp tujk nikujxy, kyaj jyundkut es tydékut tugoty es
tjuudut di'iba jap tyugoty. Es pénudyw naty jap kamoty, kyaj jya'ttut ma ja tywjk.
32 Jamyatsta wi'ix jyajte mut ja Lot findo'oxy. 33 Mut ko di'ibu jiky'ataamp mut
ja kyu'am winma'af, du'umbu ja'ay yajtugeepy ja jyiky'ajtun, es di'ibu jiky'ataamp
éxtumts ¥j ndukni"ixa, du'umbu ja'ay kyaj dyajtugdy ja jyiky'ajtun.

34 ’Es n'anwumu nanda'un ko netw naty ja ja'ay mya'adu nimajtsk ti'igys mabajn,
tu'uk yajmunujxut es tu'uk wyw'amut. 35 Es nimajtskua toxytywjk jyutstu ti'igys, tu'uk
yajmunujxut es tu'uk wyw'amut. 36 Es nandu'un nimajtska yedyusjk di'ibu naty jap
kamoty, tu'uk yajmunujxut es tu'uk wyu'umut.

37Es ja Jesusu 'yuxpujkputy yajtuuaju:

—Winds#n, ;ma tyaada du'un jyata'afiuty?
Es ja Jesus 'yadsooy:
—Ma ja o'kpu 'yity, jamu naty ja kus fiaymyikyuty.

18

Toxytywjk di'iba myw'i'impy tu'ugs fwez

1Jesus tpujtaky tu'ugu ijxpajtun es ttuk'ixut ko ja'ay du'ufium kyajxta'aktut es kyaj
jyotmay'ooktut. 2 Da'un jyunafi:

—Ma tu'ugs kajpn jaa ijty tu'ugu fwez di'iba kyaj twindsu'ugs Dios es ni pén tkatufiu
kwentu. 3 Es ma tadu kajpn nan jam tu'ugu ku'ekytyo'oxy di'ibu tyimmuye'ebyu tadu
fwez es t'amdooy es ja myudsip yajpayo'oyut mut ja tuy'ajtun. 4Es jeky dya'ijtys tadu
fwez, kyaj tkuydyufi. Per dknum ja wyinma'an dyaj'yo'oy: “Oyuts ngawindsu'ugu ja
Dios es ni pénuts ngamuj'ixy, ° pera tyadu ku'ekytyo'oxy nugoots xy'okna'amnu, paaty
tyamudsu tuy'ajtun nduunut es kudiibu fiakymyinut es xyfiakyna'amuduts.”

6Es ja Jesus jysnafi:

—Jaygyuks di'ibu kyajx ja fwez axuk ja'ay. 7 ;Ti kyaj ttuunut ja Diosu tuy'ajtun
pénuty wyin'ijxuda es tmunu'xta'agada xuuil koots es yajpudékudut? 8 Du'unuts miits
n'ansumudu es kyaj jydkuat esu Dios pyudékudu. Per kots 4j, ja Naxwinudu Ja'ayudyu
Kyudunaabys, nminut jatugok ya naxwiif, ;tii nbaadupts ja ja'ay pén myubujktup ja
Dios?

Fariseew esu yajkugubajtpu

9 Es ja Jesus tpujtaky jatu'ugu ijxpajtun mut ja ja'ayuty di'iba nayjya'adup jyiky'aty
tuy'ajtun muut es t'axuk'ixy oytyim pénuty. Du'un jyunaii:

10 —Majtsk ja yedywjk tu 'yotsy ma ja muj tsajptujk kajxtdkpu. Tu'uk yu's fariseew,
es jatu'uk yajkugubajtpu. 11 Es ja fariseew tanu, du'un kyajxta'aky: “Dios, nja'ay-
gyudakypyuts mij, ja'a ko 4j kyajts ndu'unuty éxtum ja wiinkpu ja'ay di'ibu ma'tsp,
di'ibu pekytyuump, di'ibu yajtugeepy ja pujk Ukana wyindsu'kan es ni ngadu'unudyuts
éxtumu tyadu yajkugubajtpu. 12 Yj n'ayu'dtyuts majtsk ok ja sumaan es nydkyuts tuk
peky ko wya'xy majk peky tugekyu di'ibuts &j nbatypy.”

13 Per ja yajkugubajtpu wye'emy jagam, es ni je'eyu kyakooje'eky es pyat'ixut
tsajwinm, je'eyu kyaatsy tkoxy es du'un fiu'xta'aky: “iDios, pa''ayooguts uj, kots dj
nbekyjya'ayuty!”

14 Net ja Jesus jyunan:

—N'anwumu ko yu tyadu yajkugubajtpu finjxnu ma tywjk es oj wye'emy oy mudu Dios,
es ja fariseeu kyaj. Ja'a ko péin naymywujpujtakap, Dios puwijtsup, es di'ibw naybysjtakup
ayoobu es mutsk, Dios yu'a ya'ijtup myj.

Jesus tkuni'xy ja una'ku'unguty
15Tajaja'ayaty dyajmiinds 'yana'ku'unguty maja Jesus es yajkunu'xst. Es ko jaJesusa
'yuxpujkputy t'ijxtu taady, net t'oodw ja di'ibu yajmiindup ja 'yuna'ku'unk. 16 Es ja Jests
dyaxu es t'anmaay:
—Mastu'uttu, wa'andsu una'ku'unguty xyfiiminduts, es katu xyajjumbity, mut ko ja
Diostt kyutujkun yu'a jya'a'ajtypy di'iba du'un éxtum yu'ajuty. 17 Es tuy'ajtun n'ansumu,
ptn kyaj t'axaju ja Diosu kyutujkun éxtum tu'ugua una'ku'unk, ni na'a kyatékut jam.

Mukja'ay tmumadya'aky ja Jesus
18 Es tu'ugu ana'ambu dyajtuuy ja Jesus:
—Oy windstin, ;tits mbaat ndufl esuts nbaadut yu njiky'ajtunuts wine xuae wing
tiempu?
19Ta ja Jesus 'yanmaays:
—;Ti ko mjuna'an kots 4j n'dyuty? ;Ti mjunaamp xytyijy kots 4j nDidsuty? Ya'uyu
Dios naydyi'igys oy. 20 Mij mnija'ap di'ibw Dios 'yana'amun'ajtypy: “Katw xyajtugdy

ja pujk ukunu wyindsu'kan; kate myajja'ay'eeky; kate mdofi mmeetsy; katu pén
xywyingajxpéty; mwindsu'ugup ja mdaak mdeety.”

21ja ana'ambu jysnafi:

—Tugekyu tyaadu tuts nguydyuunda'ay extu kots nmutsk'ajty.

22Es ko taadu tmudooy ja Jesus, net t'anmaay:

—Mdugoy'ajtxup tu'uk. To'kta'ay tugekyw mijiky'ajtun es xymyo'oyut yu ay-
oobu ja'aydywjk es du'un xypyaadut ja oy'ajtun tsajpétm. Es Sknum mminut es
Xypyansjxuduts.

23 Es ko tyaadu tmudooy ja ana'ambu, net muk jyotmay'e'ky, ja'a ko jyantsymyuk-
ja'ayuty. 24Ko ja Jesus t'ijxy ko tadu mukja'ay jyotmay'e'ky, net jyunari:

—iTsip nimyjaa estt mukja'ay tygkudat ma Diosu kyutujkun! 25 Tuy'ajtun n'ansumu
ko waanu pojun es tu'uge kameyu fidxut xu'uijyutdty es Aimujaaty es tu'uga mukja'ay
tytikut ma Diosu kyutujkun.

26 Es ja tyadw ja'ayuty di'ibu myudoods jyunandu:

—;Es punu da'an, pén mbaat fiitse'eky?

27Es ja Jesus jyunai:

—Di'ibu ja'ayuty kyaj mbaat ttundu, yu Dios mbaat ttuf.

28 Es ja Peedru 'yanmaayu:

—Winds#n, vuadsuty tuts nmastu'uttu di'ibuts nmudajttup es mij mbanejxy.

29 Es ja Jesus 'yadsooy:

—Tuy'ajtun, oytyim pénuty di'ibu myastutypy ja tywjk, ja tyaak tyeety, o ja
myugu'uguty, o ja findo'oxy, o ja 'yu'unk, es xypyanujxuduts wj, 30 Dios mo'oyudup
waanu nhi'ige ma tyadu naxwifiudu, es ma ja naxwifiudu di'iba miimp, 'yaxdjup ja
jiky'ajtun wing xua wing tiemps.

Jesus tnigajxy myuduguk ok ja 'yo'kan

31 Net ja Jests dyajnejxy wiink tsoo ja nimajmajtskpu 'yuxpujkpu, es t'anmaay:

—Tyam njo'omum Jerusalén ma yajkuydyuna'an tugekyw di'ibu ja Diosu kyugajxpu
kyuxjaaydys, wi'ix #j, ja Naxwinudu Ja'ayudyw Kyudunaabyw, njata'afuts. 32 Pes
xykyuyaka'anduts ma ja romans ja'ay, es xytyukxi'iga'anduts, axuuk xytyuna'anduts es
xywyindsuju'uga'anduts. 33 Xywyopa'afiuts es 6knum xya'ooga'afiuts; per kyumduguk
xutt njikypyuka'afiats.

34 Es ja 'yuxpujkputujk kyaj tjaygyujkuda éxtum jyunan ja Jesus es kyaj tnijawudu ti
kyajxypy.

Jesus dya'ijxpéky tu'ugu wiints

35 Ko ja Jesus jya'tafi ma ja Jerikoo kajpn, tu'ugu wiints 'yu'uiu tu'aay t'amdoy ja
limosnu. 36 Es ko tmudooy ko fiaxy ja mayjya'ay, net ja wiints dyajtuuy ti tu jyatyuty.
37Es jyanands ja mayjya'ay:

—Yu Jesus nazarens najxp yadsoo.

38 Net ja wiints yaxkeky:

—Jesus, Davitu tysump 'yaats, jpa''ayooguts sj!

39 Es ja di'iba nujxtup jawyiin 'yooju es 'yaménut. Per ja wiints ni'igu jyantsyya'axy:

—Davitu tyaump 'yaats, jpa''ayooguts!

40 Net ja Jests wya'k'a'aju es tnigajxu es myinut. Es ko ja wiints myifi wingdn, net ja
Jesus dyajtuuy:

41 —;Ti mdsejpy es mij ndukmudinut?

Es ja wiints 'yadsooy:

—Windstin, yu'ats ndsejpy esuts n'ijxpakat.

42 Jesus jyunafi:

—Axaju ja m'ijxun, tu m'agudaky ja'a ko tu xymyubeky.

#3Es netyw ja wiints oj 'yijxwa'xy, es tpanejxy ja Jesus es t'awdaty ja Dios. Es nidugekyw
ja'ayuty di'ibu 'yijxtu tyaads, nandu'un t'awdajty ja Dios.

19

Jestis esu Zakeeu

1 Net ja Jesus jyajty ma Jerikoo kajpn es fiajxy jap kajpnéty. 2Es jap tsywuns tu'uga
mukja'ay di'ibu xyw'ajtypy Zakeeuw. Yw'w ijty yajkugubajtpu windséin. 3 Tadu Zakeew
t'ixa'afi ja Jesus. Per kyaj mbaat, ja'a ko yu's uxnaku'unk es jantsy mayjya'ay jap. 4 Net
ja Zakeeu fiejxy puye'egyu jawyiin es kyuxpejty ma tu'ugs iiga kepy es t'ixa'afi ja Jesus.

5Es ko ja Jesus jyajty ma yu'a jam, net pyat'ijxy es 'yanmaayu:

—Zakeew, junak pojun, ja'a ko koonumts tyam nwa'ama'afi ma mdujk.

©Net ja Zakeew jyunajky pojun, es t'axaju ja Jesis mut ja oyjyot.

7Es ko ja ja'ayuty t'ijxta, net fiay'anmaayudu:

—Tu fiejxy jajttakpu ma tu'uga pekyjya'ay ja tywjk.

8 Net ja Zakeeu tyunaaye'ky es t'anmaay ja Jesus:

—Winds#n, tydmuts nmo'oya'ai ja ayoobu ja'aydyujk ja njiky'ajtunuts kujkwa'xy. Es
pun tuts ndofl pén mut ja anuw, tydmuts nyajjumbitut taxk du'anun.

9Es ja Jesus 'yanmaayu:

—Tyam tu jya'ty ja nitsokan ma tyadu tujk, ko yu tyadu yedywjk yu's nanda'unu
Abraanu tywump 'yaats. 10 Es uj, ja Naxwifiudu Ja'ayudyu Kyudunaabyu, tu nmifuts es
n'uxta'ayuts es nyajnitso'oga'afiuts pén tu tyuundugdy.

Meefi éxtams ijxpajtan

11 Tyamu naty ja ja'ay tmuadowdu, net ja Jesus tpujta'agyu tadu ijxpajtun ja'agyujxm
ko wyingoomp Jerusalén es ko yu'ajuty wyinmaydyu ko netyw ja Kristu t'axajuya'at ja
kyutujkan éxtum ja reyun. 12 Es jyunafi:

—Jaa ijty tu'uge mukja'ay di'ibu oj fiejxy jagam wiink naxwifiudu es t'axajuya'aii ja
kyutujkun éxtum ja rey es dknum jyumbitut. 13 Es ko tsyoonad, net twoodsooy nimajk
ja tyuumbu es tmooydyu nidu'uk nidu'uk kajktu'uge meen di'ibu jantsy tsooxw, es
t'anmaaydyw: “Yajtindu tadu meefi extu kots &j njumbitut.” 14Es ja ja'ayuty di'iba yu's
myugugajpn'ajtypy kyaj tsyékyuty, es tyukpagajxu ja wiinkpu kugajxy es ya''anwumut:
“Kyajts ndsoktu esu tadu yedyujk ryey'atut yaa.”

15"Per oj tyuks rey, es jyumbijty ma ja flaxwifiudu. Es ko jyajty, ta tnigajxudyaay ja
tyuumbu di'ibu tu tmo'oy ja meefi. Es dyajtutty net'un tu gyanaraty nidu'uk nidu'uk. 1¢Ja
jawyiimba mysjwa'ky es jyunafi: “Windsén, majkae de'unun tu gyanaraty ja mmeefi.”
17 Es ja rey 'yadsooy: “Oy. Mij yajxén tu mdufi. Es ko tuts xymyuddf yajxén mut
waant, tyam nbujta'aky es xyajkuttkut majku kajpn.” 18 Es jatu'uk myiifi es jyunafi:
“Winds#in, ja mmeefi ta gyanaraty mugoxk da'snun.” 19 Es nandu'un ja rey 'yadsooy:
“Mij myajkutukup mugoxks kajpn.” 20 Net jatu'uk myiif es jyunafi: “Winds#n, tyaa ja
mmeefi. Tuts nbujke'eky ma tu'uga pays. 2! Ndsu'kupts mij, ja'a ko mij mbaye'epy di'ibu
kyaj ta xyaky es mdsijkypy di'iba kyaj tu xyfii'ipy.” 22 Net ja rey jyunaii: “Mij, kyaj oy
te mdufi. Mut ja mgu'um ayuk ngayakat. Pun mnija'ap kots &j nyajmiky di'ibuts kyaj
nbujta'aky es ndsikyuts di'ibuts kyaj te nni'ipy, 23 ;ti ko tu xykyapujta'aky yu nmeenuts
ma yu banku?, es kots 4j nja'tut n'axdjuduts nanda'un yu 'yajuydyuk.” 24 Es t'anmaay
di'ibu naty jdmuty: “Pujku tadu meefi es xymyo'oyut di'ibu myudajtypy majk.” 25 Es
ya'wjuty jysnanda: “Windsén, jtam tmudaty majk ja meefi!” 26 Es ja rey 'yadsooy:
“Tay'ajtun n'ansumu miidsuty, di'ibu myudajtypy, ni'iga 'yak'yajmo'oy, es pin waanu
tmudaty, yajpujku di'ibu myudajtypy waanu. 27 Es pénuty xymyudsip'ajtputs es kyaj
ttseky esuts uj n'itut rey, yajmin ja yaa es ya'ooktu ya nwinduuyuts.”

Jesus tyuku Jerusalén éxtum tu'ugs rey
28 Es ko oj jyunaanda'ay du'un, ja Jesus 'yaknejxy Jerusalén. 29 Es ko wyingoonu
ma ja kajpnuty Betfajee es Betafin, ma ja Oliivas Kopk, jam ja Jesus tkejxy nimajtsku
'yuxpujkpy, 30 es t'anmaay:

—Nujxtu jap kajpndty te nwingo'onam. Ko jap mja'ttat, jap xypyaadut tu'uga burra
kuwsaufl di'ibu ni pannum tkatuk'u'ufiv. Xymyugdjut es xyajminut. 3! Es ko ptén
myajtéwudut ti ko xymyugaju, xy'ansumut: “Ja Windsén tsyejpy.”

32Es ja 'yuxpujkputy oj Nujxtu es tpattu du'un éxtum ja Jesds 'yanmaayw. 33 Es ko naty
tmugaju ja burry, net ja fiwindsén yajtuuju:

—;Ti ko xymyugajudu tada burra?

34 Es yu'ujuty 'yadsoodu:

—Ja'a ko yu's Windstn tsyejpy.

35 Es dyajnujxte ma ja Jesus es tpujtdktw ja wyit jam burra fiikujxy es ja Jesds
ttukpejty. 3¢ Es ko ja Jesus tyu'uyo'oy, ja ja'ayuty dya'apte wyit tu'aay ma naxa'afi.
37 Es ko wyingoofi ma wyinjunaky ja tu'u ma ja Oliivas Kopk, nidugekys ja mayjya'ayuty
xyondaktu es t'awdajtta ja Dios mut ja'agyujxm di'ibu tu t'ixts, 38 es jyunanda muk:

—iDios kyunu'xubu tadu rey di'ibu miimp ja Nindsun'ajtumgysjxm! jWa'an t'ity ja
xondaksn jam tsajpétm! jMuj kajxm 'yitut ja Dios!

39 Net nija'ajuty ja fariseeuty di'ibu naty jap mayjya'ayéty t'anmaaydyw ja Jesus:

—Ya'uxpujkpy, oo yu m'uxpujkputujk es 'yamoéndut.

40Es ja Jesus 'yadsooy:

—N'anwumudu pun yu'ajuty amoondup, extu yu tsaa yaxka'aktup.

41 Es ko jyajty wingén ma t'ijxy ja Jerusalén kajpn, ta ja Jesus tnijuuy ja kajpn, 4% es
jyunafi:

—Jerusalén ja'ayuty, pun m'oknija'adupxyup ma tyamu mxuu wi'ix xypyaattut ja
jotkujk'ajtun. Per tyam ayu'udsys 'yity ma miidsuty. 43 Es ja'tup ja xue ma mmudsiputy
jya'ttut es dyajkojtup mudu tsaa, nax, o tijatysty ma fiaygyuwa'anudut, es tugekyu
myajnadujkta'ayudut oytyim madsooty 44 es dyajtugdyut ja mgajpn es dya'oogut ja
mja'ayuty, es kyaj dyajwa'amut ni tu'ugu tsaa nikauybyéty ma ja mbotsy. Tugekyu
tyaadu tyun jyatut ja'a ko kyaj tu xyfijawudu ko yu Dios ta mniminuds.

Jestis dyajpudsémy di'ibu juuy to'ktup ma ja muyj tsajptujk

45 Net ja JesUs jyajty ma ja muj tsajptujk es dyajpudseemy di'ibu naty to'ktup es
juuydysp jap, 4¢ es t'anmaaydyw:

—Yu Diosu jyaaybyajtun jyuna'afi: “Yu ndujkuts yu's du'un ma ja'ay kyajxta'aky”, es
miits xyajwa'anda ma'tspw aank.

47 Es bom bom ja Jesus ya'uxpeky ma ja myj tsajptujk. Es ja teedywyindséinuty
es ja di'ibuty tsajptugéty ya'uxpujktup es nandu'un ja mujja'aydysjk t'exta'aydyu ja
winma'afi wi'ix ja Jesus 'yoogut. 48 Per kyaj tpattu wi'ix ttunut, ja'a ko nidugekys ja
ja'ay tam yajxén tmudoo'ittu.

20

Jesusu kyutujkun

1 Tu'uga xuu Jesus dya'uxpeky ja ja'ayuty es tkajxwa'xy ja oybyu ayuk myj tsajptujk
nabotsoty, net jyajttu ja teedywyindstnuty es ja di'ibuty tsajptugdty ya'uxpujktup es ja
mujja'aydysjk, 2 es jyunandu:

—Anmaagyuts, jti kutujken muut xytyufie tyaads es ptén te mmo'oyudyu tadu
kutujkan?

3 Net ja Jesus jyunafi:

—Yj nandu'un nyajtuwaambyuts tu'ugs ayuk miidsuty, es xy'adsoojumbittut. 4 ;Pén
mooyw yu kutujkun ja Fwank es yajnubatut, yu'a Diost, o ja'ayu?

5Es yu'ujuty Nayjyananudu:

—Ko n'anma'ayum: “Yu's Dios mooyw yu kutujkun, yu's xy'anma'ayum: Es ti ko
xykyamubuktu? ©Es pun n'anma'ayum: Yu's wyinma'afiudyu ja'ay, pojun nidugekyw
yu ja'ay xykyuka'tsta'ayum, ja'a ko yu ja'ayuty myubujktup ko ja Fwank yu's Diosu
kyugajxpu.”

7 Paaty t'anmaaydyu ko kyaj tnijaws.
8 Net ja Jesus jyundfi:
—UYj nan kyajts miits n'ansumudu ti kutujkunuts 4j nmudajtypy.

Axuk kamgwentu'ajtputy ijxpajtun

9 Net ja Jesus tyujka madyakpu mut ja ja'ayuty, es tpujtdkyu tadu ijxpajtun:

—Jaa ijty tu'ugu yedywjk di'ibu kyoj yu uuva kam ma ja fiax. Es knum ttukmijky ja
uuva kam mudu wiink ja'ayuty es tsyo'onnu ja kugam, fiwjxnu jeky.

10’Es ko tpaty yu tiempu ma ja uuva yajtikut, net ja kugam tkejxy tu'uga tyuumbu
es t'amdéwut ja ja'ayuty di'ibu ja kugam patup. Es ja ja'ayuty kyaj ti dyajky, je'eyw
tkepywyojptt es dyajjumbijtta. 11 Net ja kugam tkejxy ja wiinkpu tyuumbu. Es nandu'an
axutk ttuunds, tkepywyojptu es dyajjumbijtte. Niti tkamooydyw. 12Net ja kugam tkejxy
jawiinkpu tyuumbw, es ja ja'ayuty dyajtsayujtta es dyajkaktu.

13 ’Es tim Sknum ja kugam jywnan: “;Tits ndinuap? N'okkéxyudsa n'u'unk
di'ibuts njantsytsyejpy. Ko yu'a t'ixtut, wa'an twindsu'ugudut.” 14 Es ja ja'ayuaty
di'ibu jam kywentu'ajttup ja uuve kam, ko t'ijxtw, net fay'anmaayudw: “Tyaadu
ya's myuwa'umuyaambyu tadu kam éxtumu kuma'afi. N'ok'ya'o'kam es udsajtum
nja'a'ajtum yu tyaadwe.” 15> Net dyajpudsaumdu jap kamoty es dya'o'kts.

Net ja Jesus dyajtuuy:

—;Ti tyGnup mut ya'wjuty ja kugam? 16 Minup es dya'o'kta'ayudu tade axuk
ja'aydyusjk, es tmo'oyut ja wiinkpu 'yuuva kam.

Es ko ja ja'ay tmudoodu taadw, ta jyunandu:

—iNi tkatsdkat ja Dios!

17 Per ja Jests wyin'ijxudu, es jyunaf:

—;Es ti myaydya'agaampy di'iba jap ma ja Diost jyaaybyajtun ma kuxja'ay 'yity?:

Yu tsaa di'ibu ja pojtsputujk myastuts,

tu tpaaty ja lyugaar ma ja tujk t'ajx'aty.

18 Es pén jam kuxjubijp ma tadu tsaa, kanak pedazu jam wya'xut. Es pun tadu tsaa
nitimpajtap pénuty, tukwa'ayudya'ayudup.

19Es ja teedywyindsénuty es ja di'ibuty tsajptugdty ya'uxpujktup netyu tjamatsandu
jaJesus, ja'a ko yu'u fiija'adup ko ja Jesus tu tpujta'agyu tadw ijxpajtun mut yu'ujuty. Per
kyaj tmajtsty, ja'a ko ja ja'ay ttsu'ugudu.

Jesus tmadya'aky ja kugabajtan

20 Net tkajxtu ja kugajxyuty di'ibu nay'andijudup jyiky'attw tuy'ajtun muut, es
t'axtaaydyw ja winma'afl wi'ix dyajka'adut es tkuyaka'andu ma ja gobernadoor. 21 Es
t'anmaaydy# ja Jesus:

—Ya'uxpujkpu, nnija'adupts ko mduk'uxpeky di'ibu tuy'ajtun es kyaj xyajtugétsy ja
m'uxpujkun, ti'igys mgajpxy oypyénuty muut, es mya'uxpeky mut ja tuy'ajtun ma ja
Dioswt tyu'u. 22 Anmaagyuts, ;tii mbaaduts &j ngugubattu ma ja yajkutujkpu kopk Sésur,
o kyaju?

23 Es ja Jesus fiija'ap ja ja'ayuty 'yaxuk winma'an es t'anmaay:

24 —Tuk'ijxkuts tu'ugs meefi. ;Pén jam kuxkojy ja wyiin jyjp es ptn ja xyuu kuxja'ay?

Es ja ja'ayuty 'yadsooy:

—Yu's yajkutujkps kopk.

25 Net ja Jesus jyunafi:

—Pes mo'oy ja yajkutujkpua kopk di'ibu yu's jya'a'ajtypy, es mo'oy ja Dios nandu'un
di'ibu yu'u jya'a'ajtypy.

26 Es ja ja'ayuaty fiija'adup ko Jesus wyijyuty mut ja 'yayuk éxtum tu 'yadsoy. Es
kyaj mbaat dyajka'adu wi'ix ko yu's ya'uxpeky mut ja mayjya'ay, es net yu'ujuty
'yamoondaaydyu.

Ja'ay dyajtéwds pun jikypysktup ja o'kputy

27 Es 6knum nija'ajuty ja saduseeuty myiindu ma ja Jesus. Ja saduseeuty jyuna'andu
ko kyajp jyikypywka'afi ja o'kputy. Paaty t'anmaaydyw ja Jesus:

28 —Ya'uxpujkpu, ja Moisés tkuxjaay pun tu'uga yedyujk o'kp es tku'oogut ja findo'oxy
es kyaj tu 'yu'unkpaaty ni tu'uk, ja o'kpu 'yutsy pydkup ja ku'ekytyo'oxy. Es ko
tpaadut ja 'yu'unk yedyusjk, yu'a tyuknikujxm'dtup ja jamyii. 2% N'ixy'ajtuts ja ja'ayuty
di'ibu nijuxtujk tukka'ax. Es ja ka'axkdépk pyejky, es 'ye'ky, es kyaj dya'u'unkpdty ja
fudo'oxy. 30 Ta ja myumajtskpu tpejky ja ku'ekytyo'oxy es nandu'un jyajty. 3! Es ja
myuduguukpu nandu'un jyajty. Extu ko 'yabudseemy nijuxtujk, es ni pén tkatukpattu
'yu'unk. 32 Es ko tyaadu du'un tugekyu najxy, ta nandu'un ja toxytywjk 'yo'knu. 33 Es
ya'ats nyajtawaampy. Ko jyikypytkat, ;pénuk yu's nidu'uk fiwdo'oxy'ajtypy?, ja'a ko
yu'a tpujk'abudsuumdaaydyu tadu toxytysjk nijuxtujkuty.

34 Net ja Jesus 'yadsooy:

—Ma tyadu naxwifiudu, pujktup ja ja'ayuty, 35 per di'ibaty nitujkup es jya'ttut ma
tadu jiky'ajtun es jyikypytktut, kyaj Alakypyéktut, 3¢ ja'a ko kyaj mbaat fiaky'ooktu. Pes
du'un 'yittut éxtum ja dnklusuaty, Dios 'yu'unk'dtudut, mut ko tu jyikypyuktw. 37 Ma
yajmadya'aky ja kepy tyoy, ka'um ja Moisés xytyuknija'am ko yu o'kpu jyikypyuktua. Es
jap tkuxjaay ko Dios 'yanmaayw: “Ujts Dios di'ibu ja m'aptujkuty xyDyios'ajtupts. Yjtsu
du'un ja Abraanu Dyios, Isaa esu Jakoob.” 38 Dios, kyaj yu's Dyios'aty mut ja eekypys.
Yu'u yity Dios mut ja jiikypyu. Es mut yu'a tugekyu jyiky'ajtta'aydyus.

39 Net naaguty ja di'ibu tsajptugdty ya'uxpujktup jyunandu:

—Oy tu xy'adsoy.

40Es kyaj ptin 'yoknaydyuk'a'ijxuns es tii tnakyyajtéwdut.

Pénu tywump 'yaats ja Krista

41 Net ja Jesus dyajtuudu ja'ajuty:

—;Es wi'ix mjuna'andu ko ja Kristu yu's Davit ja tywump 'yaats? 42 Davit ku'sm
jyuna'an ma ja Salmu neky:
Yu Nindsun'ajtum Dios t'anuumu gjtse nWindsén:
“U'unu yaa aga'afidsyoo ma gjun
43 extu kots 4j nyajtugdyut tugekys mij ja mmudsip.”
44 ;Es wi'ix mbaat yu Krista tysump'aty 'yaats'atyuty yu Davit?, ja'a ko Davit ku'sm
jyunan: “NWindsénuts.”

Jestis tnigajxy ja di'ibu tsajptugdty ya'uxpujktup

45Es ja ja'ayuty nidugekyu tmudoo'ity ko Jesus t'anwumu ja 'yuxpujkputy:

46 _Naygywentu'dtudu miidsuty muut ja di'ibuty ya'uxpujktup tsajptugéty. Yu's
pysjtaktuap ja wite yembys, es ttsoktu es ja ja'ayuty 'yubo'x kyajxpo'xudut tu'aay
mudu windsu'kun es t'uxta'aydys ufiaaybyajn ja oybyu ma ja tsajptujk es ma ja xuu
tyaniuty, 47 es tpujkudu ja tysjkuty yu ku'ekytyo'oxyuty, es kyajxta'aktu jeky es du'un
twin'auna'ands ja ja'aysty, es flay'andijudu jyiky'attu tuy'ajtun muut. Paaty patudup
ni'iga ja taydyu'unsn.

21

Ku'ekytyo'oxy ja myeeri dyoxy
1 Es ma ja muyj tsajptujku 'yalkansiiu ja Jesus t'ijxy ko ja mukja'aydyujk tpujta'akts ja
meefl. 2Es nandu'an t'ijxy ko tu'ugu ku'ekytyo'oxy ayoobu tpujta'aky nandu'an majtska
mutsk meefiu'unk. 3 Es ja Jesus t'anmaay ja 'yuxpujkputujk:
—Tuy'ajtun n'ansumu ko tyadu ku'ekytyo'oxy di'ibu ayoop tu dyaky ni'ige es
kudiinum ja mukja'ayuty, 4 ja'a ko yu'sjuty tu dyaktu di'ibu yajnadujkup, peru tyadu
ku'ekytyo'oxy tu dyaky tugekyw ja myeefi di'ibu tukjiky'ajtun.

Jesuis tnigajxy ko ja myj tsajptujk tyugoya'an

5 Es nija'ajuty jyuna'andu ko ja myj tsajptujk 'yOyuty tsydjuty ya'ixy mut ja tsaa ja
oyatypyu es mut di'ibu ja ja'ay tu tnayaktu éxtum ja windsu'kun. Net ja Jests jyunafi:

6 —Ja'tup ja xuu ko tugekyu tyaadu di'ibu miits m'ijxtup jyijtta'ayut es ni kyaws'umut
ni tu'ugu tsaa nikauybyéty.

Iixwa'amun ko ja naxwifiudu tyugoya'ait

7Es ja 'yuxpujkputujk dyajtuudu ja Jesus:

—Winds#én, ;jna'a tyaadw jyata'afi de'an es wi'ix ja ijxwa'smun ko tyaadw du'un
Jyata'ani?

8 Es ja Jesus jysnafi:

—Naygywentu'atudy, kudiiba myajwin'sundut, ja'a ko may myina'afi di'ibu juna'a-
naamp: “Ujtse du'un ja Kristw.” Es juna'anaamp: “Tu jya'ty ja tiempw.” Katu
xypyangjxta. 2 Ko xymyuddwdut es jyuna'andu ja'ay ko myina'andu soldaadu es
tsyiptuna'ands, kyaj mnay'adsu'ugudut. Dios tyuknibujtdku es yu's tyun jyatut jawyiin,
per kyajnum tpaaty ma ja naxwifiudu tyugdyut.

10 "Tu'uga naxwifiudu tsyiptdnut mut ja wiinkpe naxwifiuda esu ana'ambu mut ja
wiink ana'ambu. 11 Es myinut ja muk ujx, es majatys nax kajpn myinut ja yuu es ja muk
pa'am, es jam tsajwinm ya'ixut ja ijxwa'smun di'iba naxwifiudu ja'ay tsys'agudup.

12°Es kyajnumu naty tyun jya'tyuty tugekyw taadw, miits myajmatstut, myajtsiumut
es myajtsaatsytyunut, myajmunsgjxup ma ja kumdattujk es ma gobernadoor es ma
réyuty, ja'a ko miits xypyanujxtupts. 13 Es du'un miidsuty xykyajxut sjtse nja'a
ma ja ja'ayaty. 14 Kate mjotmay'ookte miidsuty wi'ix mnayfiikajxtu'ududut, 15 ja'a
ko wjts nydkup ja ayuk es ja winma'an di'ibu ni pén ja mmudsip kyamada'agut es
mjujpkugajxudut. 16 Es n'awanu miidsuty ko exte mdaak mdeedyuty es ja mmuga'axuty
es y&# mmutnaymyaayubuty mguydkudup, es mya'oogudut nidu'ugaty miidsuty. 17 Es
nidugekyu ja'ayuty m'axuk'ixudut ja'a ko miits xypyanujxtupts. 18 Per ko du'un ja ayo'on
jya'tat, kyaj mjuna'anut ko Dios tu mja'aydyugooyuns. Dios mgwentu'ajtudup oy, extu
mwaay di'iba mgubajkkujxm myudajtypy madsyoy. 1° Amuk jotmuk mnaybyujta'agudut
es xypyaadut ja nitsokun.

20 ’Ko xy'ixtut ja Jerusalén kajpn fiadujkta'ayut mut ja soldaaduty, tu naty tpaaty
ma kyutugoya'afi. 21 Es miidsuty di'ibu ijttup Judeew, nujxta jagam yugoty; es pénuty
ijttup Jerusalén, pudsumdu nandu'un netyw, es pénuty ijttup kamoty, kyaj jyumbittut
kajpnéty, 22 ja'a ko ayo'on jatdnup es yajkuydyuna'afi éxtum ja Diosu jyaaybyajtun
jyuna'afi, 23 Puroobu yu toxytyujkuty di'ibu u'unkmuuduty es di'ibu ya'u'unktsi'tsp ko
du'un jyatut, ja'a ko muk ayo'on fidxut ma ja nax, y ni'igu jyattut tsaatsy kyubety ma
tyadu ja'ayuty. 24 Nija'adyu ja'ay ya'oogudut ja soldaaduty. Es nija'ajuty yajmunujxut
tsimy majatyw wiink naxwinudu. Es ja wiink ja'ayuaty di'ibu kyaj 'yisraelituty 'yana'amu
ma ja Jerusalén kajpn extu ko kya'pxut ja tiempu di'ibu Dios tu tpujta'aky.

Wi'ix jyambitut ja Naxwifiudu Ja'ayudys Kyudunaabyu

25’Es ya'ixa'afi ja ijxwua'amun di'ibu Dios tyunaampy ma xuu es ma po'o es ma mudsa'a.
Es ja naxwifiudu ja'ay kyaj tnijawuds ti tundnup es nay'adsu'ugudup muk ko tmuddwat
pyamimy yu jikymyejyfi es jyantsypyudu'ugut. 26 Es ja ja'ayuty extu o'ktso'ogup mut
ja tsu'ugu ko t'ixat di'ibu jatdnup ya naxwiin, ja'a ko extu yu mudsa'a yu'xa'an. 27 Net
t'ixtut ko uj, ja Naxwifiudu Ja'ayudys Kyudunaabyus, nminuduts ya naxwiifi yoodséty
mut ja muk'ajtun es ni'ige muj'ajtun. 28 Es ko oga'an tsyonda'agut tyadw ayo'on,
jotkujkudu es kooju'ukty, ja'a ko pojun myinut ja mnitsokun.

29Es ja Jesus nandu'un tpujtaky ja ijxpajtun:

—Ixtu yu iigua kepy es oytyim di'ibu képyuty. 30 Ko xy'ixtut xyumimy yu 'yaay, miits
mnija'aduap ko tu wyingdn ja ambwu. 31 Es nandu'un ko xy'ixtut jydtudu tadu di'ibu tu
n'anvemy, mnijawadup ko te wyingéii ja Diosa kyutujkun.

32 Tuy'ajtun n'anwamudu ko tugekyu tyaadu jyata'afiuty maanumu naty ja ja'ayuty
di'ibu tyam kyaj 'yo'kta'aydyunum. 33 Ja tsajp es ja naxwinuda naxap, per ja n'ayuksts
ni na'a kyakexy kyanaxy.

34 "Mnaygywentu'dtudup miidsaty. ~ Kate mnaymastu'udude es nugoo mgay
mmu'uuktut es xymyumay xymyudajtut di'ibu ya naxwiif, esu tada xuu ajotkumiigyw
ti'in myajtukja'ttut éxtum ko ja juyujkuty yajndky. 35 Es du'un jydttut nidugekyw
naxwinudu ja'ay kots #j nujx nmif. 3¢ Awix jujp'ixte es du'ufium mgajxta'aktut es
du'un mnitso'oktut ko jyatut tadu ayo'on es muk aa muk jot xywyinguwa'aguduts, 4j,
ja Naxwinudu Ja'ayudys Kyudunaaby.

37 Xuufi ja Jesus ya'uxpeky ma ja muj tsajptujk, esu tsu'um jam dyajndxy ma Oliivas
Kopk. 38 Es nidugekyw ja'ayuty jyajtte jépyup jap ma ja myj tsajptujk es tmudoo'ita'afi ja
Jesus.

22

Tkajxy'dtte pun wi'ixu Jests yajmatsut
1Es ja pasku wyingofu naty ma yajkdy ja tsajkaaky di'ibw kyaj tmudaty ja levaduurs.
2 Es ja teedywyindsiéinuty es ja di'ibuty tsajptugdty ya'uxpujktup t'exta'aydys ja win-
ma'afl wi'ix 'yoogut ja Jesus, per ttsu'ugudu ja ja'ayuty.

Juudus tkuyaka'afi ja Jests

3 Net ja mujku'ugdpk Satands tmooy ja winma'afl yu Juudus Iskaryotu di'ibw ijtp
nidu'uk ma ja nimajmajtskpu Jesusu 'yuxpujkps, 4 es oj fiejxy ma ja teedywyindsénuty es
di'ibuty yu muj tsajptujk kywentu'ajttup, es myadyaky mut yu'sjuty wi'ix tkuyaka'aii ja
Jesus. SEs jaja'ayuty xyondaktu es t'anmaaydyw ja Juudus ko tmo'oya'andu ja meefi. °Es
jaJuudus tkupejky es t'uxtaay ja winma'af wi'ix tkayakat ja Jesus ko kyaju naty nu'una
ja'ay.

Nindsun'ajtumu 'ya'ux

7Es ma ja pasku ko ja ja'ayuty dya'ooktu ja byorreegy, 8 net ja Jesus tkejxy yu Peedru
mut ja Fwank es t'anmggy:

—Nujx ya''abaadudu ja pasks a'ux.

9 Es yu'wjuty dyajtuadu:

—;Ma xytsyeky es nya''abaaduduts?

10Es ja Jesus 'yadsooy:

—Ko miits mgajpndékudut, net xypyaadut tu'uge yedywjk di'ibu myunejxypy tuk
tsiyw nuy, es xypyangjxut exte ma tywjktéks. 11 Es xy'anvamut ja kudajk: “Ja Windsén
yt's myajtunjup: ;Ma ja kwarts ma mbaat n'a'ux'attuduts muduadsu n'uxpujkputujk
tyam ja pasku?” 12 Net mduk'ixudut tu'uge muj kwartu es oydyufi ma ja tuknika'aybyu
tujk. Es xy'uxkukut ja a'ux jam.

13 Es yu'ujuty Nujxtu es tpattu tugekyu éxtum 'yanmaayu ja Jesus, es dya''abatudu ja
pasku a'ux.

14 Es ko ooru o tpatnu esu ja'ay 'y'a'ux'dttut, ta ja Jesus es ja 'yuxpujkputujk
naxwa'tstaaydys meess winduuy. 15 Net ja Jesus jyunan:

—Njantsytsyékyuts es nduna'afiuts mut miits yu tyade paska a'ux ma kyajnumts
n'eeky. 1¢Ja'a ko n'anuumudu ko kyajts nnakykyayut ja pasku a'ux extu ko yajkuydyunst
ma ja Diosu kyutujkun.

17 Net tkone'ky tuk vasu vinu es tja'aygyudaky ja Dios es t'anmaay ja 'yuxpujkputy:

—Matstu es xyajwa'xtut miidsuty. 18 N'anuumudu ko kyajts nnaky'uuguduts ja vinu
exta ko myinut ja Diosu kyutujkun.

19Es 6knum tkone'ky ja tsajkaaky es tja'aygyudaky ja Dios, net ttujkwa'xy es tmooydyu
ja 'yuxpujkputy es t'anmaay:

—Yu's tyaadu bjtsu nnini'x di'ibu yajkuyakaamp mut miidsuty. Tunda du'un esuts
Xyjamyatstut.

20 Es nandu'un ttuufi mut ja vasa ving ko kyaaydyaay ma ja a'ux es jyundn:

—Tyadu ving, yu'sts ja nne'pyfi di'ibu yajtamaamp yaj'yokaamp kots n'oogut miidsuty
m'oy'ajtungyujxmuty es yu'ugyujxm ja Dios mmo'oyudut ja jembyw kajxy'atypyws.

21Es ja yedyujk di'ibuts xykyuyakaamp, ta tyam 'yity mut sudsuty ma tyada meesu.
22 Es tuy'ajtun ko uj, ja Naxwifiudu Ja'ayudys Kyudunaabyu, nyo'oyuts ma ja o'kun ja
tyu'u, éxtum ja Dios tu tpujta'aky. Per puroobu ja yedyujk di'ibuts xykyuyakaamp.

23 Net ja 'yuxpujkputy fayyajtugjudu ak ya'sjuty pana da kayakanup.

Pén waana mu;j

24 Net ak yu'ujuty flayjyundnuadue pénu da ni'ige myj ijtp. 25 Es ja Jests 'yanmaayudu:

—Ja naxwifiudu ja'ays ryéyuty esu gyobernadooruty faymyujpujta'aguds, es ttsoktu
es ja ja'ayuty jyuna'andut ko yu'a jyiky'attu tuy'ajten muut. 26 Per miidsuty kyaj du'un
xytyundut. Ko muj m'ita'anut ma Dios, kyaj mnaymyujpujta’agudat. Naybyujta'agada
éxtum di'ibu waanue mutskpu, es di'ibu ana'amp, yu's naybysjtdkup éxtum tu'ugu
tuumbs. 27 ;Es ptin ni'ige muj? ;Di'ibu uflaapy ma ja meest es kyay, o ja tuumbu di'ibu
wingiipy? Ja'a pén uflaapy es kyay, ;kadii? Per uj tydmuts ma miidsuty éxtum di'ibu
wingiipy.

28 ’Es miidsuty tu xyjamyudattuts es te nandu'un m'ayowdus mut ). 2° Paaty éxtum
yt nDeedyuts tu xymyo'oyuts ja kutujken, &j nmo'oya'afiuts miidsuty nandu'un ja
kutujkun 30 es mgay m'uuktut mut wjts mats ja nmeesu kots #j nminut yajkutujkps,
es nbujta'aktut miidsuty éxtumu gobernadooruty es m'ana'amut ma ja majmajtskpu
Israela myaangudyu tysump 'yaats.

Jesus tnigajxy ko Peedru 'yuxtija'afiuty

31Es ja Jesus t'anmaay ja Peedru:

—Simonk, ja mujku'ugdpk Satands tu t'amdoy yu kutujkun ma Dios es miits myajwi-
jtsxita'andu éxtum ja triiga yajwinxity. Ja'adsu tyaadu n'andijpy, ixup wi'ix myajpeky-
tydnudu. 32 Per 4j tuts nmunu'xta'aky ja Dios kudiiba mmubujkun tyugoy'atut. Es ko
mij mjodumbitut, xypyudékut ja mmugu'uguty es kyajts 4j xymyastu'uttut.

33Es ja Peedru t'anmaay ja Jesus:

—Windsén, #j nbandjxaambyuts mij oy mdimnujxut pujxndugdty, es extu dyuts
ndim'oogut mut mij.

34Ta ja Jesus 'yadsooy:

—Peedry, n'anuumu ko tyamys, ko kyajnumu naty ja tugaak 'yuy, mjuna'anut tuguk
ok ko kyajts mij xy'ixy'aty.

35 Net ja Jesus dyajtuuds ja 'yuxpujkputy:

—Kots mij ngajxtu n'ayuk kajxwa'xpu es kyaj xymyunujxte ja mmorral mut ja
mdu'ugaayuk es ni mmeefidyujk es ni mgu'ugu ni'igubu, ;tii mdugoy'ajtxe oynu'unun?

Es yu'ajuty jysnandu:

—Ni tii.

36 Net ja Jesus jyunafi:

—Pes tyam n'anuumu, pin myudajtypy ja myorral es ja myeefndyujk, wa'an dyajnejxy.
Es pén kyaj tmudaty yu espaadu, wa'an tteeky ja wyit es tjuyut. 37 Es n'ansumu koonum
yajkuydydnut mut 4j éxtum ja Diosu jyaaybyajtun jyuna'afi: “Yajtunup éxtumu axuk
ja'ayun.” Pes, tugekyu di'ibu jaaybyéty ijtp mut 4j, koonumu du'un tyufi jyatudut.

38 Es ja 'yuxpujkputy 'yanmaayudu:

—Winds#n, tyam majtsku espaads.

Es ja Jesus 'yadsooy:

—Maut yu'ays.

Jesus kyajxta'aky Jetsemanii
39 Net ja Jesus tsyo'ofi es fiejxy ma ja Oliivas Kopk, éxtum jaayum fiejxy. Es ja
'yuxpujkputujk pyangjxudu. 40Es ko jyajttu jam, net ja Jesds jyunai:
—Kajxta'aktu es kudiibu mbekytytindut.

41 Net ja Jesus fiejxy abeky tuk ka'tske'egyun, es flaygyoxtunaaydyaku es kyajxtaky,
42 es jyunan:

—Tatw, pun mdsejpy, yajjuga'agu tyadu vasu. Per kyaj tyunuat éxtumts &j ndseky, tun
éxtum mij xytsyeky.

43 Es net fiimiing tu'uge anklus di'ibu tsajpétm es jyotmukmooyw. 44 Es ko jam
jyantsy'ayooy muk, net kyajxtdky mut tugekyw mywjaa, es pyuxyikyuty es xye'xy
éxtumu ne'pyfi di'ibu ka'ap naxkujxy.

45 Es ko pyude'ky ma naty kyajxta'aky, ta fiejxy ma ja 'yuxpujkputujk, es tpattu ak
maadup, mut ko jyotmay'ooktu. 46 Net ja Jesus jyunaii:

—;Ti ko mma'adu? Pudu'uktu es mgajxta'aktut, kudiiba mbekytyundut.

Jesus yajmdtsy

47 TAmnumu naty ja Jesus 'yakkajxy ko myiinda mayjya'ay es ja Juudus twinyo'oyuds,
ja di'iba ijtp ma nimajmajtskpua uxpuajkpu. Es ja Juudus tnimiif ja Jesus es ttsu'xa'afi.
48 Net ja Jesus t'anmaay ja Juudus:

—Juudus, ;du'anuts xykyuyaka'afi mut tu'uge tsi'xyw?, 4j, ja Naxwifiudu Ja'ayudyu
Kyudunaabyw.

49Es ko ja 'yuxpujkputujk t'ixtu di'ibu jajtup, net dyajtuudu ja Jesus:

—Winds#n, ;n'ok'yajtu'unsm yu espaada?

50 Es nidu'uk yu'wjuty dyajtsayujta tu'uga teedywyindsungépksa tyuumbu es tnibo'tu
ja'ya'oydyatsk.

51 Net ja Jesus jywnan:

—iMastu'ut! {T# net!

Es net ja tyatsk ttoonw, es dya''agudaku. 52 Es netu Jesus t'anmaay ja teedy-
wyindsénuty es di'ibu muj tsajptujk kywentu'ajttup es ja mujja'aydyujkuty di'iba naty
yajngjxandup:

—;Ti ko mminda mut ja espaadu es ja kepy, éxtumxyupts 4j nma'tspaty? 53 Es kots g
n'ijty bom bom muj tsajptujk fiabotsoty, ni je'eyuts miits xykyatoondu. Per tyamu net
tu tpaaty ja oora ma miidsuty mmada'agut es ja ka'dybyuty.

Peedru t'uxtijy ja Jests

54 Net tmajtstu ja Jesus es dyajnujxtu ma ja teedywyindsungdpku tyujk, es ja Peedru
tpanejxy jagam jawu. 55 Es ja ja'ayuty dyajmiéjudu juun ma ja tuja'a, es 'yu'ufiudu
xyamdy; es ja Peedru Naxwe'tsy nandu'un ma ja ja'ayuty. 56 Net tu'ugu kiixy po'odu-
umbu t'ijxy ja Peedru 'yu'ufia jam juumbu'dm. Es tuyu yijxu es jyunafi:

—Tyadu yedyujk, yu'a naty mut ja Jesus jyudity.

57 Net ja Peedru jyunan:

—Nitw, kyajts n'ixy'aty.

58 Es ko waanu 'yijty, jatu'ugu ja'ay 'yijxu ja Peedru es 'yanmaayws:

—Mij mut yu's mjudity nanda'un.

Net ja Peedru jyunari:

—Kyaj 'yujtsuty.

59 Es ko 'yijty éxtum tuk oorun, net jatu'uk 'yanmaayu:

—Tuy'ajtun ko tyadu yedyujk mut ja Jesus, ko Galileeu ja'ay yu's.

60 Net ja Peedru jyunafi:

—Kyajts nnijaws ti mij mgajxypy.

Es ko ja Peedru du'un jyundn, netyu ja tugaak oj 'yuy. ¢! Es ja Jesus kyoo'awdijty es
twin'ijxy ja Peedru. Net ja Peedru tjamyejtsy éxtum 'yanmaayu ja Jesus: “Kyajnamu
naty ja tugaak 'yuy ko mij mjuna'anut tuguk ok ko kyajts xy'ixy'aty.” 2Es net ja Peedra
pyadseemy es kuwepy kuka'atsy jyuuy.

63Es jaja'ayuty di'ibu kywentu'ajttup ja Jesus ttukxiktw, twojpty, ¢4 twingudsu'umuds,
es t'ansumudu:

—May ptin ta mgdéxyuty.

Jesus, wyinduuysty di'ibe ana'amdup myj tsajptugéty

65 Es t'anmaaydyw wi'ixatyuty es kyaj tmuj'ijxtu.

66 Es ko oj xyuufit, net fiaymyujkuadu ja mujja'aydyujk es ja teedywyindsénuty es
ja di'ibuty tsajptugdty ya'uxpujktup, es dyajnujxt ja Jesis ma di'iba ana'amdup muj
tsajptugdty. Es jap dyajtuudu:

67 —Anmaagyuts, ;mijtsa da'sn mGristu?

Esu Jesus 'yadsooy:

—Pun n'anmaapy ko du'un, kyaj xymyubuktut, 8 es pun nyajtiibyuts oytyiity,
kyajts xy'adséwdut. © Es tyam es extu winu xua winu tiempu, 4j ja Naxwifiuda
Ja'ayudyu Kyudunaabyu, n'u'ufiuduts ma 'yaga'afigys's Dios di'ibu tugekyu muk'ajtun
myudajtypy.

70 Net nidugekyu ja'ajuty dyajtuudu ja Jesus:

—;Tii mjuna'anaamp ko mij Dios m'U'unk'atyuty?

Esu Jesus 'yadsooy:

—Tuy'ajtun, wjtsu da'un.

71Net ja ja'ayuty fay'anmaayudu:

—;Ti nyajwa'anum ja testiiga? Tu nmudo'om tugekyw udsajtum di'ibu yu's ku'sm
kyajxypy ko yu's Dios 'yU'unk'atyuty.

23

Jesus, Pilatw wyinduuy

1 Ta nidugekyw ja ja'ayuty jam juntoty pyudu'ktaaydys, es dyajnujxtu ja Jesis ma
Pilatw. 2Es jap tni's'unudu es jyunandu:

—Tuts nbaatte ko tyadu yedywjk ni'ige dyajnaymyuk dyajnaydya'adsudu ja
nja'ay'ajtum es jyuna'an ko kyaj ngugubajtem ma yu yajkutujkpua kopk, es nandu'un
jyuna'afi ko yu'sa Kyristuty, tu'ugs rey.

3 Net ja Pilatu dyajtuuy ja Jesus:

—;Mijtsa de'un ja israelitudys ryey?

Ta ja Jesus 'yadsooy:

—Tuy'ajtun, wjtsu du'un.

4Net ja Pilatu t'anmaay ja teedywyindsiéinuty es ja mayjya'ayuty:

—Kyajts nbatu ti pyojpu tyadu yedyujk.

5Es ja ja'ayuty ni'igu jyunandua waana muk:

—Yu'u ni'iga dyajnaymyuk dyajnaydya'adsudu ja ja'ayuty, dyajtsonddky jap Galileew,
es extu yaa Judeeu.

Jests, Eroodus wyinduuy

¢ Es ko ja Pilata tmudooyu taadw, net dyajtuuy pun Galileeu ja'ay yu's. 7 Es ko
t'anmaaydyu ko du'un, net tkejxy ja Jesus ma Eroodus di'ibu ijtp gobernadoor Galileen
es ta naty myifi Jerusalén paskuxu'ajtpu.

8 Es ko Eroodus t'ijxy ja Jesus, net jyantsyxyondaky, ja'a ko tuuyup tja'ixy'atafi ko
tmudoy'ajty di'ibu Jesus tyiimpy. Es yu'a t'ixa'afi ko Jesds ttanut ja muj'ajtun. ° Es
dyajtuay may ja ayuk. Peru Jesus kyaj t'adsooy ni di'ibw.

10 Es nandu'un jap myiindu ja teedywyindsiénuty es ja di'ibuty tsajptugdty ya'uxpujk-
tup, es Ai'wunudu mukta'aky. 1! Net ja Eroodus es ja syoldaadutujk kyaj t'agupujktu.
Ta ttukxiktu. Net ttukpujtdktu ja wyit éxtumu reydyujk es net tkejxy ja Jesds jatugok
ma ja Pilatu. 12 Ja Pilatu mut ja Eroodus naymyudsip'ajtudubu naty es ko tadu xuu
fnaymyaabyujkudu jatugok.

Jesus fiidukw es 'yoogut

13Es net ja Pilatu dyajnaymyujku ja teedywyindsénuty es ja justisutujk es ja ja'ayuty,
14 es t'anmaay:

—Miidsuty tu xyajmindu tyadu yedyujk es mjuna'andu ko dyajpudu'uktu ja'ayuty, es
yj tuts nyajtiy es nbayo'oyuts, es kyajts nbatu ni ti pyeky éxtum miits xyfii'sunuds. 15Es
nandu'un ja Eroodus kyaj ti tpatu ja pyojpu. Paaty tu tkajxumbity jatugok ma wjtsun.
Es mut yu's, ni ti tkatdn di'ibu tukpaadudup ja o'kun. 16 Paaty ndsaatsytydnupts es
Sknumts nnasmatsut.

17 Pasku pasku ja Pilatu koonum tnasmatsu tu'uga tsimyjya'ay di'ibua ja'ay tsyojktup.
18 Net ja mayjya'ayuty yaxkaktaaydyuw muk:

—iKyaj! iKyajts ya's ndsoktu! Nasmatsu Barrabas!

19Es yu Barrabds yu'a naty tsimy ijtp mut ko tu naty tnibude'eky ja yajkutujkpu jap
kajpnéty es yajja'ay'eeky.

20 Es ja Pilatu ja'a jyatsojk es tjanasmatsut ja Jesus, paaty jatugoku Pilatu tjatukjay-
gyukuyan. 21 Per ja ja'ayuty 'yak'ya'ax 'yakjoktu muk:

—iYajkruuzpat, yajkruuzpat!

22 Es myuduguk ok ja Pilatu t'anuumudu:

—;Per ti dun tu ttuundugdy? bYj kyajts nbaaty ni ti pyojpu di'ibu kyu'oogup, wi'ix
mbaat 'yeeky. N'oktsaatsytydanuts es nnasmatsuduts.

23 Es ja ja'aysty ni'ige jyanandu jantsy muk:

—iWa'an tkruuzpéty! {Wa'an tkruuzpéty!

Es ja'a ko muk yax jyojkty, net yajtuuii ti tsyojktup. 24 Net ja Pilatu tkuydyuufi éxtum
yu'juty ttsojktu. 25 Es ko twin'ijxtu Barrabads, ta dyajpudsaumdu jap pujxndugdty mut
ko tu naty tnibude'eky ja yajkutujkpu es yajja'ay'eeky. Net tnasmajtsudu. Es ja Pilatu
tkuyajky ja Jesds éxtum ja ja'ayuty ttsojktu.

Jesus kyruuzpéty

26 Es ko ja Jesus yajmunujxnu kruuzpajtpy, net tu'uga yedyujk tmajtstu tu'aay di'ibu
xyw'ajtypy Simonk es kyugajpnuty Sirene. Kyamotyw naty tu 'yotsy. Es ja soldaadutujk
'yanmaayu es tkajput agwanu yu Jesusu kyruuz.

27 Es jyantsypyansjxudu mayjya'ay, es ja'a muut mayu toxytysjk di'ibu jantsyjyuuy
jantsyyaxtup mut ja jotmay ko ja Jesds dyajkruuzpata'andu. 28 Es ja Jesus tni'ijxumbijty
es t'anmaay:

—Miits toxytysajkuaty di'iba tsunaaydysp Jerusalén, katuts mij xyniju'aydys. Nayfii-
ju'uyadue miidsaty ka'sm es yu m'u'unk m'ana'katy, 2° ja'a ko minup ja tiempu
ko mnayjyuna'anudat: “Jotkujk di'ibu kyaj mbaat 'yu'unkpaattu, di'ibw kyaj ty-
im'u'unkpattu es di'ibu kyaj ya'u'unktsi'itstu.” 30 Net ja ja'ayuty jyuna'anduat: “Kopk,
nijijtpajtkuts vudsuty”, es ja tun t'ansumut: “Yajnitugeegyuts.”

31Es t'ak'anuumudu Jesus:

—Yj kyajts ni ti axuskpa ndufivm es xyajkruuzpatandupts. ;Ti mjunaamp xytyijy
es jyattut ja Jerusalén ja'ayuty di'ibu ni'igu pyojpu ja'ayuty?, es yu'ujuty patup ja muk
tuydyu'unun,

32 Es ja soldaadutujk dyajnujxtue nanda'un majtsku axuk ja'ay es dyajkruuzpata'andu
mut ja Jesus ti'igyu. 33 Es ko tmujajtte ma ja lugaar txu'aty Kalaveery, net dyajkruuz-
pajttu ja Jesas. Es pu'aaybu'aay ja majtskpu axuk ja'ay. 34 Es ko jam dyajkruuzpajtts, ja
Jesus jysnan:

—Tatu, pojpuma'xty, ja'a ko kyaj tnijdwuads di'ibu tyuundup.

Es ja soldaadutujk ttuundu ja rifu es dyajwa'xut ja Jesusu wyit. 35 Es ja mayjya'ayuty
t'ijxta jam, es extu ja justisutujk ttukxiktu ja Jesus es jyunandu:

—Wiink ja'ay tu dyajtse'eky. Wa'an ku'um tnayyajtse'egyuty pun tuy'ajtun ko yu'a
Kyristuty, ja di'ibu Dios tu twin'ixy.

36 Net ja soldaadutujk nandu'un tnixik ttukxikts ja Jesas es t'awa'anudu ja vinu ta'am,
37 es jyunandu:

—Pun tuy'ajtun mij ja israelita ryey, nayyajnitso'oguda mij ku'am.

38 Es lyity jam kyubajm kuxja'ay grieegu es latin es ebreeu di'iba junaamp: “Tyaadu
yu israelituty ja ryey.”

39 Es tu'uge axuk ja'ay di'iba jam kuduy ijtp kruuzkujxy nandu'sn jyunan axauk:

—Pun mij mGristw, nayyajnitso'ogudu ku'um es vudsuty xyajtso'oktuduts nandu'un.

40Es jatu'uk t'ooy ja myugu'uk es t'ansumu:

—;Kyaj xytsyu'ugtt ja Dios ko mij nanda'un myajtuydydn? 4! Ydsajtum mut ja
tuy'ajtun tyam n'ayo'om, ja'a ko udsajtum ngumudo'om di'ibu tu ndu'unum. Peru tyadu
yedysjk ni tii tu tkatuundugdy.

42 Net jyunan:

—Jesus, xyjamyatsupts ko mja'tut ma myajkutuka'afi.

43 Net ja Jesus 'yadsooy:

—Tuy'gjtun n'ansumu ko tyamyu nmunujxut tsajpétm es m'itut mut uj.

Jests 'yeeky

44 Jaa naty kijkyxyuu, net tugekyu naxwinudu kyoodsudyaay es 'yijty tuguk ooru
wingoots, 45 ja'a ko ja xuwu wyindujktaay. Es net ja aduy di'ibu muyj tsajptugdty
kyu'tswa'xy kujkkujm. 46 Net ja Jesus yaxkeky:

—Tatitu'unk, axdjuguts ja n'anmuja'an.

Es ko du'un jyundaf, ta 'yo'knu. 47 Es ko ja soldaade windsén t'ijxy éxtum jyajtu, net ja
Dios t'awdajty es jyunafi:

—Tuy'ajtuns tyadu yedysjk kyaj ti ttuundugdy.

48 Es nidugekyu ja mayjya'aysty di'ibu 'yijxtu jap éxtum jyajtu, net tsyo'onnuds jap es
tkojxtu ja kyaatsy mut ja jotmay. 49 Es nidugekyw ja ja'ay di'iba 'yixy'ajttup ja Jests, mut
ja toxytyusjkuty di'ibu padso'onu Galileew, wyw'umdu jagam es t'ijxtu éxtum jyajtu.

Jestis flaxtuku

50Es tu'ugu yedyujk di'ibu xyu'ajtypy Josee es jyiky'aty tuy'ajtun muut es kyugajpnuty
Arimatees, Judeeu fiaaxdty. Es ja Josee nandu'un yu'sw nidu'uk di'ibu ana'amp muyj
tsajptugdty. 5! Tadu Josee t'awixy nandu'un ko myinut ja Diosu kyutujkun es kyaj
ti'igys mut 'yity ja ja'ayuty di'ibu junandu esu Jesus 'yoogut. 52 Net tninejxy ja Pilatu es
t'amdooy jaJesusu fiini'x. 53 Es ko dyajjunajktu kyruuzkujxy, net t'abijtte mut tu'uga muj
wit es tpujtadkta ma tu'ugu o'kpu jut di'ibu naty yu's tu dyajtsajtsjuty dyajpa'ajatyuty
tsawiin es ma kyajnum ja o'kpu fiaxtuku. 54 Esu naty fiayjysjp'ixudu ko ja saabudu xuu
dyajtsonda'aga'andu.

55 Es ja toxytyujkuty di'iba naty tu tsyoonds mut ja Jesus jap Galileew, tpanujxtu ja
Josee es t'ijxtu ja o'kpu jut es wi'ix yajpujtaky ja Jesusu fiini'x. 56 Es fiwjxnuda ma tyajk
es dya'uyuuydyu ja pa'ak xu'kpu es ja ingwéntuty. Es net pyo'xtu ma ja saabudu xuu
éxtum ja ana'amun jysna'ai.

24

Jesus jyikypyeky

1 Es domingu xuu tsejkyu ja toxytywjkuty tmunujxtu ja pa'ak xu'kpu di'ibu naty tu
dya'dyudu. Jam dyajnujxte ma ja Jesus tu flaxtuku. 2Ko jyajtte jam, net tpatta wiink
tsoo ja tsaa di'ibu naty 'yaga'ay'ajtypy ja jut. 3 Es ko tysjkudu jap, kyaj tpattu ja Jesusu
fini'x. 4Es kyaj tmuwinma'afibyattu ti tu jyatyuty. Netyw kyuxe'ky majtsku yedyujk
di'ibu wyit jantsy tu'xp. 5 Net ja toxytysjkuty tsya'kudu es flaxku'ijxuduy, es ja yedyujk
'yanmaayudu:

—;Ti ko miits xy'uxta'aydya yaa ma o'kputy di'ibu jiky'ajtp? © Kyaj ja yaa. Tu
jyikypyeky. Jamyatstu wi'ix m'anmaayu ko ndtyfium 'yity jap Galileew: 7 “Hj, ja
Naxwifiudu Ja'ayudys Kyudunaabyu, nyajkuayaka'afiuts ma ja pekyjya'aydyusjk es xya-
jkruuzpatuduts. Es ko 'yitut tuguk xuu, njikypydkuduts jatugok.”

8 Net ja toxytywujkuty tjamyajtsta éxtum ja Jesus jyunai. ° Es ko jyajnudu jatugok jap
kajpnéty, net ttukmumadyaktu nidugekys ja nimajk tu'ukpu uxpujkpu es nidugekyu

di'ibu jap ak'ijttup. 10 Esu tadu toxytysjkuty 'yijtte Mariie Magdalens, Fwanu, Mariiu
di'ibu Santya'agu tyaak'ajtypy, es ja wiinkpu toxytyujkuty. 11 Per ja uxpujkputujk kyaj
tmubujktu, es jyunandu ko loku di'ibu kyajxtup.

12Net ja Peedru tsyo'ofi es fiejxy puye'egys maja o'kpw jut es kyu'ijxu jap ogajp. Je'eyw
jap ja wit 'yity di'iba muut ja Jesus ya''abijty. Es net ja Peedru jyumbijnu jotmaymyuut.

Jesus kyuxe'eky Emadus tu'aay

13 Es net nimajtska uxpujkpu tsyoondu Jerusalén es fiwjxtu ma ja Emads kajpn, di'ibu
jagam majk tuk mil metrun, 14 es kyajx myadya'aktu tugekyu di'ibu naty tu jyatyuty.
15Es ko yu'wjuty du'un kya